
Йыйынтыҡ мәғариф идаралығы тарафынан Башҡортостандың халыҡ шағиры Рәшит Ниғмәтиҙең тормош юлын һәм ижадын өйрәнеүгә бағышлап үткәрелгән фәнни-практик конференция материалдарынан тора. Баш ҡалабыҙҙың туған тел, региональ предмет  уҡытыусылары, юғары уҡыу йорттары һәм педагогия колледждары студенттарына, туған тел уҡытыу мәсьәләләре менән ҡыҙыҡһыныусыларға тәғәйенләнә. 

Техник редакция: Кәримова А. Т.

Башҡортостан Республикаһы Өфө ҡалаһы ҡала округы Хакимиәтенең мәғариф идаралығы, 2009 йыл.

Об итогах городской научно-практической конференции 

учащихся и учителей родных языков, посвященной 

100-летию со дня рождения Народного поэта Башкортостана Рашита Нигмати
Во исполнение Постановления Правительства РБ №83 от 07.04.2006 г. «О Государственной программе сохранения, изучения и развития языков народов Республики Башкортостан на 2006-2010 годы», Распоряжения Правительства РБ №949-р от 07.08.2008 г. «О проведении в феврале 2009 года мероприятий, посвященных 100-летию со дня рождения Народного поэта РБ Рашита Нигмати (Рашита Нигматулловича Нигматуллина)» Управлением образования Администрации городского округа город Уфа Республики Башкортостан   с 1 по 27 апреля 2009 года проводится городская научно-практическая конференция учащихся и учителей родных языков, посвященная 100-летию Народного поэта Башкортостана Рашита Нигмати.

I (заочный) тур конференции включал в себя оценку представленных исследовательских работ по изучению творческого наследия и жизненного пути Народного поэта Рашита Нигмати. 16 апреля 2009 года членами жюри оценены представленные материалы. В составе жюри работали 7 учителей родных языков и методистов по родным языкам НИМЦ. Для участия в работе научно-практической конференции были представлены 42 работы: 13 – учителей, 29 – учащихся. Активное участие приняли учащиеся и учителя Орджоникидзевского (15 работ), Калининского (10 работ), Кировского (8 работ) районов.  

На основании вышеизложенного

П Р И К А З Ы В А Ю : 
1. Утвердить решение жюри об итогах оценки представленных работ на научно-практическую конференцию среди учащихся:
	Место
	Фамилия, имя участника
	Класс
	ОУ
	Район
	Руководитель

	5-8 классов

	I
	Гасимова Лейсан
	8
	БГ №140
	Калининский
	Искандарова А. А.

	II
	Кадирова Диана
	8


	гимназия №39
	Ленинский


	Аиткулова Н. В.

	
	Магасумова Регина
	7
	лицей №123
	Демский
	Кириллова Г. Р.

	III
	Хамазянов Руслан
	7
	гимназия №64
	Орджоникидзевский
	Хамидуллина А. М.

	
	Насибуллин Айдар
	8
	СОШ №131
	Калининский
	Хаматова Л. А.

	9-11 классов

	I
	Алачева Альбина
	11
	БГ №140
	Калининский
	Ахметшин И. Р.

	II
	Шарипов Артур
	10
	СОШ №56
	Калининский
	Галимова З. М.

	III
	Альмухаметов Вильдан
	10
	лицей №62
	Орджоникидзевский
	Галяутдинова Э. М.

	
	Сулейманова Айгуль
	9
	БЛ №136
	Октябрьский
	Газизуллина М. А.


2. Утвердить решение жюри об итогах оценки представленных работ на научно-практическую конференцию среди учителей родных языков:
	Место
	Фамилия, имя участника
	ОУ
	Район
	Должность

	I
	Юсупова

Ляйсан Рафатовна
	СОШ №103
	Демский
	учитель башкирского языка и литературы

	II
	Исянгулова

Светлана Салаватовна
	СОШ №24
	Ленинский
	заместитель директора по УВР, курирующий родные языки

	III
	Амирова

Гульгена Акрамовна
	СОШ №42
	Октябрьский
	учитель башкирского языка и литературы


3. Наградить Почетной грамотой Управления образования Администрации городского округа город Уфа Республики Башкортостан победителей и лауреатов научно-практической конференции.

4. Объявить благодарность руководителям, подготовившим победителей и лауреатов научно-практической конференции.

5. Наградить благодарственным письмом Управления образования Администрации городского округа город Уфа Республики Башкортостан следующих участников за активное участие в работе  научно-практической конференции и содержательную работу:

1) Карабаева Ильнура, ученика 7 класса СОШ №80 Орджоникидзевского района, руководитель Кагарманова З. Г.;

2) Абубакирову Гузелию, ученицу 7 класса СОШ №157 Калининского района, руководитель Фаррахова З. Ф.;

3) Каримову Карину, ученицу 8 класса гимназии №64 Орджоникидзевского района, руководитель Гайсина Г. Х.;

4) Ишбулатову Альфию, ученицу 9 класса лицея №60 Калининского района, руководитель Амирова Г.М.;

5) Баймурзину Гульназ, ученицу 5 класса БГ №102 Демского района, руководитель Миндиярова С. А.; 

6) Муталову Р. В., учителя башкирского языка и литературы ЦО №81 Орджоникидзевского района;

7) Кагарманову З. Г., заместителя директора по УВР, курирующего родные языки СОШ №80 Орджоникидзевского района;

8) Султанову Л. И.,  учителя башкирского языка и литературы СОШ №41 Кировского района;

9) Хужахметову Г. Ф.,  учителя башкирского языка и литературы СОШ №9 Кировского района;

10) Барлыбаеву Р. Ш., заместителя директора по УВР, курирующего родные языки СОШ №57 Орджоникидзевского района;

11) Мирхайдарову Г. Р.,  учителя башкирского языка и литературы СОШ №155 Октябрьского района.

6. Наградить благодарственным письмом Управления образования Администрации городского округа город Уфа Республики Башкортостан

- членов жюри за активное сотрудничество и методическую помощь  по оценке представленных материалов: 

1. Абдульменову А. В., учителя башкирского языка и литературы СОШ №103 Демского района;

2. Нугуманову З. М., учителя башкирского языка и литературы гимназии №111 Калининского района;

3. Султанову Л. И., учителя башкирского языка и литературы СОШ №41 Кировского района;

4. Исянгулову С. С., заместителя директора по УВР, курирующего преподавание родных языков СОШ №24 Ленинского района;

5. Мухамедьянову Г. А., заместителя директора по УВР, курирующего преподавание родных языков СОШ №141 Октябрьского района;

- членов оргкомитета за хорошую организацию и проведение НПК:

1) Гиззатуллину Л. А., методиста НИМЦ;

2) Фахрисламову Г. И., методиста НИМЦ;

3) Бикмухаметову А. А., методиста НИМЦ;

4) Хабирову М. Ф., методиста НИМЦ;

5) Валиуллину З. Р., методиста НИМЦ.

6) Сафиуллину Р. Р., зав. отделом НИМЦ;

7) Газизуллину М. А., учителя башкирского языка и литературы БЛ №136 им. М. Искужина Октябрьского района;

8) Абдрахимову Г. З., заместителя директора по УВР, курирующего преподавание родных языков СОШ №38, руководителя РМО учителей башкирского языка Октябрьского района;

9) Мустафину Л. Р.,  учителя башкирского языка и литературы СОШ №38 Октябрьского района.

7. Наградить благодарственным письмом  Управления образования Администрации городского округа город Уфа Республики Башкортостан администрацию Башкирского лицея №136 имени Мухамета Искужина Октябрьского района за активное сотрудничество и содействие в организации и проведении научно-практической конференции.

8. 7 мая 2009 года в 15.00 часов на базе Башкирского лицея №136 имени Мухамета Искужина Октябрьского района (адрес: Гагарина, 24/1, остановка транспорта «Аптека») провести очный тур городской научно-практической конференции учащихся и учителей родных языков, посвященной 100-летию Народного поэта Башкортостана Рашита Нигмати. 

9. Директорам обеспечить участие в НПК:

· победителей и призеров НПК, их руководителей;

· членов жюри и оргкомитета;

· по 1 учителю от каждой школы;

· учащихся старшего звена (15 чел.) национальных ОУ с башкирским языком обучения.

10. Обобщить в форме брошюры материалы научно-практической конференции.

11. Контроль за исполнением данного приказа возложить на директора НИМЦ Асабину В. Я.

Начальник управления                                                А. С. Сайфуллин 

Исп. Сафиуллина Р. Р.

тел. 235-80-08

Баймырҙина Гөлназ, 

Дим районы 102-се Башҡорт гимназияһының 5 синыф уҡыусыһы.

Ғилми етәксеһе:

Миңлейәрова Сәғирә Әхмәт ҡыҙы, 

башҡорт теле һәм әҙәбиәте уҡытыусыһы.

Р. Ниғмәтиҙең “Ҡыҙымдың һорауҙарына яуаптар” поэмаһының теле.

Эй, туған тел!

Ниндәй ҡәҙерлеһең һин!

Гүзәлһең, йыйнаҡһың, байһың,

Ҡеүәтлеһең, мәргәнһең.

В.Ш. Псәнчин
 “Һәр халыҡтың үҙ теле, көйө, яйы бар,”- тине ғалимә Н. Мәҡсүтова. Минең дә үҙ телем бар – атам теле, әсәм теле. Ул - башҡорт теле. Башҡорт телен мин 1-се кластан өйрәнәм. 5-се класҡа Башҡорт гимназияһына килгәс, туған әҙәбиәтте өйрәнә башланым. Миңә туған әҙәбиәт дәрестәре бик оҡшай. Беҙ башҡорт яҙыусыларының, шиғирҙарыбыҙҙың тормош юлын  үтәбеҙ, шиғырҙар ятлайбыҙ, хикәйәләр уҡыйбыҙ, йөкмәткеләре буйынса фекер алышабыҙ. Ҡыҙғанысҡа ҡаршы, мин дә, минең класташтарым да башҡорт телендә бик һирәк һөйләшәбеҙ. Сөнки күп һүҙҙәр беҙгә аңлашылмай. Шулай ҙа башҡорт телен беҙ ҙур теләк менән өйрәнәбеҙ.

Башҡорт халыҡ шағиры Р.Ниғмәти менән 1-се дәрестә үк таныштыҡ. Уҡытыусыбыҙ уның тыуыуына 100 йыл буласағын әйтте. Унан һуң, Р.Ниғмәтиҙең “Ҡыҙымдың һорауҙарына яуаптар” поэмаһынан өҙөктө үттек. Мин үҙемә оҡшаған өлөштө ятлап, шиғырҙар конкурсында ла ҡатнаштым.

Поэма миңә бик оҡшаны. Шуға күрә уны ныҡлап өйрәнергә булдым.

Эшем класташтарыма, тиҫтерҙәремә, Р.Ниғмәти ижадын өйрәнеүселәргә ярҙам булыр, тип уйлайым.

Иң тәүҙә миңә таныш булмаған һүҙҙәрҙе, Башҡорт теленең аңлатмалы һүҙлегенән уларҙың нимә аңлатҡанын яҙып алдым

Ҡорҙаш – 1. Ҡатнашып йәшәгән, йәш яғынан яҡын булған замандаш кеше, 

2. Бер табында, ҡорҙа булған кеше, табындаш, ултырҙаш.

Йофар – 1. Ҡайһы бер йәнлектәрҙең биҙендә була торған хуш еҫле май, 2. Йәнлек (оҙон моронло, ҡыҫҡа аяҡлы, затлы ялтыр тиреле, күл, йылға буйында йәшәй).

Ҡулайлы – йәтеш, яйлы, ипле, уңайлы.

Елек – һөйәк эсендәге ҡыуышлыҡтағы майлы матдә.

Елеккә май тиртеү – көс йыйыу.

Мөлдөрәү – түгелә яҙғансы тулыу.

Сәскәләр күҙ ялмай – 1. Уратып алып эләктереү, 2. Тотош уратып тирә-яҡты ҡамау, солғау, 3. Күсмә мәғәнәлә – үҙенә йәлеп итеү, биләү, 4. Иренде тел менән һыпырып алыу.

 Ситтәр яуы яырылғанда – дошман яуы килгәндә.

Мәстүрә – ғәрәп исеме – тоғро, саф.

Туған әҙәбиәт дәрестәрендә беҙ әҙәбиәт теорияһы буйынса күп темаларҙы үттек. Әҙәби әҫәрҙе уҡыусылар яратып уҡыһын өсөн шағирҙар, яҙыусылар һүрәтләү саралары ҡулланыла. 

Р.Ниғмәтиҙең “Ҡыҙымдың һорауҙарына яуаптар” помаһының өҙөгөнән түбәндәгеләрҙе һанап китәм…

Тасуирлау. Әҫәрҙә һүҙ барған ваҡиғаларҙа ҡатнашыусыларҙың тышҡы ҡиәфәтен, кисерештәрен, көнкүреш шарттарын, йәнле һәм йәнһеҙ тәбиғәт күренештәрен һүрәтләп биреүҙе тасуирлау тип атайҙар.

1. … Тик беләм: ул алма битле

Һәм бик бәләкәй ҡулы.

Һәм беләм: һинең ҡыҙың да, минеке кеүек матур…

2. Тыуған илде тасуирлай: тауҙар, һыуҙар, урмандар һ.б.

Сағыштырыу. Бер әйберҙе икенсеһенә оҡшатып әйтеү сағыштырыу тип атала. Сағыштырыу арҡаһында беҙ әйберҙәрҙе асығыраҡ, тулыраҡ итеп күҙ алдына баҫтырабыҙ.

1. …Беҙҙең Ватан, ҡыҙым, матур,

Ҡояштай балҡып тора;

2. Тауҙары, зәңгәр болоттай…

3.  Һыуҙары, терегөмөштәй,

4. … Урмандар, әкиәт шикелле…

Антоним.  Ҡапма –ҡаршы мәғәнәне белдергән һүҙҙәр антонимдар тип атала.

1. Арғы сиге – бирге сиге.

2. Береһе – аҡ, береһе ҡара…

3. Быныһы – тегеһе.

Синоним. Әйтелештәре яғынан төрлө булып, бер үк йәки яҡын мәғәнә аңлатҡан һүҙҙәр синоним тип атала.

1. Ватан-Тыуған ил, тыуған ер.

2. Һәр ваҡыт яҡты – һәр саҡ  ал таң.

Йәнләндереү. Тәбиғәт күренештәрен һәм йәнһеҙ әйберҙәрҙе тере заттарға хас сифаттар менән һүрәтләү йәнләндереү тип атала.

1. Балыҡтар уйнап тора…

2. Буйҙары зифа ҡамыштар

Шым ғына йырлап тора.

3. Күк йөҙөндә тулған айы

Йылмайып ҡарап тора.

4. Елдәре ағас баштарын

Иркәләп һыйпап тора.

5. Яҡтыра уның бите  (Ватандың).

Автор поэмала  халыҡ ижады әҫәрен ҡулланған. Ул балалар уйыны – “Аҡ тирәк, күк тирәк”.

Татлы тел. Әсе тел. Матур тел… 

Тел һәр кешенең уйҙары, фекерҙәре менән бәйләнештә йәшәй. Ҡайһы берҙә  кешене әсе телле, ағас телле, тиҙәр. Ә ҡайһы берен матур телле, йомшаҡ һүҙле, тиҙәр. Кеше үҙе ниндәй – уның һүҙҙәре лә шундай, тип уйлайым. Тәрбиәле, белемле кешенең теле лә яғымлы, урынлы.

 “Туған тел – халҡыбыҙҙың аҡыл-зиһенен, ғөрөф-ғәҙәттәрен, тормош тәжрибәһен, тарихын, рухи байлығын… һеңдерә килгән… хазина ул,”-тигән В.Ш. Псәнчин. Шуға күрә, уртаҡ хазинабыҙҙы – ҡәҙерле, гүзәл, йыйнаҡ, бай, ҡеүәтле, мәргән телебеҙҙе яратайыҡ, ҡәҙерләйек, һаҡлайыҡ, өйрәнәйек.

Ҡулланылған әҙәбиәт:
1. Башҡорт теленең һүҙлеге: Ике томда/ Рәсәй Фәндәр Академияһы. Башҡортостан ғилми үҙәге, тарих, тел һәм әҙәбиәт институты. – М.: Русский язык, 1993.

2. Кусимова Т.Х. һ. б. Башҡорт исемдәре, Өфө, Китап, 2000.

3. Иҙелбаев М.Х. һ.б. Туған әҙәбиәт. 5- се кластар өсөн, Өфө, Китап, 2007.

4. Псәнчин В.Ш. һ.б. Әсә теле. 5- се класстар өсөн. Өфө, Китап, 2006.

5. Башҡорт теленең синонимдар һүҙлеге.

6. Биишева Ә. Ғ. Тел хикмәттәре. Өфө, Китап, 1999.

Мәғәсүмова Регина,

Дим районы 123-сө лицейының  7Б синыфы уҡыусыһы

Ғилми етәксеһе:  Кириллова Гөлшат Рәйес ҡыҙы,

башҡорт теле һәм әҙәбиәте уҡытыусыһы

Р.Ниғмәтиҙең  “Йәмле  Ағиҙел  буйҙары”  поэмаһында

нәфис һүрәтләү  саралары

Теманың актуаллеге. Рәшит Ниғмәти  революцияның дауыллы һауаһын һулап үҫеп, аңы, ҡарашы өр-яңы шарттарҙа асылған һәм нығынған тәүге быуын булып шиғриәткә килде. Ул шул заман шиғриәтенең иң яҡты йондоҙо булып балҡыны. 2009 йылда күренекле шағирҙың  100  йыллыҡ юбилейы була. Уҡыусыларын ҡыуандырып, әленән әле  уның  әҫәрҙәре нәшер ителә. Шағир ижадында шиғыр  һәм  поэма жанры ныҡлап урын алған. Әҙип был  жанрҙарҙа бик  уңышлы  эшләй, үҙенең  күңел  кисерештәрен, күңел хистәрен аса. 
Эҙләнеүҙәрҙең маҡсаты. Шағир ижадының халыҡсанлығы, әҫәрҙәрендәге фольклор мотивтарына  таянған  художество үҙенсәлектәренең асыҡ сағылышы менән  уның “Йәмле  Ағиҙел  буйҙары”  поэмаһы айырылып тора. Поэмала уңышлы  файҙаланған  фольклор мотивтары, халыҡ  ижады алымдары һәм һүрәтләү  саралары, күренештәрҙең тарихи реаллеге  был әҫәр үҙәгенә ҡуйылған  Башҡортостан һәм башҡорт халҡы яҙмышын киң сағылдырыуҙы тәьмин иткән. Беҙҙең маҡсат: бөйөк  шағирҙың  “Йәмле  Ағиҙел  буйҙары”  поэмаһындағы  художестволы  һүрәтләү  сараларын  асыҡлау.

Шағирҙың   художество  донъяһы

“Ҡояш үҙенең матурлығын

Бүләк  иткән еренә илемдең.

Илем – йәшәү кеүек гүзәл,

Йәшәү  гүзәл, илем шикелле!”

Был  юлдарҙы башҡорт поэзияһында бер кемдең  шиғыры  менән  бутарға мөмкин  түгел. Улар  Р.Ниғмәтиҙеке. Уларҙа – Р.Ниғмәтиҙең  йөрәк тибеше, уйҙарының  асышы.  Һәр кем уны үҙенеке  итеп ҡабул итә. Йөрәктән  сыҡҡан йөрәккә барып  тоташа. Ул үҙенең  тәүге әҫәрҙәренән үк  етди, олпат булды. Ил яҙмышы, халыҡ яҙмышы тураһында уйланыу, замандың, ил тормошоноң иң үткер мәсьәләләрен күтәреү уның поэзияһында һәр саҡ үҙәктә торҙо. Был сифат утыҙынсы йылдарҙа “Украина”, “Хистәр тулҡынында”, “Баҫыу хөкөмө”, “Мин постамын” кеүек шиғырҙарҙа, циклдарҙа, поэмаларҙа үҫкәндән-үҫә барҙы һәм “Йәмле  Ағиҙел  буйҙары”  поэмаһында халыҡ яҙмышы тураһында уйланыу үҙенең художестволы сағылышын тапты. 

Һуғыш һәр шағир өсөн ҡаты һынау булды. Һис  бер икеләнеүһеҙ шуны әйтергә мөмкин: башҡорт шиғриәтендә һуғыш йылдарындағы был һынауҙың иң ауыр йөгө сәләмәтлеге ныҡ ҡаҡшаған Рәшит Ниғмәти иңенә төштө. Был һынауҙы нисек ир-егеттәрсә  еңеп сығыуын уның “Үлтер, улым, фашисты!” тигән поэмаһы буйынса  ғына ла күреп  була.  “Йәмле  Ағиҙел  буйҙары”нда  уҡ күренгән сәсәнлек таланты  “Үлтер, улым, фашисты!”  поэмаһында яңы ғәйрәт менән, ярһыу уй-кисерештәр менән тулышты, халҡыбыҙҙың атаҡлы  ҡобайыр алымын, тапҡыр сәсән  һүҙен Рәшит Ниғмәти халыҡты дошманға ҡаршы  яуға күтәреүҙә дәһшәтле  осорҙоң  дәһшәтле  ҡоралына әйләндерҙе.

Бөтә милли  әҙәбиәттәрҙә лә тип әйтерлек Маяковский традицияларын  оҫта  дауам  иттереүсе талантлы шағирҙар бар. Башҡорт шиғриәтендә Маяковский  мәктәбен  уңышлы  башлап ебәреүсе  булып    Р.Ниғмәти торҙо. “Лирик  геройҙың поэтик  характеры, образдарҙың  масштаблылығы, хәл-ваҡиғаларҙы  һүрәтләүҙәге  тарихилыҡ, шиғырҙың  агитацион  йүнәлеше, лирик  һәм  эпик элементтарҙың  тығыҙ  берлеге, тасуири    саралар һәм  шиғри  формаларҙың     милли  колориты  менән  характерланған    был поэтик  стиль Владимир  Маяковский   стиленә лә үтә  тартым”, - ти  Ғайса Хөсәйенов  Р.Ниғмәти ижады  тураһында.  Донъяға ул  “маяковскийса”  киң  ҡараш  ташлай  белде. Шундай  ҡарашҡа лайыҡ  мөһабәт поэтик  образдар  тыуҙырҙы, художестволы фекерләүҙең   өр-яңы   һәм ҡыйыу  сараларын  ҡулланыуға  өлгәште. Уның бай ижады – халҡыбыҙ тормошоноң тәрән сағылышы.   

Р.Ниғмәтиҙең  “Йәмле Ағиҙел буйында”  поэмаһында  художестволы  һүрәтләү саралары

Шағир  ижадының  халыҡсанлығы, әҫәрҙәрендәге  фольклор мотивтарына  таянған  художество  үҙенсәлектәренең  асыҡ  сағылышы менән   уның “Йәмле  Ағиҙел  буйҙары”  поэмаһы айырылып  тора. “Йәмле  Ағиҙел  буйҙары”  тигән поэмаһы менән ул иҫән сағында үҙенә һәйкәл ҡуйҙы”,- ти Әхнәф Харисов. Поэмала  уңышлы  файҙаланған  фольклор мотивтары, халыҡ ижады  алымдары һәм һүрәтләү  саралары, күренештәрҙең  тарихи реаллеге  был әҫәр  үҙәгенә  ҡуйылған  Башҡортостан  һәм башҡорт халҡы яҙмышын  киң  сағылдырыуҙы  тәьмин  иткән. 
Шағир  Урал тауына  мөрәжәғәт  итә. Был  һис кенә осраҡлы  түгел. Мәғрур Уралдың   сал  ҡаялары – ул   Тыуған  илебеҙҙең  үткәне, тарихы. Әгәр Урал  ул   Ватандың   үткәне  икән, уның  ейәнсәре  йәмле Ағиҙел   уҡыусыларын  бөгөнгө көнгә  килтерә. Ағиҙел – ул   үткән һәм хәҙергене  тоташтырып  тороусы үҙенсәлекле еп. Урал  һәм Ағиҙел  образдары  үрелеп,  башҡорт  халҡының  үткәне  һәм  бөгөнгөһө  тыуған  ергә  бәйле  һәм айырылғыһыҙ  рәүештә  кәүҙәләндерелә. 

…Иҙел   аша Ленин  үтеп киткән…

… Фрунзе  уҙған  урман аръяғынан

Һәм  ҡыҙыл байраҡ килтергән.

Чапай сапҡан, бурка  салғыйҙарын

Елберләтеп  елдәр иркенә…

Был поэма  Ағиҙел образы аша  Ватаныбыҙҙың  бай тәбиғәтенә дан йырлай. Ағиҙел  образы йәнле итеп  бирелә. Мәҫәлән,

Урал!

Үҙе Боҙ диңгеҙҙең  һыуын эсә,

Ә ҡойроғо ҡойона Аралда.

Быуаттарҙың баш өҫтөнән ҡарап,

Мәғрур тора бында ҡаялар.

Ҡара ҡаяларын иретеп,

Ағиҙелкәй һыҙылып ағып сыға,

Һалҡын терегөмөш шикелле.

Күреүебеҙсә, поэманың  тәүге  строфаларында  уҡ  һәр  һөйләм, һәр  һүҙбәйләнеш   күсмә   мәғәнәле,  поэтик   фигуралы. Урал тауға өндәшеү тере, йәнле  кешегә  өндәшеү  менән  тиң. Урал тауы “боҙ  диңгеҙҙең  һыуын эсә”, “ә ҡойроғо ҡойона Аралда” тигән  йәнләндереү  сараһы  ярҙамында  йәнле  итеп  һынландыра  башлай. “Быуаттарҙың баш өҫтөнән ҡарап, мәғрур тора бында ҡаялар”  тигән шиғри  күсмә  мәғәнәләр  был  һынды  йәнә  йәнлерәк,  мөһабәтерәк  итә бара.

Йәнләндереү - әйберҙәрҙең  үҙ-ара  оҡшашлығына  нигеҙләнгән  троптарҙың  береһе. Йәнләндереүҙә  автор  тере заттарға  хас булған  эш-хәрәкәтте, сифатты, уй-тойғоларҙы  тәбиғәт  күренештәренә, йәнһеҙ  әйберҙәргә йәки абстракт  төшөнсәләргә күсерә.  Был  поэманы уҡығанда  йәнләндереүгә  бик  күп  миҫалдар осраны.

Ул йырҙарҙы, тын да алмайынса,

Тыңлай торған булған Уралтау.

Күргәндәрен  уның бөгөн дә 

Тулҡындары һөйләп бирәләр.

Ҡылыс яныған эҙе  ҡалмаған, 

Ләкин шул турала  һаман  һөйләй

Тулҡын ҡаға  торған ҡаялар.

Ағастарға  тәмле тойолғандар

Паровоздан сыҡҡан  төтөндәр.

Аҡ ҡайындар,  ҡарт имәндәр эйелеп,

Шул   тәҙрәнән  ҡарап ҡалғандар.

Ҡая ташын ҡаушырып, 

Кереш тартҡан йылға ул,

Мәргән уғын дошманға

Кирелеп атҡан йылға ул,

Ҡайынына  ҡан биргән,

Имәненә  йән биргән, 

Яланына  йәм биргән

Һылыу ҙа һылыу йылға ул.

Яр буйында  аҡ ҡайындар  

                    ҡалалар ҡарап.

Юл биргән Иҙел, ә Чапай

Шул  юлдан сапҡан.

Яңы  япраҡ ярҙы ҡарт тирәктәр,

Яңы йыр йырланы ҡайындар.

Һәм  Ағиҙел, ҡаты тулҡынланып,

Ярҙарынан  үрелеп ҡараған.

Байҙан ҡасҡан  ялсыға

Ҡуйынын биргән  был Иҙел.

Дуҫтар  яуға сапҡанда, 

Айырылған  ул   икегә,

Дошман  яуға сапҡанда,

Урғып ярҙан һикергән.

Дуҫтар  аттан ҡолаһа,

Батырмаған дуҫтарын;

Дошман аттан ҡолаһа, 

Һә тигәнсе  йотҡан ул.

Сағыштырыу – телдең  иң ябай һәм киң таралған һүрәтләү алымы. Күренештәрҙе, предметтарҙы үҙ-ара оҡшаш ћһыҙаттары буйынса йәнәш ҡуйып ћўһүрәтләүгәє сағыштырыу тиҙәр. Сағыштырыу теге йәки был күренешкәє яҙыусы  бирергә  теләгән  мәғәнәє нескәлеген ќөҫтәй.

Ағиҙелде  тасуирлағанда  “һалҡын терегөмөш шикелле”, “һыуы терегөмөштәй”, “үҙең кеүек  тәрән, үҙеңдәй киң”,  “төптәрендә  ваҡ таш, әйтерһең дә, барлыҡ йондоҙ  шунда  байыған”, “киң  яландар  кеүек”,  “ай-ҡылыстай  бөгөлөп”,  “арғымаҡтай ирегеп”  тибындағы  сағыштырыуҙар  осрай.

Ишетелеп  тынған тауыш һымаҡ,

Ҡайтмаҫ өсөн  китте  ҡайғылар.

Яҙғы ташҡын һымаҡ, киң йәйелеп,

Шатлыҡ керҙе  һәр бер ауылға.

Салауат күпере   төҫлө, 

              сыбар кейемдәр.

Ағиҙелдең  балыҡтары   

Көмөш кеүек ялтырай.

Һәм Ағиҙел  һылыу буй үҫтерҙе,

Зифа  буйы  кеүек  шыршының. 

Метафоралар (грекса  metaphora) – күсереү тигән һүҙ. Метафора – ниндәй ҙә булһа берәй нәмә йәки күренешкә уға оҡшашлығы булған икенсе бер әйбер йәки күренештең үҙенсәлектәрен күсереү. 

Метафора – шул уҡ сағыштырыу, ләкин ҡыҫҡартылған йәки йәшерен сағыштырыу, сағыштырыуҙа ике һүҙ булһа, метафорала бер генә  һүҙ, - шул уҡ бер һүҙ оҡшаш  күренеште лә, исеме шул бер һүҙгә күсерелгән әйберҙе лә белдерә.

Шул Уралдың  гранит итәктәрен,

Ҡара ҡаяларын иретеп…

Ярҙарында  талдар тулҡыналар,

Шаулашалар ялбыр ҡайындар,..

Ҡаҙыһын ине улар Ағиҙелдең

Көмөш һыулы, ташлы ярҙарын,..

Май айының  сәскәләрен атты

Ошо йылдың ҡайнар июне!

Метонимия грек телендә metonumia—«исем алмаштырыу» һүҙенән килә. Бер предмет, күренеш мәғәнәһе менән уға  тығыҙ  бәйләнгән икенсе бер предмет исеме ярҙамында белдерелә. Метонимия метафоранан айырмалы  рәүештә, әйберҙәрҙең, күренештәрҙең оҡшашлығына түгел, ә уларҙың бер-береһенә ҡарата булған мәғәнәүи мөнәсәбәтенә  нигеҙләнә.

Р.Ниғмәтиҙең  был  әҫәрендә  метонимияға  түбәндәге   миҫалдарҙы осратырға була.

Моңло-моңло йыр йырлаған һалсы

Кис тынлыҡта ағып барғанда.

Ҡулдарынан тулҡын тотоп торған

Таш йөрәкле  һалҡын үлемдең.

Мин Чапай!  Ишеткәнһеңдер,

Ҡыҙыл командир,

Иҙелгәндәргә азатлыҡ 

Алып барам мин.

Шатлыҡ килтерәм халыҡҡа,

Тауға, урманға.

Килтерәм һеҙгә, туғандар,

Ленин аҡылын.

Яуап биргән һөйгән матурына
Иретерлек таштар күңелен.

“Таң һарғайып килә”, “зифа талдары”, “нурһыҙ йөҙө”, “һылыу буй”, “ҡайнар  сәләм”, “саф йылға”, “таштар күңеле”, ”оҙон ғүмер”  кеүек   халыҡсан  эпитеттар  бар.

Шағир  поэмаһын яҙғанда  ҡабатлауҙарҙы  ҡуллана.

       Анафорала  бер үк һүҙҙәр йәки һүҙбәйләнештәр шиғырҙағы  һәр юлдағы һәр бер юлдың  башында  ҡабатлана. Был  фигура ла иң мөһим һүҙҙәргә  иғтибар итеү өсөн файҙаланыла.

Ағиҙелкәй!

Һинең  буйҙарыңда 

Нисә быуын ғүмер кисергән.

Ағиҙелкәй!

Оҙон ғүмерендә

Ни белмәгән, ниҙәр күрмәгән. 

Берәүҙәр бейей, болонда

       тапала үлән,

Берәүҙәр  һөйгән матурын

       тәүге ҡат үбә.

Киләләр ҡыҙҙар, егеттәр,

      киләләр ҡарттар,

Киләләр  гармун тауышы 

      яңғыраған яҡҡа.

            Ҡабатланып килеүсе бер строфаны, шулай уҡ ҡайһы ваҡытта тарҡау  эпифораны рефрен тип атайҙар. Рефрен  тип күп осраҡта йырҙың ҡушымтаһына әйтәләр.

Алҡынып аға Ағиҙел, 

Талпынып аға Ағиҙел

Тауҙар артынан,

Мәскәүгә барып етер ул,

Һәм ҡайнар сәләм әйтер ул

Башҡорт  халҡынан! –

тигән строфаның, даими рәүештә ҡулланылып, рефрен формаһында  килеүе  поэманың  төп идеяһын асыуға хеҙмәт итә.

Мәғәнәнең  көсәйә йәки кәмей  барыу тәртибенә  нигеҙләнгән үҙенсәлекле  фекерҙәр баҫҡысы  градация  була.

Таратҡанһың ҡайғы,ә шатлыҡты

Тәрәнерәк итә алғанһың.

Һиңә тартылғандар

      Кем шатлыҡлы,

      Кем хәсрәтле,

      Кемгә яманһыу.
 “Таң ҡалыу”  кеүек  фразеологик  берәмек тә  бар был поэмала.

Антонимға ла миҫал   килтереп үтәйек.

Һәм һәр быуын үҙенең  

                      шатлығын да.

Ҡайғыһын да һиңә йырлаған.

Поэмала  һүрәтләү сараларының төрлөлөгө   күренә, килтерелгән  матур сағыштырыуҙар  һәм   троптар  шағирҙың  хыял байлығы  тураһында  һөйләй. Ғөмүмән,  автор үҙенең  поэмаһында  художестволы һүрәтләү сараларын урынлы  һәм уңышлы ҡуллана. Шуға күрә улар уҡыусының  аң-зиһененә түгел, ә хис-тойғоларына  тәьҫир итә. Тотошлайы менән уның күңелен арбау ҡеүәһенә эйә.

Рәшит  Ниғмәти  үҙенең  ижады  менән  башҡорт   поэзияһын  бейеккә  күтәрҙе. Башҡорт поэзияһының гәүһәре - “Йәмле Ағиҙел буйында”  поэмаһында  ҡобайыр, йыр формалары ҡулланыла. Ҡобайыр формалары поэмаға  эпиклыҡ, хикәйәләү сифаттары өҫтәһә, халыҡ йырҙары әҫәрҙе  лиризм менән  һуғара. Былар  бөтәһе лә халыҡ  традициялары менән тығыҙ бәйләнешен күрһәтә.

Әҫәрҙәге  сағыштырыуҙар күренештәрҙе күҙ алдына сағыуыраҡ һынландырырға, йәнләндереүҙәр  абстракт төшөнсәләрҙе нығыраҡ күрергә, метонимиялар һүҙҙәрҙең айышына тиҙерәк төшөнөргә  ярҙам итә. Башҡа  экспрессив һүрәтләү  саралары поэманы биҙәп  бөтөн бер йомғаҡ барлыҡҡа килтерә.

Йомғаҡлап шуны әйтке килә: Р.Ниғмәти ижады йәшәй, уны уҡыйҙар, өйрәнәләр, уның менән ләззәтләнәләр. Тимәк, Р.Ниғмәти  ҙә йәшәй  һәм  киләсәктә лә  йәшәйәсәк.

Ҡулланылған әҙәбиәт:
1. Башҡорт әҙәбиәте  тарихы. Алты  томда. 4  том.- Өфө, Китап, 1993.

2. Дүрт моң.  Башҡорт китап нәшриәте,1976 й.

3. Моратов Ә.  Ике осрашыу.// Ағиҙел. 1999, №2.

4. Псәнчин В.Ш.  Телдең күркәмлек саралары. Күнегеүҙәр менән. -Өфө:Башҡортостан “Китап” нәшриәте, 2003.

5. Әхмәтйәнов К.Ә. Әҙәбиәт теорияһы.- Өфө: Китап. 2003.

Ш2рипов Артур,

Калинин районы 56-сы урта м2кт2пте8 10-сы синыф у7ыусы3ы.

У7ытыусы3ы ;2лимова З2йт1н2 Мохтасар 7ы6ы, 

баш7орт теле 32м 262би2те у7ытыусы3ы
«Й2мле А4и6ел буйында» поэма3ы аша халы7 я6мышын к16алла1


Халы7сан ижадсы, к1п я7лы талант эй23е Р2шит Ни4м2ти баш7орт поэзия3ын, публицистика3ын 32м т2ржем2 эшен социалистик реализм ниге6енд2 19тере1 буйынса 6ур эшм2к2рлеге мен2н ата7лы ша4ир булып танылды.

Ша4ир ижадыны8 халы7санлы4ы, 292р62ренд2 фольклор мотивтарына таян4ан художество 16енс2лект2рене8 асы7 са4ылышы мен2н уны8 “Й2мле А4и6ел буй6ары” поэма3ы айырылып тора. Поэмала у8ышлы фай6аланыл4ан фольклор мотивтары, халы7 ижады алымдары 32м 31р2тл21 саралары, к1ренешт2р6е8 тарихи реаллеге был 292р 162ген2 7уйыл4ан Баш7ортостан 32м баш7орт хал7ы я6мышын ки8 са4ылдырыу6ы т2ьмин итк2н. Р.Ни4м2ти Баш7ортостанды халы7 ижадыны8 айырым 0лг0л2ренд2 16енс2лекле символлаштырыл4ан А4и6ел образында 3ынландыра, 292рг2 А4и6ел мен2н б2йле халы7 йыр6арын да индер2 32м ошо йыл4а буй6арында “нис2 быуын 41мер кисерг2н”, шул йыл4а4а “16ене8 шатлы4ын да, 7ай4ы3ын да йырла4ан” халы7ты8 традицияларын дауам ит2.

Р.Ни4м2ти 16 292р62рен халы7ты8 1тк2нен2 м0р2ж242т ите162н башлай. Был алым – 20-се 32м 30-сы йылдар поэзия3ына хас к1ренеш. Ул ши4ыр6ар4а Баш7ортостан мен2н баш7орттар6ы8 1тк2нд2ге ауыр я6мышы фонында х26ерге социалистик 7а6аныштар6ы асы4ыра7 к1р32те1 м0мкинлеген бир2.

Р. Ни4м2ти поэма3ында4ы А4и6ел д2 – халы7 я6мышыны8 символы. Ул быуаттар буйына 3у6ыл4ан тарихи х27и72тте8 7ай4ы3ын да, шатлы4ын да 16 итк2н й2нле ша3иты. Ул тау6ар ватып, таштар а7тарыусылар мен2н 3алсылар6ы8 бай4уралар тарафынан ауыр хе6м2тк2 7ыуылыу6арын да к1рг2н, б2хет3е6 4аши7тар6ы8 3а4ышлы йырын да к1п ишетк2н 32м халы7ты8 а3-зарын 16ен2 3е8дерг2н. Шул у7 ва7ытта йыл4а азатлы7 х2р2к2тен2н д2 ситт2 7ала алма4ан: Салауат батыр яу4а к1т2релг2нд2 ул «таш й0р2кле 3ал7ын 1лемде8 7улдарынан тотоп тор4ан», Пугачевты8 7ылыс янауына ташын бирг2н 32м, «батыр6ар6ы8 к1662рен2 7арап, тыуаса7 41мерен 3а4ын4ан», 6ур 0м0т мен2н талпын4ан. « инде йыл4а аша революция юлбашсы3ы 1теп китк2с, А4и6ел, «7аты тул7ынланып, яр6арына 1релеп 7ара4ан», яр буйында4ы зифа талдары шаула4ан, 7аяны8 2легес2 нур3ы6 й060 я7тырып кик2н. Халы77а азатлы7 килтере1се Фрунзе, Чапаев 42ск2р62рен2 ул 7ыуанып юл бирг2н. Шунан 3у8 4ына А4и6ел буйында «май айыны8 с2ск2л2ре ата», а4астар 6а, я8ы япра7 ярып, кешел2р мен2н берг2, я8ы йыр йырлар4а тотона. Х26ер ул, тыу4ан республика мен2н баш7орт хал7ыны8 шатлы7, б2хет билд23е булып, ал7ынып 32м талпынып а4а, б1т2н я7тар4а баш7орт хал7ынан 7айнар с2л2м илт2. Поэмала4ы йыл4а, ошо р21ешле й2нле булып 3ынлана 32м баш7орт хал7ыны8 д0й0мл2штерелг2н образы итеп к2162л2ндерел2. « май с2ск2л2ре, я8ы япра7 яр4ан 7арт тир2кт2р, йырлаусы 7айындар, шат ауылдар ке1ек конкрет образдар6а Баш7ортостанды8 я8ынан тыуыуы символлаштырыла. №1р2тл2162р62ге бындай алым да 30-сы йылдар баш7орт поэзия3ында традицион саралар6ан ине. Р.Ни4м2ти улар6ы мул 32м у8ышлы 7уллана.

Р.Ни4м2ти 16ене8 поэма3ында халы7тар ду9лы4ыны8 тантана3ын айырым билд2л2й. Ул А4и6елде8 илебе6 й0р2ге Кремлг2, баш 7алабы6, бер62млек символы М2ск21г2 ынтылышында  шул мотивты йыйна7 32м т2р2н м242н2ле итеп 3ынландыра ал4ан.

«Й2мле А4и6ел буйында» поэма3ыны8 стиле 292р62 31р2тл2нг2н к1ренешт2рг2 ярашлы й2 тал4ын, 3а4ышлы, й2 ете6 марш темпында,  й2 к1т2ренке гимн, илг2 ода, дан тантана3ы я84ырашында4ы йыр6ар мен2н аралаш, т0рл0 2ки2т алымдарын да, халы7сан эпитет, са4ыштырыу6ар 32м эске рифмалаштырыу 16енс2лект2ре мен2н билд2л2г2н 7обайыр жанры би62кт2рен поэмала4ы ва7и4алар6ы8 ки8леген, А4и6ел я6мышына б2йле эпик 3ы6аттарын асыу4а о9та буй3ондора. Ошо сифаттар поэманы8 ша4ир ижадында художестволы 7а6аныш булыуы тура3ында 30йл2й. ;0м1м2н, 30-сы йылдар6ы8 икенсе ярты3ында 6ур 19еш кисерг2н Р.Ни4м2ти ижады ю4ары идеялылы7ты8 художество камиллы4ы мен2н ты4ы6 берл2шеп ете1е й1н2лешенд2 формалашты.

Ни4м2ти6е8 3у4ыш7а тиклемге поэзия3ында 292р6е8 б0т2 рухын, идея-эстетик б0т0нл0г0н, тел-стиль 16енс2лект2рен халы7санлы7 мен2н 3у4ара киле1ене8 камиллы4ы айырата “Й2мле А4и6ел буй6ары” поэма3ында бар к1ркен2 асылды. Был поэманы8 халы7санлы4ы 32м художество 16енс2леге ша4ир6ы8 ту4ан хал7ыны8 й0р2к тибешен 32м к18ел мо8он ысын-ысындан тоя беле1е, шуны халы7 рухына хуш килерлек  поэтик алымдар6а тасуирлай алыуы мен2н билд2л2н2. 

Ша4ир6ы8 А4и6ел образына м0р2ж242т ите1е л2 осра7лы т1гел. А4и6ел тура3ында4ы йыр6ар6а, 7обайыр6ар6а, легендалар6а ул халы7ты8 к18ел к06г030н к1р2.

“Й2мле А4и6ел буй6ары” поэма3ы Урал тауы 32м А4и6ел йыл4а3ыны8 портретын й2нл2ндерг2н к1ренеш мен2н асыла.

Поэманы8 сюжет 3ы6ы4ы, А4и6ел образы тир23ен2 тупланып, ул йыл4а ха7ында4ы йыр6ар6ы8, шулар ниге6енд2 тыу4ан ассоциациялар6ы8, ва7и4алар6ы8 тарихи пландара7 э6м2-э6лекле 19еше ерлегенд2 ойоша. Эпик 3ы6аттар аша сифатландырыл4ан Урал, А4и6ел образдарын  лирик тасуир6ар, йыр6ар мен2н 7ушарлап 31р2тл21 поэманы лиризм мен2н 3у4ара; бы4а 7обайыр, легенда жанр6арыны8 1релеп ките1е я8ынан эпос элементтарын к0с2йт2. Халы7ты8 1тк2н ауыр я6мышын характерла4ан х2л-ва7и4алар а4ышы 3а4ышлы 32м мо8ло йыр6ар мен2н о6атыла барыуы поэманы8 б0т2 рухын хис 32м мо8 мен2н к1мг2н шикелле, 292р6е8 б0т2 стиле л2, йыр6ар ритмика3ына 7оролоп, бик тал4ын а4а. Героик тарих 30йл2г2н Салауат батыр, б0й0к Ленин, Чапай исемд2ре мен2н б2йл2нешле ва7и4алар6а, ел-дауылдар6а тул7ынып, шаулап ят7ан А4и6ел ке1ек, ритмика ла 16г2р2, ул ете6л2н2 32м т0рл0л2н2. А4и6ел буйында4ы й2мле совет тормошон тасуирла4ан к1ренешт2р62 и32 ритмика ва7и4алар6ы8 характерына б2йл2нешле р21ешт2 марш7а тартыла, 2 Тыу4ан илг2 оло дан бер кантата, гимн форма3ын ала. 

А4и6елде8 3ыуы 3ал7ын, 

Яр6ары таш бул4ан4а.

А4и6ел ке1ек саф йыл4а

Ю7тыр инде донъяла.

Ал7ынып а4а А4и6ел

Тау6ар артынан.

М2ск21г2 барып етер ул

№2м 7айнар с2л2м 2йтер ул

Баш7орт хал7ынан!
Ва7и4алар6ы8 ки8 7олас алыуына 32м А4и6елде8 эпик 3ы6аттарын асыу й1н2лешенд2 ша4ир6ы8 баш7орт халы7 ижадыны8 и8 борон4о жанры 32м и8 камил эпик форма3ы – 7обайыр4а м0р2ж242т ите1е шулай у7 законлы.

;0м1м2н, “Й2мле А4и6ел буй6ары” поэма3ыны8 образдары, ритмик 7оролошо 4ына т1гел, б2лки 32р бер халы7сан эпитеты (“к0м0ш 3ыу”, “саф йыл4а”, “зифа тал”, “ташлы яр” 3. б.), са4ыштырыу6ары (“3ал7ын терег0м0ш шикелле”, “16е8 ке1ек т2р2н, 16енд2й ки8”, “2йтер3е8 д2, барлы7 йондо6 шунда байы4ан”  3. б.) А4и6ел 3ыуы т09л0 тоно7 32м саф, 7ояш7а са4ыл4ан тул7ын б0рт0кт2ре шикелле, ябай 32м к16 7амаштырырлы7. Р2шит Ни4м2ти был поэма3ында халык к18еленд2ге мо8дар6ы 3айлап ала ла, улар6ы 16 й0р2ге аша 1тк2реп зинн2тле ши4ри юлдар4а 7оя. Ул, А4и6елг2 м28гелек 32йк2л булып тор4ан йыр6ар рухынан сы4ып, 16е л2, шул халык поэзия3ында4ыса, й2мле А4и6елг2, г1й2, бер поэтик 32йк2л 7ора. Ул поэтик 32йк2л, 1тк2н тарихты8 мо8о 32м даны, бе66е8 заманды8 й2ме, 2 16 ижадыны8 г1з2л бер к1рке булып 3ынлана.

Был поэма бер кемде л2 битараф 7алдырмай6ыр, мо4айын. Бер 7ара3а8, ул  й2мле  А4и6елебе6г2, уны8 1тк2нен2  32м х26ерге3ен2, кил2с2к я6мышына ба4ышлан4ан 292р ке1ек. Уралды, А4и6елде данлап нинд2й г1з2л юлдар мен2н башлана ул: 

Урал!
!6е  бо6 ди8ге66е8 3ыуын эс2,

2 7ойро4о 7ойона Аралда.

Быуаттарар6ы8 баш 09т0н2 7арап,

М24рур тора бында 7аялар.

Шул Уралды8 гранит ит2кт2рен,

?ара 7аяларын иретеп,

А4и6елк2й 3ы6ылып а4ып сы4а,

№ал7ын терег0м0ш шикелле.

2мм2 Р2шит Ни4м2ти м24р1р Уралды8, й2мле А4и6елде8 т2би4и байлы7тарын, матурлы7тарын тасуирлап 7ына 7алмай, б2лки, ошо тыу4ан ил  3ындары аша улар6ы й2нле образдар4а 21ерелдереп, хал7ыны8 32м ил-йортто8 тарихын, х26ерге3ен, я7ты кил2с2ген ши4ри юлдар6а 31р2тл2п бир2. Урал  мен2н А4и6ел  шуны8 бер эске  сюжет 3ы6ы4ын,  композиция3ыны8 ар7а 30й2ген т2шкил  ит2.

Чикаев  Ильнур,

 Калинин  районы 60-сы лицейының 10 синыф уҡыусыһы.

Етәксеһе: Шафиҡова Әлиә Фәүхетдин ҡыҙы, 

 башҡорт теле һәм әҙәбиәте уҡытыусыһы.

Рәшит Ниғмәти һәм  В.Маяковский  ижадында  поэзия берҙәмлеге

Р.Ниғмәти – Владимир Маяковскийҙың поэтик  традициялары нигеҙендә тәрбиәләнгән, уның  позицияһының  ыңғай  йоғонтоһо аҫтында үҫкән  милли  шағирҙарҙың  береһе.  Шағирҙың  ысынбарлыҡҡа актив  мөнәсәбәтен белдереүсе үткен  образлауҙар, афористик төшөнсәләр, интонацион  күтәренкелек, поэтик  төрлөлөк  был лириканың  мөһим  һыҙаттарына әүерелә.  Шиғырҙың  мәғәнәүи һәм эмоциональ көсөн  арттырыу  маҡсаты менән  шағир, туған телдең эске  закондарынан сығып һәм башҡорт  шиғырының ритмик нигеҙҙәрен  һаҡлаған хәлдә, Маяковский шикелле, шиғырға тониклек индереү һәм  логик баҫымдың ролен  күтәреү аша шиғри юлдарҙы семантик  цезураларға йәки  бүлектәргә бүлгеләү сараларын киң файҙаланған.

Йыйып әйткәндә, Ниғмәти поэзияһында Маяковский  традицияларының кәүҙәләнеше, ижади йоғонтоһо уға  механик эйәреүҙә түгел, ә поэзияның юғары гражданлыҡ хоҡуғына эйә булыуында, яңылыҡ  өсөн ҡыйыу көрәшендә, иҫкелекте  рәхимһеҙ фашлауҙа  һәм  яңы йөкмәткене һәр кемгә  аңлайышлы ябай һәм теүәл поэтик формаларҙа  еткерә белеүендә.

                    Маяковский миңә маяҡ булды.

                    Ә мин барам ана шул юлдан.

Р.Ниғмәтиҙең  Маяковский  тардицияларына тоғролоғон белдергән был  йөрәк һүҙҙәре – уның ысын-ысындан  ижад девизы.

Әгәр Ниғмәти бер төркөм әҫәрҙәрендә Коммунистар партияһының һәм совет халҡының героик эшмәкәрлеген, совет  патриотизмы темаһын  киң тарихи-ижтимағи фонда публицистик  алымдарҙа һүрәтләгән булһа, икенсе бер төркөм әҫәрҙәрендә иһә ул  ошо уҡ эшмәкәрлекте һәм теманы икенсерәк планда, “саф” лирик алымдарҙа ла  һүрәтләү  хәстәрлеген  күргән.  Коммунистар партияһының һәм совет халҡының  дөйөмләштерелгән титаник образы менән  йәнәш айырым шәхестәрҙең конкрет образдары ла ижад ителә.  Тыуған илдең мөһабәт панорамаһында  уның конкрет күренештәре лә  һынландырылды. Ҙур тарихи ваҡиғаларҙың  бөйөклөгөн һәм  әһәмиәтен генә түгел, көндәлек, ғәҙәти хәл-ваҡиғаларҙың ролен, матурлығын  поэтиклаштырыуға ла диҡҡәт итә белгән шағир. Былар бөтәһе лә шағирҙың конкрет аша  дөйөмгә,  дөйөмдә  конкретлекте, ғәҙәти күренештәр аша оло идеяларҙы бирә алыу оҫталығының үҫешен күрһәтә.

Р.Ниғмәтиҙең 1941 йылда колхозсы крәҫтиәндәргә һәм эшселәргә  төбәп яҙған  “Баҫыуға, туғандар!”, “Күберәк нефть, иптәштәр!”  кеүек шиғырҙары баҫыу стандарында, цехтарҙа, радиоларҙа, газета рубрикаларында поэтик лозунг характерын алған.

Яҡшы бел: илдең һәм

                       тормоштоң ныҡлығы –

Колхозда, совхозда

                        башаҡтар туҡлығы!

Һәр бөртөк – ул пуля,

                        граната һәм ҡылыс.

Һәр бөртөк Гитлергә

                  бомбалай ҡурҡыныс!      

Бындай юлдар Маяковскийҙың  поэтик традицияларына ҡушылған агитшиғырҙарҙың  матур өлгөләре булып тора.

Шағирҙың публицистик лирикаһының үҙенсәлекле һыҙаттары “Байраҡ тураһында поэма”   әҫәрендә тағы  асығыраҡ сағыла. Бында автор марксизм-ленинизм идеяларының көсөн һәм тарихи ролен символик Ҡыҙыл  байраҡ образы аша  яҡтыртыуҙы маҡсат иткән. Маяковский “ пулялар менән тишкеләнгән Октябрь байрағын” данлаған шикелле, Ниғмәти ҙә Октябрь байрағының нисек уттар һәм һыуҙар аша  үткән тарихынан һүҙҙе башлай.

Гүйә  ҡояш

Ошо көнгә тиклем

Яҡтыртмаған Балтик буйҙарын,-

Ҡояш булып тыуған

Ал байраҡтың

Мең ҡат яҡты икән нурҙары!

Ул байраҡта

Ленин уйҙарының,

Ленин аҡылының нуры бар.

Был поэма

Ошо яҡты байраҡ,

Ошо данлы байраҡ турында.

Будет знамя,

             а не хоругвь,

будут

          пули свистеть над ним,

и “Вставай, проклятьем…”

                                       в хору

будет бой 

            и марш,

                      а не гимн.

Ғөмүмән, уның  утыҙынсы  йылдар уртаһындағы бөтә тауышҡа  яңғырай башлаған поэзияһында совет  патриотизмы,  халыҡтар дуҫлығы, Коммунистар  партияһының етәксе роле кеүек идеяларҙы  йөрәк ялҡыны  ҡушылған лиризм һәм  публицистик пафос менән йырлауы партиялы ижадының төп идея эстетик  принциптарын билдәләй.

Р.Ниғмәти “Үлтер, улым, фашисты!”  поэмаһын  Урал тау  образына бәйләнешле  күренештәрҙең ҡобайыр  алымдарында бирелеп, бөйөк рус еренә маҡтау  яуҙырған  өлөштәрҙең, “Игорь полкы тураһында һүҙ”  эпосындағыса, рефрен  менән башланып, В Маяковскийҙың  мәшһүр шиғри юлдары  менән ҡеүәтләнеше үҙе үк милли һәм  интернациональ тойғолар диалектикаһының тойғолар  сағылышын һөйләп тора.

     Тау түштәрен  алһыулап,

     Ошо таңыбыҙ атҡанда,

     Алтын  йомғаҡ – ал ҡояш

     Ерҙе урап ҡайтҡанда,

     Йәйрәп ятҡан ете ер;

     Шул ете ер артында,

     Ташып ятҡан ете күл;

Ғөмүмән, Р.Ниғмәтиҙең  һуғыш йылдарындағы ижад иткән поэзияһы халыҡ  йөрәгенән ҡайнап сыҡҡан патриотик хистәрҙе  публицистик алымдар, лирик биҙәктәр аша төрлөсә нәфисләп, үткен шиғри юлдарға  һала  белеүе менән айырыуса үтемле һәм  тәҫьирле.                         

1946-1948  йылдарҙа Р.Ниғмәти үҙенең  ҙур күләмле әҫәре – “Большевик“ поэмаһы өҫтөндә эшләй.  Был поэмала алынған тема киңлеге һәм образ ололоғо  шағирҙан типиклаштырыуҙың ҡатмарлы формаларын, яңы поэтик алымдарын, лирика менән  публицистиканың  тығыҙ берлеген – ғөмүмән, художество новаторлығын – талап итә.  В.Маяковский “Владимир Ильич Ленин” поэмаһында киң ҡулланған поэтик публицистикаға эстет шиғырҙар һәм  тәнҡитселәр йөҙ  сөйөрөп  “Был  поэзиямы ни?”  тип әйтәсәктәрен һиҙгәне, уларға “Мин был  турала ла яҙасаҡмын” тип  яуап биргәне һымаҡ, Рәшит Ниғмәти ҙә “Ҡай берәүҙәр, бәлки, был юлдарҙы хупламаҫтар, шиғыр тиһәм, мин шуларҙы яҙҙым, иптәштәр!” тип Маяковский һымаҡ   яуап  ҡайтара. Асылда публицистик  элементтар шағирға яңы поэтик  мөмкинлектәр бирә,  поэманың  пафосын көсәйтә.

Әгәр  шағир  поэмаһының  инеш өлөшөндә һәм беренсе  бүлегендә Коммунистар  партияһы тыуыуға сәбәп булған  социаль экономик сәбәптәрҙе – капитализмдың үҫешен, халыҡ-ара эшселәр хәрәкәтенең көсәйеүен ярым  публицистик алымдарҙа  һүрәтләп үтһә, икенсе бүлектә иһә Россиялағы эшселәр хәрәкәтенең 20 быуат башында  авангардлыҡ роленә, “партияны,  большевизмды бер саҡ ижад итер бөйөк Ленин”  эшмәкәрлегенә  иғтибар туплай. 

Р.Ниғмәтиҙең  һуғыштан һуңғы  поэзияһында яңы тарихи  шарттарға бәйләнешле рәүештә хеҙмәт, тыныслыҡ, коммунизм темаларын яҡтыртыуҙа артабан үҫеш билдәләнде, шағир палитраһына өр-яңы буяуҙар, төҫмөрҙәр өҫтәлде.

Үҙенең бик күп  поэтик әҫәрҙәрендә коммунизмдың асыҡ һыҙаттарын конкрет ваҡиғаларҙа, хеҙмәт ҡосағында уңышлы сағылдырыуы менән бергә, ул “Коммунизмдағы кеше”, “Баҡсала”, “Йәш ҡала”  кеүек шиғырҙарында коммунизм   хаҡындағы  фекерҙәрен   аныҡлабыраҡ әйтте. Был йәһәттән  уның “Съезд алдынан уйланыуҙар” һәм  “Уйланыуҙарҙың дауамы” тигән  шиғырҙары айырылып тора. Ошо шиғырҙарында  автор  эштәр   әкиәттәгеләй булғанда ла,  тормошто әкиәт  еңеллекгендә түгел, бәлки, ауыр көрәш, ҙур хеҙмәт, подвигтар емеше итеп бирә.

     Тормош әкиәт  түгел.

                              Төн эсендә

      Үҫеп өлгөрмәне иген мул.

      Төн эсендә дворец  һалманыҡ беҙ:

      Тормош әкиәт түгел ине шул...

      Тауҙар ҡуйынын асманыҡ беҙ, 

                                                         әйтеп:

       “Сиҙәм, асыл!” тигән һүҙҙәрҙе.

       Үҙ ҡулыбыҙ менән  төҙөнөк беҙ

       Матурлығын тыуған ерҙәрҙең.   

Хеҙмәт һәм  подвигтар аша  өлгәшелгән  еңеүҙе  тылсымлы көстәргә  ҡаршы ҡуйып һүрәтләү халыҡ һәм партия башҡарған эштәрҙең ҙурлығын һәм бөтә реаллегендә тулыраҡ асыуға хеҙмәт итә.

      Еңде улар.

                Ләкин ҡайһы тауҙа

      Мул шишмәһе  ошо ҙур көстөң?

      Партиябыҙ – халыҡтан,

                  ә халҡыбыҙ

      Партиянан ала был көстө.

Тормош шатлығын, “коммунизмға барыштағы ауыр марштың  күңеллелеген данлау” (В.Маяковский) булып  яңғыраған уның   поэзияһында  әкиәт  төҫлө   хәҡиҡәтте  һөйләү  халыҡ эпосы алымдарының, йыр  элементтарының, пафослы  публицистиканың һ.б.  бик күп поэтик  сараларҙың  киң ҡулланылышын билдәләй. 

Был эшемде  башҡарғанда мин Р.Ниғмәтиҙең һәм В.Маяковскиҙың бик күп шиғырҙарын уҡып сыҡтым. Тикшеренеүҙәрҙән күренеүенсә, Р.Ниғмәти  поэзияның  идея-художество юғарылығына  ирешеүҙә бөйөк совет шағиры В.Маяковскийҙан  бик ныҡ өйрәнә.  Был хаҡта  башҡорт шағиры “Ҡыҙыма хаттар” шиғырында, “Маяковский миңә маяҡ булды, ә мин барам  ана шул юлдан”,  тип  яҙып ҡалдыра.

1. Мин үҙемдең эшемдә  сағыштырма анализ яһауға өлгәштем тип уйлайым.

2. Р.Ниғмәти поэзияһының  юғары гражданлыҡ хоҡуғына эйә булыуы,  яңылыҡ өсөн көрәшеүе, иҫкелекте рәхимһеҙ фашлауы, Маяковский традициялары ерлегендә формалашҡан тип әйтеп була. 

3. Рус мәктәптәрендә  башҡорт һәм рус теле дәрестәрендә ошондай бөйөк шағирҙарҙың әҫәрҙәрен  сағыштырып өйрәнеүҙе тәҡдим итер инем.

Әхмәтов Илнар, 

Калинин районы  121-се гимназияһының 9Б синыфы уҡыусыһы.

Етәксеһе: Әминева Рузилә Аҙһар ҡыҙы,

 башҡорт теле һәм әҙәбиәте уҡытыусыһы.

Рәшит Ниғмәтиҙең һуғыш осорондағы ижадында халыҡсанлыҡ

Һуғыш тигән ҡәһәрле һалҡын һүҙҙе ишетеү менән йөрәктәр ҡыҫыла, меңәрләгән әсәләрҙең күҙ йәше күңелде өтөп алғандай була… Ерем өсөн, илем өсөн, халҡым өсөн тип ҡан ҡойған, ҡорбан булған күпме батыр башҡорт улдары…

Эйе, башҡорт халҡы бер ваҡытта ла күршегә яу баҫмаған, ҡылыс күтәрмәгән, ә үҙенә баҫып инһәләр, өңөндә боҫоп ятмаған.

Борон сәсәндәр яуға дәртләндерһә, был һуғыш ҡойононда шағирҙарыбыҙ, ҡурайсыларыбыҙ рух биргән. Шундайҙарҙың береһе - Рәшит Ниғмәти.

Ул һуғыштың тәүге көндәренән үк илде һаҡларға саҡырып шиғырҙар яҙҙы. Бөйөк Ватан һуғышы йылдары Ниғмәти ижадының яңы бер этабын – ҡәләменең штыкка тиңләнер ҡеүәтле яҡтарын – асып ебәрҙе. Шағирҙың һуғыш осоронда яҙылған шиғырҙары халыҡсанлыҡ менән айырылып тора. 

Һуғыштың тәүге көндәрендә яҙылған шиғырҙар.

Ниғмәти тарафынан һуғыштың тәүге көндәрендә үк яҙылған иң беренсе шиғыр – “Тыуған илем өсөн”. Автор башта “мандариндар бешкән”, “дөгө үҫкән көньяғы”, “тауҙай боҙҙар йөҙөп йөрөгән төньяғы” булған ҙур иле киңлектәренең дөйөм панорамаһын бирә. Шунан Тыуған илдең данлы тарихына мөрәжәғәт итә. Ошо ҙур Ватандың “һәр ваҡ ташы, һәр нараты яулап алынған, һәр бер атлам ерҙә батырҙарҙың, геройҙарҙың ҡайнар ҡаны бар”. Шағир тарихи байҡау планында Тыуған ил образын артабан аса килгәндә, халыҡтың үҙ иленә булған ҡайнар мөхәббәтен һүрәтләй.

Самолеттар менән

Танкылар ғына түгел көсөбөҙ…

Үҙебеҙ төҙөгән илгә үҙебеҙҙең

Ҡайнар мөхәббәттә көслөрәк!

Шағир ижадында тыуған ер образы кешеләр күңелендә илгә оло һөйөү хисе, ә дошманға утлы нәфрәт ҡабыҙыу өҫөн иң үткер халыҡсан  һәм лирик образ булып тора. Шағир был образда иң нескә һәм иң киҫкен тойғоларҙы бергә ойоштора, шуға күрә әле генә күңел түрендә һулҡылдап талпынған хис йә “Үс ал, патриот” шиғырындағыса лозунгылы фразалар аша көслө ынтылыш булып тышҡа бәреп сыға, йә  “Әсә һүҙе” балладаһындағыса Ватан ораны төҫөн ала. 

 “Әсә һүҙе” балладаһы бер ҡарағанда конкрет бер әсәнең үҙ улын фронтҡа оҙатҡанда әйткән наказынан ғына тора төҫлө.                             

                             Әйтте: “Улым, бар көрәшкә,

                             Дошманды емер.

                             Ҡулдарың ҡорос булһындар,

                             Йөрәгең-тимер,

                             Дошманды емер.

Әсәнең илебеҙгә ҡайғы һәм үлем сәсеп килеүсе фашизмға көслө асыуы, улының еңеү менән әйләнеп ҡайтыуын теләүе Тыуған илдең дошманға нәфрәте, улдарына наказы булып дөйөмләштерелә. Конкрет бер әсәнең Тыуған ил - әсә образынаса үҫтерелеше тәбиғәт күренештәрен тасуирлау аша ла нығытыла. Бында инде әҫәрҙең халыҡсанлығы ла иҫбатлана. Әсә улын оҙатҡанда сылтыр шишмәләр тынып ҡалалар, елдәр иҫмәй, ҡоштар һайрауҙан туҡтай - бар тәбиғәт әсә һүҙен тын да алмай тыңлап тора. Ә наказ әйтелгәс, ул изге һүҙ әсә йөрәгенән улдары йөрәгенә күскәндә, бөтә йөрәктәрҙе ҡаты тетрәтеп, ил хәрәкәткә килә. Шишмә һыуҙары, йырлашып, ярҙарынан ашып аға башлай, ҡамыш баштарын сайҡалдырып елдәр иҫә, талдарҙа ҡоштар һайраша, баҫыуҙарҙа иген тулҡына, урмандар шау-гөр килә.

Әсә һүҙен ҡабатланы

Ҡырҙар, игендәр,

Урмандар, һыуҙар, заводтар,

Ҡатындар, ирҙәр,

Тауҙар һәм ерҙәр.

Беҙ ҡаршы сығып алырбыҙ

Ал байраҡ сөйөп.

Доньяның яуыз дошманын

Ҡайтығыҙ еңеп,

Ал байраҡ сөйөп!

Бөйөк Ватан һуғышының тәүге айҙарында яҙылған “Украина” тигән шиғыр патриотик тойғоларҙы  поэтиклаштырған көслө әҫәрҙәрҙең береһе. Шағир үҙенең йәшлеге менән бәйләнешле Украина еренең бөтә матурлығын, халҡының киң күңеллелеген лирик планда тасуирлай һәм халыҡтар араһында ҡаҡшамаҫ дуҫлыҡ идеяһын сағылдыра.  

Ғөмүмән, Р.Ниғмәтиҙең Бөйөк Ватан һуғышы йылдарындағы поэзияһын ысын-ысындан Тыуған илгә һөйөү, дошманға ҡарата утлы нәфрәт тәрбиәләүсе, халыҡсанлыҡ менән һуғарылған үткер поэтик ижад тип әйтергә мөмкин. Поэзияһының ошо сифатын шағир үҙе 1941 йылда сыҡҡан китабының исеме менән ”Һөйөү һәм нәфрәт йыры” тип атаны.

Мөхәббәт һәм нәфрәт хистәре тәрбиәләү юлында халыҡҡа туранан-тура мөрәжәғәт итеп яҙылған публицистик  шиғыр йәки йылы һүҙ әйтелгән лирик парсалар  менән бергә, Ниғмәти өсөн халыҡтың бөйөклөгөн, батыр улдарының гүзәл сифаттарын күрһәтеү аша уларҙы рухландырырҙай үрнәк образдар тыуҙырыу ҙа мөһим бурыс ине.

“Үлтер улым, фашисты!” поэмаһында халыҡсанлыҡ.

Бөйөк Ватан һуғышының иң көсөргәнешле ваҡытында (1942 й.) Р.Ниғмәти аҫыл әҫәрҙәренең береһе “Үлтер,улым, фашисты!” поэмаһын яҙҙы.

Был поэма поэтик традицияға нигеҙләнеп ижад ителгән. Шуға күрә лә ул героик эпостарҙағыса  һуғышсан рух менән һуғарылған, башҡорт һалдаттарының батырлығы милли колоритлы итеп һүрәтләнгән. Поэмала шулай уҡ ҡобайыр  жанрына хас булған һыҙаттар - халыҡсанлыҡ сифаттары урын алған.

Ғәҙәттә, героик эпостарҙа халыҡ батырҙарының көс сығанағы, изге көрәше сағыла, фиҙакәрлек, илде һаҡлау идеялары сағылдыра. Тыуған ил азатлығы өсөн көсөңдө аямау, дошманға нәфрәт хистәре  халыҡты өндәүсе Ватан ораны төҫөн ала. Халыҡ ижадының бына ошондай һуғышсан поэтик традицияларына мөрәжәғәт  итеп, Рәшит Ниғмәти үҙ поэмаһын Ватан ораны, халыҡтың йөрәк һүҙе формаһында еткереү өсөн эпос рухын, ҡобайыр алымдарын бик оҫта файҙаланған.

Поэма ваҡытты  ҡобайыр алымдарында тасуирләгән киң эпик күренеш менән асыла:

Ай, таң ине,таң ине,

Ҡыҙарып тыуған таң ине

Тауына алтын нур ҡойған

Йөҙ ҙә етмеш өсөнсө

Ҙур ҡояшлы таң ине,-

Атаны түшәктән айырған,

Егетте ҡосаҡтан айырған,

Юлсыны атҡа мендергән

Айҙы өрөп һүндергән,

Ҡараҡтың эшен бөлдөргән

Йөҙ ҙә етмеш өсөнсө

Ҙур ҡояшлы таң ине.

Йөҙ ҙә етмеш өсөнсө ҙур ҡояшлы таң күренеше именлек һәм тыныслыҡ хөкөм һөргән йылдың егерме беренсе июнь таңының фашизм тарафынан мәкерле рәүештә һуғыш һөрөмөнә солғанышы күҙ алдына баҫа.   

Шағир Уралтау образын башҡорт ауыҙ-тел ижадындағыса символик төҫ алған теремек образға әүерелдерә. ”Юлбарыҫтай ярһынып һикереп баҫҡан”  Уралтау - үҙ улдары алдында телмәр тота:

Ай, Урал мин,Урал мин,

Ай, Урал мин, Урал мин,

Башына болот сорнаған,

Алтын билбау ураған,

Илгә дошман килгәндә,

Һыҡтап ҡарап тормаған

Мәғрур, бөйөк Урал мин,

Мөһабәт киң Урал мин,- ти ул.

Усына  шоңҡар ҡундырған, еренә батыр тыуҙырған, иленә яу килгәндә, егетен  атҡа мендергән, дошманын пыр туҙҙырған, дуҫын түргә уҙҙырған  аҫыл, батыр Урал үҙ телмәрендә батыр улдарын иҫкә ала, хас дошманға ҡаршы яуға саҡыра. Уралтауҙың телмәрен ишетеп Ирәндектән, Әйҙән, Һаҡмарҙан, Ашҡаҙарҙан, йәмле Ағиҙелдән килеп тығыҙ сафтарға баҫҡан полктар уның әмерен тыңлайҙар. Уралтау ерҙәреңде тартып алыр өсөн, тауҙарыңа, һыуҙарыңа бығау һалыр өсөн, илең-иркеңде бөтөрөр өсөн яу асҡан фашизмды ҡыйратып ҡайтырға бойора.   

Тыуған илгә хәүефле көндәр, яуҙар килгәндә әүәл-әүәлдән башҡорт фольклорында ҡобайырҙар аша халыҡҡа мөрәжәғәт итеү ғәҙәте киң ҡулланылғанса, Рәшит Ниғмәти был поэтик традицияны  оҫта файҙаланып, поэмала мөрәжәғәтте – Уралдың приказын шул ҡобайырҙар стиленә ҡора. Асылда поэма ана шул алыҫта, ҡояш сыҡҡан яҡта, арҡаһы менән болоттарға терәлеп торған ҙур Уралдың Тыуған ил ораны булып яңғыраған наказын башҡорт һалдаттарының күңелдәренә һеңерҙәй итеп әйтеп бирә. Тыуған ергә оло һөйөү хисе ҡабыҙыусы бындай шиғри юлдарҙы мөһим элементтарҙың береһе тип һанарға кәрәк.

Поэманың композицияһы ҡобайыр стиленә нигеҙләнгән. Поэма монологик бүлектәрҙән тора. Бүлектәр үҙ-ара тығыҙ бәйләнештә булһалар ҙа, шул уҡ ваҡытта һәр береһе  композицион бөтөнлөк сифатына эйә. Композицион яҡтан  поэма Башҡорт атлы дивизияһын ойоштороу, уның һуғыш хәрәкәттәрен һөйләгән өлөштәрҙән һәм Уралтауҙың телмәре, приказы, хаты рәүешендә бирелгән монологик өлөштәрҙән ойоша.

Поэманың стиле лә ҡобайырҙа осраған үҙенсәлектәрҙе ҡабатлай. Ҡобайыр- халыҡта патриотизм һәм батырлыҡ тойғолары тәрбиәләүсе, ҙур тәьҫир көсөнә эйә булған тәрән идеялы, ижад емеше ул. Шағир ауыҙ-тел ижадындағы кеүек  Уралтау исеменән, атаһы, әсәһе, кәләше йәки балалары исеменән һалдатҡа өндәшә, Ҡаһым түрә, Салауат, Шәһит кеүек ил улдарының образдарын кәүҙәләндерә, яуыз дошмандың мәкерлеген һәм хәйләкәрлеген шулай уҡ халыҡсан образлауҙар ярҙамында асып һала. Шул уҡ һәлмәк стилле ҡобайыр алымдары ярҙамында ул ил өҫтөнә ябырылған дәһшәттең  ҙурлығын, дошмандың мәкерлелеген йөрәкте тетрәтерҙәй көс менән асып һала, ҡырағай януарҙан да яман, вәхши фашизм менән  көрәштең йә үлем, йә йәшәү өсөн барғанын күрһәтә. “Ауыҙы-мороно ҡанда булған” һәм “ер ҡыртышлап вата-емерә килгән” был яһил дошман – фашизмдың ҡара ниәте – совет илен баҫып алыуҙа, халыҡты ҡол итеүҙә. Үлем сәсеүсе дошмандың үлем урыуы хаҡ.

Шуға күрә халыҡтың приговоры аныҡ - фашизмды ҡыйратыу. “Әгәр дошман бирелмәһә, уны юҡ итәләр”,- тигән М.Горький. Ул әйткән ҡанатлы һүҙ “Үлтер, улым, фашисты!”  поэмаһының төп идеяһын билдәләй.

Гитлерсыларҙың Уралдағы йүкә балын, иҙел балығын ашағылары ла килә. “Урал тәмле лә ул тәмлелеген. Ләкин үткер уның ҡылысы. Тамағыңа торор. Бал урынына татыһын Гитлер Урал ҡылысын!”. Ошо образлауҙарға бәйләнешле рәүештә шағир Башҡорт атлы дивизияһы һалдаттары алдындағы приговорҙы ла үҙенсә поэтик формалаштыра.

Приговор шундай:

-Күпме йүкә,

Күпме шыршы булһа Уралда,

Урал һәм Дон өсөн һуғышҡанда,

Тап шул хәтле дошман турарға-

Приговор шундай:

-Күпме табан,

Күпме суртан булһа һыуҙарҙа,-

Иҙел һәм Дон өсөн һуғышҡанда,

Тап шул хәтле дошман турарға!

Халыҡ приговорын үтәп, Урал егеттәре фашистарға Урал ҡылысын татыталар, халыҡ нәфрәте дошманды ут булып көйҙөрә.

Һөйөү һәм нәфрәт тойғолары менән һуғарылған, башҡорт атлы дивизияһына атап яҙылған был поэманың идея-тематик йөкмәткеһе, образдар системаһы, бөтә художество туҡымаһы ҡабатланмаҫ милли үҙенсәлекле.

Поэмала ҡобайырҙар поэтикаһына хас риторик һорау, риторик өндәш кеүек фигуралар урын ала, мәргән һүҙҙәр, мәҡәлдәр ҙә ҙур урын ала. Поэманың стилистикаһында  шулай уҡ төрлө ҡабатлауҙар, һандар ҡулланыу киң урын алған. Мәҫәлән, йәйрәп ятҡан ер, ташып ятҡан ете күл, шаулап торған ете урман һ.б.

Поэма ҡобайырға хас традицион тасуири сараларға бик бай. “Алтын йомғаҡ-ал ҡояш”, ”типһә тимер өҙөрҙәй”, “һыуһағандың теләгәне һыу була, ти, аҙашҡандың эҙләгәне юл була, ти” тибындағы халыҡсан образдар, аҫыл ҡала, алтын балта, бөйөк Урал кеүек фразалар яңғырай поэмала. Авторҙың данлыҡлы Урал, йәмле Ағиҙел, гүзәл Һаҡмар, матур Ашҡаҙар, күркәм Ирәндек, сыуаҡ Башҡортостан егеттәренә, үҙ халҡының оло исеме менән йөрөтөлә торған дивизияның боецтарына һәм командирҙәренә бағышлайым был әҫәрҙе тигән  юлдарындағы һәр бер йылғаға ҡарата үҙенә әйтелгән халыҡсан эпитеттар үҙҙәре генә ни тора. Рәшит Ниғмәти поэзияһында халыҡ ижадының гәүһәрҙәре үҙенсә бер яҡтылыҡ менән балҡый.

“Башҡортостан һүҙе” шиғыры.

Башҡорт  улдарының яу ҡырында ҡүрһәткән батырлыҡтарына оло дан йырлана шағирҙың  1944 йылда яҙылған “Башҡортостан һүҙе” исемле шиғырында. Был шиғыр “Үлтер, улым, фашисты” поэмаһының темаһын артабан үҫтергән әҫәр булып яңғыраны. Был әҫәрҙә  шулай уҡ  героик эпостарҙағыса, илде һаҡлау идеяһы сағыла. Башҡортостан батыр улдарын маҡтай, Салауаттың, Кусимовтың батырлыҡтары менән ғорурлана һәм үҙенең шиғри хатында уларға  дан йырлай. 

Ошо ҡауышыу тиҙ көндәрҙә тыуһын өсөн,

Ҡарттар һеҙгә ҡуш ҡулдарын һуҙһын өсөн,

Ҡояш булып, илгә шатлыҡ ҡунһын өсөн,

· Үлтерегеҙ дошманды,-ти Башҡортостан…

Оҙон ғүмер, уңыш теләй Башҡортостан.

Был әҫәр ҙә тасуири сараларға ла бай. ”Арыҫландай батырҙар”, “ынйы йәшен күҙҙәр”, “йөҙө сыуаҡ һылыу ҡыҙҙар” кеүек халыҡсан сағыштырыуҙар яңғырай шиғырҙа.

 “ Һинең кәләшеңдең хаттары”.

 Рәшит Ниғмәти “Һинең кәләшеңдең хаттары”  поэмаһында фронтовик егет һәм уның кәләше образында оҫта тасуирлай алды. Был әҫәр ҙә хат формаһында. Рәшит Ниғмәти халыҡ йөрәгенән сыҡҡан патриотик хистәрҙе лирик биҙәктәр аша төрлөсә нәфисләп шиғри юлдарға һала. Фронтовик егеттең тылдағы кәләшенә, кәләштең егетенә яҙған хаттарында ике йәштең бер-береһенә булған мөхәббәте Тыуған илгә мөхәббәт, дошманға ҡарата нәфрәт хистәре менән ҡушылыуын автор ауыҙ-тел ижадына хас алымдар менән уҡыусыларға еткерә. 

Шағирҙың был шиғырында ла халыҡсанлыҡ, халыҡтар дуҫлығы мотивтары яңғырай

Бер ҡараһаң, тораһың һин

Нева ярына баҫып.

Кис- булаһың Дон буйында,

Ленинградта - иртән.

Ҡайһы ергә Ватан ҡушһа,

Шул ерҙә була иркәм.

Шулай итеп, Рәшит Ниғмәтиҙең һуғыш йылдары поэзияһы халыҡсанлығы һәм патриотик рухлылығы менән айырылып тора. Уның ижады бөгөнгө көндә лә бик актуаль, сөнки бөгөнгө йәш быуын бай рухлы булырға, Тыуған илебеҙҙең матурлығын, мөһабәтлеген күрә белергә  тейеш. Ә Рәшит Ниғмәтиҙең поэзияһы тормошто тәрәнерәк аңларға, йәшәүҙең мәғәнәһен күрә белергә, тыуған илде, халыҡты һөйөргә өйрәтеүсе, һәр беребеҙҙә эстетик тойғолар тәрбиәләүсе ижад ул. 

Ҡулланылған әҙәбиәт:

1.Ғ.Хөсәйенов ”Р.Ниғмәти тураһында“ 

2.М.Ғәйнуллин  “Халыҡ шағиры Р.Ниғмәти“                              

3. Б.Бикбай ”Яҡын дуҫ, ҡорҙаш,шағир»                         

Хөсәйенова Зилә,

Калинин районы 121-се гимназияһының 8 синыф уҡыусыһы.

Ғилми етәксеһе: Хөсәйенова Гүзәлиә Ким ҡыҙы,

башҡорт теле һәм әҙәбиәте уҡытыусыһы

РӘШИТ НИҒМӘТИ ШИҒЫРҘАРЫНДА

ХАЛЫҠТАР ДУҪЛЫҒЫ ТЕМАҺЫ

Тикшеренеү эшемдә мин Башҡортостандың халыҡ шағиры Рәшит Ниғмәтиҙең тормош юлын, ижадын, әҫәрҙәрен өйрәнеүҙе алдым. Һәм уның шиғырҙарында халыҡтар дуҫлығы темаһы миндә ҡыҙыҡһыныу уятты.

Башҡорт халҡының төп өлөшө йәшәгән мәғрүр Урал тауҙары, йәмле Ағиҙел, Һаҡмар, Дим буйҙарынан бик–бик алыҫта, көньяҡта осһоҙ–ҡырыйһыҙ Һамар далалары уртаһынан йәйрәп ағып ятҡан Ырғыҙ, Кәмәлек йылғалары буйына һыйынып ҡына башҡорт ауылдары теҙелгәндәр. Унда, хәҙергесә әйтһәк, Һамар, Һарытау өлкәһе башҡорттары йәшәй. Төрлө ут–дауылдарын, төрлө матур иркен осорҙарын кискән был аҙ һанлы халыҡ илебеҙгә күпме данлы ул–ҡыҙҙарын биргән. Шулар араһында Һамар башҡорттарынан  “Ырғыҙ” романының авторы данлыҡлы Һәҙиә Дәүләтшина, дәүләт эшмәкәре һәм яҙыусы Ғөбәй Дәүләтшин, Башҡортостандың халыҡ шағиры Рәшит Ниғмәти ҙә бар.

Рәшит Ниғмәти 1909 йылдың 9 февралендә ошо элекке Һамар губернаһы Пугачев өйәҙе ( Хәҙерге Һамар өлкәһе, ҙур Чернигов районы) Ырғыҙ буйында ултырған Диңгеҙбай ауылында Ниғмәтулла исемле ярлы крәҫтиән ғаиләһендә тыуған. Ир кешенең тир түгеп тапҡан-таянғандары ашау-эсеүгә, таҡы-тоҡоға ғына етеп торған ғаиләгә йәнә бер “артыҡ йән“ өҫтәлгән. Бындай хәлдәрҙә сабый баланың ниндәй шатлығы булһын. Бәләкәй Рәшиткә ғәмһеҙ бала саҡты ҡулына уйынсыҡ тотоп уйнап-көлөп уҙғарыу бәхете теймәй. Бала йәнле ярлы атаның ғаиләһен һөйөндөргән әйберҙәрҙе йыл әйләнәһенә берме-икеме була торған йәрминкәнән берәр ҡаҙаҡлап ҡына алып ҡайтҡан сәй-шәкәрҙән, ҡалас-фәләндән үтмәй. Ләкин Ниғмәтулла ағайҙың бер һәйбәт сифаты булған: ярлы-ябағаймын тип, яҙмышы алдында ебеп төшмәгән, донъяһына ҡул һелтәмәй, ниндәйҙер бер сабырлыҡ менән, ныҡышмалылыҡ менән тормошон йүнәлтергә ынтылған, йүнле көндәр килеренә инанып йәшәгән.

Бының өсөн бер сара  итеп, Ниғмәтулла ағай улына халыҡтың бай хыял-фантазияһын туплаған әкиәттәрен һөйләүҙе оҫта файҙалана. Йәйге тымыҡ кистәрҙә өй эргәһендә, ут алмай торған ҡышҡы оҙон төндәрҙә усаҡ яҡтыһында бәләкәй Рәшит үҙ тиҫтерҙәре менән атаһының бер ваҡытта ла ялҡытмай торған әкиәттәрен тыңлаған. Һөйләргә оҫта ата баланы татлы хыялдарға батырып, сихри матур донъя эсенә алып китә, ҡара көстәргә ҡаршы яуға сыҡҡан бәһлеүәндәр менән ҡанатландыра. Шулай итеп, Рәшиткә халыҡ ижады бик йәштән үк күңел йыуанысы булып ҡына ҡалмай, бәлки, тора-бара уның донъяға ҡарашын һәм поэтик һиҙемләүе үҫешенә ҙур йоғонто яһаған. 

Ете йәшенә еткәс, Рәшит үҙҙәренең ауыл мәҙрәсәһенә уҡырға йөрөй башлай. Белемгә ынтылыусан, уҡырға зирәк малай унда ике ҡыш йөрөй. Һуңынан Ниғмәтулла ағай улынан  “Хәҙрәти  Ғәли батыр“,  “Сал – сал батыр “,  “Йософ илә Зөләйха “ китаптарын ҡат-ҡат уҡытып, көндәр буйы тыңларға ярата. Ләкин бар кеүегенә йыуанып былай йәшәү күпкә бармай, 1918 йылда Рәшит Ниғмәтиҙең әсәһе үлеп китә. Ә 1921 йылғы аслыҡ уны атайһыҙ ҡалдыра. Үкһеҙ етем бала, башта Һамар, унан һуң Украинала балалар йортонда йөрөп, тере ҡала. Аслыҡ йылдар үткәс, Украинанан тыуған ауылына әйләнеп ҡайта. Ләкин Ырғыҙ буйы күңелһеҙ ҡаршылай. Элек ярҙарынан сыға яҙырҙай алҡынып ятҡан саф һыулы Ырғыҙ ныҡ кәмеп ҡорой башлаған. Ауыл ярлы хәленә килгән. Кәртә-ҡуралар емерелеп бөткән, мал-тыуар тигәндең әҫәре лә ҡалмаған. Аслыҡ һәм ваба ауырыуынан ҡотолоп ҡалған ауылдаштары ла дүрт-биш өйгә бер бөртөк. “Үҙем Диңгеҙбай ауылы малайы булһам да, унда минең йөрәгемде йылытырлыҡ бер генә иҫтәлек тә ҡалмаған, - тип хәтерләй шағир.  – Һөҙәк тау битенә йәйелеп ятҡан зыяратта әсәйем менән атайымдың миңә билдәле булмаған ҡәҙерле ҡәберҙәре бар. Тыуған ауылымда минең йөрәгемә йылы урын – үҙем тәү баҫҡан изге тупраҡ та ана шул зыярат ҡына “. Шағир күңеленә иҫке тормоштоң ауыр эҙе һәм эҙемтәләре булып уйылып ҡалған был үтә моңһоу иҫтәлектәр уның бәхетһеҙ етемәк бала сағын һөйләй торалар. 

Дәһшәтле аслыҡтан һуң, Рәшит Украинанан ҡайтып, әсәһе яғынан яҡын Фәтҡулла ағайҙарында тора башлай. Уның күп көндәре хәҙер ер тырматып, ураҡ урып, шыбағас һуғып,  арыш баҫыуҙарында уҙа. Ҡыҙыу бесән өҫтө, ураҡ ваҡытының тынғыһыҙ, әммә йәмле көндәре крәҫтиән малайының күңелен хәҙер бөтөнләй әсир иткәндәй. 

Мәгәр крәҫтиән хеҙмәте, арыш баҫыуҙары, яңы икмәк еҫе Рәшитте ни тиклем генә үҙҙәренә тартмаһын, уҡырға, белем алырға  тигән уй күберәк биләй башлай. Өфөлә 1924 йылда етем балалар өсөн мәктәп асылыуы Рәшиттең ҡанатлы уйҙарын бойомға ашырырға мөмкинлек бирә. Ул шул йылдың көҙөндә ошо мәктәпкә йәшәп уҡырға килеп инә. 

Рәшит Ниғмәтиҙең иркен тормош юлына атлау,  төплө белем алыу һәм ижад эшенә керешеүенең ынтылышы ошо Өфө башҡорт урта мәктәбендә уҡыу дәүеренә тура килә. Шағир үҙе лә: “Минең ысын тормошом ошонан башланып китте “, - ти.

Был мәктәпте тамамлағас, ул, рабфакта уҡыу ниәте менән, Мәскәүгә китә. Ләкин, ауырып китеүе сәбәпле, Мәскәү рабфагында уҡыуы өҙөлөп ҡала, бер аҙ ваҡыттан һуң ул Өфөгә әйләнеп ҡайтырға мәжбүр була. Өфө рабфагында уҡыуын дауам итә. Әлеге сәфәрен ул аҙаҡтан ярым шаярыу менән  “яланда аунап үҫкән башҡорт малайы Мәскәү мөһабәтлеген күтәрә алмағандыр инде” тип хәтерләй. 

Рәшит Ниғмәти Өфөлә рабфакты 1931 йылда тамамлағас, Туймазы районы гәзите редакцияһында эшләй. 1933 – 1936 йылдарҙа Алыҫ Көнсығышта Ҡыҙыл армия сафында хеҙмәт итә, унан тағы Туймазы районына эшкә ҡайта. Аҙаҡтан ул, Өфөгә күсеп, “Коммуна” гәзите редакцияһында, Башҡортостан яҙыусылар союзында эшләй.  50-се йылдарҙа профессиональ яҙыусы ине. 

Рәшит Ниғмәти 1959 йылдың октябрендә вафат була һәм хәҙерге Салауат Юлаев баҡсаһында, үҙе яратып йырлаған Ағиҙел яры башына ерләнә.

Әҙәби ижадҡа һәләт Рәшиттә иртә беленә. Уның беренсе шиғырҙары 1926-1928 йылдарҙа  “Башҡортостан“, “Башҡортостан йәштәре“ гәзиттәрендә һәм  “Яңылыҡ“, “Сәсән“, “Белем“ журналдарында күренә башлай. 

Рәшит Ниғмәтиҙең әҫәрҙәрендә төрлө темалар,  проблемалар хәл ителә. Тыуған ил, тыуған ер менән бәйле, ауыл темаһын сағылдырыусы шиғырҙары байтаҡ. Шул уҡ ваҡытта ул әҫәрҙәрендә илде маҡтай, халыҡтар дуҫлығы темаһын яҡтырта . 

Тәүге шиғырҙары күбеһенсә ауыл тормошо тураһында. Рәшит Ниғмәти үҙе ҡалала рабфакта уҡып йөрөһә лә, уйҙары йыш ҡына тыуған яҡтарына ауылға ҡайта. 1929 йылда матбуғатта сыҡҡан  “Далаларҙа “ тигән шиғырҙар циклында ул былай ти:

Үҙем

Ҡала гражданины булһам да,

Ашап үҫкәнгәме һарымһаҡ,

Белмәйемсе , дуҫтар,

Ни өсөндөр,

Уйҙар әле минең ауылса.

Уйҙарымдың бөҙрә ботаҡтары

Ҡалаларҙа сәскә атһа ла,

Тамырҙары ятҡас ауылҡайҙа,

Далаларға кире ҡайталар.

Был “ Далаларҙа “ циклында йәш шағир үҙенең йәйгеһен каникулға тыуған яҡтарына, тыуған далаларына һағынып ҡайтыуын тасуирлай. Дала иртәләре уның күңеленә бик яҡын. Туғайҙарҙа ҡоштар тауышы гөрләп тора, баҫыуҙарҙа – һабан турғайы моңо. Йәш кешене – талипты иң ҡыуандырғаны баҫыуҙарҙағы тракторҙар моторы геүе, эш кешеләренең шат йырҙары. Уны бигерәк тә дала иркәләре – уңған ҡыҙҙар һоҡландыра.

1929 йылда яҙылған  “Украина“ тигән  шиғырҙар шәлкемендә шағир 1921-1922 йылдарҙа Украина балалар йортонда  үткән бала сағы тураһында һөйләй. Уға Украина  “малай саҡтың алтын йәйҙәре “ уҙған өсөн генә түгел, ә ауыр аслыҡ йылдарында етем балаларҙы ата һәм әсәләй үҙ ҡосағына алыуы менән айырыуса ҡәҙерле һәм ғәзиз. Шуға ла Ниғмәти Украинаға “Әсә лә һин миңә, ата ла“ тип юҡҡа ғына өҙөлөп өндәшмәй. 

Ләкин шағир үткәндәргә үкенеп, “йәшлегенең йәшел япраҡтарын“ һағынып йырлаусы түгел, бәлки, аслығын, һалҡынын еңеп, яңыға, яҡтыға юл ярыусы үҫмер. Һуғыш яфаларын уңалтып, бөлгөнлөктәрен бөтөрөп ил, халыҡ менән бергә йәшәүсе шағир, үҙен үҫтергән Украинаға рәхмәт һүҙҙәре әйтә. Һәм был шиғырҙар шәлкемен “Украина, шатлан, ил төҙәлер һин үҫтергән уйсан балалар…” тип тамамлай. 

Утыҙынсы йылдар уртаһында Рәшит Ниғмәти үҙен лирик шағир итеп танытып өлгөрә. Был йылдарҙа ул,  ҙур күләмле поэмалар менән бер рәттән,  күп һанда лирик шиғырҙар яҙҙы. 

Илдәге хужалыҡ һәм мәҙәниәт тормошоноң күтәрелеше Рәшит Ниғмәти поэзияһының идея-тематик йөкмәткеһен артабан киңәйтеүгә алып килде. Шағирҙың шул ваҡыттағы ысынбарлыҡты нығыраҡ өйрәнеүе, әҙәби оҫталығын өҙлөкһөҙ үҫтерә барыуы уға халыҡтың уй-тойғоларын сағылдырыусы әҫәрҙәр тыуҙырырға мөмкинлектәр асты. Ниғмәтиҙең был йылдарҙа ижад ителгән әҫәрҙәренән бигерәк тә “ Мин постамын “, “ Хат”, “Кавказ“, “ Мәскәү”, “ Тимер юл “ кеүек шиғырҙарында илдәге төҙөлөштөң йәнле картиналарын, халыҡтың Ватанға булған тәрән һөйөү тойғоларын асыҡ тойоп була.

Рәшит Ниғмәтиҙең “Мин постамын“ шиғырында лирик герой үҙ Тыуған иле өсөн бөтә көсөн биргән, кәрәк булһа,  уға йәнен дә бирергә әҙер торған тап ана шундай ысын патриот:

Мин постамын, Ватан:

Фронттарыңдың

Ҡайһы флангыһына ҡуйһаң да, -

Йөрәгеңә атҡан

Дошман уғын

Тәнем ҡаплар минең, уҙғармаҫ!

Тыуған илебеҙҙең ирекле көнө өсөн  халыҡ ҡан түккән, хәҙерге тормош ауыр көрәш һәм күп хеҙмәттәр аша яулап алынған. Ватан азатлығы һәм бәхетле көнө өсөн һәр бер кешенең яуаплылығы асығыраҡ күренә. Шағир был әҫәрендә илебеҙҙең үҫешен, уның ҡеүәтен кәүҙәләндерә.

 “Халыҡтар дуҫлығы “ тойғоһо ла уға бик иртә һәм дәррәү килә: был хисте ул, “ сатан паровоз “ ға тағылып, “ сабан вагондар  “ға бөтә балалар йорто менән бергә тейәлеп, Украинаға юл алған мәлдә айырыуса асыҡ тоя. Сатан булһа ла, был паровозды буласаҡ шағирҙың уйнаҡ хыялы украин халҡының ярҙам ҡулына оҡшата ине. Йотлоҡ кисергән башҡорт ауылдары өсөн был, ысынлап та,  ҙур ярҙам һәм туғанлыҡ тойғоһо булды.

Бик күп миллион балалар кеүек үк, ас үлем тырнағынан тартып алынған Рәшит кескәй саҡтан уҡ халыҡҡа оло рәхмәт тойғоһо менән йәшәне, улар алдында үҙен һәр саҡ бурыслы итеп һананы. Халыҡҡа мөрәжәғәт итеп, тәүге шиғырҙарының береһендә үк ул “ әсә лә һин миңә, ата ла “ тип өндәште. Халыҡ улы булыу хисе артабанғы йылдарҙа ла – шағирҙың көндәлек тормошонда булһын, ижади эшмәкәрлегендә булһын – көрәш девизы, илһам ҡанаты булып йәшәне. 

Дуҫлыҡ темаһы Рәшит Ниғмәтиҙең әҫәрҙәрендә мөһим урын алып тора. Ҡайһы ғына шиғырын алып ҡараһаң да, унда халыҡтар дуҫлығы сағыла : рус һәм башҡорт халҡы араһындағы дуҫлыҡ, йәки төрлө милләт халыҡтары араһындағы дуҫлыҡ. Был тема бигерәк тә “ Украина “(1929 й.)  циклында,  “Дуҫлыҡ тураһында “(1952 й.), “Илемдең халыҡтары“, “Украина “ (1941 й.) исемле шиғырҙарында,  “ Йәмле Ағиҙел буйҙары “, “Осҡондан ялҡын “ поэмаларында һәм башҡа бик күп әҫәрҙәрендә асыҡ күренә. 

Ни өсөн һуң шағир дуҫлыҡ темаһына ҡағылған ?

Минең уйымса, Рәшит Ниғмәтигә бәләкәй саҡта уҡ төрлө милләт балалары менән балалар йортонда бергә тәрбиәләнергә тура килгән. Төрлө милләт кешеләренең бер тормош, бер һулыш менән йәшәргә кәрәклеген аңлаған. 

 “ Илемдең халыҡтары “ шиғырында автор былай тип әйтә:

Халыҡтары беҙҙең Ватандың

Күп һанлы төрлө - төрлө.

Береһе – аҡ, береһе – ҡара

Береһе – һары йөҙлө.

Быныһы Иван исемле,

Тегеһе – Дауыт уның

Бер ерҙә Петренко бик күп ,

Бер ерҙә Шалва тулы.

Исемдәр төрлө булһа ла,

Бер туған дуҫтар улар.

Уртаҡ уларҙа теләктәр,

Һәм уртаҡ бөтә уйҙар.

Был шиғырында автор илдә бик күп төрлө милләт вәкилдәре йәшәүе тураһында һәм улар бер туғандар кеүек дуҫ, берҙәм булыуҙары тураһында һөйләй. Халыҡтың бер теләктә - тыныс, матур, мул тормошта йәшәргә ынтылыуын һүрәтләй.

Бөйөк Ватан һуғышының тәүге айҙарында яҙылған “Украина“ шиғырында иһә Рәшит Ниғмәти башҡорт халҡының украина халҡы менән дуҫлығын күрһәтә. “Аслыҡтан, үлемдән ҡотҡарҙы, йорт һораныҡ, Украина халҡы беҙгә йорт һалды”, – тип әйтә автор. Был юлдарҙа шағир үҙенең Украинала балалар йортонда булған осорҙо иҫенә төшөрә. Һәм шулай уҡ халыҡтар араһындағы ҡаҡшамаҫ дуҫлыҡ, берҙәмлектең дошманды еңеүҙә көслө ҡорал булыуын һыҙыҡ өҫтөнә ала.

Ғөмүмән, Рәшит Ниғмәтиҙең Бөйөк Ватан һуғышы йылдарындағы поэзияһында ил кешеләренең батыр сифаттары, халыҡтың мораль-сәйәси берҙәмлеге, халыҡтар дуҫлығы, фронт һәм тыл берҙәмлеге киң сағылыш алды. Ваҡытлыса дошман аяғы аҫтында ҡалған Украина, Белоруссия ерҙәрен ҡотҡарыу өсөн бөтә халыҡ берҙәм көрәшкә күтәрелә, “миллиондарса ҡулдар бер ҙур йоҙроҡ булып төйнәлә “. Илебеҙ халыҡтары араһындағы дуҫлыҡ – бөйөк көс ул, һәм фашизм, ҡаяға бәрелеп һәләк булған карап кеүек,  шул көскә бәрелеп тар-мар килде.

Рәшит Ниғмәти 1939 йылда иң популяр әҫәрҙәренән һаналған “Йәмле   Ағиҙел буйҙары “ тигән лиро-эпик поэмаһын ижад итте. Автор был поэмаһында башҡорт халҡының үткән героик тарихын, бөгөнгө бәхетле тормошон тасуирлай, иҙеүселәргә баш эймәгән һәм үҙ хоҡуғын Октябрь көндәрендә яулап алған халыҡҡа, уның батырлығына дан йырлай. Башҡорт халҡының тыуған ер хаҡындағы традицион Ағиҙел һәм Уралтау образдары арҡылы шағир патриотизм, халыҡтар дуҫлығы идеяларын матур сағылдыра алған.

 “Осҡондан ялҡын…“ поэмаһы Рәшит Ниғмәтиҙең  иң һуңғы һәм иң күренкле әҫәрҙәренең береһе  булды. Был поэмала шағирҙың социаль мотивтар менән һуғарылған  ялҡынлы поэзияһы, поэтик оҫталығы иң юғары нөктәгә күтәрелде, бар талант көсө ғәжәйеп нур менән бөркөлдө. Уның был әҫәрен ил етәкселәренең эшмәкәрлеген, (тарихта булған ) Ленин образын һүрәтләү юлындағы яңы бер ҡаҙаныш, киң тарихи планда  лиро-эпик характерҙағы әҫәрҙәр ижад  итеү өлкәһендәге  ҙур уңыштар тип һанарға мөмкин. Мөһим тарихи йөкмәткене шағир был поэмаһында бик оригиналь поэтик алымдар арҡыры бик үҙенсәлекле сюжетта яҡтырта алды. Ул башҡорт эшсеһе Морат яҙмышы менән бәйләнешле сюжет һыҙығы аша, ҙур идея-тематик йөкмәткене тормошсан күренештәр аша кәүҙәләндерҙе. 

Поэмала рус эшсе синыфы ярҙамында етем башҡорт малайы Мораттың үлемдән, ҡәһәрле яҙмыштан тартып  алыныуы, батша Россияһының ҡараңғы төнө, урау юлдары сатында ҡаңғырған, етемһерәгән башҡорт халҡының азат ителеүе, бәхетле тормошҡа ирешеүе һүрәтләнә.  

“Осҡондан ялҡын…” поэмаһының артабанғы сюжет үҫешендә рус халҡының бөркөт ҡанаттары аҫтында ыласын булыр башҡорт халҡының көрәшкә инеп китеүен һәм бәхеткә ирешеүен шағир башҡорт егете Морат образы аша күрһәтә.  Рус эшсеһе Иван Буров ғаиләһендә үҙ кеше булып киткән бәләкәй Мораттың ғүмер юлы,  яҡты киләсәге көрәш менән билдәләнә:

Алда уны завод көтә ине,

Ергә бөркөп ҡором еҫтәрен.

Ул ир – егет булып үҫеп етер,

Үтер уттар, һыуҙар, дауылдар.

Уға, гвардияның рядовойы булып,

Ҙур көрәшкә әле барырға.

Был поэмала авторҙың рус һәм башҡорт халҡының дуҫлығы, бер-береһенә ярҙам ҡулы һуҙып йәшәүҙәре тураһында  яҙған. Рәшит Ниғмәтиҙең халыҡтар дуҫлығына дан йырлаусы шағир икәненә тағы ла бер тапҡыр ышанабыҙ.

Мин Рәшит Ниғмәти әҫәрҙәрен өйрәнгәндә, уның күп кенә шиғырҙары, поэмалары рус шағирҙарының стиленә таянып яҙылыуын асыҡланым. Ул А.С.Пушкин, Н.А.Некрасов,  В.В.Маяковский кеүек бөйөк шағирҙарҙың ижадын үҙенә үрнәк итеп ҡуйған. Шағирҙың поэзияһына бигерәк тә В.В. Маяковский ижадының йоғонтоһо ҙур булған. 

Рәшит Ниғмәти – В.Маяковскийҙың поэтик традициялары ерлегендә тәрбиәләнгән, уның поэзияһының ыңғай йоғонтоһо аҫтында үҫкән милли шағирҙарҙың береһе. Шағирҙың ысынбарлыҡҡа актив мөнәсәбәтен белдереүсе үткер образлауҙар, афористик төшөнсәләр, интонацион күтәренкелек, поэтик төрлөлөк был лириканың мөһим һыҙаттарына әүерелде. Шиғырҙың мәғәнәүи һәм эмоциональ көсөн арттырыу маҡсаты менән шағир, туған телдең эске закондарынан сығып һәм башҡорт шиғырының ритмик нигеҙҙәрен һаҡлаған хәлдә, Маяковский шикелле, шиғырға тониклыҡ индереү һәм логик баҫымдың ролен күтәреү аша шиғри юлдарҙы бүлкәттәргә бүлгеләү сараларын киң файҙаланды.

Йыйып ҡына әйткәндә, Ниғмәти поэзияһында Маяковский традицияларының кәүҙәләнеше, ижади йоғонтоһо уға механик эйәреүҙә түгел, ә поэзияның юғары гражданлыҡ хоҡуғына эйә булыуында, яңылыҡ өсөн ҡыйыу көрәшеүендә, иҫкелекте рәхимһеҙ фашлауҙа һәм яңы йөкмәткене һәр кемгә аңлайышлы ябай, теүәл поэтик формаларҙа еткерә белеүендә.

Маяковский миңә маяҡ булды,

Ә мин барам ана шул юлдан.

Рәшит Ниғмәтиҙең Маяковский традицияларына тоғролоғон белдергән был йөрәк һүҙҙәре – уның ысын – ысындан ижад девизы.     

Рәшит Ниғмәти күренекле шағир булыу менән бергә, һәләтле драматург һәм тәржемәсе лә булған. Уның  “Ағиҙел ярында“, “Урман шаулай” исемле драма әҫәрҙәре билдәле. 

Рус классик һәм совет әҙәбиәтенән, бигерәк тә В. Маяковскийҙан, өйрәнеүсе Рәшит Ниғмәти өсөн рус әҙәбиәтенең иң яҡшы үрнәктәрен башҡорт теленә тәржемә итеү эше үҙе бер поэтик мәктәп булып әүерелде. Ниғмәти Пушкин һәм Некрасовтың айырым әҫәрҙәрен, В.Маяковскийҙың “В.И.Ленин “,  “Бөтә тауышҡа“ тигән поэмаларын, сит ил шиғырҙар циклын, Д.Фурмановтың  “Чапаев “,  П.Павленконың “Бәхет”, В.Катаевтың “ Яңғыҙ елкән күренә ағарып”,  С.Злобиндың “ Салауат Юлаев “ романдарын башҡортсаға тәржемә итте.

Был үҙенә күрә дуҫлыҡ билдәһе. 

Шулай итеп, башҡорт әҙәбиәтендә Рәшит Ниғмәти үҙе дуҫлыҡ символы булып тора.                     

“Башҡортостан уҡытыусыһы “ 1999 й. №2.       

Алачева Альбина, 

Калинин районы 140-сы Башҡорт гимназияһының  
11 синыф уҡыусыһы.

Ғилми етәксеһе: Әхмәтшин Ирек Рәил улы, 

башҡорт теле һәм әҙәбиәте уҡытыусыһы

    Бойһонмаҫ ихтыярлы әҙип.

Фәнни эшемдең темаһын “Бойһонмаҫ ихтыярлы әҙип” тип атап, уның хәҙерге күҙлектән байҡау яһау, ул осорҙағы сәйәси кәртәләр,   вульгар социалогик тәңҡиттең шағир ижадында кире йоғонтоһон күрһәтеүҙе, төрлө эҙәрленеүҙәргә ҡарамай, шағирҙың халыҡсан  милли рухын асып биреүҙе төп маҡсаттар итеп ҡуйҙым.

Башҡорт әҙәбиәте тарихында Рәшит Ниғмәти бына тигән әҫәрҙәр ижад иткән талант эйәһе, танылған исем. Уның әҫәрҙәре әленән-әле нәшер ителә, уҡыусыларҙың оло мөхәббәтен яулай. Шулай уҡ шағир ижады тураһында байтаҡ фәнни тикшеренеүҙәр үткәрелгән, ғилми китаптар баҫылып сыҡҡан. Ҡыҫҡаһы, шағир үҙ ижады менән башҡорт халҡы күңелендә күптән урын алған.

Егерменсе йылдар аҙағынана алып 50-се йылдарҙың аҙағына тиклем ижад иткән Рәшит Ниғмәти башҡорт шиғриәте күгендә иң яҡты йондоҙҙарҙың береһе булып балҡыны.

Әлбиттә, Рәшит Ниғмәти большевиктар тураһында ла, Ленин тураһында ла тиҫтәләгән әҫәрҙәр ижад иткән. Ул осор әҙәбиәте социалистик реализм методынаң сәскә атҡан осоро, әҙәбиәттең партиялы булырға тейешлеген һыҙыҡ өҫтөнә алына, партия ҡушыуы буйынса күпләп әҫәрҙәр яҙыла. Рәшит Ниғмәти лә коммунистик идеяларға йәне-тәне менән инана, шуның һөҙөмтәһе булып “Большевик” поэмаһын яҙа. Тик әҫәр баҫылып сыҡҡас, уға тәнҡит менән ябыралалар, шағирҙы тиҙҙән буласаҡ коммунизмды инҡар итеүҙә, бөйөк Сталиндың бөйөк еңеүҙәрҙәге ролен үтә томанлы күрһәтеүҙә ғәйепләйҙәр.

Рәхимһеҙ сәйәси хөкөмдәр, бер ғәйепһеҙгә яман ярлыҡтар менән тамғалап ҡуйыу, һәр аҙымды ҡаты цензура күҙәтеүендә тотоу бер Ниғмәтиҙең генә түгел, барлыҡ шиғриәттең һулышын ҡыҫты, ҡарашын томаланы. Тотош әҙәбиәткә килгән был бәлә-ҡазалар талантлы шағирҙың яҙмышында айырыуса ауыр эҙ ҡалдырҙы. Ләкин Рәшит Ниғмәти ҡурҡаҡтарҙан булмаған, әйтер һүҙен ҡыйыу әйткән. Ошо осорҙағы сәйәси кәртәләргә, вульгар социалогик тәнҡиттең нахаҡҡа яманатлы мөһөр һуғыуҙарҙа, төрлө тыйыуҙарға һәм эҙәрлекләүҙәргә ҡарамаҫтан, шағирҙың халыҡсан рухы һүнмәгән, милли ғорурлығы көсәйә генә бара. Милләтселектә ғәйепләнгән хәлдә лә, Рәшит Ниғмәти “Мин башҡортмон”  тигән шиғырын яҙып, үҙен буйһонмаҫ ихтыярлы әҙип икәнен күрһәтә: 

Мин – башҡортмон.

Гүзәл баҡсам минең ерем.

Сәскә ата

Башҡортостан – минең илем.

Халҡым хаҡлы,

Хеҙмәт, ялға һәм уҡыуға,

Рус телендәй,

Ғорур яңғырай тыуған телем.

Быйыл Рәшит Ниғмәтиҙең тыуыуына 100  йыл тулғанда, мин был теманы актуаль тип таптым һәм эшемдә яҡтыртырға тырыштым.

Башҡорт әҙәбиәте тарихында Рәшит Ниғмәти бына тигән әҫәрҙәр ижад иткән талант эйәһе, танылған исем. Уның әҫәрҙәре әленән-әле нәшер ителә, уҡыусыларҙың оло мөхәббәтен яулай. Шулай уҡ шағир ижады тураһында байтаҡ фәнни тикшеренеүҙәр үткәрелгән, ғилми китаптар баҫылып сыҡҡан. Ҡыҫҡаһы, шағир үҙ ижады  менән башҡорт халҡы күңелендә күптән урын алған.

Әлбиттә, Рәшит Ниғмәти большевиктар тураһында ла, Ленин хаҡында ла тиҫтәләгән әҫәрҙәр ижад итте. Ләкин ҡаһарман халыҡ, ғәзиз Ватан, тыуған ер, күк Урал, һөйөклө Башҡортостан образдары һәр ваҡыт уның ижадының иң төп үҙәгендә торҙо.  Был дөрөҫлөктө инҡар итергә һис тә ярамай. Ә Рәшит Ниғмәти коммунист-шағир бит ул тип, уның ижадын күрәләтә һанға һуҡмаҫҡа маташыусылар бик ныҡ яңылыша.

Ватан-Әсә яу ораны һалғас, ярһыған арыҫландар һымаҡ, иң элек улар утлы өйөрмәләргә ташланды, яуыз дошмандар менән аяуһыҙ көрәшеп, бик күптәре һуғыш яландарында ятып ҡалды. Фашистарҙы үҙ өңөндә дөмөктөрөп ҡайтҡас, тыныс хеҙмәт майҙандарында ла һынатманы, ең һыҙғанып эшләне.

Ә инде мәшһур шағирыбыҙ Рәшит Ниғмәти киң ҡоласлы, күп яҡлы ижадында тап ана шул ысын халыҡ ҡаһармандарын, ифрат, түҙемле, сабыр холоҡло замандаштарын, хеҙмәт кешеләрен, донъялар именлеген, халыҡтар дуҫлығын данлап йырланы.

Ни менән тын алһам

Һәм йәшәһәм,

Мин шуларҙы яҙҙым, иптәштәр!-

тигән шиғри юлдарында уның үҙ заманының, үҙ Ватанының, үҙ халҡының ғәжәп ажар йырсыһы икәнлеген раҫлай.


Рәшит Ниғмәтиҙең утыҙынсы йылдарҙа яҙылған тәүге поэмаларының береһе “Дауылдар тыуҙырған ғүмер” тип атала. Ниғмәтиҙәр, Бикбайҙар, Сәләмдәр, М.Хәйҙәр революцияның дауыллы һауаһын һулап үҫеп, аңы, ҡарашы өр-яңы шарттарҙа асылған һәм нығынған тәүге быуын булып шиғриәткә килгән. Уның тиҫтерҙәре өсөн был исемдәр бигерәк тә яҡын һәм ҡәҙерле, беҙҙең өсөн дә улар заман шиғриәтенең иң яҡты йондоҙҙары булып балҡынылар. Ул быуын шағирҙары иң элек бына ошо маяҡтарға ҡарап ижад донъяһына юл алған. Ысынлап та, утыҙынсы йылдар тигәндә, беҙҙең күҙ алдыбыҙға ғәжәп яҡты, күтәренке донъя, гөрләп яңы тормош төҙөүсе илдең ғорур һыны килеп баҫып, Сәләмдәрҙең, Бикбайҙарҙың, Ниғмәтиҙәрҙең шиғри тауышы шул осорҙоң дәртле ритмын, ярһыу ынтылышын беҙгә еткергән һымаҡ.

Һуңынан ғына, егерменсе съездан һуң ғына, утыҙынсы йылдар аҙағында башҡорт әҙәбиәте тулыһынса тиерлек ҡырылғанлығы билдәле булды. Ҡанлы ҡара ҡойон үткән урында иҫән ҡалған йәш көстәргә әҙәбиәтең изге вазифаһын ниндәй тетрәткес фажиғәләрҙән һуң дауам итеп алып китергә, асылда күп нәмәләрҙе яңынан башларға тура килә. 1937-1938 йылғы инквизиция һуғышында улар иҫән ҡалһа ла, йәндәре иҙелмәй, күңелдәре ҡыйралмай ҡалмағандыр, әлбиттә.

Ләкин барыбер революцион идеалдарға ышанысты юғалтмаҫҡа, халыҡтың киләсәк яҙмышы тураһында ҡайғыртып, уның көслө рухын хәстәрләп, тештәрҙе ҡыҫып булһа ла, эшкә тотонорға кәрәк булған. Күҙ алдына килтереүе лә ҡурҡыныс: күптән инде Аҡмуллаларынан, Бабичтарынан яҙған, инде килеп Юлтыйҙарын, Таһировтарын, Йәнәбиҙәрен, Һәҙиәләрен, Ғөбәйҙәрен, Ишемғолдарын, Насыриҙарын юғалтҡан башҡорт әҙәбиәтенең яҙмышы, шул саҡта Бикбайҙар, Ниғмәтиҙәр, Кулибайҙар, Даяндар, Мостай Кәримдәр кеүек йәш таяныстар булмаһа, тағы ла ни тиклем аяныслыраҡ булыр ине. Етмәһә, тиҙҙән Сәләм аранан китә, Али Карнай, М.Хәй, М.Харис һәм башҡа таланттар һуғышта һәләк була.

Бына ниндәй шарттарҙа ижад итергә тура килә Рәшит Нигмәтигә. “Тырышырбыҙ сафта ауған дуҫтың урынына барып баҫырға”, - тип яҙған Ниғмәти, яҡын ҡәләмдәше Сәләмдең яҡты иҫтәлеге алдында ант итеп. Дауылдарҙан һуң һирәгәйеп ҡалған әҙәбиәтебеҙ урманын яңынан аяҡҡа баҫтырыу өсөн Рәшит Ниғмәти оҙон булмаған ғүмерендә көсөн йәлләмәй ижад иткән.

Эйе, ғүмере оҙон булмаһа ла, ижады тос, ижады ғүмерле уның. Был ижад донъяһын ентекле байҡап тормаҫтан, шағир тәбиғәтенең ҡайһы бер һыҙаттары, төп сифаттары хаҡында айырым әйтке килә.

Рәшит Ниғмәти бер ваҡытта ла шиғриәтендә лә, тормошонда ла ваҡланмаған. Ул үҙенең тәүге әҫәрҙәренән үк етди булған, олпат булған. Ил яҙмышы, халыҡ яҙмышы тураһында уйланыу, замандың, ил тормошоноң  иң үткер мәсьәләләрен күтәреү уның поэзияһында һәр саҡ үҙәктә торған. Был сифат утыҙынсы йылдарҙа “Украина”, “Хистәр тулҡынында”, “Баҫыу хөкөмө”, “Мин постамын” кеүек шиғырҙарҙа, циклдарҙа, поэмаларҙа үҫкәндән-үҫә барып,  “Йәмле Ағиҙел буйҙары” поэмаһында инде халыҡ яҙмышы тураһында уйланыу булып үҙенең көслө художестволы сағылышын тапҡан.

Һуғыш һәр шағир өсөн ҡаты һынау былды. Һис бер икеләнеүһеҙ шуны әйтергә мөмкин: башҡорт шиғриәтендә һуғыш йылдарындағы был һынауҙы иң ауыр йөгө сәләмәтлеге ныҡ ҡаҡшаған Рәшит Ниғмәти иңенә төшкән. Был һынауҙы нисек ир-егеттәрсә еңеп сығыуын уның “Үлтер, улым, фашисты!” тигән поэмаһы буйынса ғына ла күреп була.

Әгәр ошо поэманы ғына яҙған булһа ла, Ниғмәти халҡыбыҙ күңеленә мәңгелеккә инеп ҡалған булыр ине. “Йәмле Ағиҙел буйҙары”нда уҡ күренгән сәсәнлек таланты “Үлтер, улым, фашисты!” поэмаһында яңы ғәйрәт менән,  ярһыу уй-кисерештәр менән тулышты, халҡыбыҙҙың атаҡлы ҡобайыр алымын, тапҡыр сәсән һүҙен Рәшит Ниғмәти халыҡты дошманға ҡаршы яуға күтәреүҙә дәһшәтле осорҙоң дәһшәтле ҡоралына әйлендерҙе.

Был поэманың һуғышта ҡулдан ҡулға күсеп йөрөүе хаҡында, шулай уҡ шағирҙың “Һинең кәләшендең хаттары”нан айырым өҙөктәре ҡыҙҙарҙың фронтовик егеттәренә күсереп ебәреүҙәре тураһында ҡыҙыҡлы иҫтәлектәр һаҡланған. Шағир өсөн ошонан да ҙур ихтирам булыуы мөмкинме?

Милли ерлеккә ныҡлы тамырланып күтәрелгән Рәшит Ниғмәти шиғриәте – шул уҡ ваҡытта ғәжәп интернациональ рухлы. Халыҡтар дуҫлығына инаныу уның бик күп әҫәрҙәрендә үҙәк тойғо булып тора. Шул уҡ “Үлтер, улым, фашисты!” поэмаһындағы  “Тубыҡланып, Дон тупрағын үпте Алыҫ Ирәндектең башҡорто” тигән юлдарҙы, йәки:

О, рус ере!

Һинәң ҡиммәтерәк

Ниебеҙ бар, тыуған еребеҙ?!

Йәнебеҙ бар, 

Ләкин беҙ уны ла

Һинең сафлыҡ өсөн бирербеҙ!-

тигән һүҙҙәрҙе иҫкә төшөрөү ҙә шағирҙың ниндәй тойғолар менән рухланып ижад итеүенә асыҡ миҫал.

Рәшит Ниғмәти һәр саҡ ғәҙел һәм етди ҡарашлы шағир булған. Әйтер фекерен ул кешенең күҙенә ҡарап әйткән, етешһеҙлектәрҙе ярып һалған һәм шул уҡ ваҡытта тәнҡитте лә ҡабул итә белгән, үҙ-үҙенә аяуһыҙ булған. Был хаҡта уның замандаштары яҡшы белә.

Шағирҙы уның заманынан, ижади ҡараштарына нигеҙ булған тормош шарттарынан айырып аңлау ҙа, аңлатыу ҙа мөмкин түгел. Рәшит Ниғмәтиҙең дә ижад юлы тигеҙ генә булмаған, уға уңышһыҙлыҡтар ҙа кисерергә, үҙ заманының хаталары менән хаталанырға ла тура килгән. Мәҫәлән, уның халыҡсан ерлекле шиғриәтендәге хаҡлы ғорурланыу, идеалдарға инаныу тойғоларына бигәрәк тә һуғыштан һуңғы ун йыллыҡта ҡыҫыр иллюзиялар, бер ҡатлы өмөттәр, буш декларациялар ҙа килеп ҡушылған. Ләкин ҡара йылдарҙа ла Рәшит Ниғмәти йөҙөн ҡарайтмаған, башҡалар йөҙөнә ҡара яҡмаған, ялағайланмаған, яраҡлашмаған.

Рәшит Ниғмәтиҙең һаҡланып ҡалған хаттарының иң күбеһе Сәйфи Ҡудашҡа яҙылған. Шуларҙың байтағы - 1934-1935 йылдарҙа Алыҫ Көнсығыштан ебәрелгән һалдат хаттары. Уларҙа ижади фекер уртаҡлашыуҙар, кәңәштәр өсөн рәхмәттәр.

Ә бына Ниғмәтиҙең  1935 йылдың 23 сентябрендәге С.Ҡудашҡа Алыҫ Көнсығыштан яҙған хаты байтаҡ һорауҙар тыуҙыра. Ундағы ҡайһы бер юлдарҙы килтерәм: “Һинең шиғырҙарға яҙған рецезия-тәнҡитең, минеңсә, “Һау сағында түбәләп ҡал” булып сыҡҡан”, “Ни яҙырға ултырһам да, ҡул күтәрелмәй, ҡурҡам: хата китеп бармаһа ярар ине!”
Рәшит Ниғмәти ҡурҡаҡтарҙан булмаған, әйтер һүҙен ҡыйыу әйткән. Әммә шул осорҙағы сәйәси кәртәләр, вульгар социологик тәнҡитте нахаҡҡа яманатлы мөһөр һуғыуҙары Ниғмәтигә лә ҡағылмай үтмәгән. Тәнҡиттең сикләнгән ҡарашы башҡорт лирикаһын да ныҡ сикләгән, уның иң ҙур тойғоларын ярлыландыра.

Һуғыш алдынан, бигерәк тә һуғыш йылдарында яҙылған әҫәрҙәре  Рәшит Ниғмәти  ижадының ин көслө яңғырашы булды һәм барлыҡ башҡорт шиғриәтенең шул осорҙағы күтәрелеше менән ауаздаш булып ҡына ҡалманы, уның иң ҙур ҡаҙаныштарын билдәләне.

Рәшит Ниғмәтиҙең артабанғы ижади яҙмышы тураһында уйлағанда Владимир Маяковскийҙың “Мин үҙ йырымдың боғаҙына баҫтым” тигән юлдары иҫкә төшә. Коммунистик идеяларға йәне-тәне менән инанған Ниғмәти 1946 йылда “Большевик” исемле поэма яҙҙы. “Ултер, улым, фашисты!” һымаҡ ҡойоп юғары поэтикалы һәм халыҡсан әҫәрҙәр ижад иткән шағирҙың марксистик тәғлимәтте иллюстрациялауға ҡоролған төҫһөҙ “Большевик” поэмаһын яҙыуы хәҙер сәйер тойола. Өҫтәүенә, әҫәр баҫылып сыҡҡас та, уға тәнҡит менән ябырылалар, шағир тиҙҙән буласаҡ коммунизмды инҡар итеүҙә, бөйөк Сталиндың бөйөк еңеүҙәрҙәге ролен үтә томанлы күрһәтеүҙә ғәйепләйҙәр. Ҡыҫҡаһы, шағирға ул саҡта баш китерлек гөнаһтар өйөлә. Ошондай сәйәси күҫәк менән башыңа тондорғандан һуң яңынан иҫенә килеп ҡара ла яңынан ижадҡа тотоноп алып кит… 

Был поэма баҫылғандан һуң ҡупҡан ығы-зығыны, хаҡһыҙ һүҙҙәрҙе күтәреү өсөн Рәшит Ниғмәтигә ни тиклем рухи ныҡлыҡ кәрәк булған.

1947 йылдың октябрендә “Ҡыҙыл Башҡортостан” гәзитендә Г.Вахитов, М.Дәүкәев тигән кешеләрҙең “Рәшит Ниғмәтиҙең “Большевик” поэмаһы тураһында” тигән мәҡәләһе, “Красная Башкирия”ла “Ошибка тов. Нигмати и других”, “Октябрь” журналында “Р.Ниғмәтиҙең “Большевик” поэмаһы тураһында” тигән редакцион сығыштар баҫыла. “Красная Башкирия”ла шағирға ташланған ғәйеп бына ниндәй һүҙҙәр менән башлана: “Р.Нигмати в своей поэме развел антинаучную концепцию о коммунизме…” Бында шағир ҙа, Яҙыусылар союзының партия ойошмаһы ла һуҡырлыҡта ғәйепләнә, Ә.Харисовтың поэманы тикшергәндә: “Шағир хаталанырға ла мөмкин”,- тигән һүҙҙәре “туранан-тура аполитизмға саҡырыу” тип тамғалана. Был мәҡәләләрҙең барыһында ла коммунизм килгәндә: “Беҙҙең быуын ул саҡ киткән булыр, ергә килер яңы быуындар”, - тигән һүҙҙәр айырыуса ҡаты тәнҡитләнә. Шул заманда йәшәгән быуындар, йәғни шағирҙың замандаштары күрәсәк коммунизмды автор танырға теләмәй, йәнәһе, шуның өсөн ул ҡаты ғәйепләнә.

Шағирға өйөлгән нахаҡ ғәйептәр был мәҡәләләрҙә әллә ни тиклем. Хәҙерге йәш быуынға щул заман хөкөмөнөң стиле нығыраҡ аңлашылһын өсөн ғәйепләүҙе бер өлөшөн тулыраҡ килтереп үтәм: ”Поэмала иптәш Сталиндың, уны үҙенең бөтә бәйәклөгө менән күҙ алдына килтереп баҫтырыу бурысын да Рәшит Ниғмәти  тейешенсә үтәй алмаған. Бөйөк Сталин фигураһы, нисектер, ситтән генә күҙгә сағылып ҡала. Бөйөк Сталиндың эшселәр синыфының көрәшенә туранан-тура юлбашсылығы, аяуһыҙ синфи көрәш нигеҙендә уның коммунистик обществоны төҙөүсе булған гениаль юлбашсылыҡ роле томанлы реүештә генә күренеп ҡала. Иптәш Сталиндың Бөйөк Ватан һуғышы йылдарында бөтә совет халҡын рухландырып, уларҙы ойоштороп, дошманды тар-мар итеүҙә туранан-тура һуғыш фронттарында юлбашсылыҡ итеү роле бөтөнләй
 
күрһәтелмәгән. Был момент поэманың һәм авторҙың ғәфү ителмәгән етешһеҙлеге булып тора…”

Әҫәргә бына шундай  ҡара мөһөр баҫыла. Шағирға ул заманда баш китерлек ғәйеп ташлана. Ошондай сәйәси күҫәк менән башына тондорғандан һуң яңына иҫенә килеп ҡара ла яңына ижадҡа тотоноп алып кит…

Нахаҡҡа яла яғыуҙар бының менән генә бөтмәй. Һуғыштан һуңғы йылдарҙа үҙ ерен данлаған өсөн башҡорт  шағирҙары милли сикләнгәнлектә аҙ ғәйепләнмәне. Ундай нахаҡҡа яла яғыуҙар, мәҫәлән, Ҡ.Даянды ла, Р.Ниғмәтиҙе лә, Ж.Кейекбаевты ла ситләп үтмәне. 1951 йылда Башҡортостан яҙыусыларының республика йыйылышында шундай хата ҡараштарға ҡаршы Рәшит Ниғмәти ошолай тигәйне: “Иптәш Чанышев, һеҙ теләйһегеҙме, теләмәйһегеҙме, һеҙгә оҡшаймы, оҡшамаймы, ләкин беҙ, башҡорт яҙыусылары, Урал тураһында ла, Дим тураһында ла яҙасаҡбыҙ. Бөгөн генә түгел, беҙҙән һуң килгән яҙыусылар ҙа яҙасаҡ. Һәр хәлдә, һеҙ быны тыя алмаясаҡһығыҙ. Был местничесво түгел, ә патриотик тойғо”.

Рәхимһеҙ сәйәси хөкөмдәр, бер ғәйепһеҙгә яман ярлыҡтар менән тамғалап ҡуйыу, һәр аҙымды ҡаты цензура күҙәтеүендә тотоу бер Ниғмәтиҙең генә түгел, барлыҡ шиғриәттең һулышын ҡыҫты, ҡарашын томаланы. Тотош әҙәбиәткә килгән бәлә-ҡазалар талантлы шағирҙың яҙмышында айырыуса ауыр эҙ ҡалдырҙы. 

Рәшит Ниғмәтигә яҡты донъянан киткәненә киләһе йыл 50 йыл туласаҡ. “Ни менән тын алһам һәм йәшәһәм, мин шуларҙы яҙҙым, иптәштәр!”- тигәйне шағир. Үҙ ғүмере буйы халҡы менән тын алып, халыҡ рухы менән илһамланып, ил намыҫы булған сәсәндәр һүҙен дауам итеп йәшәгән һәм ижад иткән.

Ағиҙелдең текә ярындағы баҡсала үҙенең мәңгелек  төйәген тапҡан Рәшит Ниғмәти ғүмере буйы ошо йылғаның матурлығын йырлап туймаҫ булған. Ә инде Ағиҙелде саф һәм тулы көйө һаҡлау, халҡыбыҙҙың күңел хазинаһын тағы ла байытыу – быныһы беҙҙең һәм киләсәк быуындарҙың мөҡәддәс бурысы. 

Утыҙынсы йылдарҙағы һәм һуғыш осорандағы күтәрелеш менән сағыштырғанда һуғыштан һуңғы дәүерҙә шиғриәт юғарылыҡты күп йәһәттән һаҡлап ҡала алмаған. Әҫәрҙәрҙе хеҙмәт кешеһе, илде аяҡҡа баҫтырыу, бөйөк төҙөлөштәр тураһында ла, тыныслыҡты һаҡлауҙың ни тиклем мөһим булыуы тураһында ла, халыҡтар дуҫлығы тураһында ла хаҡлы, хатта үтә дөрөҫ һүҙҙәр әйтелгән, әммә уларҙа шиғрилек йыш ҡына самалы булған. Шиғырҙарҙағы тойғолар ярлылығы, һис бер шик-шөбһәләргә бирелмәүсән, һәр саҡ тик туп-тура ҡараусы  кешенең  инҡар иткеһеҙ ҡәтғи һүҙҙәре, риторик һөрәндәр һәм ялҡытҡыс теҙеп һөйләүҙәр ижади үҫеште тотҡарламай ҡалмаған, әлбиттә. Тәжрибәле шағирҙарыбыҙҙың тыныс хеҙмәт хаҡындағы, бигерәк тә колхоз тормошо тураһындағы оҙон-оҙон күп һанлы поэмалары  тормошто ал да гөл итеп, һылап-һыйпап күрһәтеүҙән уҙмаған. Бутафорияға ҡоролған бындай әҫәрҙәр башҡорт поэмаһына яңылыҡ өҫтәмәгән, жанр яулаған эстетик юғарылыҡтан күпкә түбән торған.

Хәйер, бындай күңелһеҙ хәлдәр бер башҡорт әҙәбиәтендәге генә түгел, барлыҡ совет әҙәбиәтендә киң таралған булған. Партияның рәхимһеҙ  ҡарарҙары яҙыусыларға ла, шағирҙарға ла, драматургтарға ла нимә хаҡында ярамай тип алдан еткереп, киҫәтеп ҡуйған. Ә инде был хәтәр ҡарарҙарҙа туранан-тура атап әйтелгән башҡорт әҙәбиәтендә ижад итеүселәрҙең хәлен аңларға мөмкин. Бына ни өсөн һуғыштан һуңғы шиғриәт шундай ауыр юл үткән.

Шиғриәттең үҫеш тарихы ғына тугел, шағирҙарҙын ижади яҙмыштары ла ҡатмарлы һәм фәһемле. Шиғриәттең юлдарындағы ҡаршылыҡтар һәм аяныслы хәлдәр ҡайһы бер шағирҙарҙың яҙмышында бер төйөнгә килеп төйнәлгән кеүек. Рәшит Ниғмәти – бына шундай шағирҙарҙан.

Егерменсе йылдар аҙағына тиклем ижад юлын башлаған Рәшит Ниғмәти башҡорт шиғриәте күгендә иң яҡты йондоҙҙарҙың береһе булып балҡыны.
Халыҡ шағирының исеме, әҫәрҙәре йәшәй, яҡты иҫтәлектәре беҙҙең күңелдәрҙә һаҡлана. Мәктәп програмаһы буйынса үткән “Уйланыуҙарҙың дауамы” тигән шиғырын  уҡығандан һун, шағирҙын үҙен күргәндәй булам. Бына шунан өс строфа шиғыр юлдары:

Тормош әкиәт түгел,

Төн эсендә 

Үҫеп өлгөрмәне иген мул,

Төн эсендә дворец һалманыҡ беҙ,

Тормош әкиәт түгел ине шул.

Девон нефте беҙҙең вареникка

Ҡаймаҡ булып ағып торманы.

Үҙ ҡулыбыҙ менән үҫтерҙек беҙ

Вышкаларҙың ҡалын урманын

Тауҙар ҡуйынын асманыҡ беҙ әйтеп,

“Сиҙәм, асыл!” тигән һүҙҙәрҙе,

Үҙ ҡулыбыҙ менән төҙөнөк беҙ,

Матурлығын тыуған ерҙәрҙең…

Асадова Альбина, 

Калинин районы 51 – се урта мәктәбенең 7 в синыфы уҡыусыһы.

Ғилми етәксеһе: Әбхәликова Айгөл Кәшфулла ҡыҙы,

башҡорт теле һәм әҙәбиәте уҡытыусыһы 

Рәшит Ниғмәти ижадында фольклор жанры

Башҡортостандың халыҡ шағиры Рәшит Ниғмәти “Йәмле Ағиҙел буйҙары” поэмаһында, халыҡ поэзияһы традицияларын оҫта файҙаланып башҡорт халҡының ауыр үткәне, героик көрәше тураһындағы әҫәр ижад итә. Шағир тыуған илгә булған һөйөүен, илдең матурлығын шулай уҡ “Ҡыҙымдың һорауҙарына яуаптар” поэмаһында ла ҡобайыр жанры аша яҡтырта. Ошоларҙы иҫәпкә алып, поэмаларҙағы төп һыҙаттарҙы билдәләү өсөн түбәндәге бурыстарҙы ҡуйҙым:

    - Рәшит 
Ниғмәтиҙең ауыр бала сағын сағылдырып китеү.

    - Ата тәрбиәһенең улының киләсәк тормошона оло йоғонтоһон билдәү.

   - Поэмаларҙа авторҙың фольклор жанрын үҙенсәлекле ҡулланыуын иҫбатлау.  

Рәшит Ниғмәтиҙең  «Йәмле Ағиҙел буйҙары” поэмаһы менән танышҡандан һуң, шағирҙың ысындан да  “ХАЛЫҠ ШАҒИРЫ” тигән юғары исемгә лайыҡ булыуын иҫбатлаусы әҫәр тип һынар инем. Башҡорт халҡының бөйөк улы тормош юлының ауыр һынауҙарын үтә. Ғаиләһе мохтажлыҡта көн итә, әммә ләкин ебеп төшмәй, һәр бер ауырлыҡты тормош һынауы тип ҡабул итеп тормоштан йәм табып йәшәргә тырышҡан, киләсәккә өмөт менән ҡараған. Р.Ниғмәтиҙең халыҡсан ижадсы булыуында, башҡорт халыҡ әкиәттәрен тыңлап үҫеүе, минеңсә, оло йоғонто яһай. Һәр әкиәттә яуызлыҡ менән көрәш алып барыла, яҡты көнгә өмөт менән һуғарыла.

Рәшиттең көслө ихтыярлы булып үҫеүендә ошо халыҡ ижады ҙур урын биләһә, ошо әкиәттәрҙе еткерә белеүсе - атай кеше, киләсәккә өмөт менән ҡараусы - аҡыл эйәһе булған, тип әйтер инем мин.

Поэмала халыҡ ижадының жанрҙары: йыр, әкиәт, ҡобайыр шағир тарафынан оҫта файҙаланыла. Халыҡ  аҡылын,тәжрибәһен   үҙенә туплаған  фольклор  әҫәрҙәре  элек  быуаттар  буйы  йәш  быуын  өсөн  яҙылмаған  тәрбиәүи ҡанун булып  хеҙмәт иткән.   

Р.Ниғмәтиҙең “Ҡыҙымдың һорауҙарына яуаптар” поэмаһында ла халыҡ ижадының ҡобайыр жанры уңышлы ҡулланыла. Поэма  балаға  ҡарата    атаның   оло  һөйөүен  яҡтыртып  башлана. Хикәйәләү  элеметтары  менән  тасуирланып  киткән  поэмала  халыҡ  жанрының  тағы  бер  төрө  -  балалар  фольлорының” Аҡ тирәк ,күк  тирәк “ уйыны  урын  ала. Тыуған  илдең  матурлығын, бай  тәбиғәтен  һүрәтләү ҡобайыр  жанры  аша  шағир  тарафынан  оҫта  яҡтыртыла. Тәбиғәттең һәр бер йәмен  әкиәттәгеләй  йәнле образ итеп тыуҙыра ала шағир: урмандары шаулап торһа, балыҡтары уйнай, ә тулған айы йылмайып ҡарап тора.

   Автор   тыуған илгә, башҡорт әҙәбиәтенә оло һөйөү, ихтирамлылыҡ тәрбиәләй.  

   






Сәғәт ғүмере генә ҡыҫҡа булыр

      


     



Минең ғүмерем һанын табырға,
 

                
     




Хеҙмәттәрем минең ғүмеремдең

                             




Һуҙымы булып йәшәп барырҙар.


 






                                                                        Халыҡ шағирының был хаҡлы ихтияры уның үлемһеҙ әҫәрҙәрендә ысындан да Рәшит Ниғмәти үҙенең иң яҡшы шиғыр һәм поэмалары менән халыҡ күңеленән ҙур урын алды, исемен тарихҡа, мәңгелеккә беркетте, башҡорт поэзияһын аҫыл әҫәрҙәр менән зиннәтләне.

 “Шағирҙың Йәмле Ағиҙел буйҙары, Салауат күперендәй төрлө төҫтәргә, урман шауындай, ҡош һайрауындай, төрлө моңдарға бай булған шиғыр. Башҡорт әҙәбиәтенең хазинаһы улар. Рәшит  Ниғмәти поэзияһындағы йырҙарҙың йыртығы, һүҙҙәрҙең һүтеге булманы, ул әҙ һүҙ менән күп мәғәнә бирә белде. Шағир фекер  һәм хискә мул булды, һәр һүҙе менән күңелдә ялҡын ҡабыҙа  белде”, – тип яҙа Ғ.Хөсәйенов. (Ғ.Б.Хөсәйенов.,1960, 100-110 –сы бит. Халыҡ шағиры Ниғмәти. Тәнҡит – биографик очерк - Өфө, Башҡотртостан китап нәшриәте.)

Ә бит  Башҡорт халҡының  бөйөк улы тормош юлының ауыр һынауҙарын үтә. Ата-әсәйҙән ҡалып, йәтимлекте тулы мәғәнәһендә кисерергә тура килә бәләкәй Рәшиткә. Бала йәнле ата-әсә тормошҡа дөрөҫ юлды күрһәтә ала.

Атаһының ғаиләһен һөйөндөргән саҡтары ла йылына бер-ике генә була торған йәрминкәнән әҙләп кенә алып ҡайтҡан сәй-шәкәрҙән, ҡалас-фәләндән үтмәгән. Ата кеше бигерәк тә  Рәшиттең күңелен ауыр тормош йәберенән  Һаҡларға, ҡайғыларға ҡаршы торорлоҡ өмөт һәм шатлыҡ тойғолары  һалырға тырышҡан. Бының өсөн, халыҡ әкиәттәрен һөйләп улының күңелен күтәрергә тырышҡан. Уға бигерәк тә ут-һыуҙар кисеүсе  батырҙар оҡшаған. Һуңынан  Рәшит мәҙрәсәлә уҡый, унда ике йыл һабаҡ  алғандан һуң үҙ аллы китаптар уҡый башлай. Ниғмәтулла ағай инде үҙе улынан китаптар уҡытып кинәнес таба башлай. Ләкин бындай ваҡыттар, ҡыҙғанысҡа ҡаршы, күпкә бармай: 1918 йылда әсәһе үлеп китә, ә 1921 йылғы аслыҡ уны атаһынан айыра. Үкһеҙ етем ҡалған бәләкәй Рәшит тәүҙә Һамар ҡалаһындағы, аҙаҡ Украиналағы балалар йортонда тәрбиәләнеп иҫән ҡала.

Халыҡ ижадына булған оло ихтирамы Рәшит Ниғмәти  “Йәмле Ағиҙел буйҙары” поэмаһында ла  яҡтырта. Поэма Урал тауы һәм Ағиҙел йылғаһын тасуирлауҙан башлана, йәнләндереү күренеше менән асыла.

Урал!

Үҙе боҙ диңгеҙҙең һыуын эсә,

Ә ҡойроғо ҡойона  Аралда.

Быуаттарҙың баш өҫтөнән ҡарап,

Мәғрүр тора бында ҡаялар.

Шул Уралдың гранит итәктәрен иретеп,

Ағиҙелкәй һыҙылып ағып сыға,

Һалҡын терегөмөш шикелле.

Ярҙарында талддар тулҡыналар,

Шаулашалар ялбыр ҡайындар,

Төптәрендә ваҡ таш,әйтерһең дә

Барлыҡ йондоҙ шунда байыған.

Героик эпос батырҙарына оҡшатып һүрәтләнгән был образдар символик төҫ алалар.Ошо һүрәтләүҙәр аша Урал менән Ағиҙел бер йәнле образ булып күҙ алдына баҫа. Шиғырҙың тәүге ике юллыҡ строфаһында Урал тауҙарының киңлеге һәм мөһабәтлеге тасуирланһа, икенсе строфаһында, ҡаяларҙың, баш өҫтөнән ғорур ҡарап тороуы һүрәтләнә. Ә шул Уралдан һыҙылып ағып сығыусы саф һыулы Ағиҙлкәйҙе, халыҡтың мөһабәт образын, саф уйҙарын тыуҙырыусы, яҡты хыялдарын сағылдырырыусы итеп һүрәтләй.

Ағиҙелкәй!

Һинең буйҙарыңда

Нисә быуын ғүмер кисергән...

Ысынлап та, нисәмә быуын ғүмер кисергән дә, һәм һәр быуын үҙенең ниндәй генә шатлығын, ҡайғыһын уға йырламаған.

Үҙең  кеүек тәрән,үҙеңдәй киң,

Күпме йыр бар һинең исемгә...

Оҙон көйлө, оло мәғәнә һалынған халыҡ күңелен сағылдырған йырҙар тарих төпкөлөнә алып китәләр. Халыҡ  үҙе  әйткәнсә, йыр – күңеллегә ҡыуаныс, һағышлыға  йыуаныс булған. Халыҡ үҙенең  ҡайғы-шатлығын  да, өмөт  һәм хыялдарын да, уй һәм теләктәрен  дә  йырҙарға һалған. Йырҙарҙа  ул үҙенең  Тыуған  илен, батырҙарын данлай, иҙеүсе  синыфтарға, батша -  түрәләргә  ҡаршы нәфрәтен  белдерә, үҙенең көнкүреше  хаҡында йырлай. Йыр жанры ла шағир тарафынан поэмала оҫта ҡулланыла. Башҡорт халҡының үткәнен сағылдыра, ауыр тормоштарына протесын яҡтырта. Әммә халыҡ ни тиклем йонсоп йәшәмәһен, иҙеүселәр алдында баш эймәгән, һағышлы моңдар көйләһә лә, иламаған, илаһа ла  - күрһәтмәгән.

Ғорур һәм яҡты  уйлы халҡымды мин Урал менән тиңләр инем мин. Халҡым күңелен  мәғрүр Уралы, йәмле Ағиҙеле шикелле ғорур һәм яҡты уйҙар, асыҡ өмөттәр һаҡлап килгән, Тыуған иленән һис ҡасан да төңөлмәгән.

Халыҡ байҙарға булған асыуын һәм нәфрәтен йыр аша белдергән:

Ағиҙелкәй алҡын, һыуы һалҡын,

Тулҡындары тулы,яры киң,

Киң яландар кеүек киң Иҙелде

Байғуралар беҙгә тар итте.

Халыҡтың тыуған илгә булған сикһеҙ һөйөүе эксплаутаторҙарға ҡаршы нәфрәт менән бергә ҡушылған, ә халыҡтың күңелен асҡан йылға:

Ағиҙелкәй көткән килер көнөн

Ул теләгән йәйрәп ағырға,

Батырҙарҙың күҙҙәренә ҡарап,

Ул тыуасаҡ ғүмерен һағынған.

Халыҡ  үҙ  өмөтөн, теләктәрен йырҙарға һалған, ошо йырҙарҙы тыңлай  килгән Ағиҙелгә, гүйә, шул йырҙарҙан мәңгелек ҙур һәйкәл  ҡоролған. Шуға  поэмала  Ағиҙел  халыҡ  кеүек тере  образға  әүерелә. Халыҡ әкиәттәрендәге Яҡшы һәм  Яуыз образдар кеүек, поэмала ла Дуҫ һәм Дошман образы халыҡ күңелен яҡтырта .

Дуҫтар яуға сапҡанда,

Айырылған ул икегә.

Дошман яуға сапҡанда,

Урғып ярҙан һикергән.

Дуҫтар аттан ҡолаһа,

Батырмаған дуҫтарын,

Дошман аттан ҡолаһа,

Һә! тигәнсе – йотҡан ул.

Ошо юлдар  аша автор халыҡтың күңелен  асҡан, Тыуған ил өсөн көрәшен һүрәтләгән.                                       

Йәмле Ағиҙел буйҙары  поэмаһында Рәшит Ниғмәти халыҡ ижадының тағы бер иң боронғо  жанрҙарының береһе – ҡобайыр жанрын ҡуллана. Поэманың  сжет һыҙығы -  ваҡиғалар  үҫеше  Ағиҙел  образы  аша  халыҡ  ижадындағы  кеүек,  Тыуған илдең  символы дәрәжәһенә күтәрелә. Бының менән автор  эпос элементтарын көсәйтә, тәбиғәтте  тасуирлау һәм  тәбиғәт күренештәрен йәнләндереү алымдарына мөрәжәғәт итә.

Ай, Ағиҙел, Ағиҙел,

Күпте күргән Ағиҙел,

Ҡартлас Урал ни күрһә,

Шуны күргән Ағиҙел,

Ел дауылға ҡушылып,

Йыр йырлаған Иҙел ул,

Ай ҡылыстай бөгөлөп,

Ярҙарынан түгелеп,

Арғымаҡтай ирегеп,

Ашығып аҡҡан Иҙел ул.

Ай,Ағиҙел, Ағиҙел,

Ай Ағиҙел, Ағиҙел!

Ҡобайыр жанрын күрһәтеп торған был строфа халыҡсан сағыштырыуҙар менән яҙылған.

Р.Ниғмәтиҙең “Ҡыҙымдың һорауҙарына яуаптар” поэмаһында ла халыҡ ижадының ҡобайыр жанры уңышлы ҡулланыла. Поэма  балаға  ҡарата    атаның   оло  һөйөүен  яҡтыртып  башлана. Хикәйәләү  элеметтары  менән  тасуирланып  киткән  поэмала  халыҡ  жанрының  тағы  бер  төрө  -  балалар  фольлорының” Аҡ тирәк, күк  тирәк“  уйыны  урын  ала. Тыуған  илдең  матурлығын, бай  тәбиғәтен  һүрәтләү ҡобайыр  жанры  аша  шағир  тарафынан  оҫта  яҡтыртыла. Тәбиғәттең һәр бер йәмен  әкиәттәгеләй  йәнле образ итеп тыуҙыра ала шағир: урмандары шаулап торһа, балыҡтары уйнай, ә тулған айы йылмайып ҡарап тора.

Автор   тыуған илгә, башҡорт әҙәбиәтенә оло һөйөү, ихтирамлылыҡ тәрбиәләй.  
Ай Тыуған ил,Тыуған ил,

Тыуған ил ул – тыуған ер,

Атай кейәү булған ер,

Әсәй килен булған ер,

Кендегемде ҡырғған ер,

Елеккә май тирткән ер,

Ирҙәрҙе ир иткән ер,

Яуызды хур иткән ер,

Батырға дан биргән ер,

Халҡына һан биргән ер,-

Ана шул ер – Тыуған ил,

Ана шул ил – Тыуған ер !- 

тип хикәйәләү  менән һүрәтләп китә. Бындай строфалар Рәшит Ниғмәти өсөн хас ябайлыҡ һәм образлылыҡ менән айырылып тора. Артабан да автор шул уҡ жанр тарафынан Тыуған илдең гүзәллеген, матурлығын байлығын төрлө сағыштырыуҙар ҡулланып образлы итеп һүрәтләй:

...Урмандар әкиәт шикелле,

Гөр килеп шаулап тора,

Мөлдөрәп ятҡан күлдәрҙә

Балыҡтар уйнап тора.

Буйҙары зифа ҡамыштар

Шым ғына йырлап тора.

Күк йөҙөндә тулған айы

Йылмайып ҡарап тора....

Тәбиғәттең һәр бер йәмен йәнле образ итеп тасуирлай: урмандары шаулап торһа, күлдәрҙә балыҡтары уйнай, ә тулған айы йылмайып ҡына ҡарап тора.
Шулай  итеп, Рәшит  Ниғмәтиҙең “Йәмле   Ағиҙел  буйҙары”  һәм  “Ҡыҙымдың һорауҙарына  яуаптар”  поэмаларында  фольклор  жанры  төп  урынды  алып  тора. Ваҡиғалар  үҫеше, образлы  һынландырыуҙар, йәнләндереү  һәм сағыштырыуҙар  төп  теманы  асыуға  булышлыҡ  итә. Йыр  жанры  халыҡтың  моң-һағышын  асһа, әкиәт  жанры  киләсәккә  өмөт бағлай, ә ҡобайыр  жанры тарих  төпкөлөнә  алып  китә.   Башҡорт халҡының бөйөк улы, халыҡ шағиры Р.Ниғмәтиҙең йөҙ йыллыҡ юбилейын билдәләү тантанаһында Мостай Кәримдең: «Ҙур шағирҙың ғүмере  (1909 – 1959 йылдар) ике дата араһында ғына һыйып ҡала алмай. Һуңғы датаны аша атлап, ул киләсәккә, үлемһеҙлеккә юл тота, ысын халыҡ шағиры – халыҡ күңелендә. Ә халыҡ күңеле хазиналарҙы һаҡлай белә ул,”- тигән һүҙҙәре бөгөнгө көндә лә бик актуаль яңғырай.

Ғәсимова Ләйсән,

140-сы башҡорт гимназияһы, 8-се “А”синыфы

Етәксеһе: Искәндәрова Әлфирә Әнүәр ҡыҙы, 

башҡорт теле һәм әҙәбиәте уҡытыусыһы 

Ватан ул – тыуған ил, бына беҙ торған урын.

(Рәшит Ниғмәти ижады буйынса)

Әҙәбиәттә Ватан төшөнсәһе.

Ватан ул – ҡыҙым, тыуған ил,

Бына беҙ торған урын.

Был ерҙә ғүмер кисергән

Атай- бабайҙар борон.

(Рәшит Ниғмәти)
Эйе, Ватан ул – беҙ тыуған, үҫкән, борон ата- бабаларыбыҙ ғүмер кисергән, батырҙарыбыҙ данын биргән  ер.  Һәр кеше үҙ Ватанын яратып, ысын патриот булып йәшәргә тейеш. Кешелә патриотик тойғоларҙы бала саҡтан үк тәрбиәләргә кәрәк. Бында беҙгә ярҙамға әҙәбиәт килә.

Әҙәбиәттә тыуған илгә, тыуған төйәккә, илен һаҡлап йәшәгән батырҙарға  дан йырлана, был кешелә Ватанға булған мөхәббөт тойғоларын уятырға ярҙам итә лә инде.

Беҙҙең тыуған илебеҙ – Башҡортостан. Күп милләтле, бай тарихлы, иҫ китмәле матур тәбиғәтле республика. Әллә күпме яуҙар кисергән, тик һаман да сәскә атып ятҡан Башҡортостанға, Уралға арнап күпме шиғырҙар, йырҙар, ҡобайырҙар яҙылған, маҡтау йырҙары йырланған. Мәҫәлән, бынан бик күп йылдар элек халыҡ ижад иткән “Ай, Уралым, Уралым” тигән ҡобайырын ғына алып ҡарайыҡ. Бында Уралтауға, Тыуған төйәккә дан йырлана. Тимәк, халыҡ Ватанын элек- электән яратҡан һәм хөрмәт иткән. Әҙәбиәттә Ватанлыҡ төшөнсәһен сағылдырған шиғырҙарҙа, ҡобайырҙарҙа халыҡтың Тыуған илен һөйөү тойғолары менән бер рәттән иҙеүсе синыфтарға ҡарата сикһеҙ нәфрәте, үсе лә асыҡ сағыла. 

Тик боронғо башҡорт йырҙарында, ҡобайырҙарҙа һәм эпик поэмаларҙа, билдәле булыуынса, “Башҡортостан” тигән төшөнсә - һүҙҙе осратыу мөмкин түгел. Әле үҙаллы халыҡ берләшергә өлгөрмәгән ырыуҙарҙың “тыуған иле”, был һүҙҙең  хәҙерге мәғәнәһенә ҡарағанда, сағыштырғыһыҙ рәүештә тарыраҡ йөкмәткеле булған. Кешеләр “ер-һыу”ҙы,  “ил-йорт”то данлаған һәм был һүҙҙәр артында, башлыса, үҙҙәре йәшәгән тирәләрҙе генә күҙ уңында тотҡан. Ике йырҙың береһендә “тыуып-үҫкән ер”, “тыуған-үҫкән ил”  һүҙҙәренең ҡабатланып тороуы шуға күрә бер ҙә бушҡа түгелдер… Йылдар үтте. Ленин идеялары яҡтылығында башҡорттар социалистик милләт булып формалашты: Башҡортосан, совет республикаһы араһында беренсе булып социалистик автономия хоҡуғы алды. Яңы осор шағирҙар алдына яңы талап ҡуйҙы: халҡыбыҙҙың тарихына һәм бөгөнгө яҡты яҙмышына, социалиҙм юғарылығынан тороп дөйөм ҡараш ташларға, уға поэтик–философик баһа бирергә кәрәк ине. Ошо талапты үҙ ваҡытында төшөнөүсе һәм тәрән итеп аңлаусы шағирҙарҙың береһе Рәшит Ниғмәти булды. 

Эйе, башҡорт әҙәбиәтен яратып, уҡып йәшәгән кеше Тыуған төйәген дә һөйә тигәнде аңлата. Ябай ғына шиғыр аша халыҡты изгелеккә әйҙәгән, хеҙмәткә, кешелек ҡиммәттәренә дан йырлаған шағирҙың ижадында ла Тыуған ил темаһы иң беренсе урында тора.

Башҡортостандың халыҡ шағиры – Рәшит Ниғмәти  ябайлыҡ, тапҡырлыҡ, моңлолоҡ менән айырылып торған шиғырҙарында Ватанға, халыҡта булған патриотик тойғоларға дан йырлай. Шиғырҙарын аңлап уҡыған һәр бер кешелә лә Ватанға булған мөхәббәт тойғолары уяна.

Рәшит Ниғмәти  ижадында Ватан төшөнсәһенең сағылышы ниндәй икән? Минең тикшереү эшем тап ошо хаҡта булды.

Иленә дан йыры.

Рәшит Ниғмәти тыуған иленә, бәхетле тормош ҡапҡаһын асҡан Бөйөк Октябрь революцияһына дан йырлап әҙәбиәткә килде. 1926 йылда “Башҡортостан” газетаһында баҫылып сыҡҡан “Эшкә - ҡоралға” тигән тәүге шиғыры шағирҙың бөтә ижады буйынса төп лейтмотив булып барасаҡ шул оданың беренсе сыңы ине. 

40-сы йылдарҙа яҙылған  “Ҡыҙымдың һорауҙарына яуаптар” поэмаһы аша автор Ватан төшөнсәһен бик уңышлы юлдар һәм алымдар менән аңлатып бирә алған. Халыҡта Ватанға, Тыуған илгә, ергә, тәбиғәткә һөйөү тәрбиәләү поэманың төп маҡсаты булып тора.    

Ниғмәти тарафынан һуғыштың тәүге көндәрендә үк яҙылған иң беренсе шиғыр – “Тыуған илем өсөн!”. Автор башта “мандариндар бешкән, дөгө үҫкән көньяғы”, “тауҙай боҙҙар йөҙөп йөрөгән төньяғы” булған ҙур иле киңлектәренең дөйөм панорамаһын бирә. Шунан Тыуған илдең данлы тарихына мөрәжәғәт итә. Шағир тарихты байҡау планында Тыуған ил образын артабан аса килгәндә, уның көсөн экономик ҡеүәткә генә ҡайтарып ҡалдырмай, бәлки был ҡеүәттең  совет халҡының үҙ иленә булған ҡайнар мөхәббәтендә ятҡанлығына баҫым яһай:

Самолеттар менән

Танкылар ғына түгел көсөбөҙ…

Үҙебеҙ төҙөгән илгә үҙебеҙҙең

Ҡайнар мөхәббәткә көслөлөк!

“Йәмле Ағиҙел буйҙары” поэмаһы Уралтау һәм Ағиҙел йылғаһының портретын йәнләндергән күренеш менән асыла. Шағирҙың Ағиҙел образына ла мөрәжәғәт итеүе осраҡлы түгел. Ағиҙел тураһындағы йырҙарҙа, ҡобайырҙарҙа, легендаларҙа ул халыҡтың күңел көҙгөһөн күрә.

Поэманың сюжет һыҙығы, Ағиҙел образы тирәһенә тупланып, ул йылға хаҡындағы йырҙарҙың, шулар нигеҙендә тыуған ассоциацияларҙың, ваҡиғаларҙың тарихи пландараҡ эҙмә- эҙлекле үҫеше ерлегендә ойоша. Эпик һыҙаттар аша сифатландырылған Урал, Кариҙел образдарын лирик тасуирҙар, йырҙар менән ҡушарлап һүрәтләү поэманы лиризм менән һуғара; быға ҡобайыр, легенда жанрҙарының үрелеп китеүе яңынан эпос элементтарын көсәйтә. Халыҡтың үткән ауыр яҙмышын  характерлаған хәл-ваҡиғалар ағышы һағышлы һәм моңло йырҙар менән оҙатыла барыуы поэманың бөтә рухын хис һәм моң менән күмгән шикелле, әҫәрҙең бөтә стиле лә, йырҙар ритмикаһына ҡоролоп бик талғын аға. Ә героик тарих һөйләгән Салауат батыр, бөйөк Ленин, Чапай исемдәре менән бәйләнешле ваҡиғаларҙа, ел-дауылдарҙа тулҡынып, шаулап ятҡан Ағиҙел кеүек, ритмика ла үҙгәрә - ул етеҙләнә һәм төрлөләнә. Ағиҙел буйындағы йәмле совет тормошон тасуирлаған күренештәрҙә иһә ритмика ваҡиғаларҙың характерына бәйләнешле рәүештә маршҡа тартыла, ә Тыуған илгә оло дан бер кантата, гимн формаһын ала.

Ағиҙелдең һыуы һалҡын,

Ярҙары таш булғанға

Ағиҙел кеүек саф йылға

Юҡтыр инде донъяла.

Алҡынып аға Ағиҙел,

Талпынып аға Ағиҙел

Тауҙар артынан.

Мәскәүгә барып етер ул

Һәм ҡайнар сәләм әйтер ул

Башҡорт халҡына!

Халыҡ ижадының бына ошондай һуғышсан поэтик традицияларына мөрәжәғәт итеп, Рәшит Ниғмәти үҙ поэмаһын Ватан ораны, халыҡтың йөрәк һүҙе формаһында еткереү өсөн эпос рухын, ҡобайыр алымдарын бик оҫта файҙалана.

Башҡорт халыҡ ижадында тыуған ерҙең традицион Уралтау образында һынландырылышынан сығып, шағир тәүҙә “Уралтауҙың башына болот сорнаған, алтын билбау ураған, илгә дошман килгәндә, һыҡтап ҡарап тормаған” мөһабәт портретын бирә, уның һуғышсан традицияларын күҙ алдына баҫтыра. Автор ошо традицион образға “йәйрәп ятҡан ете ер”, “ташып ятҡан ете күл”, “шаулап торған ете урман” арттарындағы ҙур илебеҙ киңлектәрен бергә ҡушып, Тыуған илдең оло образын тыуҙырыуға, бер ғаиләләй йәшәгән ҡәрҙәш халыҡтар дуҫлығын, совет патриотизмы идеяларын данлауға килә.

Әҫәрҙәрендә патриотизм темаһы.

Утыҙынсы йылдар ил тарихында промышленноста ла, ауыл хужалығында ла, фән һәм мәҙәниәт өлкәһендә лә ҙур уңыш, алға китеш менән билдәләнде. Шул уҡ ваҡытта донъяла һуғыш ҡурҡынысы ла янаны. Ватан үҫешенә һоҡланыу, ғорурланыу тойғоһо менән бергә уны һаҡлау, яҡлау темаһы ла утыҙынсы йылдар әҙәбиәтендә мөһим темаларҙың береһенә әйләнде. Бындай мөһим темаға Рәшит Ниғмәти лә яҙмай ҡалманы, әлбиттә. Ул  социалистик Ватаны өсөн үҙен ҡорбан итергә лә әҙер  торған, дошмандарға аяуҙы белмәгән совет кешеһенең актив, оло патриотик тойғоларын йырлап сыҡты. Йөрәгендә ҡояш кеүек ҡайнарлыҡ, уйҙарында яҡын йәшен һымаҡ яҡтылыҡ йөрөткән шағир Ватанына былай өндәшә:  

Мин постамын, Ватан!

Фронттарыңдың

Ҡайһы флангыһына ҡуйһаң да,

Йөрәгеңә атҡан дошман уғын

Тәнем ҡаплар минең, уҙғармаҫ!

(“Мин постамын!”,1938)

Ниғмәти поэзияһының героик һәм ғәҙәти ваҡиғаларға, замандың актуаль темаларына арналған шиғырҙарынан алып совет кешеләренең яҡты уйҙарын, саф күңел хистәрен төрлө буяуҙар аша нәфисләгән йырҙарынан, социалистик йәмғиәттең тарихи ролен, ҡеүәтен лиро- эпик формаларҙа яҡтыртҡан поэмаларына саҡлы, - һәммәһен дә бер бөтөн итеп, үтәнән-үтә һуғарған бөйөк идеяны һәм мөҡәддәс тойғоно совет патриотизмы тип атарға мөмкин булыр ине. Социалистик ватансылыҡ идеяһы һәм тыуған илде сикһеҙ һөйөү хисе, - алдынғы совет яҙыусылары ижадындағы кеүек, Ниғмәти поэзияһының халыҡсанлығын һәм партиялылығын билдәләүсе мөһим бер аҫыл сифат ул.

Бөйөк Ватан һуғышының тәүге айҙарында яҙылған “Украина” тигән шиғыры совет кешеләренең патриотик тойғоларын шулай уҡ бөтә күркәмлегендә поэтиклаштырылған көслө әҫәрҙәрҙең береһе. Үҙенең йәшлеге менән бәйләнешле  Украина еренең бөтә матурлығын, халҡының киң күңеллелеген лирик планда тасуирлауы аша автор совет халыҡтары араһындағы ҡаҡшамаҫ дуҫлыҡ, идея-политик берҙәмлектең дошманға ҡаршы мөһим көс икәнлеген, еңеү беҙҙең яҡта буласағын һөйләй.

Бына шулай, патриотизм темаһына ижад итеп, Р. Ниғмәти халҡында Ватанына һөйөү хистәре уятырға теләгән. Уның өсөн Ватан – иң ҡәҙерле ер.

Әҫәрҙәрендә халыҡ образы.

Совет халҡының дөйөмләштерелгән образын һүрәтләгәндә, шағир уның Чапаев, Лазо, Щорс, Котовский, Чкалов кеүек героик шәхестәрен күрһәтеү менән бергә, хеҙмәттә дан ҡаҙанған миллионлаған ябай кешеләрҙе һүрәтләүгә лә иғтибарлы булды. Шундай конкрет образдар аша халыҡ образы ойошто. Хеҙмәтсәндәрҙең ғәҙәттәге эштәрен тасуирлағанда ла Ниғмәти уларҙың ябайлыҡ һәм бөйөклөк һыҙаттарын бергә ҡуша белде. Бына шағирҙың “Көн һайын подвиг яһай ул” шиғыры. Уның геройының һөнәре лә билдәле түгел: “бәлки, шоферҙыр ул, йә инженер, йәки вузда уҡый торғандыр”. Ләкин профессияһы менән кем генә булмаһын, ул ябай совет гражданины. Ул әллә ни батырлыҡтар ҙа күрһәтмәй: тырыш, эшсән, кешеләргә ихтирамлы, оло культуралы  гражданин. Уның ана шул кешеләрсә ғәҙәти тормошо, күңел киңлеге, Ватанына мөхәббәте, дошманға сикһеҙ нәфрәте үҙе бөйөк  подвиг ул. 

Кешеләрҙең ихтыяр көсө, еңеүгә булған ынтылышы “Герой тураһында поэма” әҫәрендә бигерәк тә асыҡ сағыла. Бында батыр  Вася  образы бирелә. 

Шағир ана ошондай совет кешеләренең мораль сафлығын, ябай бөйөклөгөн шиғри күренештәр, матур поэтик деталдәр аша нәфисләп бирә. Ватанында тик саф күңелле, изге кешеләр йәшәргә тейешлеген әйтергә теләй.

Тыныслыҡ өсөн көрәш темаһы.

Илебеҙ халҡының Бөйөк Ватан һуғышында еңеп сығыуы менән яңы тарихи осор – тыныс төҙөлөш осоро, халыҡ хужалығын аяҡҡа баҫтырыу һәм артабан үҫтереү осоро башланып китте. Был заманда Башҡортостан яҙыусылары ла ҙур тырышлыҡ күрһәттеләр. Улар ижад иткән романдар, повестар, драмалар, поэмалар һәм шиғырҙар Ватан кешеләренең күңел донъяһын, ынтылышын, ысын йөҙөн асыусы һәм уны яңы хеҙмәт подвигтарына әйҙәүсе булдылар. Шулар араһында Рәшит Ниғмәтиҙең әҫәрҙәре лә айырым көскә эйә булған ижад хеҙмәте ул.

Рәшит Ниғмәтиҙең һуғыштан һуңғы поэзияһында яңы тарихи шарттарға бәйләнешле рәүештә хеҙмәт, тыныслыҡ темаларын яҡтыртыуҙа артабан үҫеш билдәләнде. Шағир политраһына өр-яңы буяуҙар, төҫмөрҙәр өҫтәлде. Шағир хәҙер Тыуған илебеҙҙе, фиҙаҡәр хеҙмәтте һәм тыныслыҡ өсөн көрәште синонимик төшөнсәләр кеүек сифатлай.

Шағир ил халҡының донъя әһәмиәтендәге тарихи еңеүен данлай һәм:

Тыныслыҡты улар үҙ ҡулдары менән

Көрәштәрҙә яҡлап алырҙар! -

тип уның еңелмәҫ көсөн билдәләй. Илебеҙ халыҡтарының уй- теләктәре:

Ҡот осҡос яңы һуғыш түгел,

Хеҙмәт биләй беҙҙең уйҙарҙы, -

тигән  юлдарҙа асыҡ сағылыш таба. Тыныс хеҙмәт, хеҙмәттәге фиҙаҡәрлек, уңыштар илебеҙҙе артабанғы үрҙәргә итә.

Р.Ниғмәти Ватанында халыҡ тыныс тормош  көтөргә тейеш тип әйтергә уйлаған, минеңсә. Ватанын  тыныслыҡта күрергә теләгән, һәм шуның турала ижад иткән. 

Һөйөү һәм нәфрәт йыры.
Ғөмүмән, Р.Ниғмәтиҙең Бөйөк Ватан һуғышы йылдарындағы поэзияһын ысын-ысындан Тыуған илгә оло һөйөү, дошманға ҡарата утлы нәфрәт  тәрбиәләүсе үткер поэтик ижад тип әйтергә мөмкин. Поэзияһының ошо сифатын шағир үҙе 1941 йылда сыҡҡан китабының исеме менән “Һөйөү һәм нәфрәт йыры” тип атаны. Ул йырҙар фронтта һалдаттарға һуғышсан рух өҫтәне, тылдағыларға хеҙмәт дәрте бирҙе. Шағирҙың колхозсы крәҫтиәндәргә һәм эшселәргә төбәп яҙған “Баҫыуға, туғандар”, “Күберәк нефть, иптәштәр!” кеүек шиғырҙары баҫыу стандарында, цехтарҙа, радиоларҙа, газета рубрикаларында поэтик лозунг характерын алдылар. 

Яҡшы бел: илдең һәм тормоштоң ныҡлығы –

Колхозда, совхозда, башаҡтар туҡлығы!

Һәр бөртөк – ул пуля, граната һәм ҡылыс.

Һәр бөртөк Гитлерға бомбалай ҡурҡыныс!

Шағир ижадында тыуған ер образы ла совет кешеләре күңелендә илгә оло һөйөү хисе, ә дошманға утлы нәфрәт ҡабыҙыу өсөн иң үткер образ функцияһында  ҡулланыла. Был образда ул иң нескә һәм иң киҫкен патетик тойғоларҙы бергә ойоштора. Шуға күрә әле генә күңел түрендә һулҡылдап талпынған хис, йә, “Тыуған илем өсөн!”, “Үс ал, патриот” шиғырҙарындағыса, лозунглы фразалар аша, көслө ынтылыш булып, тышҡа бәреп сыға, йә иһә, Ватан ораны төҫөн ала.

Бөйөк Ватан һуғышының иң көсөргәнешле ваҡытында Ниғмәти аҫыл әҫәрҙәренең береһе “Үлтер, улым, фашисты!” (1942) поэмаһын яҙа. Совет халҡының мораль-поэтик берҙәмлеген, фронт менән тыл бәйләнешен, совет һалдаттарының батырлығын был поэма милли колоритлы итеп, героик эпостарҙағыса эпик планда асыуы менән үҙенсәлекле. Илебеҙ тарихындағы иң хәтәр дәүерҙәрҙең береһендә шағирҙың башҡорт халҡы поэзияһының гүзәл традицияларына, һуғышсан рухына мөрәжәғәт итеүенең тәрән идея-эстетик маҡсаты бар. Ғәҙәттә, героик эпостарҙа халыҡ батырҙарының көс сығанағы, изге көрәше сағыла, фиҙакәрлек, илде һаҡлау идеялары поэтиклаштырыла. Башҡорт фольклорының эпик репертуарындағы ҡобайыр кеүек жанрҙарында ғәйрәтлерәк, Тыуған ил азатлығы өсөн көсөңдө аямау, дошманға нәфрәт хистәре халыҡты өндәүсе Ватан ораны төҫөн ала. 

Һуғышҡа тиклем үк Ниғмәти фашизмға ҡаршы көрәш, илде обороналыу темаларын күтәреп сыҡҡайны. Уның “Тарих тауышы”(1935) тигән поэмаһында, “Ҡыҙыма хаттар”(1938), “Хәрби эпизодтар”(1940) һ.б. шиғырҙарында совет халҡының дошман менән батыр көрәшенең айырым эпизодтары, героизм мотивтары сағылып үткәйне. Хәҙер Ниғмәтиҙең ҡәләме совет кешеләренең һуғыш осоронда бар ҡеүәтенә ҡабынып киткән патриотик тойғоларына нығыраҡ һуғарылып, мөхәббәт һәм нәфрәт утында ҡайрала ла йөрәк һүҙҙәре Тыуған илгә ҡайнар һөйөү, дошманға утлы үс булып ташып сыға. 

 “Киң Ватанды һынмаҫ ҡалҡан булып ҡаплаған” шул мөхәббәт илебеҙгә һөжүм иткән яуыз дошманға ҡарата утлы нәфрәт менән ҡушыла. Былар иһә яу йылдарында кешеләрҙе подвигка илтә торған иң көслө тойғоларҙан ул:

Беҙҙең һөйөү көслө!

Һәр һөйөүсе

Подвиг яһар, еңеү килтерер.

Беҙҙең нәфрәт утлы!

Һәр нәфрәтле

Дошмандарын ҡырыр, көйҙөрөр.

Шулай итеп,  дошманға ҡарата нәфрәте аша Р. Ниғмәти Ватанының иң ҡәҙерле, халыҡтың уның өсөн үҙ-үҙҙәрен аямай көрәшергә әҙер икәнен күрһәтә алды.

Ижадының әһәмиәте.
Бына шулай, Рәшит Ниғмәтиҙең һәр бер шиғырында, поэмаһында Тыуған ил - Башҡортостанға, патриотик тойғоларға дан йырлана, ул халыҡты изгелеккә, хеҙмәткә әйҙәй. Уның ҡайһы ғына персонажын алып ҡарамайыҡ, улар йөҙөндә беҙ дөйөм ил йөгөн йөкмәгән фиҙаҡәр ҡаһармандарҙы күрәбеҙ. 

Ниғмәтиҙең шиғырҙары әле лә бик актуаль, сөнки хәҙер бик күптәр, күбеһенсә йәштәр, Тыуған илдәре тураһында уйламайҙар, ил алдында булған бурыстарын үтәмәйҙәр, сит илгә китергә ашығалар. Рәшит Ниғмәтиҙең ижадында Тыуған ил, Ватан төшөнсәләре иң беренсе урында тора. 

Ғөмүмән, уның һуғыш йылдарында ижад иткән поэзияһы халыҡ йөрәгенән ҡайнап сыҡҡан патриотик хистәрҙе үткер шиғри юлдарына һала белеүе менән айырыуса үтемле һәм тәьҫирле булды.

Беҙ йырлайбыҙ Ватан тураһында,

Тимәк, йырланалар батырҙар.

Йыр батырҙар тураһында булһа,

Тимәк, ул йыр Ватан хаҡында!

(1940)

 “Мин нисек яҙа башланым? Уны мин үҙем дә белмәйем. Минең башыма: яҙыусы булайым әле тигән уй бер ваҡытта ла килгәне юҡ ине. Мин шиғыр эҙләп йөрөмәнем, шиғыр үҙе килде”, - 1958 йылда Рәшит Ниғмәти шулай тип яҙҙы. Эйе, кешелә халыҡҡа булған мөхәббәт тойғоһо көслө булһа, ул мотлаҡ рәүештә ижади ҡаҙаныштар бүләк итә. Берәүҙәргә был хис йыр- моң, икенселәргә ғилми асыш, өсөнсөләргә яңы роман алып килергә мөмкин. Рәшит Ниғмәтигә ул шиғыр булып килде.

Утыҙ йылдан ашыу ижад ғүмерендә Ниғмәти йәш башҡорт совет әҙәбиәте хазинаһына бай әҙәби мираҫ ҡалдырҙы, башҡорт поэзияһын бына тигән поэтик әҫәрҙәр менән зиннәтләне. Шағирлыҡ таланты уны поэзия күгенә күтәрҙе, һәм халыҡтың мөхәббәтен ҡаҙанған дан шағир итеп танытты.

Һығымта.

Шулай итеп, яҙма эшемдә үҙем өсөн ниндәй һығымта сығарҙым һуң?  Рәшит Ниғмәти шиғырҙарында Ватан төшөнсәһен төрлө образдар, темалар, аша асҡан. Уның ижадында Ватан - иң ҡәҙерле, берҙән бер тыуған төйәк һәм тыуған ер – Рәсәй һәм Башҡортостан. Ул ғүмере буйына иленә хеҙмәт итте, халҡын да шуға әйҙәне. Заман үҙгәрһә лә, Ватан төшөнсәһе бер ҡасан да үҙгәрмәй.

2) Р. Ниғмәти. “Йәмле Ағиҙел буйҙары”. Башҡортостан китап нәшриәте. Өфө 1973

Ишбулатова Әлфиә,

Калинин районы 60-сы лицейының 9-сы синыф уҡыусыһы.

Ғилми етәксеһе: Әмирова Гөлнара Мөхәмәт  ҡыҙы,

башҡорт теле һәм  әҙәбиәте уҡытыусыһы.

Рәшит Ниғмәти ижадында балалар өсөн яҙылған әҫәрҙәр

Халыҡ шағиры Рәшит Ниғмәти - башҡорт әҙәбиәтендә ҙур урын биләгән шәхес. Әҙиптең шиғыр һәм поэмалары, хикәйә һәм пьесалары, әҙәби тәнҡит һәм публицистик мәҡәләләре – тормошто тәрәнерәк аңларға, йәшәү мәғәнәһен күрә белергә, тыуған илде, халыҡты көслө һөйөргә өйрәтеүсе, нәфис һүҙ ярҙамында юғары идеялар, эстетик тойғолар тәрбиәләүсе актив ижад ул.

Рәшит Ниғмәти әҫәрҙәренә йәшлек дәрте, көрәш рухы, юғары пафослылыҡ хас. Комсомолец Ниғмәти үҙен комсомол шағиры тип атай,  комсомолдарҙың героик юлы һәм хәҙерге эштәре хаҡында йырларға тырыша. Ил йәшлегендә, йәштәр дәртендә яңылыҡтың еңелмәҫ ҡеүәтен тоя. 

Рәшит Ниғмәти балалар әҙәбиәте өлкәһендә актив эшләй, балалар өсөн байтаҡ шиғри әҫәрҙәр ижад итә. Әле 1944 йылда уҡ яҙылған “Ҡыҙымдың һорауҙарына яуаптар” поэмаһында ул Тыуған илгә һөйөү һәм дошманға нәфрәт хистәрен балалар зиһененә ярашлы образлылыҡ менән кәүҙәләндерә. Был поэмала  бер бәләкәй ҡыҙ бала: ”Әйт әле, Ватан ни нәмә була ул?”- тип, атаһына һорау бирә. Был һорауға атаһы бик тәрән итеп, тәфсирләп яуап бирә: Тыуған илдең матурлығын, киңлеген, бейеклеген, халыҡтарҙың күплеген, байлығын, бөйөк кешеләрен барлап сыға. Ҡыҙының: ”Нимә ул Мәскәү?”- тигән һорауына атаһы: ”Мәскәү ул - беҙҙең Ватан”- тип яуап бирә. Ҡыҙыҡһыныусан ҡыҙсыҡ, дядя Ваняның фашистарҙың вахшилығын һөйләгәнен тыңлағас, мөхәббәт һәм нәфрәт хаҡында белгеһе килә. Автор мөхәббәт һәм нәфрәтте ике ҡош менән сағыштыра. Әгәр береһе нурҙай балҡып, кешегә бәхет килтерһә, икенсеһе- нәфрәт - уттай, ялҡындай янып, дошманды күмергә әйләндерә. Рәшит Ниғмәти бик оҫта һәм урынлы итеп әҫәрҙә ауыҙ-тел ижадын да ҡыҫтырып ебәрә. Мәҫәлән, балаларҙың “Аҡ тирәк, күк тирәк” уйынын уйнауҙары, ҡобайырҙан өҙөктәр – барыһы ла поэманы йәнләндереп, биҙәп килә. 

Ошондай уҡ һорау-яуап формаһында яҙылған “Баҡсала” шиғырында автор малай һәм атайҙың һөйләшкәнен һүрәтләй. Өсөнсө класта уҡыған малай үҙенең атаһына һорау бирә:

“Ҡайҙа , атай, коммунизм?

Әйт әле миңә!

Һөйләйҙәр: -Коммунизмға

Барабыҙ,- тиҙәр.

Алыҫмы ул, яҡынмы ул,

Ул ҡайһы ерҙә?”

Ошо һорауға атаһы: “Коммунизмды беҙ үҙебеҙ төҙәбеҙ,”- тип яуаплай.

Ғөмүмән әйткәндә, Рәшит Ниғмәтиҙең коммунизм, партияға арналған шиғырҙары бик күп. Был күренеште мин шағирҙың шул йәмғиәт төҙөлөшөнә мөкиббән китеп бирелеүе, ышаныуы менән аңлатыр инем. Ул Тыуған илде партия менән йәнәш ҡуйып ҡарай. Уларҙы айырылғыһыҙ бер күренеш итеп күрһәтә. 

1947 йылда Рәшит Ниғмәти балалар өсөн “Киләсәккә сәйәхәт” исемле поэмаһын ижад итә. Был поэмала автор илебеҙ тормошоноң мөһим бер этабын - Бөйөк Ватан Һуғышынан һуң хужалыҡты аяҡҡа баҫтырыу буйынса тыныс төҙөлөш, илһамлы хеҙмәт йылдарын киң планда, шл уҡ ваҡытта йәш уҡыусылар өсөн мауыҡтырғыс, йәнле итеп сағылдырып бирҙе. Тәүҙә шағир илебеҙгә яуыздарса баҫып ингән немец фашистарының  афәттәр, яфалар, ҡайғы-хәсрәт алып килеүен күрһәтә, алыҫта шартлаған бомбаның тулҡыны Башҡортостанға килеп етеүе, һуғыштың ауыр йөгөн балалар иңенең дә етерлек күтәрелеүе тураһында һөйләй. Шул уҡ ваҡытта ул совет халҡының илбаҫарҙарҙы ниндәй ҡорбандар бәрәбәренә еңеп сығыуын да, һуғыштан һуң илде аяҡҡа баҫтырыу өсөн ниндәй ҙур көс, тырышлыҡ талап ителеүен дә иҫкәртә.

Ләкин килмәй саҡырғанға,

Еңеү ул ҡунаҡ түгел.

Алаһың яулап еңеүҙе,

Көстәр һәм тирҙәр түгеп.

Ҡоролмай заводтар, йорттар

“Өф!” тигән менән генә.

Һәм еңелмәй ауырлыҡтар

“Уф!” тигән менән генә.

Шул уҡ ваҡытта Рәшит Ниғмәти еңеүсе массаларҙың тыныс төҙөлөштә лә ҙур уңыштарға өлгәшәсәгенә оло ышаныс белдерә. Бының өсөн ул үҙенең геройҙарын биш йыл аша киләсәккә сәйәхәткә алып сығып, илебеҙҙең төрлө республикаларында, өлкәләрендә, ҡалаларында тыуасаҡ ҙур үҙгәрештәрҙе, яңылыҡтарҙы инде яуланған бейеклектәр төҫөндә уларҙың күҙ алдына баҫтыра. Буласаҡ уңыштарҙы тоҫмаллауҙа фантастика элементтары индереп, шағир поэманың мауыҡтырыу көсөн бермә-бер арттыра. Әммә был фантастика - әкиәткә йәки ҡоро хыялға тартым күренеш түгел. Автор бында, үҙе әйткәнсә, “килер көндәрҙе аса”, һуғыштан һуң илде аяҡҡа баҫтырыу һәм үҫтереү буйынса билдәләнгән пландарға нигеҙләнә. 

Ошо нигеҙҙә ул Башҡортостандың Ыҡ буйында һалынған оло матур ҡала, Көйөргәҙеләге күмер тауҙары хаҡында һөйләй, һуғыш йылдарында бомба, мина аҫтында иңрәгән Украина ҡалаларының яңынан тыуыуы, фашистар тарафынан ҡйратылған Днепрогэстың ҡояштай бьалҡыуы тураһында яҙа, һоҡланғыс итеп яңыртылған  Ленинградты, Волга ярында ҡайтанан тыуған Сталинградты һүрәтләй:

Мөғжизә күргән юҡ ине,

Мөғжизә күрҙе күҙҙәр,

Был  батырлыҡты һөйләргә

Көсһөҙҙәр әле һүҙҙәр!

Әкиәттә батыр бер төндә

Алтын һарайҙар төҙөгән.

Сталинградты төҙөүселәр

Әкиәт батырын уҙған.

Ватыҡтар, көлдәр эсенән

Ҡайтанан тыуа ҡала,

Һәм Волга ошо ҡалаға

Дан йыры йырлап аға.

Ватан ғорурлығы кеүек,

СТЗ ҡалҡып тора.

Еңгәндәр выжданы булып,

Уттары балҡып тора.

Һөҙөмтәлә “Киләсәккә сәйәхәт” поэмаһында беҙҙең пландарыбыҙҙың ҙурлығы һәм реаллеге раҫлана, уҡыусыла йәмғиәтебеҙҙең эре аҙымдары менән алға барыуына һоҡланыу, киләсәгебеҙгә ышаныс тойғоһо тәрбиәләй, халҡыбыҙ ҡеүәтенә дан йырлай. 

Был әҫәр ижади хеҙмәт, тыныслыҡ һәм бәхетле киләсәк өсөн көрәш темаларын шндай уҡ  поэтик оҫталыҡ менән дөйөмләштерелгән әҫәр булып танылды. Заман һулышын тәрән сағылдырған, ҙур һәм мөһим ижтимағи-философик төшөнсәләрҙе балаларға аңлайышлы, ябай һәм мәғәнәле рәүештә төшөндөргән  был поэма  ВЛКСМ өлкә комитеты тарафынан балалар әҙәбиәтендә иң яҡшы әҫәрҙәргә үткәрелгән конкурста беренсе урынды ала.

Рәшит Ниғмәтиҙең 1945 йылда яҙылған “Теләк “ шиғыры ла балаларға арналған. Был шығырҙа шулай уҡ Тыуған илгә һөйөү, хеҙмәткә ихтирам  тәрбиәләү, доньяны танып белеү мәсьәләләре үҙәккә ҡуйылған:

Башланып китте уҡыуҙар

“А” тигән хәреф менән,

Атайҙарығыҙ ҙа һеҙҙең

Башланы ана шунан.

“Я” тигән һуңғы хәрефкә

Барып етһәгеҙ бер саҡ,

Бөтә серҙәрен әйтергә

Асылыр һеҙгә китап.

1949 йылда яҙылған “Хәйерле юл һеҙгә” шиғырында Рәшит Ниғмәти мәктәп уҡыусыларына изге теләктәр теләй. Был шиғыр  1 сентябрь байрамын һүрәтләүҙән башлана. Автор  төрлө һүрәтләү саралары  ҡуллана: эпитеттар, метафора, йәнләндереү саралары. Ә быға тиклем һәр бала каникулда ҡайҙалыр ял иткән, һаулығын нығытҡан, колхоз баҫыуҙарында ла эшләгән. Бына, ниһайәт, мәктәпкә килер ваҡыт та  етте.

Бына ул көн!

Бөтә бала

Һағынды өҙөлөп һине,

Балалыҡ менән йәшлектең

Иң гүзәл матур көнө!

Уҡытыусыға ҡарата ихтирамын автор шундай юлдар аша күрһәтә:

Уҡытыусыбыҙ!

Ниндәй ҡайнар

Мөхәббәт сорнай һине!

Ул һөйөү- сыуаҡ һәм тәрән,

Уйҙар етмәҫлек ине.

Ҙур хөрмәт һиңә,  уҡытыусым!

Бергәләп һинең менән

Үтергә беҙгә,

Беҙ әле

Аяҡ баҫмаған ерҙән!

 “Хәйерле юл һеҙгә” шиғыры  5 өлөштән тора: “Хәйерле юл һеҙгә”, “Йәйге каникулда”, “Мәктәпкә”, “Уҡытыусыбыҙ”, “Башланды”.

Рәшит Ниғмәти балаларҙы хеҙмәттә тәрбиәләү яғында. Уның бик  күп шиғырҙары хеҙмәтте данлай. Ул балаларҙы хеҙмәте менән данланған бөйөк шәхестәр тураһында яҙа, шулай уҡ һөнәрҙәр менән дә таныштыра. Ошо темаға 1954 йылда яҙылған “Хеҙмәт” тигән шиғырҙар циклын миҫалға килтерергә мөмкин. Шағир ул ваҡытта  бик популяр булған  профессиялар тураһында яҙа.

Пожарниктың иң-иң изге эше,

Төп хеҙмәте пожар һүндереү.

Мин шатланам: токарь һәм игенсе

Төп эштәрен үтәп баралар.

Мин шатланам, әгәр пожарниктар

Ут һүндермәй йәшәп барһалар!

Тағы:

Тәҙрәм алдында йыш ҡына

“Тиҙ ярҙам” үтеп китә,

Сигналы уның йөрәкте

Туғыҙға тетеп китә.

Һәм:

Дан һеҙгә,

Рәхмәттәр һеҙгә,

“Тиҙ ярҙам” докторҙары!

Автор был профессия кешеләрен данлап ҡына ҡалмай, уларға дежур ваҡыттарында эштәренең әҙерәк булыуын теләй, сөнки янғынсылар һәм “Тиҙ ярҙам” докторҙары кешенең иң ҡыйын ваҡытында ярҙамға киләләр. 

Шулай итеп, был  шиғырҙарҙа Рәшит Ниғмәти хеҙмәтте публицистик ялҡынлылыҡ менән һүрәтләй. Ошондай пафос хеҙмәттең йәшәү, бәхет һәм шатлыҡ килтереүен яҡтыртҡан “Горизонт”, “Ҡала өҫтөндә йондоҙ”, “Яҙыусы һүҙе”, “Ике рәхмәт” ише  шиғырҙарына ла хас. Шағир уларҙа хеҙмәттең конкрет эш, хеҙмәт процесы күренештәрендә һүрәтләй. “Беҙ тыныслыҡ яҡлы”, “Гражданин һүҙе”, “Еңеүе өсөн коммунизмдың”, “Комсомол траһында шиғырҙар” циклына ҡараған шиғырҙарында хеҙмәттең тарихи һәм ижтимағи-политик йөкмәткеһен, характерын публицистик алымдар ярҙаиында аса, эш процесын – һуғыш ҡырындағы алыш, хеҙмәт батырлығын яу ҡаһарманлығы менән тиң ҡуйып тасуирлай.

 “Хәҡиҡәт тураһыда әкиәт” тигән поэмаһында шағир совет  халҡының, йәштәрҙең хеҙмәттәге данын, әкиәттәгесә батырлығын фантастик һәм реаллек элементтарының тығыҙ берлегендә һүрәтләй. Сиҙәм батыр менән Комсомол батырҙың алышын әкиәт  алымдары аша сағылдыра. Шағирҙың “Иптәш” тигән  шиғырында ла үҙәк мотивтар шул йүнәлештә һынландырыла.

Илленсе йылдар башында Рәшит Ниғмәти поэзияһында сатирик әҫәрҙәр ҙә урын алды. Балалар өсөн әҫәрҙәрҙә был йүнәлеште мәҫәлдәр аша асып бирҙе. Был жанр аша тормоштағы, уҡыуҙағы, тәрбиә эшендәге етешһеҙлектәрҙе фашланы. Мәҫәлән,“Кем дуҫыраҡ?” мәҡәлендә автор  Ат  һәм  Жирафтың ҡайһыһы Үгеҙгә дуҫ  икәнен һорау аҫтына ҡуя. Ат  Үгеҙгә дөрөҫлөктө асып бирһә, ә Жираф, киреһенсә, уны алдаштырып, йыуата. Был әҫәр менән  шағир балаларҙы ғәҙеллеккә өйрәтә, дуҫыңды алдарға ярамағанлығын аңлата. Юҡҡалырмы халыҡ: “Алдаҡсы дуҫың булғансы, ысын дошманың булһын”- ти. Шул уҡ темаға яҙылған “Аҡыллы айыу”, хәйләкәрлекте фашлаған “Төлкө - секретарь” тигән мәҫәлдәре менән Р.Ниғмәти шиғриәткә үҙенсәлекле өлөш индерҙе.

Рәшит Ниғмәтиҙең таланты күп ҡырлы. Башҡорт әҙәбиәте үҫешендә ул, поэзиянан тыш, драматург, тәржемәсе, публицист булараҡ та яҡты эҙ ҡалдырҙы. Ул “Врач Ғимранов”, “Ағиҙел ярында”, “Урман шаулай”, “Һинең йондоҙоң”, “Уның һөйгән ҡыҙы” тигән күләмле пьесаларҙың авторы. “Уның һәйгән ҡыҙы”, “Бер семтем тоҙ” пьесаларында Рәшит Ниғмәти үҫеп килгән йәш быуынды тәрбиәләү мәсьәләләрен күтәрә һәм уның йәмғиәтселек алдында торған мөһим бурыс икәнлеген ғибрәтле күренештәр аша дәлилләй. Йәғни Р.Ниғмәти драма әҫәрҙәрендә лә намыҫ һәм бурыс, гражданлыҡ һәм патриотик тойғо  мотивтарын үҙәккә ҡуйып һүрәтләй.

Рәшит Ниғмәти тәржемә өлкәһендә эшләгән әҫәрҙәре хәҙер ҙә өлгө булырлыҡ. Ул балалар өсөн  А.С Пушкиндың “Дубровский”, “Руслан һәм Людмила”, В.Катаетың “Яңғыҙ елкән күренә ағарып” әҫәрҙәрен башҡортсаға тәржемә иткән.

Ҡулланылған әҙәбиәт:
1. Рәшит Ниғмәти. Әҫәрҙәр. 1том. Ө- 

2. Рәшит Ниғмәти . Әҫәрҙәр. 2том. Ө-59 

3. Ғ.Хөсәйенов. Халыҡ шағиры Рәшит Ниғмәти.Ө-60.

4. Башҡорт әҙәбиәте тарихы. 4 том. Ө-93.

Әбүбәкирова Гүзәлиә,

Калинин  районының 157-се урта мәктәбенең 7 синыфы уҡыусыһы

Ғилми етәксеһе: Фәррәхова Зинира Фәнил ҡыҙы , 

башҡорт теле һәм әҙәбиәте уҡытыусыһы

РӘШИТ  НИҒМӘТИ  ИЖАДЫНДА

ВАТАН  ТЕМАҺЫ

Рәшит Ниғмәти - башҡорт әҙәбиәтен күренекле поэтик әҫәрҙәре менән байытҡан шағир. “Башҡортостандың халыҡ шағиры” тигән исемгә уны ысын мәғәнәһендә бар асылы халыҡсанлыҡ менән һуғарылған әҫәрҙәре күтәрҙе. Р.Ниғмәти шиғриәткә егерменсе йылдар аҙағында килә. 1926-28 йылдарҙа матбуғатта тәүге шиғырҙары күренә башлай. Тәүге шиғырҙарында яңы ауыл, уның алдынғы кешеләре, улар араһындағы яңы мөнәсәбәттәрҙең формалашыуы һыҙыҡ өҫтөнә алына.

Шағирҙың утыҙынсы йылдар шиғриәтенең төп темаһы – колхоз ауылы, яңы тормош өсөн көрәш процесында кешенең үҙенең дә үҫеүе, илдең тыныслығын, именлеген, ҡаҙаныштарын һаҡлау, тәүге нефть фонтандары килеп ингән үҙгәрештәр.

Шағирҙың һуғыш йылдарында ижад иткән әҫәрҙәре лә заманға хас поэтик яңғырашлы. Һуғыш башланған йылдарҙа Р.Ниғмәти ҡаты ауырып, госпиталгә инә. Дауаланып сыҡҡас та, ҡайтанан актив эшмәкәрлеккә тотона. Башҡортостан яҙыусылар союзы менән етәкселек итә.

Һуғыштан һуңғы ижады ла жанрҙар байлығы, ижади эшмәкәрлегенең киңлеге менән билдәләнә. Р. Ниғмәтиҙең һуғыштан һуңғы шиғриәтенә еңеү шатлығын, фронт батырҙары һәм тыл хеҙмәтсәндәренең илдең ҡеүәтен нығытыу өсөн ныҡышмалы көрәшен, дуҫлыҡ хистәрен, халыҡтар берҙәмлеген йырлау хас.

Р.Ниғмәти ижады – күп яҡлы талант өлгөһө. Шағир башҡорт поэзияһына үҙенең иң гүзәл шиғри мираҫын ҡалдырҙы.

Был тикшеренеү эшендә шағирҙың тормошона ҡыҫҡаса байҡау, шулай уҡ уның ижадында төп урынды алып торған Тыуған ил, Ватан темаһына ҡағылышлы әҫәрҙәренә күҙәтеү яһалды.

Утыҙынсы йылдар уртаһында Рәшит Ниғмәти үҙен лирик шағир итеп таныта. Уның лирикаһындағы төп тема – кешеләрҙең үҙ Ватанына булған тәрән һөйөү тойғоларын сағылдырыу. Был йәһәттән “Мин постамын “  шиғыры бигерәк тә әһәмиәтле.

Мин постамын, Ватан,

Фронттарыңдың

Ҡайһы флангаһына ҡуйһаң да, -

Йөрәгемә атҡан дошман уғын

Тәнем ҡаплар минең, уҙғармаҫ! –

тип шағир илебеҙҙәге азат һәм бәхетле көн өсөн һәр совет кешеһенең яуаплылығын һыҙыҡ өҫтөнә ала.

1936 йылда яҙылған “Дауылдар тыуҙырған ғүмер” поэмаһы – Рәшит Ниғмәтиҙең шулай уҡ уңышлы әҫәрҙәренән береһе. Ошо йылдарҙа илебеҙҙең яңынан-яңы уңыштарға өлгәшеүе, хужалыҡ һәм мәҙәниәт тормошоноң сәскә атыуы шағир поэзияһының  идея-тематик эстәлеген тағы ла киңәйтеүгә алып килде.

Шулай уҡ “Хат”, “Кавказ”, “Тимер юл”, “Байраҡ тураһында поэма” кеүек иң яҡшы поэтик әҫәрҙәрендә тыуған илгә ҡарата йәнле картиналары, халыҡтың үҙ тыуған иленә ҡарата һөйөү тойғолары бирелә.

Рәшит Ниғмәтиҙең патриотик шиғырҙарында Тыуған илде һаҡлау темаһы, ғөмүмән, тыныслыҡ өсөн, һуғышҡа, фашизмға ҡаршы көрәш мотивтары менән тығыҙ рәүештә яҡтыртыла. Мәҫәлән: “Тулҡын карабы”, “Испан ҡыҙы Тереза”, “Ҡыҙыма хаттар”, “Ҡаршы ярҙар ҡауышты”, “Мин постамын” шиғырҙарында именлекте һаҡлау идеяһы төп урынды алып тора.

Р.Ниғмәти Ватан образын кәүҙәләндереүҙә йыш ҡына тәбиғәт күренештәрен тасуирлауға ҙур урын бирә. Мәҫәлән, “Һалҡын шишмә” шиғырында саф һыулы тау шишмәһе Тыуған ил өсөн ғүмерҙәрен биргән батырҙарҙың үлемһеҙлеген кәүҙәләндереүсе образға әүерелә. Ҡасандыр граждандар һуғышы йылдарында яралы партизан ошо кескәй шишмәгә ятып һыу эскән, йәрәхәтен йыуған. Партизан үлгәс, шул шишмә янында ҡәбер ҡаҙылған. Ә саф шишмә, гүйә батыр партизанды данлап, өҙлөкһөҙ сылтырай ҙа сылтырай.

Рәшит Ниғмәти 1939 йылда яҙылған “ Йәмле Ағиҙел буйҙары” поэмаһы – Ватаныбыҙҙың ауыр һәм героик үткәне, шаулы хәҙерге көнө хаҡындағы оло йыр ул. Ағиҙел образы поэмала үҙе бер композиция ролен үтәй. Башҡортостан һәм халыҡ тарихындағы бөтә ваҡиғаларға Ағиҙел шаһит. Башҡорт йырҙарын, легендаларын һәм ҡобайырҙарын оҫта файҙаланып, шағир халҡы хаҡында лиро-эпик характерҙағы әҫәр тыуҙырған. Автор был поэмаһында башҡорт халҡының үткән героик тарихын, бөгөнгө бәхетле тормошон тасуирлай, иҙеүселәргә баш эймәгән һәм үҙ хоҡуғын яулап алған халыҡҡа, уның батырлығына дан йырлай. Башҡорт халҡының тыуған ер хаҡындағы традицион  Ағиҙел һәм Уралтау образдары арҡылы шағир халыҡтар дуҫлығы идеяларын матур сағылдыра алған.

3. ҺУҒЫШ   ЙЫЛДАРЫ  ШИҒРИӘТЕНДӘ  ВАТАН   ТЕМАҺЫНЫҢ САҒЫЛЫШЫ

Бөйөк Ватан һуғышы йылдары Ниғмәти ижадының яңы бер этабын – ҡәләменең штыкка тиңләнер ҡеүәтле яҡтарын – асып ебәрә. Ошо йылдар Рәшит Ниғмәти ижадының яңы баҫҡысҡа күтәрелеүен билдәләй. Илебеҙҙең яҙмышы хәл ителгән был ауыр һәм героик йылдарҙа шағир бөтә көсөн Ватанға хеҙмәт итеүгә, кешеләрҙе көрәшкә рухландырырлыҡ ялҡынлы әҫәрҙәр тыуҙырыуға бирә. Әле һуғышҡа тиклем үк, Ҡыҙыл Армияла хеҙмәт иткән сағында һәм халыҡ-ара хәлдәр ҡырҡыулаша барған йылдарҙа, Ниғмәти фашизмға ҡаршы көрәш, илде яҡлау темаларын күтәреп сыға. Уның “Тарих тауышы” (1935) тигән поэмаһында, “Ҡыҙыма хаттар” (1938), “Хәрби эпизодтар” (1940), “Ул көн һайын подвиг яһай” (1940) һ.б. шиғырҙарында халыҡтың дошман менән батыр көрәшенең айырым эпизодтары, героизм мотивтары сағылып үтә. 

1941 йылда Р.Ниғмәти “Мөхәббәт һәм нәфрәт йыры” тигән шиғырҙар йыйынтығын баҫтырып сығара. Ошо ике тойғоноң юғары художестволы сағылышы шағирҙың Бөйөк Ватан һуғышы осорондағы бөтә ижадын характерлай. Артабан Ниғмәтиҙең ҡәләме кешеләрҙең бар ҡеүәтенә ҡабынып киткән патриотик тойғоларына нығыраҡ һуғарылып, мөхәббәт һәм нәфрәт  утында ҡайрала ла, йөрәк һүҙҙәре Тыуған илгә ҡайнар һөйөү, дошманға утлы үс булып ташып сыға. Ниғмәти тарафынан һуғыштың тәүге көндәрендә үк иң беренсе шиғыр - “Тыуған илем өсөн!”. Автор башта “мандариндар бешкән, дөгө үҫкән көн яғы”, “тауҙай боҙҙар йөҙөп йөрөгән төн яғы” булған ҙур иле киңлектәренең дөйөм панорамаһын бирә. Шунан Тыуған илдең данлы тарихына мөрәжәғәт итә. Шағир тарихты байҡау планында Тыуған ил образын артабан аса килгәндә, уның көсөн иҡтисад ҡеүәткә генә ҡайтарып ҡалдырмай, бәлки был ҡеүәттең халыҡта үҙ иленә булған ҡайнар мөхәббәтендә ятҡанлығына баҫым яһай:

Самолеттар менән

Танкылар ғына түгел көсөбөҙ...

Үҙебеҙ  төҙөгән илгә үҙебеҙҙең

Ҡайнар мөхәббәттә көслөлөк!

 “Киң Ватанды һынмаҫ ҡалҡан булып ҡаплаған” шул мөхәббәт илебеҙгә һөжүм иткән яуыз дошманға ҡарата утлы нәфрәт менән ҡушыла. Былар иһә яу йылдарында кешеләрҙе батырлыҡҡа илтә торған иң көслө тойғоларҙан ул:

Беҙҙең һөйөү көслө!

Һәр һөйөүсе

Подвиг яһар, еңеү килтерер.

Беҙҙең нәфрәт утлы!
Һәр нәфрәтле

Дошмандарын ҡырыр, көйҙөрөр.

Шағир ижадында тыуған ер образы кешеләр күңелендә илгә оло һөйөү хисе, ә дошманға утлы нәфрәт ҡабыҙыу иң үткен образ функцияһында ҡулланыла. Был образда ул иң нескә һәм иң киҫкен патриотик тойғоларҙы бергә ойоштора. Шуға күрә әле генә күңел түрендә һулҡылдап талпынған хис, йә ”Тыуған илем өсөн!”, “Үс ал, патриот” шиғырҙарындағыса, лозунгылы фразалар аша, көслө ынтылыш булып, тышҡа бәреп сыға, йә иһә,  “Әсә һүҙе” балладаһындағыса, Ватан ораны төҫөн ала.

 “Әсә һүҙе” балладаһы, бер ҡарағанда, конкрет бер әсәнең үҙ улын фронтҡа оҙатҡанда әйткән наказынан ғына тора төҫлө:

Әйтте: “Улым, бар көрәшкә,

Дошманды емер,

Ҡулдарың ҡорос булһындар,

Йөрәгең – тимер,

Дошманды емер”.

Әсәнең илебеҙгә ҡайғы һәм үлем сәсеп килеүсе фашизмға көслө асыуы, улын ошо дошмандан үс алырға саҡырыуы һәм уның еңеү менән әйләнеп ҡайтыуын теләүе Тыуған илдең дошманға нәфрәте, улдарына наказы булып дөйөмләштерелә.

 “Баҫыуға, туғандар” кеүек көслө публицистик шиғырҙары кешеләр күңеленә илен һөйөү ялҡыны һалыу, дошманға нәфрәтте арттырыу  рухы менән һуғарылған.

Рәшит Ниғмәти балар әҙәбиәте өлкәһендә лә актив эшләй. Шағирҙың 1944 йылда яҙылған “Ҡыҙымдың һорауҙарына яуаптар” поэмаһында Тыуған илгә һөйөү һәм дошманға нәфрәт хистәре ҡобайыр алымы ҡулланылып, образлы итеп кәүҙәләндерелә:

Беҙҙең Ватан, ҡыҙым, матур,

Ҡояштай балҡып тора;

Тауҙары, зәңгәр болоттай,

Күктәргә ҡалҡып тора;

Һыуҙары терегөмөштәй

Йылтырап ағып тора;

Баҡсаларында емештәр

Ерҙәргә тамып тора.
Рәшит Ниғмәти поэзияһының тематикаһы бик киң: унда революцион-тарихи темаларҙы ла, бөгөнгө көндөң актуаль темаларын да осратып була. Жанр һәм шиғри формалар байлығы, теленең ябайлығы һәм нәфислеге, поэтик образдар төрлөлөгө яғынан да Рәшит Ниғмәти поэзияһы уңай яҡтан айырылып тора. Уның шағирлыҡ таланты, киң ҡоласлы һәм тәрән йөкмәткеле шиғриәте уны башҡорт поэзияһы үҫешенә ҙур өлөш индергән атаҡлы әҙиптәр рәтенә индерҙе.

“Ни менән тын алһам һәм йәшәһәм, мин шуларҙы яҙҙым”, - ти шағир. Ул ғүмере буйы халҡы менән тын алып, халыҡ рухы менән илһамланып, Ватаны менән ғорурланып йәшәй һәм ижад итә.

Башҡорт халҡының арҙаҡлы шағиры Рәшит Ниғмәтиҙең әҫәрҙәре башҡорт уҡыусылары араһында ғына түгел, татар, рус һәм башҡа туғандаш халыҡтар уҡыусылары араһында ла яратып уҡыла.

Нәсибуллин Айҙар,

Калинин районы 131-се урта дөйөм белем биреү мәктәбенең

 8 синыф уҡыусыһы

Етәксеһе: Хамматова Лүзә Әхнәф ҡыҙы,
 башҡорт теле һәм әҙәбиәте уҡытыусыһы

ХАЛЫҠСАН ИЖАД

Уның имәндәй ныҡ тамырҙары

Тыуған тупраҡ, тыуған ерлектә,

Шул ерлектән ижад һутын алып,

Ил йәненә ҡушылып үҫкәнгә лә.

Батыр халҡы һымаҡ ябай ҙа ул,

Ғорур  ҙа ул, мәңге бөйөк тә!

Абдулхаҡ Игебаев
Үҙемдең фәнни-тикшеренеү эшемдең эпиграфы итеп мин юҡҡа ғына был юлдарҙы алманым. Башҡортостандың халыҡ шағиры  Рәшит Ниғмәти, ысынлап та Абдулхаҡ Игебаев әйткәнсә, батыр халҡы һымаҡ ябай ҙа,ғорур  ҙа, мәңге бөйөк тә! Үҙенең “Сәғәт” шиғырында шағир үҙе лә бына нимә ти: 

Сәғәт ғүмерем генә ҡыҫҡа булыр

Минең ғүмерем һанын табырға:

Хеҙмәттәрем минең ғүмеремдең

Һулышы булып йәшәп барырҙар.

Утыҙ йылдан ашыуыраҡ ижад ғүмерендә ул башҡорт әҙәбиәте хазинаһына бай әҙәби мираҫ ҡалдырған, башҡорт поэзияһын күпме бына тигән поэтик әҫәрҙәр менән байытҡан! Уның шиғырҙары әлеге көндә лә ғүмеренең һулышы булып йәшәй бирәләр… Ысындан да Рәшит Ниғмәти үҙенең иң яҡшы шиғыр һәм поэмалары менән халыҡ күңеленән ҙур урын ала, исемен тарихҡа мәңгелеккә беркетә. Шағирҙың “Йәмле Ағиҙел буйҙары” (1938),  “Үлтер, улым, фашисты”(1942),  “Һаҡмар ҡыҙы” (1951),  “Осҡондан ялҡын” (1955) кеүек поэмалары,  салауат күперендәй төрлө  төҫтәргә, урман шауындай, ҡош һайрауындай төрлө моңдарға бай булған шиғырҙары башҡорт әҙәбиәтенең хазинаһы бит улар.

Мин уның бик күп әҫәрҙәрен ҡыҙыҡһынып, яратып уҡып сыҡтым һәм миндә Рәшит Ниғмәтиҙең ижады буйынса тәрәнерәк белем алыу теләге тыуҙы. Үҙемдең ошо теләгемде тормошҡа ашырыу маҡсатында бик күп эҙләндем. Гәзит-журналдарҙы, тәнҡит материалдарын уҡып сыҡтым. Шул сәбәпле, үҙемдең эҙләнеүҙәрем һөҙөмтәһендә фәнни-тикшеренеү эшемде Рәшит Ниғмәти ижадына арнайым. Шағирҙың әҫәрҙәрен уҡып сыҡҡандан һуң, уның әҫәрҙәренең халыҡсан икәнлегенә инандым. Шуға күрә хеҙмәтемде “Халыҡсан ижад” тип атарға булдым. Фәнни-тикшеренеү эшемдең бурыстары:

· Р. Ниғмәтиҙең ижади биографияһы, әҫәрҙәре менән тәрәндән танышыу;

· шағирҙың тель-стиль үҙенсәлектәрен, һүрәтләү оҫталығын ентекләп өйрәнеү;

· әҙәби һәм ғилми китаптар менән танышыу;

· әҫәрҙәге күренештәргә, ваҡиғаларға үҙ ҡарашымды белдереү;

· башҡорт халҡының тормошо, ғөрөф-ғәҙәттәре, көнкүреше, фолклоры хаҡында этнография һәм тарих буйынса яҙылған төрлө тикшеренеү эштәренән күберәк мәғлүмәт алыу;

· Башҡортостан, уның үткәне һәм бөгөнгөһө, илде һаҡлап яу сапҡан батырҙарыбыҙ тураһында  белергә, өҫтәлмә материалдар туплау.

Халыҡсан ижад… Ә ни өсөн Рәшит Ниғмәти поэзияһында халыҡ образы үҙәктә тора һуң? Был һорауға яуап бирер өсөн мин түбәндәге сәбәптәрҙе атар инем.

Беренсенән,  уның ябай халыҡ араһынан сыҡҡан булыуылыр.

Рәшит Ниғмәти 1909 йылдың 9 февралендә элекке һамар губернаһы, Пугачев өйәҙе, Ырғыҙ буйына ултырған Диңгеҙбай ауылының Ниғмәтулла исемле ярлы крәҫтиән ғаиләһендә тыуған. Бәләкәй Рәшиткә бала саҡта ҡулына уйынсыҡ тотоп, уйнап-көлөп уҙғарыу бәхете теймәй. Атаһы Ниғмәтулла ағай ғаиләһен, балаларын бик яратҡан. Әммә ғаиләһен һөйөндөргән мәлдәре лә, йылға берме-икеме була торған йәрминкәнән берәр “ҡаҙаҡлап” ҡына алып ҡайтҡан сәй-шәкәрҙән, ҡалас-фәләндән үтмәй. 

Башҡорт халҡының төп өлөшө йәшәгән мәғрур Урал тауҙарынан, йәмле Ағиҙел, Һаҡмар, Дим буйҙарынан бик-бик алыҫта, осһоҙ-ҡырыйһыҙ далалар уртаһынан йәйрәп ятҡан Ырғыҙ, Кәмәлек йылғалары буйына һыйынып ҡына башҡорт ауылдары теҙелгәндәр. Был яҡтың күңелде тартырлыҡ гүзәллектәргә һаран һәм ҡырыҫ дала тәбиғәте ҡосағында башҡорт хеҙмәтсәндәре рус ҡәрҙәштәре менән ғүмер-ғүмергә бергә көн күргәндәр, ҡайғыны ла, шатлыҡты ла тигеҙ уртаҡлашҡандар. Ошо урында, ирекһеҙҙән, милләтебеҙҙең рухи йондоҙо булған Мостай ағай Кәримдең “Россиянмын” шиғырынан түбәндәге юлдар иҫкә төшә:

Рус һәм башҡорт – юлда һәр саҡ юлдаш,

Табындаштар оло байрамда,

Яуҙа яуҙаш, дандаш һәм ҡәберҙәш

Изге һуғыш үткән майҙанда.

Яуҙа яуҙаш, табында табындаш булған был халыҡтың эштә ут уйнатҡан оҫталары, ғилем һәм сәнғәткә зирәк үҙ таланттары, дан алған яу ҡаһармандары ла күп булған. Минеңсә, Башҡортостандың халыҡ шағиры  Рәшит Ниғмәти, үҙенең “Ырғыҙ” романы менән китап уҡыусыларҙың ҙур ихтирамын ҡаҙанған Һәҙиә Дәүләтшина кеүек талантлы яҙыусыларҙың да ошо ябай, дуҫ халыҡ араһынан сығыуы һис ғәжәп түгел. 

Әҫәрҙәренең халыҡсан булыуының икенсе сәбәбе - тыуған ауылын, халҡын өҙөлөп яратыуындалыр. Баштан уҡ Рәшит Ниғмәти поэзияһының тамырҙары далаларға, ауылға, халҡына тартыла. Был турала “ауылса” уйҙарын “Дала иртәләре” циклында үҙе лә айырым-асыҡ итеп бына нимә ти:

Үҙем

Ҡала гражданины булмаһам да,

Ашап үғкәнгәме һарымһаҡ,

Белмәйемсе дуҫтар,

Ни өсөндөр

Уйҙар әле минең ауылса.

Уйҙарымдың бөҙрә ботаҡтары

Ҡалаларҙа сәскә атһа ла,

Тамырҙары ятҡас ауылҡайҙа,

Далаларға кире ҡайталар.

Өсөнсө сәбәбе - әсәһенең моңло йырҙары, атаһы Ниғмәтулла ағайҙың улына халыҡтың ҙур йөрәген, бай фантазияһын туплаған  әкиәттәрен һөйләүҙе оҫта файҙаланыуындалыр.

Атаһы Ниғмәтулла ағайҙа бөтә хеҙмәтсән халыҡҡа хас бер гүзәл сифат булған: ул ярлы монтағаймын тип, шул яҙмышы алдында ебеп төшмәгән, донъяһына ҡул һелтәмәгән. Ниндәйҙер бер сабырлыҡ һәм ныҡышмалыҡ менән тормошон рәтләргә тырышҡан, киләсәктә бер йүнле көн килеренә инанып йәшәгән. Шуға ул ҡайғыны ла түҙемлек менән  кисерергә күнеккән. Улы йөрәгендә лә ҡайғы-хәсрәткә ҡаршы торорлоҡ өмөт һәм шатлыҡ сатҡылары һалырға тырыша.

Бының өсөн бер сара итеп, Ниғмәтулла ағай улына башҡорт халыҡ әкиәттәрен һөйләүҙе күрә. Йәйге тымыҡ кистәрҙә өй эргәһендә, ут алмай Ниғмәтулла ағай торған ҡышҡы оҙон төндәрҙә, усаҡ алдында, бәләкәй Рәшит Ниғмәти үҙ тиңдәштәре менән атаһының бер ваҡытта ла ялҡытмай торған әкиәттәрен ихлас күңелдән тыңлай торған булған. Һөйләү оҫталығына һәүәҫ рухи хазиналы атаһы балаларҙы татлы хыялдарға батырып, сихри матур бер донъя эсенә алып китә белгән, ҡара көстәргә ҡаршы яуға сыҡҡан бәһлеүәндәр менән дә ҡанатландыра алған. Шуның өсөн Рәшит Ниғмәтигә халыҡ ижады бик йәштән үк күңел йыуанысы ғына булып ҡалмай, бәлки уның донъяға ҡарашы һәм поэтик һиҙемләүе үҫешендә ҙур роль уйнаған бер факторға әүерелә.

Шағир  поэзияһының халыҡсан булыуының дүртенсе сәбәбе  итеп мин уның балалар йортонда тәрбиәләнгән осорон алыр инем. 

1918 йылда Рәшит Ниғмәтиҙең әсәһе үлеп китә, ә 1921 йылғы аслыҡ уны атайһыҙ ҙа ҡалдыра. Үкһеҙ етем бала, башта Һамар, унан һуң Украина балалар йортонда йөрөп, тере ҡала. “Халыҡ” төшөнсәһе уның аңында ошо балалар йортондағы уҡ, ҡара, ләкин телеңде йотмалы арыш икмәгенән үк башлана ла инде. Ас үлем тырнағынан тартып алынған Рәшит Ниғмәти кескәй саҡтан уҡ халыҡҡа оло рәхмәт тойғоһо менән йәшәй, улар алдында үҙен һәр саҡ бурыслы итеп һанай.

Шуның өсөн, халыҡҡа мөрәжәғәт итеп, тәүге шиғырҙарының береһендә  ул “әсә лә һин миңә, ата ла” тип өндәшә. Халыҡ улы булыу хисе артабандағы йылдарҙа ла, көрәш девизы, илһам ҡанаты булып йәшәй. Халыҡтың рухына ҡағылышлы бөтә күренештәрҙе – уның тарихын, ижтимағи идеалдарын, фольклорын – шағир үҙ йөрәге аша үткәргән һәм кисергән.

Рәшит Ниғмәтиҙең халыҡсан рухта яҙылған әҫәрҙәре бик күп. Бына улар: “Дауылдар тыуҙырған ғүмер” (1938), “Үлтер, улым, фашисты”(1942),  “Һинең кәләшеңдең хаттары” (1943), “Һаҡмар ҡыҙы” (1951),  “Осҡондан ялҡын” (1955) поэмалары һ.б.

Уның ижадының халыҡсанлығын асыҡлау, иҫбат итеү өсөн мин бөтәбеҙгә лә билдәле әҫәре “Үлтер, улым, фашисты!” поэмаһына туҡталып киткем килә. Был поэманан күренеүенсә, шағирҙың Бөйөк Ватан һуғышы дәүерендә лә үҙенең төп темаһына тоғро ҡалыуы, илдең азатлығы өсөн көрәшкә күтәрелеүсе халыҡтың дөйөмләштерелгән образын тыуҙырыуға ҙур көс һалыуы күренә.

1942 йылда, Бөйөк Ватан һуғышының иң көсөргәнешле мәлендә, Сталинград өсөн һуғыш барған айҙарҙа Рәшит Ниғмәти иң аҫыл халыҡсан әҫәрҙәренең береһе “Үлтер, улым, фашисты!” поэмаһын яҙа. Был поэмаһын Ватан ораны, халыҡтың йөрәк һүҙе формаһында еткереү өсөн эпос рухын, ҡобайыр алымдарын бик оҫта файҙалана. “Үлтер, улым, фашисты!” поэмаһы үҙенең йөкмәткеһе менән генә түгел, ә поэтик интонацияһы, композицион төҙөлөшө, жанр үҙенсәлектәре менән ысын халыҡсан әҫәр булып сыға.

Поэма ваҡытты ҡобайыр алымдарында тасуирлаған киң эпик күренеш менән асыла:

Ай, таң ине, таң ине

Ҡыҙарып тыуған таң ине;

Тауына алтын нур ҡойған,

Талына көмөш нур ҡойған,

Йөҙ ҙә етмеш өсөнсө

Ҙур ҡояшлы таң ине.

Атаны түшәктән айырған,

Егетте ҡосаҡтан айырған,

Юлсыны атҡа мендергән,

Айҙы өрөп һүндергән,

Ҡараҡтың эшен бөлдөргән

Йөҙ ҙә етмеш өсөнсө

Ҙур ҡояшлы таң ине.

“Йөҙ ҙә етмеш өсөнсө ҙур ҡояшлы таң” күренеше именлек һәм тыныслыҡ хөкөм һөргән 1941 йылдың егерме беренсе июнь таңының фашизм тарафынан мәкерле рәүештә һуғыш һөрөмөнә солғанышын күҙ алдына баҫтыра. “Тау түштәрен алһыулап, ошо таңыбыҙ атҡанда, алтын йомғаҡ - ал ҡояш ерҙе урап ҡайтҡанда” “диңгеҙҙән диңгеҙгә һуҙылған ер сиктәрен” – беҙҙең илебеҙ сиктәрен фашизмдың емереп ингәнен “Урал тау күреп торҙо,”- ти. Фашизмдың ҡапыл һәм мәкерле һөжүме һөҙөмтәһендә “Полесье утта янғанда, Башҡортостан һыҙланды, Минск йорто ауғанда, йөрәге янды Өфөмдөң. Уйылғанда Карпат-тау, Урал ҡуйҙы уфылдап, йырылғанда ҡарт Дунай, Иҙелдә ҡупты тулҡындар…” Шағир ошо рәүешсә Урал-тау образын теремек образға әүерелдерә. “Юлбарыҫтай ярһынып” һикереп   Урал-тау – Тыуған ер үҙ уландары алдында телмәр тота. “Усына шоңҡар ҡундырған, еренә батыр тыуҙырған, иленә яу килгәндә, егетен атҡа мендергән, дошманын пыр туҙҙырған, дуҫын түргә уҙҙырған аҫыл, батыр Урал” үҙ телмәрендә тыуған ил азатлығының ни икәнен әйтә, илен-ерен һаҡлап дан ҡаҙанған батыр улдарын иҫкә ала, хас дошмәнға ҡаршы яуға сығырға саҡыра. Урал-тауҙың телмәрен ишетеп “Ирәндектән, Әйҙән, Һаҡмарҙан, Ашҡаҙарҙан, йәмле Ағиҙелдән” килеп тығыҙ сафтарға баҫҡан полктар уның әмерен тыңлайҙар. Урал-тауҙың әмере “ерҙәреңде тартып алыр өсөн”, илең-иркеңде бөтөрөр өсөн яу асҡан фашизмды ҡыйратып ҡайтырға бойора.

Поэманың артабанғы бүлектәре Урал-тау – Тыуған ил әмерен – приказын үтәү өсөн яуға киткән башҡорт атлы дивизияһының Дон далаларындағы дәһшәтле һуғыштарын һүрәтләүгә, изге анттарына тоғро булған һәм Тыуған ил алдында үҙҙәренең мөҡәддәс бурыстарын намыҫ менән атҡарыусы батыр улдарына Уралдың ҡотлау һәм теләк хаты ебәреүенә арналғандар.

Уралдың батыр улдарының береһе генерал Шайморатовҡа арналған йыр ҙа бар бит. Был йырҙың һүҙҙәрен Ҡадир Даян, көйөн Заһир Исмәғилев яҙған.

Башҡорттар китте һуғышҡа,

Оҙатып ҡалды күк Урал,

Ат уйнатып, алда бара

Шайморатов генерал.

Башҡорт тигән ир намыҫлы

Улдар үҫтергән Урал.

Шулар менән дошман ҡырҙы

Шайморатов генерал.

Батырҙар тураһында йырҙар бихисап. Мәҫәлән, “Еңеүселәр йыры”, “Батырҙар йыры”, “Еңеүселәргә дан” йыры,  “Башҡорт гвардеецтары”, “Ватан өсөн”. Мин үҙем дә йырларға яратам. Ошо һанап кителгән йырҙар араһынан иң яратып йырлағаны Назар Нәжми һүҙҙәренә, Заһир Исмәғилев  көйөнә “Батырҙар тураһында йыр”. 

Рәшит Ниғмәти 1940 йылда үҙе лә былай тип яҙған:

Беҙ йырлайбыҙ Ватан тураһында,

Тимәк, йырланылар батырҙар.

Йыр батырҙар тураһында булһа,

Тимәк, ул йыр Ватан хаҡында!

Ике йылдан һуң шағир был фекерҙең юҡҡа ғына әйтелмәүен раҫлай.

Ә хәҙер поэмала Тыуған ил образының нисек кәүҙәләнеше һәм патриотизм, туғандаш халыҡтар дуҫлығы сағылышына иғтибар итәйек. Автор традицион образға “йәйрәп ятҡан ете ер”, “ташып ятҡан ете күл”, “шаулап торған ете урман” арттарындағы ҙур илебеҙ киңлектәрен бергә ҡушып, Тыуған илдең оло образын тыуҙырыуға, бер ғаиләләй йәшәгән ҡәрҙәш халыҡтар дуҫлығын, идеяларын данлауға килә.

Айҡап ҡараң, улдарым,

Байҡап ҡараң, улдарым,

Алыҫтағы Карпат –тау –

Ул да һинең туғаның;

Уйпат-уйпат Полесье –

Ул да һинең туғаның;

Дунай тигән ҙур йылға –

Ул да һинең туғаның;

Алыҫ Карел урманы –

Ул да һинең туғаның;

Минск тигән ҙур ҡала –

Ул да һинең туғаның;

Урал-тауҙың ошо һүҙҙәрендә лә ана шул оло туғанлыҡ тойғолары ята. Бында халыҡтарҙың милли традициялары менән дөйөм ҡыҙыҡһыныуҙарының бергә ҡушылышы нигеҙендә тыуған интернационализм идеялары сағыла.

Беҙҙең Ватан берәү: ҙур Россия һәм  Дон Урал менән бер туған!

Дон далаларында хас дошман менән һуғышыусы башҡорт егеттәре ауыҙынан был көслө шиғри юлдарға шулай уҡ тәрән фекерҙәр, саф хистәр һалынған. 

Поэмала тыуған ерҙе - Урал-тауҙы өҙөлөп һөйөү менән башланған иң ҡәҙерле һәм ғәзиз тойғолар, эҙмә-эҙ рәүештә үрелеп, тыуған илгә, бөйөк рус еренә оло дан булып таша:

О, рус ере!

                Һинән ҡиммәтлерәк

Ниебеҙ бар, тыуған еребеҙ?!

Йәнебеҙ бар, 

                ләкин беҙ уны ла

Һинең сафлыҡ өсөн бирербеҙ!

О, рус ере!

                Ҡайҙа атлаһаҡ та

Һин йөрөйһөң беҙҙең күңелдә.

Бындай ер өсөн

                 барырбыҙ йәшәүгә,

                 хеҙмәткә, 

                 байрамға, 

                 үлемгә!          

Рәшит Ниғмәтиҙең бигерәк тә был поэмаһында халыҡ күңелен яҡшы белеү, уның хистәренә тәьҫир итерҙәй шиғриәт табыу оҫталығы көслө. Ул иһә шағирҙы халыҡҡа ҡайһы мәлдә ниндәйерәк һүҙҙең, моңдоң яҡыныраҡ  булыуын һиҙгер тойоуы менән тығыҙ бәйләнгән.

Шағир халыҡтың йәрәк тибешен сос тота. Ул үҙенең бер очергында шундай эпизодты һөйләй: “Башҡорт гвардия дивизияһы полктарының береһе, Дон яландарында булған бер ауыр һуғыштан һуң,  алдан әҙерләп ҡуйылған оборона һыҙығына күсә. Ошо һуғышта кисерелгән юғалтыуҙар гвардеецтарға, әлбиттә, ауыр тәьҫир яһай. Һуғышсыларҙың йөрәгендә юғалған яҡын дуҫтар өсөн әсенеү һәм улар өсөн фашистарҙан үс алыу ялҡындары ҡайнай. Улар, ошо хистәргә бирелеп, бер-береһенә өндәшмәй ултыралар. Шул саҡ бер гвардеец һәр ваҡытта ла үҙе менән бергә йөрөтә торған ҡурайын ала ла “Урал” көйөн тартып ебәрә. Немецтар бик яҡын булалар. Подразделение командиры ҡурайҙы туҡтатырға ҡуша. Ләкин подполковник Күсимов ҡурай тартыуҙы туҡтаттырмай. Моңло һәм дәртле “Урал” көйө алыҫта ҡалған күк Урал тауҙарын, йәмле Ағиҙел буйҙарын, сикһеҙ ҡәҙерле Ирәндек бейеклектәрен гвардеецтарҙың күҙ алдына  килтереп баҫтыра.  Улар:

Яҡшы ла атҡа менгән, ҡулына алған

Уҡ-һаҙаҡ та тигән ҡоралын,

Аямаған йәнен, түккән ҡанын,

Һис бирмәгән башҡорт Уралын –

тип, эстән генә йырлап, ҡурайға ҡушылалар.  Уларҙа Ватанға булған ҡайнар мөхәббәт, тыуған урындарынан айырылып йөрөү өсөн әсенеү ялҡындары тағы ла көслөрәк булып яна. Уларҙа фашистарҙан үс алыу уты яңы көс менән тоҡанып китә”.

Ысынлап та, Бөйөк Ватан һуғышында Башҡортостан егеттәре ҙур батырлыҡ күрһәткән. Улар Тыуған илдең азатлығы өсөн көрәшкән. Генерал Шайморатов, Муса Гәрәев, Таһир Күсимов, Александр Матросов, Миңлеғәли Ғөбәйҙуллин һәм башҡа батырҙарҙың исемдәрен бөтә ил белә.

Фронтовик яҙыусы Кирәй Мәргән, һуғыш йылдарында яҙған “Шағир - патриот” тигән мәҡәләһендә һөйләүенсә, түбәндәге бер эпизодтың шаһиты була: уға Башҡорт атлы дивизияһына ингән полктарҙың береһендә, оҙаҡҡа һуҙылмаған ял ваҡытында, бер ауыл ситендәге сауыллыҡта, Өфөнән килгән артистар бригадаһының концертын тыңларға тура килә. Бейеүселәр, йырсылар, ҡурайсылар береһе артынан икенсеһе, сәхнә хеҙмәтен үтәй торған автомашинаға баҫып, көрәшселәр алдында үҙҙәренең һөнәрҙәрен күрһәтеп, тыуған яҡтарҙы иҫкә төшөрөп үтәләр. Бына бер саҡ Зәйтүнә Бикбулатова һуғышсылар алдына сыға. Рәшит Ниғмәтиҙең “Үлтер, улым, фашисты!” поэмаһынан өҙөктәр уҡыла, тип белдерә конферансье. Артистканың тәүҙә талғын ғына ағылған асыҡ һәм моңло тауышын, уның һәр бер һүҙен һалдаттар йотлоғоп тыңлайҙар. Поэманың бигерәк тә күтәренке урындарын айырыуса дәрт менән уҡыуы тыңлаусыларға көслө тәьҫир яһай, ҡайһы бер һуғышсыларҙың биттәренә ҡыҙыллыҡ йүгерә һәм ваҡ тир бөртөктәре бәреп сыға. Ә ҡайһы саҡта тын алыу ҙа ишетелмәй, тәрән тынлыҡ урынлаша. Был мәл һалдаттарҙың берҙәм йөрәк тибештәре генә ишетелә төҫлө. Ә артистканың тауышы һаман көсәйә генә бара:

Тыңла, Урал ни тиер,

Урал һиңә шул тиер:

Алтмыштағы атаңды

Ҡол итмәһендәр тиһәң;

Билгенәһен бөкрәйтеп,

Күҙгенәһен секерәйтеп,

Тарамышын тарттырып,

Тибеп һынын ҡатырып,

Ер итмәһендәр тиһәң,-

Үлтер, улым, фашисты!

Үлтер, улым, фашисты!

Һалдаттарҙың күҙҙәренә йәш килеп тығыла. 

Һуғыш дауам итә. 1942 йылдың көҙ айҙарында Дон далалары аша Волгаға, Сталинградҡа ынтылған дошман дивизияларын Совет Армияһы Сталинград янында булған ғайәт ауыр, иң дәһшәтле һуғыштарҙа тар-мар килтерә һәм 1943 йылдың башында бөтә фронт буйлап дошманды ҡыуыу башлана. Совет Армияһының тиҫтәләгән дивизиялары менән берлектә Башҡорт атлы дивизияһы ла фашистарҙан Донбасты, Украинаны азат итеү һуғыштарында ауыр һәм данлы юл үтә.

Шулай итеп, Бөйөк Ватан һуғышы йылдарында яҙылған, “Үлтер, улым, фашисты!” поэмаһының һәр бер һүҙе илебеҙ өсөн көрәшкән һалдаттарға Тыуған илебеҙҙең, халҡыбыҙҙың наказы булып яңғырай. Уларға батырлыҡ, рухи көс өҫтәй. Минеңсә, Рәшит Ниғмәтиҙең был поэмаһы шағир ижадының иң матур биттәрен балҡытып ебәргән гүзәл әҫәрҙәренең береһелер.

Башҡортостандың халыҡ шағиры Рауил Бикбаев үҙенең “Ил сәсәне, халыҡ шағиры” тигән мәҡәләһендә бына нимә ти: “Рәшит Ниғмәти бер ваҡытта ла шиғриәтендә лә, тормошонда ла ваҡланманы. Ул үҙенең тәүге әҫәрҙәренән үк етди, олпат булды. Ил яҙмышы, халыҡ яҙмышы тураһында уйланыу, замандың, ил тормошоноң иң үткер мәсьәләләрен күтәреү уның поэзияһында һәр саҡ үҙәктә торҙо. Һис бер икеләнеүһеҙ шуны әйтергә мөмкин: башҡорт шиғриәтендә һуғыш йылдарындағы һынауҙың иң ауыр йөгө Рәшит Ниғмәти иңенә төштө. Һынауҙы нисек ир-егеттәрсә еңеп сығыуының “Үлтер, улым, фашисты!” тигән поэмаһы буйынса ғына ла күреп була. Әгәр ошо поэманы ғына яҙған булһа ла, Ниғмәти халҡыбыҙ күңеленә мәңгелеккә инеп ҡалған булыр ине. Был поэмаһын халҡыбыҙҙың атаҡлы ҡобайыр алымын, тапҡыр сәсән һүҙен Рәшит Ниғмәти халыҡты дошманға ҡаршы яуға күтәреүҙә дәһшәтле осорҙоң дәһшәтле ҡоралына әйләндерҙе”.

Ә бына күренекле әҙәбиәтсе-ғалим, тәнҡитсе Ким Әхмәтйәнов: “Әҫәрҙә үҙенсәлекле символ булырлыҡ деталдәрҙе урынлы һәм нескә итеп ҡуллана белеү оҫталығына ирешеү бөгөн дә башҡорт яҙыусыларының мөһим бурысы булып ҡала. Был йәһәттән беренсе уңышҡа поэзияла Рәшит Ниғмәти иреште,”- тип яҙа.

“Ни менән тын алһам һәм йәшәһәм, мин шуларҙы яҙҙым, иптәштәр”- тип яҙа шағир үҙе. Ул ғүмере буйы халҡы менән илһамланып, ил намыҫы булған сәсәндәр һүҙен дауам итеп йәшәгән һәм ижад иткән. Шуға ла Халыҡ шағиры тигән юғары баһаға лайыҡ булған!

Ағиҙелкәй!

Киң дә, тәрән дә һин,

Йыры кеүек шағир улыңдың.

Үҙе һымаҡ, шағирың да йәшәр

Йырсың булып килер быуындың.

Һүҙемде йомғаҡлап, башҡорт халҡының азатлығы һәм Башҡортостандың киләсәге өсөн көрәшкән ҡаһармандар алдында баш эйәһем килә. Беҙ, Башҡортостан граждандары,  уларҙың эшен, юлын дауам итеүселәр, батырҙарыбыҙға,  тарихыбыҙға битараф булырға тейеш түгелбеҙ.

Тыуған илебеҙҙең, Башҡортостаныбыҙҙың киләсәге беҙҙең ҡулда. Ниндәй генә һөнәргә эйә булһаҡ та, илебеҙ тарихын, мәҙәниәтен, телен, моңон, ғөрөф-ғәҙәтен, йолаларын, йырҙарын, легендаларын, ҡобайыр-риүәйәттәрен, батырҙарын, яҙыусыларын, рәссамдарын, күренекле шәхестәрен белергә тейешбеҙ, сөнки беҙ – Салауат вариҫтары!

Кинй2баева Н2зил2,
Киров районы 90-сы урта м2кт2бене8 8А синыф у7ыусы3ы.

Ет2ксе3е: Юнысова З2лиф2 ;2йнетдин 7ы6ы,

баш7орт теле 32м 262би2те у7ытыусы3ы

 «!лтер, улым, фашисты!» поэма3ында халы7 ижады 0лг0л2ре

Р.Ни4м2ти 3у4ыш йылдарында 16ене8 т0п ижади бурысы итеп хе6м2тс2н халы7ты8 б0й0кл0г0н, рухи ны7лы4ын, совет кеше3ене8 тыныс т060л0шт2 6ур е8е1г2 ти8 эшт2рене8 яу 7ыр6арында й2ки тылда ти83е6 7а3арманлы7 к1р32те1г2 21ереле1ен, шу4а ерлек бире1ен, батыр улдарыны8 дошман мен2н алышта 09т0н сы4ыу6арын 31р2тл216е 7уя.

Б0й0к Ватан 3у4ышыны8 и8 7ы64ан осоронда, Сталинград 0с0н 3у4ыш бар4ан ай6ар6а, Р.Ни4м2ти 16ене8 и8 к1ренекле поэмаларыны8 бере3е «!лтер, улым, фашисты!» 292рен я66ы. Баш7орт атлы дивизия3ыны8 Дон далаларында дошман4а 7аршы 3у4ышын, фронт мен2н тыл бер62млеген са4ылдыр4ан был поэма идея-тематик й0км2тке3е 32м художество 16енс2леге мен2н халы7ты8 героик эпосын х2терл2т2. Р.Ни4м2ти 16 поэма3ын Ватан ораны, халы7ты8 й0р2к 316е р21ешенд2 еткере1 0с0н эпос рухын, 7обайыр алымдарын бик о9та фай6алана, шу4а к1р2 292р халы7 ораны, Ил-2с2 0нд2м23е булып я84ырай.

292р6е8 т21ге юлдарында у7 и4тибар6ы й2леп ите1се 7ы6арып тыу4ан та8ды8 к1рк2м би62кт2ренд2 совет иленд2ге тыныс тормош матурлы4ы, й2ш21 шатлы4ы символлаштырыла. Артабан поэмала илебе66е8 й06 62 етмеш 0с0нс0 6ур 7ояшлы ирекле та8ын немец фашистарыны8 7ара84ылатыуы тура3ында белдерел2 32м т0п и4тибар 3у4ыш мен2н б2йле ва7и4алар4а й1н2лтел2.

Ай, та8 ине, та8 ине,

?ы6арып тыу4ан та8 ине;
Та8ына алтын нур 7ой4ан

Й06 62 етмеш 0с0нс0

:ур 7ояшлы та8 ине…

Т0п образ – Уралтау. Тыныс илебе6 сикт2рен емереп инг2н фашистар6ы8 м2керлеген Уралтау к1реп тора 32м шу4а уны8 2рне1е к0сл0. Поэманы8 «Уралтау телм2ре» б1легенд2 Баш7орт атлы дивизия3ыны8 ойошоуы 32м уны8 яу6а4ы данлы юлы тасуирлана. Уралтау баш7орт батыр улдары ?а3ым, Салауат, Ш23ит исемд2ре мен2н б2йле яугирлы7 традицияларын и9к2 т0ш0р2. Я8ы батыр6ар6ы Карпат тау6ы, уйпат Полесьены, Минск 32м Дунай6ы, Карелия урманын дошмандан я7лар4а 0нд2й.

…Полктар китте.

Урал 7арап 7алды,

О6атып 7алды Урал улдарын.

- Е8еп 7айты4ы6! – 
тип шаулап 32м 7ул бол4аны Урал урманы.  Баш7орт халы7 ижадында телг2 алын4анса, 32р н2м2не8 й2не бар тип 2йте1 д0р09л0кк2 тап кил2 3ыма7. М292л2н, урманды8, тау6ы8, к1лде8 3. б. Уралтау образы бы4а асы7 ми9ал булып тора. Ул илд2 бар4ан б0т2 ва7и4алар6ы8 да ша3иты булып тора. Шулай у7, ша4ир 292р6е8 т0п геройы итеп ошо ва7и4алар4а, к1ренешт2рг2 32м кисерешт2рг2 ша3ит бул4ан Уралтау образында б0т0н Баш7ортостанды д0й0мл2штереп ал4ан 32м уны символик 3ынлы й2нле образ4а 2йл2ндерг2н.

 «Уралды8 приказы» б1легенд2 дивизияны фронт7а о6атыу алды митингы3ы 31р2тл2н2 32м унда яугир6ар4а бирелг2н ил наказы – Уралтау 316е, халы7 2ки2тт2ренд2гес2 аллегорик персонаждар батырлы4ы 7обайыр6ар4а хас патриотик мотивтар яр6амында белдерел2.  Урал и32 16 улына 7ош7а 2йл2неп, к1кк2 ос7ан дошманды ыласын булып тибеп т0ш0р0рг2, балы7 булып 3ыу4а сум3а, суртан булып, д0р0п сы4арыр4а, т0лк0 булып 08г2 ин32, 3унарсылай й2нен 7ыйыр4а 2мер бир2. Баш7орт атлылары и32 й2 Гастелло ке1ек й2н бирерг2, й2 дошманды е8еп 7айтыр4а ант ит2. Урал улдары «Бе66е8 Ватан бер21: 6ур Р2с2й 32м Дон – Урал мен2н бер ту4ан» тиг2н уй мен2н яу4а к1т2рел2 32м дошманды е8еп сы4а. Поэмала дивизияны8 батыр улдары ла тасуирлана.

 «Уралды8 хаты» тиг2н 3у84ы б1лек халы7ты8 3у4ышсылар4а бирг2н наказы р21ешенд2 я6ыл4ан. Б0т2 ил я6мышын белеп, и8р2п ят7ан данлы, 7анап ят7ан яраны к1реп тор4ан Урал, алтмышта4ы ата, иллел2ге 2с2, 7арлу4ас-к2л2ш, бишект2ге бала образдары 32м улар исемен2н 30йл2нг2н Урал телм2ре – бары3ы ла 7обайыр стиленд2 я6ыл4ан. №2р строфаны тамамлап киле1се «!лтер, улым, фашисты!» тиг2н 0нд2м2 л2 7обайыр рефрены 3ыма7 7улланыл4ан.

Ты8ла, Урал ни тиер,

Урал 3и82 шул тиер:
- Алтмышта4ы ата8ды

?ол итм23енд2р ти328;
Билген23ен б0к0р2йтеп,

К16ген23ен секер2йтеп,

Тарамышын тарттырып,

Тибеп 3ынын 7атырып,

Ер итм23енд2р ти328,-

!лтер, улым, фашисты!
!лтер, улым, фашисты!
Борон-борондан баш7орт хал7ы Тыу4ан илен дошмандан 3а7лау6а й2нен-т2нен аямай к0р2шк2н. Б0й0к Ватан 3у4ышы фронттарында ла  16ене8 яугир традицияларына то4ро 7алып, 16ен та4ы 6ур дан4а к1мде.

Поэманы8 художество эшл2неше бик 16енс2лекле. ?обайыр6ар поэтика3ына хас монолог, риторик 3орау, риторик 0нд2ш, 7абатлау6ар ке1ек поэтик алымдар о9та 7улланыла. Тап7ыр 31662р, афоризм4а 2йл2нг2н 30йл2мд2р, м272л-2йтемд2р поэманы8 стилистик шымалылы4ын та4ы ла арттырып еб2р2. Поэманы8 строфа3ы, рифмалар система3ы ифрат т060к. Автор рифмалар6ы х2л-ва7и4алар6ы8 й0км2тке3ен2 7арап, т0рл0 вариациялар6а, т2би4и а4ышында, те12л 32м я84ырашлы халы7сан формалар6а бир2 бел2. Баш7орт хал7ында магик к0ск2 эй2 ете 3аны ла телг2 алына: ете ер, ете к1л, ете урман 32м ете тау.

Поэмала фольклор6а4ыса символик образдар 32м алымдар йыш 32м урынлы 7улланыла.

Поэма ил азатлы4ы 0с0н к0р2ше1се совет хал7ыны8 и8 изге той4оларын тулы 32м асы7 к2162л2ндере1е мен2н 3у4ыш осоро баш7орт поэма3ыны8 6ур 7а6анышы булды. Ул тулы3ынса халы7 рухы мен2н 3у4арыл4ан.  

?улланыл4ан 262би2т:
1.Баш7орт теле 32м 262би2те, 10-сы синыф 0с0н, )ф0-2003 йыл. 

2.Баш7орт 262би2те тарихы,  4-се том, )ф0, «Китап» - 1993 йыл.

 Гарифуллин  Эмиль, 

ученик  6а класса СОШ № 126 Кировского района

Руководитель: учитель КБ  Яхина И.У.

 Жизнь и творчество башкирских писателей. Рашит  Нигмати 

Рашид Нигматуллович Нигматуллин родился 9 февраля 1909 года, в деревне Дингизбай Пугачевского района Самарской губернии (ныне Больше-Черниговский район Куйбышевской области). Оставшись сиротой, он с 1929 года воспитывался в школе имени В.И. Ленина в г. Уфе. После окончания 5 класса этой школы, учится на рабфаке в г. Москве. Во время Великой Отечественной войны работал в редакциях областных газет, исполнял обязанности литературного сотрудника. Книга «Вступление» (1933) восславляет новую жизнь, создает образы молодого поколения. В эпической поэме »Жизнь, рожденная в бурях» (1938) изображаются напряженные события классовой борьбы, умело строятся конфликты, подмечаются характерные черты героев нового времени, события изображаются в реалистической ясности и психологической напряженности.

Гражданская поэзия Р.Нигмати, опираясь на лучшие традиции устно- поэтического творчества, полностью сформировалась на второй половине 30-х гг. Творческое влияние русской классической поэзии, в особенности А.С. Пушкина и «Пушкин останется» (1937), «Кавказ» (1938). В поэме «Железная дорога» ощутимы также и традиции жанровой формы восточной поэзии «Назира» (полемика, ответ, состязание). Полемизирует поэт с «Железной дорогой» Н. Некрасова.


Идейно-эстетические, языковые, стилистические черты этапного произведения в довоенном творчестве Р. Нигмати « Прекрасные долины Агидели» (1940) народны по принципу, оригинальны и индивидуальны по исполнению. Нигмати воссоздает образ Агидели в традициях устно-поэтического творчества, воплотившего исторический опыт и эстетические взгляды башкирского народа. Годы Великой Отечественной войны -новый этап в творчестве Р.Нигмати. Образ родной земли становится тем поэтическим фокусом, в котором отражается огромная любовь к своей Отчизне и жгучая ненависть к врагам («За Родину!», «Отомсти, патриот!», «Слово матери» и др.). В поэме «Убей, сын мой, фашиста!» (1942) автор пользуется поэтическими приемами героического эпоса. Нигмати придает поэме форму призывного клича Отечества к своим сыновьям-воинам. Эпистолярный жанр в поэме «Письма твоей невесты» (1943) позволит глубже раскрыть душевные переживания героев, высоту чувства патриотов. Эмоциональная насыщенность поэмы обусловила разнообразие изобразительных средств и богатство лирических красок. Идейно-тематическая направленность послевоенного творчества Р. Нигмати определялась исторической победой советского народа («Солдат вернулся», «Его путь», «В Москве, на Красной площади» и др.)


Поэмы «Большевик» (1948), «Девушка с Сакмара» (1951) были овеяны революционной романтикой. В поэме «Из искры пламя» (1955) в широком эпическом плане освещалась деятельность коммунистической партии, воплощался образ В.И. Ленина, большевиков-революционеров.


В развитии башкирской литературы Р.Нигмати внес весомый вклад не только как поэт, но и как видный драматург, автор семи пьес («Врач Гимранов», «Лес шумит», «На берегу Белой», «Первая звезда» и др.), пламенный публицист и переводчик.

За большой вклад в развитие национальной литературы и культуры Р. Нигмати был награжден орденами Трудового Красной Знамени, «Знак Почета», удостоен высокого звания народного поэта.

Спит вечным сном над Агиделью

На высокой лесистой круче, над Агиделью, установлен памятник из черного мрамора с барельефом. На лицевой стороне его надпись: «Рашид Нигмати- народный поэт Башкирии. 09.12.1909- 13.10.1959». На плите выбиты строки его стихов. Стихи талантливого поэта остались и живут в народе… Народный поэт Башкирии Рашит Нигмати (Нигматуллин) родился 9 февраля 1909 года в деревне Дингизбай Самарской губернии в семье крестьянина-бедняка. Вспоминая свое детство, поэт писал: «Какие могут быть радости у сына деревенского бедняка?. Незабываемо остались в памяти те случаи, когда отец несколько раз привозил с ярмарки фунт калача или конфет».

Десяти лет Рашит лишился матери, через два года умер и отец. В тяжелый 1921 год Рашита Нигмати вместе с другими голодающими детьми Поволжья увезли в Белую Церковь на Украину.

 «Каждый раз, когда я думаю о братских узах, связывающих наши два народа,- пишет Мустай Карим, - передо мной встает образ народного поэта Рашита Нигмати. Его породила башкирская земля, а от смерти в 1921 году спасла Украина, куда он был вывезен вместе с голодающими детским домом. Этот выдающийся поэт потом назвал свою спасительницу «Моя Батькивщина». Мы, башкиры, навеки благодарны за это второй родине Рашита Нигмати». 

15-летним юношей Рашит приехал в Уфу и поступил в школу им. В.И. Ленина. 4-этажное здание по улице Карла – Маркса, 3 сохранилось до настоящего времени.

Пристрастие, особый интерес к художественной литературе появились у Рашита Нигмати с юных лет. Он много читал и хорошо знал произведения Г. Тукая, Г. Ибрагимова, М. Гафури, был хорошо знаком с башкирским устным народным творчеством. 

Вспоминая о своих первых шагах в поэзии, Нигмати говорил: «Как я начал писать? Этого я не знаю сам. Мне никогда в голову не приходила мысль. «А ну-ка, стану писателем…». Поэзия явилась сама». 

После окончания ленинской школы был рабфак, сельскохозяйственный институт, работа в районной газете в Туймазах, служба в армии на Дальнем Востоке… 

Начало литературной деятельности Р. Нигмати относится к середине 20-х годов. Первый сборник стихов «Вступление» вышел в 1933 г. Уже, когда он зарекомендовал себя комсомольским поэтом, стремившимся восславить новую жизнь создать светлые образы молодого поколения. 

Замечательная поэзия Нигмати, пронизанная высоким гражданским пафосом, шла в авангарде башкирской советской литературе. Лучшие ее черты появились в стихах и поэмах написанных в годы Великой Отечественной войны. Р. Нигмати ушел на фронт, но, сильно застудив легкие, тяжело заболел. Лечился в одном из уфимских госпиталей.

Немного окрепнув, он исполнял обязанности ответственного секретаря правления Союза писателей.

Талант Р. Нигмати самобытен, его творчество многогранно. Он был также хорошим драматургом, публицистом, талантливым переводчиком. 

В Центральном государственном архиве литературы и искусства СССР хранится письмо Р. Нигмати С.П. Злобину:

 «Многоуважаемый Степан Павлович! 

Привет Вам из Уфы!

Мы с радостью узнали о том, что Вами издан переработанный «Салават Юлаев». Если вы помните, он вышел на башкирском языке в моем переводе (я Вам еще дарил экземпляр этого издания). 

Теперь Башгосиздат решил выпустить «Салавата Юлаева» уже после Вашей переработки. Но мы не знаем, какие именно внесены изменения, размер их и т.д.

Переводить «Салавата Юлаева» Башгосиздат поручил мне. 

Все мои старания заполучить экземпляр романа не увенчались успехом. Я бы посмел просить Вас, Степан Павлович, если Вас это не затруднит, поручить кому-нибудь, чтобы тот от Вашего имени выслал мне один экземпляр «Салават Юлаева». Я бы был бесконечно благодарен. 

С глубоким уважением, Р. Нигмати. 06.03.1954».

В 1957 г. роман «Салават Юлаев» в переводе  Рашита Нигмати и Нажипа Идельбаева был выпущен башкирским книжным издательством. 

Творчество поэта нашло широкое признание. За заслуги в области художественной литературы он был награжден орденом Трудового Красного Знамени  и двумя орденами «Знак Почета».

В день своего 50-летия Р.Нигмати был очень болен. И все же бодрым, с улыбкой явился на юбилейный вечер. В то день был обнародован Указ Президиума Верховного Совета Башкирской АССР о присвоении поэту звания народного. 

После юбилея слег. Болезнь прогрессировала. Почти каждый день к нему на квартиру, в дом по улице Ленина, 2, приходили друзья. В октябре наступила смерть. Это было большой потерей для башкирской советской литературы. 

Хмурым осенним днем Рашита Нигмати проводили в последний путь. 

Он похоронен над Белой, в саду имени Н.К. Крупской. 

На доме N2 по улице Ленина установлена мемориальная доска из светлого мрамора с надписью на башкирским и русском языках: «в этом доме в 1943-1959 года жил народный поэт Башкортостана Рашит Нигмати (1909-1959)».

В 2009 году исполняется 100 лет со дня рождения народного поэта Башкортостана Рашида Нигмати, внесшего большой вклад в развитие башкирской литературы. Распоряжением Правительства Республики Башкортостан решено провести мероприятия, посвященные к этому юбилею.

В преддверии юбилея в учреждениях высшего и среднего профессионального образования, общеобразовательных учреждениях, библиотеках проходят литературные вечера, тематические уроки, читательские конференции и выставки, посвященные творчеству народного поэта. Основное мероприятие юбилея прошло в феврале нынешнего года в здании Башкирской государственной филармонии  « Вечер памяти Рашида Нигматулловича Нигматуллина (Рашида Нигмати)».

Мустай Карим так писал о своем друге Рашите Нигмати: «Прямота и честность, мужество и отзывчивость всегда отличали его цельную натуру. Он поступал не так, как ему выгодно, а только так. Как было нужно для общего дела. Требовательный к творчеству товарищей, он был взыскателен и к себе… 

Рашит Нигмати написал сотни стихотворений, более десяти поэм, несколько пьес и прозаических произведений. Его творчество стало неотъемлемой частью духовного богатства башкирского народа. Поэтому народ и назвал его своим поэтом – народным».

Не вернусь – так памятник не ставьте:

Я ведь только долг свой выполнял.

Вспомнив, скажете:

Простой был парень,

А за мир на всей земле он пал.

(Перевод В. Казанского)

се же бодрым, с улыбкой явился на юбилейный вечер. выпущен башкирским книжным издательством.  тот от Вашего имени выслал мне од
Садикова Лиана, 

Киров районы 16-сы урта мәктәбенең VIII В синыфы уҡыусыһы

Етәксеһе: башҡорт теле һәм әҙәбиәте уҡытыусыһы

Шәрипова Гөлшат Аллабирҙе ҡыҙы

Тамыры ниндәй – олоно шундай

Һәр осорҙоң билдәле шәхестәре була. Уларҙың исеме, баһаһыҙ хеҙмәттәре аша быуаттарҙы тоташтырып, быуындар үҫешенең ныҡлы терәгенә, мәңгелек күперенә әүерелә. Халыҡ уларҙы онотмай, сөнки шәхестәрҙең ташҡа баҫылған бөйөк исемдәре халыҡ күңелендә лә урын ала. Тап шундайҙарҙың береһе – Башҡортостандың халыҡ шағиры Рәшит Ниғмәти. Ул – урта быуын тип аталған башҡорт әҙәби кадрҙарының күренекле вәкиле, һоҡланғыс шиғырҙар ижад итеүсе ялҡынлы йырсыһы ла, ысын ватансыһы ла.

1909 йылдың 9 февралендә Куйбышев (Һамар) өлкәһенең Оло – Чернигов районында, йәмле Ырғыҙ буйында урынлашҡан Диңгеҙбай ауылында донъяға килгән Рәшит Ниғмәтиҙең бала һәм үҫмер йылдары еңелдән булмай. Бәләкәй Рәшиткә ғәмһеҙ бала саҡты ҡулына уйынсыҡ тотоп, уйнап – көлөп уҙғарыу бәхете теймәй. Әммә атаһы Ниғмәтулла ағайҙың бер һәйбәт сифаты булған: ярлы – ябағаймын, тип яҙмышы алдында ебеп төшмәгән. Донъяһына ҡул һелтәмәй ниндәйҙер бер сабырлыҡ һәм ныҡышмалылыҡ менән тормошон йүнәтергә ынтылған, йүнле көндәр килеренә инанып йәшәгән.

 Бының өсөн бер сара итеп, Ниғмәтулла ағай улына халыҡтың бай хыял-фантазияһын туплаған әкиәттәрен һөйләүҙе оҫта файҙалана. Йәйге тымыҡ кистәрҙә өй эргәһендә, ут алмай торған ҡышҡы оҙон төндәрҙә усаҡ яҡтыһында бәләкәй Рәшит үҙ тиҫтерҙәре менән атаһының бер ваҡытта ла ялҡытмай торған әкиәттәрен кинәнеп тыңлай торған булған. Һөйләргә әүәҫ рухи хазиналы ата баланы татлы хыялдарға батырып, сихри матур донъя эсенә алып китә, ҡара көстәргә ҡаршы яуға сыҡҡан бәһлеүәндәр менән ҡанатландыра. Шулай итеп, Рәшиткә халыҡ ижады бик йәштән үк күңел йыуанысы булып ҡына ҡалмай, бәлки тора-бара уның донъяға ҡарашы һәм поэтик һиҙемләүе үҫешенә ҙур йоғонто яһаған рухи зауыҡҡа әйләнә.

Ете йәшенә еткәс, Рәшит үҙҙәренең ауыл мәҙрәсәһенә һабаҡҡа йөрөй башлай. Уҡырға зирәк бала, унда ике ҡыш йөрөгәндән һуң, «Әфтиәк»те, «Мөхәммәҙиә»не, ололар әйткәнсә, «һыу кеүек эсерлек» була. Был иһә, үҙ нәүбәтендә, атаға үҙе бер кинәнес килтерә. Ниғмәтулла ағай хәҙер улынан «Хәҙрәте Ғәли батыр», «Сәйетбаттал ҡазый», «Салсал батыр», «Йософ ҡиссаһы», китаптарын ҡат-ҡат уҡытып, иркенләп тыңларға ярата.

Ләкин йыуанып былай йәшәү күпкә бармай, 1918 йылда әсәһе, ә 1921 йылда атаһы үлеп китә. Туғыҙ йәшенән үкһеҙ етем ҡалып, башта Һамар, унан һуң Украинала балалар йортонда йөрөп, тере ҡала. Аслыҡ йылдары үткәс, Украинанан тыуған ауылына әйләнеп ҡайта. Ләкин Ырғыҙ буйы уны күңелһеҙ ҡаршылай. Әүәл ярҙарынан сыға яҙырҙай  алҡынып ятҡан саф һыулы Ырғыҙ ныҡ кәмеп ҡорой башлаған, ауыл хәрәбә хәленә килгән. Кәртә-ҡуралар емерелеп бөткән, мал-тыуар тигәндең әҫәре лә ҡалмаған. Аслыҡ һәм ваба аурыуынан ҡотолоп ҡалған ауылдаштары ла дүрт-биш өйгә бер бөртөк. 

“Үҙем Диңгеҙбай ауылы малайы булһам да, унда минең йөрәгемде йылытырлыҡ бер генә иҫтәлек тә ҡалмаған, - тип хәтерләй шағир. – Һөҙәк тау битенә йәйелеп ятҡан зыяратта әсәйем менән атайымдың миңә билдәле булмаған ҡәҙерле ҡәберҙәре бар. Тыуған ауылымда минең йөрәгемә йылы урын – үҙем тәү баҫҡан изге тупраҡ та ана шул зыярат ҡына”. Шағир күңеленә иҫке тормоштоң ауыр эҙе һәм эҙемтәләре булып уйылып ҡалған был үтә моңһоу иҫтәлектәр уның бәхетһеҙ йәтимәк бала сағын һөйләп торалар.

Дәһшәтле аслыҡтан һуң, Рәшит Украинанан ҡайтып, әсәһе яғынан яҡын Фәтҡулла ағайҙарында тора башлай. Уның күп көндәре хәҙер ер тырматып, ураҡ урып, шыбағас һуғып, арыш баҫыуҙарында уҙа. Ҡыҙыу бесән өҫтө, ураҡ ваҡытының тынғыһыҙ, әммә йәмле көндәре крәҫтиән малайының күңелен бөтөнләй әсир иткәндәй була.

 Мәгәр крәҫтиән хеҙмәте, арыш баҫыуҙары, яңы икмәк еҫе Рәшитте ни тиклем генә үҙҙәренә тартмаһын, уҡырға, белем алырға тигән уй уның күңелен күберәк биләй башлай. 

Өфөлә 1924 йылда етем балалар өсөн Ленин исемендәге мәктәп асылыуы Рәшиттең ҡанатлы уйҙарын бойомға ашырырға мөмкинлек бирә. Ул шул йылдың көҙөндә ошо мәктәпкә уҡырға инә.

Рәшит Ниғмәтиҙең иркен тормош юлына атлау, төплө белем алыу һәм ижад эшенә керешеүенең ынтылышлы йылдары ошо Өфө башҡорт урта мәктәбендә уҡыу дәүеренә тура килә. Шағир үҙе лә: «Минең ысын тормошом ошонан башланып китте», - ти. 

Рәшит тәүге шиғырҙарын 17 йәшендә яҙа башлай. Уның ижад емештәре «Башҡортостан», «Башҡортостан йәштәре» гәзиттәрендә, «Яңылыҡ», «Сәсән» журналдарында йыш күренә. 1924 йылда Өфөлә асылған Ленин исемендәге урта мәктәпкә инә, өс йылдан Мәскәү рабфагына күсеп уҡый башлай. Рабфакты 1930 йылда Өфөлә тамамлай.

Рәшит Ниғмәти байтаҡ йылдар Туймазы районы гәзитендә эшләй. Бөйөк Ватан һуғышы алдынан Өфөгә күсеп килә, «Коммуна» гәзите редакцияһында, Башҡортостан Яҙыусылар аппаратында эшләй. 50-се йылдарҙа профессиональ яҙыусы булып китә. 

Уның ижадында рухи темаларҙы ла, бөгөнгө көндөң актуаль темаларын да осратып була. Жанр һәм шиғри формалар байлығы, теленең ябайлығы һәм нәфислеге, поэтик образдар төрлөлөгө менән дә алдыра уның ижады. 1933 йылда йәшлекте, колхоз тормошон һүрәтләгән «Кәреш» исемле беренсе китабы донъя күрә. Айырыуса шағирҙың «Йәмле Ағиҙел буйҙары» тигән совет патриотизмын, халыҡтар дуҫлығы идеяларын сағылдырыусы лиро-эпик поэмаһы, батырлыҡ сифаттарын, фронт һәм тыл берҙәмлеген үҙ эсенә алған «Үлтер, улым, фашисты!», колхоз тормошон һүрәтләгән «Большевик», «Һаҡмар ҡыҙы», күңел сафлығы, ихтыяр көсө һәм патриотик хистәр менән һуғарылған «Һинең кәләшеңдең хаттары» поэмалары, «Тыуған илем өсөн», «Әсә һүҙе», «Үс ал, патриот!», «Баҫыуға, туғандар!» шиғырҙары һәм башҡа бик күп әҫәрҙәре башҡорт совет поэзияһының әһәмиәтле әҫәрҙәрҙәре булып танылды.

Республикабыҙ уҡыусыларына Рәшит Ниғмәти шағир ғына түгел, оҫта драматург һәм тәржемәсе, ялҡынлы публицист булараҡ та яҡшы таныш. Шағир башҡорт әҙәбиәтен сәйәси темаларға арналған иң яҡшы шиғырҙар, поэмалар менән байыҡтырҙы, башҡорт шиғырының ритм, жанр төрлөлөгөн киңәйтте. Р.Ниғмәти поэзияһының көсө һәм үҙенсәлеге – публицистик алымдар менән һуғарылған сәйәси лириканың киң урын алыуында. В.Маяковскийҙың поэтик традицияларын дауам итеп, уның поэзияһын ижади өйрәнеп, Р.Ниғмәти башҡорт совет поэзияһында сәйәси лириканың гүзәл өлгөләрен тыуҙырҙы.   Уның ижады әҙәбиәтебеҙ тарихында ҙур урын биләй. Үткер публицистик рухлы шиғриәте, поэмалары, драма әҫәрҙәре илебеҙҙең, халҡыбыҙ тормошоноң, күңел донъяһының үткән быуаттағы 30-50-се йылдарын поэтик һәм драматик үткерлеге менән сағылдырыуы йәһәтенән айырылып тора. 

Нәфис әҙәбиәт өлкәһендәге ҙур хеҙмәттәре өсөн ул Хеҙмәт Ҡыҙыл байраҡ һәм ике тапҡыр Почет билдәһе ордендары менән наградланған. Әҙәбиәт өлкәһендә күрһәткән хеҙмәттәре һәм халыҡтың мөхәббәтен ҡаҙанған ижады өсөн 1959 йылда Рәшит Ниғмәтигә «Башҡортостандың халыҡ шағиры» тигән ҙур исем бирелә.

Шағирҙың шәхси тормошо ла һоҡланырлыҡ, өлгө итеп ҡуйырлыҡ. Улар тырыш, хеҙмәт һөйөүсән балалар тәрбиәләгән Р.Ниғмәтиҙең балалары күптән инде үҙ аллы тормошта, үҙҙәре атай-әсәй, олатай-өләсәй бәхете кисерә. Флорида Рәшит ҡыҙы, БДУ-ны тамамлағас, 50 йыл Өфө педагогия училищеһында (хәҙер колледж) студенттарға белем бирә. Лариса Рәшит ҡыҙы, Башҡортостан телевидениеһы режиссеры булараҡ, республиканың барлыҡ тетрҙары спектаклдәрен төшөрөп, башҡорт әҙәбиәтен һәм мәҙәниәтен халыҡҡа еткереүгә бар ғүмерен арнай. Ә Ленинград политехник институтын тамамлаған Нур Рәшит улы хеҙмәт юлын Ульяновск өлкәһенең Димитровград ҡалаһындағы Атом реакторҙары ғилми-тикшеренеү институтында башлай. Минск ядро тикшеренеүҙәр институтында кандидатлыҡ диссертацияһын яҡлағандан һуң Көньяҡ Украина атом электр станцияһына эшкә саҡырыла. Унда өлкән инженерҙан алып Атом энергетикаһы министрлығының Дәүләт секретарының фән һәм технология буйынса урынбаҫары вазифаһына тиклем күтәрелеп, отставкаға сыға. Нур Рәшит улы тыуған яғын онотмай, йылына бер булһа ла ҡайтып тора. 

Һуңғы йылдарҙа бер төркөм фән докторы һәм ғалимдар ярҙамында Рәшит Ниғмәтиҙең шәжәрәһе табылды. Тикшеренеүҙәренән асыҡланыуынса, уның шәжәрәһе Башҡортостандың үҙ ирке менән Рәсәй дәүләтенә ҡушылыуы осоронда алғы сафтарҙа йөрөүселәрҙең береһе – Бикбау бей тамырҙары менән тоташҡан булып сыҡты. Тамыры ниндәй – олоно шундай инде. Шағирыбыҙҙың, илем. халҡым, тип йәшәүе – ата-бабаларыбыҙҙың аманатылыр.  

Ҡулланылған әҙәбиәт:

1. “Йәшлек” гәзите №17, 2009

2. «Ағиҙел» журналы №2, 2009

3. Башҡорт әҙәбиәте.  10 – сы синыфтар өсөн

4. Туған әҙәбиәт. 7 – се синыфтар өсөн дәреслек.

Ғарипова Диана,

Киров районы 16-сы урта мәктәбенең 7 Б синыфы уҡыусыһы

Етәксеһе: Хөсәйенова Айгөл Ниғмәт ҡыҙы,

башҡорт теле  һәм әҙәбиәте уҡытыусыһы

Ижади мираҫ
Башҡортостандың халыҡ шағиры Рәшит Ниғмәтиҙең ижады әҙәбиәтебеҙ тарихында ҙур урын биләй. Уның үткер публицистик рухлы шиғриәте, поэмалары, драма әҫәрҙәре илебеҙҙең, халҡыбыҙ тормошоноң, күңел донъяһының үткән быуаттағы 30-50-се йылдарын поэтик һәм драматик үткерлеге менән сағылдырыуы йәһәтенән айырылып тора.

Рәшит Ниғмәтиҙең оло тормош юлына сығыуы, төплө белем алыуы Башҡортостандың баш ҡалаһы Өфө менән тығыҙ бәйле. Буласаҡ шағир үҙе лә: " Минең ысын тормошом ошонан башланып китте",- ти.

"Ғәҙәттә яҙыусыға:" Һеҙ нисек яҙа башланығыҙ?"- тигән һорау бирәләр. Мин нисек яҙа башланым? Уны үҙем дә белмәйем. Минең башыма "яҙыусы булайым әле", тигән уй бер ваҡытта ла килгәне юҡ. Мин шиғыр эҙләп йөрөмәнем, шиғыр үҙе килде". Нисек яҙа башлауы хаҡында шулай ти Рәшит Ниғмәти. "Мин шиғыр эҙләп йөрөмәнем, шиғыр үҙе килде!" Был тапҡыр һүҙҙәргә, талант үҙе ижадҡа алып килә, тигән мәғәнә һалынған.

Әҙәбиәткә ул  "Кереш" исемендәге шиғырҙар китабы менән шаулап килеп инде. "Дауылдар тыуҙырған ғүмер", "Йәмле Ағиҙел буйҙары", "Минең баҡсамда", "Мөхәббәт һәм нәфрәт йыры", "Үлтер, улым, фашисты!", "Һинең кәләшеңдең хаттары", "Башҡортостан һүҙе", "Шиғырҙар, поэмалар", "Киләсәккә сәйәхәт", "Һайланма әҫәрҙәр", "Һаҡмар ҡыҙы" һ.б.китаптары менән милли шиғриәтебеҙ күгенән яҡты йондоҙҙай балҡып уҙҙы.

Шағирҙың утыҙынсы йылдарҙа яҙған китаптарында әле ауыл тормошо, далалар һулышы, бала саҡ, йәшлек уй-тойғолары өҫтөнлөк итә. "Дала иртәләре" тигән шиғырҙар циклында үҙе был хаҡта шулай ти:

             Үҙем ҡала гражданины булһам да,

  Ашап үҫкәнгәме һарымһаҡ,

            Белмәйемсе, дуҫтар, ни өсөндөр, 

Уйҙар әле минең ауылса.

      Уйҙарымдың бөҙрә ботаҡтары

Ҡалаларҙа сәскә атһа ла,

     Тамырҙары ятҡас ауылдарҙа,

 Далаларға кире ҡайталар.

Тракторҙар шауы гөрөлдәп торған дала, баҫыу тәбиғәтен һүрәтләгәндә лә, һылыу ҡыҙҙарын һынландырғанда ла Ниғмәти шиғырҙарынан пейзаж лирикаһы бөркөлөп тора. Баҫыу күрке, арыштар шауы - йәш шағир өсөн үҙе бер илһам сығанағы. Ырҙын табағында арыш көлтәләре, иген һуғыу менән мас булған егет үҙ шиғырҙарына ла тыңҡыслай-тыңҡыслай "арыш тултыра", хатта уның агрономы ла "арыш инженеры" булып йөрөй.

Утыҙынсы йылдарҙың икенсе яртыһында Рәшит Ниғмәти поэзияһының идея-йөкмәткеһе киңәйә һәм поэтик сифаты тәрәнәйә килә. Шағир үҙен тыуған иленең патриоты итеп таныта. Уның "Мин постамын", "Хат", "Кавказ", "Мәскәү", "Тимер юл" кеүек әҫәрҙәре аша  был осорҙоң һулышын, илдәге үҫеш, ярыш атмосфераһын яҡшы тойорға мөмкин. Уның лирикаһындағы патриотизм идеяһы тоғролоҡ һәм батырлыҡ тәрбиәләүсе ҙур тойғо булыуы менән әһәмиәтле."Мин постамын" шиғырында лирик герой үҙ Тыуған иле өсөн бөтә көсөн биргән, кәрәк булһа, уға йәнен дә бирергә әҙер торған тап ана шундай патриот:

          Мин постамын, Ватан:
Фронттарыңдың

                         Ҡайһы флангыһына ҡуйһаң да, -

Йөрәгеңә атҡан

                                        Дошман уғын

                      Тәнем ҡаплар минең, уҙғармаҫ!

Тыуған илебеҙҙең ирекле көнө өсөн халыҡ ҡан түккән, хәҙерге тормош ауыр көрәш һәм күп хеҙмәттәр аша яулап алынған. Ватан азатлығы һәм бәхетле көнө өсөн һәр бер гражданиндың яуаплылыҡы асығыраҡ күренә. Шағир "Мин постамын" шиғырында аҙ, ләкин характерлы эпик деталдәр аша илебеҙҙең үҫешен, уның ҡеүәтен кәүҙәләндерә.

Шағир йыш ҡына илебеҙҙең героик йылдарына ҡараш ташлай. Шулай уның "Дауылдар тыуҙырған ғүмер"                                                                           поэмаһы ижад ителә. Ватан һәм батырлыҡ проблемалары үҙәкләштерелә. Шулай уҡ "Байраҡ тураһында поэма",  "Тимер юл" кеүек әҫәрҙәре халыҡтың героик тарихи юлын яҡтыртыуға арналған. Уларҙа Ватан һәм халыҡ образдары тығыҙ берлектә бирелә:

                                          Беҙ йырлайбыҙ Ватан тураһында,

Тимәк, 

                                     йырланалар батырҙар.

                                        Йыр батырҙар тураһында булһа.

 Тимәк,

                                       ул йыр Ватан хаҡында!

Р. Ниғмәти үҙ шиғырҙарында был оло идеяларҙы декларатив төҫтә генә һөйләмәй, уларҙы аныҡ материалдар аша сағылдырыу, художестволы дөйөмләштереү хәстәрлеген күрә. Шағир бының өсөн бик күп төрлө поэтик алымдарҙы һәм һүрәтләү сараларын ҡуллана. Р. Ниғмәти Ватан образын кәүҙәләндереүҙә йыш ҡына тәбиғәт картиналарын тасуирларға ҙур урын бирә. "Һалҡын шишмә" тигән бәләкәй генә шиғырында, саф һыулы тау шишмәһе Тыуған ил өсөн ғүмерҙәрен биргән батырҙарҙың үлемһеҙлеген кәүҙәләндереүсе образға әүерелә.

Милли рухлы шағирыбыҙ йәш сағынан уҡ башҡорт фольклорын, йырҙары, бәйеттәре, эпос-ҡобайырҙары рухын һәм поэтикаһын бөтә йөрәге менән үҙенә һеңдергәйне. Бының бер матур өлгөһөн айырыусы "Йәмле Ағиҙел буйҙары" поэмаһында күрәбеҙ. Был поэманың сюжет һыҙығы Ағиҙел образы тирәһенә тупланып, ул йылға хаҡындағы йырҙарҙың, шулар нигеҙендә тыуған оҡшашлыҡтарҙың, ваҡиғаларҙың тарихи пландараҡ эҙмә-эҙлекле үҫеше ерлегендә ойоша. Эпик һыҙаттар аша сифатландырылған Урал, Ағиҙел образдарын лирик тасуирҙар, йырҙар менән ҡушарлап һүрәтләү поэманы лиризм менән һуғара. Ағиҙел образы поэмала үҙе бер композицион роль үтәй: бөтә ваҡиғалар ошо образ тирәһендә ойоша, ваҡиғалар Ағиҙел тураһында башҡорт халыҡ  йырҙары, легендалары, ҡобайырҙары менән оҙатыла бара. Поэманың  сюжетын иһә башҡорт халҡының башынан үткән тарихи ваҡиғалар тәшкил итә. Рәшит Ниғмәти был поэмаһында халыҡ күңелендәге моңдарҙы һайлап ала ла, уларҙы үҙ йөрәге аша үткәреп, зиннәтле шиғри юлдарға ҡоя. Ул Ағиҙелгә мәңгелек һәйкәл булып торған йырҙар рухынан сығып, үҙе лә, шул халыҡ поэзияһындағыса, йәмле Ағиҙелгә, гүйә, бер поэтик һәйкәл ҡора. Ул поэтик һәйкәл үткән тарихтың моңо һәм даны, беҙҙең замандың йәме, ә үҙ ижадының гүзәл бер күрке булып һынлана.

 Бөйөк Ватан һуғышы йылдары Ниғмәти ижадының бер этабын - ҡәләменең штыкка тиңләнер ҡеүәтле яҡтарын - асып ебәрҙе. Ниғмәтиҙең ҡәләме совет кешеләренең һуғыш осоронда бар ҡеүәтенә ҡабынып киткән патриотик тойғоларына нығыраҡ һуғарылып, мөхәббәт һәм нәфрәт утында ҡайрала ла, йөрәк һүҙҙәре Тыуған илгә ҡайнар һөйөү, дошманға утлы үс булып ташып сыға. Шағир ижадында тыуған ер образы совет кешеләре күңелендә илгә оло һөйөү хисе, ә дошманға утлы нәфрәт ҡабыҙыу өсөн иң үткер образ функцияһында ҡулланыла. Был образда ул иң нескә киҫкен тойғоларҙы бергә ойоштора. Шуға күрә әле генә күңел түрендә һулҡылдап талпынған хис йә, "Тыуған илем өсөн!", "Үс ал, патриот" шиғырҙарындағыса, лозунгылы фразалар аша, көслө ынтылыш булып, тышҡа бәреп сыға. Бөйөк Ватан һуғышының патриотик тойғоларын шулай уҡ бөтә күркәмлегендә поэтиклаштырған көслө әҫәрҙәренең береһе - "Украина" шиғыры. Үҙенең йәшлеге менән бәйләнешле Украина ерен бөтә матурлығын, халҡының киң күңеллелеген лирик планда тасуирлауы аша автор совет халыҡтары араһындағы ҡаҡшамаҫ дуҫлыҡ, идея-политик берҙәмлектең дошманға ҡаршы көрәштә мөһим көс икәнлеген, еңеү беҙҙең яҡта буласағын һөйләй. Бөйөк Ватан һуғышының иң көсөргәнешле ваҡытында Ниғмәти аҫыл әҫәрҙәренән береһе - "Үлтер, улым, фашисты!" поэмаһын яҙа. Совет халҡының мораль- политик берҙәмлеген, фронт менән тыл бәйләнешен, совет һалдаттарының батырлығын был поэма милли колоритлы итеп, героик эпостарҙағыса эпик планда асыуы менән үҙенсәлекле. Илебеҙ тарихындағы иң хәтәр дәүерҙәрҙең береһендә шағирҙың башҡорт халҡы поэзияһының гүзәл традицияларына, һуғышсан рухына мөрәжәғәт итеүенең тәрән идея-эстетик маҡсаты бар. Ғәҙәттә, героик эпостарҙа халыҡ батырҙарының көс сығанағы, изге көрәше сағыла, фиҙакәрлек, илде һаҡлау идеялары поэтиклаштырыла. Башҡорт фольклорының эпик репертуарындағы ҡобайыр кеүек жанрҙарында ғәйрәтлелек, Тыуған ил азатлығы өсөн көсөңдө аямау,  дошманға нәфрәт хистәре халыҡты өндәүсе Ватан ораны төҫөн ала. Халыҡ ижадының бына ошондай поэтик традицияларына мөрәжәғәт итеп, Рәшит Ниғмәти үҙ поэмаһын Ватан ораны, халыҡтың йөрәк һүҙе формаһында еткереү өсөн эпос рухын, ҡобайыр алымдарын бик оҫта файҙалана. Ғөмүмән, Рәшит Ниғмәтиҙең һуғыш йылдарында ижад иткән поэзияһы халыҡ йөрәгенән ҡайнап сыҡҡан патриотик хистәрҙе публицистик алымдар, лирик биҙәктәр аша төрлөсә нәфисләп, үткер шиғри юлдарға һала белеүе менән айырыуса үтемле һәм тәьҫирле.

Бөйөк тарихи еңеүҙән һуң тыныс шарттарҙа дауам иткән данлы йылдарҙа Рәшит Ниғмәти ижады тағы ла яңы бер баҫҡысҡа күтәрелде, халҡына арналған йөрәк хистәре ысын мәғәнәһендә дан булып ташты. Уның ижадының төп идея-тематик йөкмәткеһен хәҙер совет халҡының тарихи еңеүе һәм яңы тормош төҙөү юлындағы ижади хеҙмәте, бөйөк көрәше мәсьәләләре билдәләй, әҫәрҙәренең төп ыңғай геройҙары булып шул замандың алдынғы кешеләре - хеҙмәт батырҙары тора. Һәр яңылыҡтың тыуыуын һәм үҫешен шағир зирәклеге менән күҙәтеп  барырға ғәҙәтләнгән Ниғмәти айырыуса илленсе йылдар башындағы ижадында совет ысынбарлығын, шаулы тормошобоҙҙо киңерәк планда һүрәтләү, совет кешеһенең күптәргә өлгө булырҙай яҡты образдарын кәүҙәләндереү йүнәлешендә яңы уңыштарға иреште. Был йылдарҙа шағир республикабыҙҙың яңы ҡалаларына, ауылдарға ижади командировкаларға бик йыш сыға, тормоштағы, совет кешеһендәге яңы һыҙаттарҙы ентекләп өйрәнә.

Рәшит Ниғмәтиҙең поэзияһы - бай темалы һәм күп жанрлы ижад. Уның поэзияһы, поэтик формалар һәм жанрҙарға бай булған кеүек, теле менән дә бай ижад.

Башҡортостандың халыҡ шағиры күп яҡлы талант эйәһе. Башҡорт әҙәбиәтенең үҫешендә уның шағир булараҡ ҡына түгел, күренекле драматург, оҫта тәржемәсе, үткер публицист булараҡ күрһәткән хеҙмәте лә ҙур.

Ленин районы 39-сы гимназияһының 8 синыф уҡыусыһы.

Ғилми етәксеһе: Айытҡолова Нәйлә Вәхит ҡыҙы, 

башҡорт теле һәм әҙәбиәте уҡытыусыһы
РӘШИТ НИҒМӘТИ ИЖАДЫНДА ҺӘМ БӨГӨНГӨ ЙӘШ БЫУЫНДА ПАТРИОТИЗМ ТОЙҒОҺОНОҢ САҒЫЛЫШЫ.

Башҡортостандың халыҡ шағиры Рәшит Ниғмәти ижады төрлө йүнәлештәрҙә тикшерелһә лә, беҙҙең ҡарашҡа, тейешенсә өйрәнелеп бөтмәгән әле. Бигерәк тә Рәшит Ниғмәти ижадында һәм бөгөнгө йәш быуында патриотизм тойғоһо өйрәнелмәгән. 

Һуңғы йылдарҙа йәш быуында патриотиз тойғоһон, милли рухын күтәреүгә, тәрбиәләүгә ҙур эш алып барыла, төрлө саралар үткәрелә. Патриотизм тойғоһон тәрбиәләүҙә, уның рухын күтәреүҙә һуғыш темаһы, Ватанды дошмандан һаҡлау тураһында ғына һүҙ алып барыуҙа түгел, ә шулай уҡ үҙ Ватанына һөйөү хисе һәм уның менән һоҡланыу, уның тәбиғәте, милли батырҙары, данлыҡлы шәхестәре, бай тарихы менән һоҡланыуы өҫтөндә эш алып барырға кәрәк. Ошо актуаль тема Рәшит Ниғмәтиҙең ижадында Ватан, Башҡортостан, Тыуған илебеҙҙе кәүҙәләндереүсе Урал тауҙуары һәм Ағиҙел йылғаһы, шулай уҡ илебеҙҙең данлыҡлы батырҙары иң мөһим урында тора.

Гипотеза.

Беҙҙеңсә, әгәр Р.Ниғмәтиҙең ижадында мәктәп программаһында патриотизмға баҫым яһап ныҡлап өйрәнелһә, йәш быуындың милли рухын күтәрергә мөмкин булыр ине.

Объект.

Эҙләнеүебеҙҙең объекты Р. Ниғмәтиҙең шиғырҙарында һәм поэмаларҙа патриотизм темаһы сағылышы, шул уҡ ваҡытта уҡыусыларҙың тыуған илде һөйөү хисен тикшереү.

Проблеманың өйрәнелеү кимәле.

Рәшит Ниғмәти ижадын фольклористик, философик яҡтан тикшергән ғилми хеҙмәттәр күп түгел. Ғалимдарыбыҙ Ким Әхмәтйәновтың хеҙмәттәрендә  һәм Башҡорт әҙәбиәте тарихы йыйынтығында уның ижады  тикшерелә. 

К. Әхмәтйәнов Р. Ниғмәти ижадында Ватанға тоғролоҡ, илһөйәрлек темаһы сағылышын ҡарай.

Уҡыусылар араһында анкета үткәреү Р. Ниғмәти ижадында һәм йәш быуында патриотизм тойғоһоноң сағылышын сағыштырыуҙа ярҙам итә. Был йүнәлештә тикшереүҙәр үткәрелгәне юҡ әле.

Тикшеренеү материалы.

Рәшит Ниғмәтиҙең “Йәмле Ағиҙел буйында”, “Үлтер, улым, фашисты!” поэмалары, “Әсә һүҙе”, мәктәп программаһында 8-се синыфта ингән ”Ватан” шиғырҙары тикшеренеүҙең төп материалы булып торҙо.

Тикшереүҙең теоретик һәм методологик нигеҙҙәре.

Күтәрелгән проблеманы хәл итеүҙә Башҡорт әҙәбиәт тарихы, Башҡортостан ҡыҫҡаса энциклопедияһы, Башҡорт шиғриәте антологияһы һәм К. Әхмәтйәнов хеҙмәттәре ярҙам итте. 

Ғилми эштең маҡсаты.

Рәшит Ниғмәти ижадында һәм йәш быуында патриотизм тойғоһоноң сағылышын сағыштырып, түбәндәге бурыстарҙы хәл итеү мәсьәләһен ҡуйҙыҡ:

· Рәшит Ниғмәти ижадына объектив баһаны биреү;

· Бөгөнгө йәш быуындың тыуған илде һөйөү, патриотизм тойғоһон аңлау хисен тикшереү;

· Рәшит Ниғмәти ижадында һәм бөгөнгө йәш быуында патриотизм тойғоһоноң сағылышын уртаҡ яҡтарын асыҡлау.

Ғилми эштең теоретик һәм практик әһәмиәте.

Рәшит Ниҙмәти ижадында һәм бөгөнгө йәш быуында патриотизм тойғоһоноң сағылышын сағыштырып, уртаҡ яҡтарын асыҡлап, беҙҙең ҡарашҡа, ҡыҙыҡһыныу уятырға сәбәпсе булыр ине, шағирҙың ижадын өйрәнеү беҙҙең өсөн дә файҙалы булыр тип уйлайбыҙ. Рәшит Ниғмәти ижады менән танышыу уҡыусы йәштәргә үткән һәм бөгөнгө замандың рухи ҡиммәттәрен тәрәнерәк аңларға ярҙам итер. Был кескәй генә ғилми эш мәктәптәрҙә, юғары уҡыу йорттарында уҡытҡанда файҙаланыла алыр тип ышанабыҙ.

Тикшереүҙең структураһы.

Билдәләнгән бурыстар һәм маҡсаттарға ярашлы ғилми эш инеш өлөштән, ике бүлектән, йомғаҡлауҙан һәм библиографиянан тора.

I БҮЛЕК. РӘШИТ НИҒМӘТИ ИЖАДЫНДА ВАТАНҒА ТОҒРОЛОҠ, ИЛҺӨЙӘРЛЕК ТЕМАҺЫ САҒЫЛЫШЫ.

§1. ХАЛЫҠ ШАҒИРЫ РӘШИТ НИҒМӘТИҘЕҢ ШИҒРИӘТКӘ КИЛГӘН ЮЛЫ.

“Мин нисек яҙа башланым? Уны мин үҙем дә белмәйем. Минең башыма: яҙыусы булайым әле тигән уй бер ваҡытта ла килгәне юҡ. Мин шиғыр эҙләп йөрөмәнем, шиғыр үҙе килде”, - 1958 йылда Р. Ниғмәти шулай тип яҙған. Эйе, кешелә халыҡҡа, тыуған илгә булған мөхәббәт тойғоһо көслө булһа, ул мотлаҡ рәүештә ижади ҡаҙаныштар бүләк итә.

1909 йылдың 9 февралендә Куйбышев (Һамар) өлкәһенең Оло – Чернигов районында Диңгеҙбай ауылында донъяға килгән Рәшит Ниғмәтиҙең бала һәм үҫмер йылдары еңелдән булмай. Туғыҙ йәшенән етем ҡалып, балалар йортонда тәрбиәләнгән Рәшит тәүге шиғырҙарын 17 йәшендә яҙа башлай. Шағир иҫләүенсә уның атаһы бик күп әкиәттәр һөйләгән, ҡобайырҙар әйткән һәм шуға күрәлер Рәшит Ниғмәтиҙең шиғриәткә башҡорт халыҡ ижады аша килә. Әҙәбиәт өлкәһендә күрһәткән хеҙмәттәре өсөн 1959 йылда Рәшит Ниғмәтигә “Башҡортостандың халыҡ шағиры” тигән ҙур исем бирелә.

§2. ШАҒИР ЙӘШӘГӘН ЗАМАН.

Рәшит Ниғмәтиҙең бала-сағы илебеҙҙең иң ауыр саҡтарына, революция осоро, аслыҡ заманына тура килә, ул ике донъя һуғышын кисергән. Бындай ауырлыҡтар кисереүенә ҡарамаҫтан, Рәшит Ниғмәти ижадында Ватанға тоғролоҡ, илһөйәрлек темаһы мөһим урын ала. Шул шарттарҙа тыуған ижадын ул йәшәгән осоро менән бәйләй. 
§3. РӘШИТ НИҒМӘТИ ИЛҺӨЙӘРЛЕК ТЕМАҺЫ САҒЫЛЫШЫ.

Рәшит Ниғмәтиҙең поэзияһының тематикаһы бик киң: унда революцион-тарихи темаларҙы ла, бөгөнгө көндөң актуаль темаларын осратып була. Уның ижадының төп мәғәнәһе булып тыуған илгә һөйөү, патриотик рух, халҡыңа, ереңә хеҙмәт итеү тора.

Башҡорт халҡы һәм уның республикаһы тураһында утыҙынсы йылдарҙа яҙылған әҫәрҙәренең береһе “Йәмле Ағиҙел буйҙары” поэмаһында Р. Ниғмәти тыуған илде һынландырыуҙың фольклорҙағы бай традицияларына таяна, шул уҡ ваҡытта был теманы яңыса асыуға ла өлгәшә. Халыҡ һәм уның яҙмышы хаҡындағы әҫәрҙең халыҡсан образдарға нигеҙләнеүе тәбиғи.

Башҡортостандың ижтимағи тормошо сағыштырмаса тыныс саҡта Ағиҙел дә талғын, тыныс аға. Халыҡ тормошоноң иң яуаплы осорҙары килеп еткәс, Ағиҙел йылғаһы тарихтың күҙәткесе булып ҡына ҡалмай, ә көрәшеүсе йәнле образ рәүешен ала. Мәҫәлән, Салауат Юлаев һыбай килеш уны йөҙөп сыҡҡан саҡта, “ҡулдарынан тулҡын тотоп торған таш йөрәкле һалҡын үлемдең”. Ләкин Салауат менән Емельян килтергән өмөт сатҡылары оҙаҡҡа бармай – һүрелә башлай. Әммә Ағиҙел өмөтөн өҙмәгән, “батырҙарҙың күҙҙәренә ҡарап, тыуасаҡ ғүмерен һағынған”.

Бындай ғүмерҙе эшселәр синыфы алып килә. Шағир Ағиҙел менән халыҡ образдары араҙындағы берҙәмлекте тағы ла ҙурайта. Ағиҙел йылғаһы аша уҡыусы башҡорт халҡының дөйөмләштерелгән һынын күҙ алдына килтерә башлай. “Дуҫтар яуға сапҡанда, айырылған ул икегә. Дошман яуға сапҡанда, урғып ярҡан һикергән. Дуҫтар аттан ҡолаһа, батырмаған дуҫтарын, дошман аттан ҡолаһа, һә тигәнсе йотҡан ул”.

Бөйөк Ватан һуғышы дәүерендә лә халыҡ шағиры үҙенең төп темаһына тоғро ҡала, илдең азатлығы өсөн көрәшкә күтәрелеүсе халыҡтың дөйөмләштерелгән образын тыуҙырыуға ҙур көс һала. Һуғыштың тәүге айҙарында яҙылған әҫәрҙәре араһынан “Әсә һүҙе” шиғыры тойғоһон айырыуса тәьҫирле. Ул, бер һүҙ менән әйткәндә, фронтҡа йыйыусы егеткә әсәнең фатихаһынан тора. Һөҙөмтәлә әсә һүҙе бөтә Тыуған илдең ораны, Ватан наказы булып ҡабул ителә.

“Үлтер, улым, фашисты!” – барлыҡ халыҡтарҙың һәм бөтөн бер тарихи осорҙоң төп девизы ине. “Әсә һүҙе” шиғырындағы идеяларҙы үҫтерә барып, Р. Ниғмәти һуғыштың иң ауыр ваҡытында шул исемдәге атаҡлы поэмаһын яҙа. Поэманың тәүге юлдарында уҡ ҡобайырға хас дәһшәтлелектең бергә үрелеп килеүен аңлап була:

Ай таң ине, таң ине,

Ҡыҙарып тыуған таң ине…

Атаны түшәктән айырған,

Егетте ҡосаҡтан айырған,

Юлсыны атҡа мендергән,

Айҙы өрөп һүндергән,

Ҡарҡтың эшен бөлдөргән

Йөҙ ҙә етмеш өсөнсө

Ҙур ҡояшлы таң ине.

1941 йылдың йөҙ ҙә етмеш өсөнсө таңында фашизмдың ҡылғанын илебеҙ сиктәрен баҫып ингәнен “күреп торҙо Уралтау, белеп орҙо Уралтау. Ғәзиз ерҙе утта яндырғанға “түҙалманы Уралтау, сыҙалманы Уралтау, юлбарыҫтай ярһынып, һикереп баҫты Уралтау”.

II БҮЛЕК. БӨГӨНГӨ ЙӘШ БЫУЫНДЫҢ ТЫУҒАН ИЛДЕ ҺӨЙӨҮ, ПАТРИОТИЗМ ТОЙҒОҺОН АҢЛАУ ХИСЕ.

           §1. БӨГӨНГӨ ЙӘШ БЫУЫНДЫҢ ҠИММӘТТӘРЕ.

Бөгөнгө йәш быуын информацион технологияларын, интернет селтәрен киң ҡуллана белә. Ошо белемдәр сит телдәрен өйрәнеүгә, сит ил кешеләре менән аралашауға интернет аша ғына мөмкинселек бирә. Беҙҙең йәштәр Европа илдәре тормошонан үрнәк алып йәшәһә лә, сит илдәренә сығып йәшәргә һәм уҡырға мөмкинселектәре булһа ла, улар тыуған илен онотмайҙар, Ватанына һөйөү хисе юғалмай. Быны тикшереү өсөн беҙ 39-сы гимназияның 8-се синыфтарына түбәндәге анкета һорауҙарына яуап бирергә тәҡдим иттек. Бирелгән анкетала Рәшит Ниғмәти тураһында һорауҙарында индерҙек. Тикшереүҙә 90 уҡыусы ҡатнашты.
1. Кем ул Рәшит Ниғмәти? Ниндәй исемгә лайыҡ булған?

2. Уның ниндәй шиғырын һеҙ уҡынығыҙ? Нимә тураһында?

3. Нимә ул патриотизм? Был һүҙҙе нисек аңлайһығыҙ?

4. Тыуған ил өсөн ниндәй батырлыҡ эшләргә әҙерһегеҙ?

Тикшереүҙең һөҙөмтәләре:

· беренсе һорауға дөрөҫ яуап 85 уҡыусы бирҙе (94%);

· икенсе һорауға – 83 уҡыусы (92%);

· өсөнсө һорауға – париотизм һүҙен тыуған илде һөйөү, уның менән һоҡланыу, Ватанды дошмандарҙан һаҡлау мәғәнәһендә аңлған уҡыусылар – 90 кеше, йәғни 100%.

· тыуған иле өсөн батырлыҡ эшләргә 74,4% әҙер (67 уҡыусы); “мин әле белмәйем” тип яуап биргән 19 кеше (21,1%); ҡалған 4 уҡыусы (4,4%) яуап бирә алмаған.

           §2. XXI БЫУАТ ЙӘШТӘРЕ ҺӘМ РӘШИТ НИҒМӘТИ ИЖАДЫ.

Тимәк, был тикшереү (анкетирование үткәреү) аша беҙ түбәндәге һөҙөмтәләргә килдек:

· бөгөнгө йәш быуын РәшитНиғмәти ижады менән таныш, уның поэзияһындағы төп темаһының сағылышын белә;

· йәш быуындың тыуған илде һөйөү, патриотизм тойғоһон аңлау хисе тикшереүҙә уҡыусыларҙа әйтеп үткән тойғолары тәрбиәләнә;

· шағир ижадында илһөйәр темаһы бөгөнгө көндә лә актуаль.

 §3. БӨГӨНГӨ ЙӘШТӘР ТЫУҒАН ИЛЕ ӨСӨН БАТЫРЛЫҠ ЭШЛӘРГӘ ӘҘЕРМЕ?.

Үткәрелгән анкетирование беҙгә бөгөнгө йәш быуыныбыҙ тыуған иле өсөн батырлыҡ эшләргә, әлеге мәлдә, әҙер. Хәҙерге заманыбыҙҙа ла Рәшит Ниғмәти ижадында Ватанға тоғролоҡ, илһөйәрлек темаһы сағылышы тәҫьир итә.

Шулай итеп, Р. Ниғмәти ижадында күтәрелгән проблемалар хәҙерге көндә лә бик актуаль. Быны беҙ үткәргән анкетирование аша күрәбеҙ. Киләсәккә беҙҙең маҡсат – Рәшит Ниғмәти ижадын тәрәнерәк өйрәнеп йәш быуындың милли рухын күтәреү, уны пропагандалау.

Хәмәтйәнов Руслан,

Орджоникидзе районы 64-се гимназияһы 7Г синыфы уҡыусыһы.

Ғилми етәксеһе:

Хәмиҙуллина Алиса Миңлеғәли ҡыҙы,

башҡорт теле уҡытыусыһы
Р.Ниғмәти һәм В.Маяковский поэзияһында тел-стиль сараларының оҡшашлығы. 
Башҡортостандың халыҡ шағиры Рәшит Ниғмәтиҙең ижады әҙәбиәтебеҙ тарихында ҙур урын биләй. Уның үткер публицистик рухлы шиғриәте, поэмалары, драма әҫәрҙәре илебеҙҙең, халҡыбыҙ тормошоноң, күңел донъяһының үткән быуаттағы 30 – 50-се йылдарын поэтик һәм драматик үткерлек менән сағылдырыуы йәһәтенән айырылып тора.

Ниғмәти поэзияһына шиғыр формаларын, ритм-интонацияны төрлөләндерергә тырышыу, поэтика өлкәһендә тыңғыһыҙ эҙләнеү хас. Ул, халыҡ ижады поэтикаһы, татар, башҡорт яҙыусыларының традицион поэтик алымдарында яҙыу менән бергә, яңы әҙәбиәттең интонацион шиғыр сараларына ла йыш ҡына мөрәжәғәт итә.

Рәшит Ниғмәти поэзияһының бер үҙенсәлекле сифаты уның поэтик стилендә аныҡ һыҙатлана. Ул лирик геройҙың тибынан, образдарының масштаблығынан, лирик һәм эпик элементтарҙың тығыҙ үрелеүенән, тасуири саралар үҙенсәлегенән килеп сыға. Һәм үҙебеҙҙең фәнни тикшереү эшебеҙҙә шағирҙың поэтик стилен рус классик поэзияһының күренекле шағиры В.Маяковский ижады менән бәйләп өйрәнеүҙе маҡсат итеп ҡуйҙыҡ.  

Шағир рус классик поэзияһының поэтик традицияларына иғтибарлы булды, бигерәк тә В.Маяковскийҙың алымдарына эйәрҙе. В.Маяковский үҙ дәүеренең күренекле трибун шағиры һәм новаторы. Р.Ниғмәтиҙең “маяковскийса” новаторлығы шағирҙың В.Маяковский әҫәрҙәрендә киң урын алған поэтик сараларҙы, шиғыр ҡоролошон оҫта ҡулланыуынан килә. 

 Маяковский миңә маяҡ булды,

Ә мин барам ана шул юлдан – 

тигән шиғри юлдары быны тағы бер раҫлай.

Публицистик пафос, афористик төшөнсәләр, үткер деталдәр, эмоциональ баҫымдарға ҡарап, шиғыр юлдарын ҡыҫҡа ритмик өлөштәргә бүлгеләп  баҫҡыслап яҙыу алымдары ул стилдең иң характерлы һыҙаттары. Сағыштырайыҡ:

Яҙ килде, яҙ!                                                   Руку 

                  Ергә шатлыҡ килде,                           само 

Ер ырғытты эсе бошоуҙы.                                           подымает перо,

Ә һуң                                                                и сердце

         шатлыҡһыҙ ҙа,                                                    вскипает

                                күңелһеҙ ҙә                                               песенным даром.

Үттеме ни беҙҙең ҡышыбыҙ?                        ( В.Маяковский

           (Р.Ниғмәти “Яҙ килде, яҙ!”)                    “Строго воспрещается”)

Шиғри форманың колориты, был стиль В.Маяковский стиленә үтә тартым. 

Р.Ниғмәти шулай уҡ В.Маяковский башланғысын үҙ итеп, шиғырға тониклыҡ биреү, логик баҫымды күтәреү юлы менән, поэтик юлдарҙы цезураларға – интонацион –мәғәнәүи паузаларға бүлеү алымын да йыш ҡына ҡуллана. Кешенең тулҡынландырғыс күңел кисерештәрен биргән ваҡытта шағир оҙон һөйләмдәрҙе ҡыҫҡа һөйләмдәргә бүлгеләү, айырым һүҙҙәрҙе төшөрөп ҡалдырыу аша ваҡиғаның көсөргәнешле булыуына ишара яһай. Мәҫәлән:

· Ни булған һуң?!                    Я ни на что б не выменял,

                Ниндәй ҡайғы?...       я ни на...

Әйтсе, Мәскәү!                          А из сигарного дыма

             Әйтсе, ни тинең!...        (В.Маяковский) 

Бөгөн...                                                   

           5 сәғәттә 30 минутта

Серго китте беҙҙең сафтарҙан!

 (Р. Ниғмәти “Ҡайғы”)

Ике шағир ҙа бер фразаны тамамламай, икенсеһен башлай. Беренсеһен әйтеп бөтөрөргә тыны етмәй ҡала, әллә бөтөнләй кәрәк түгел тип һанай. 


Шағир тыныш билдәләре менән уйнарға ярата. “Ҡайғы” шиғырында күреүебеҙсә һорау менән бергә  өндәү билгеһе  килә. Был алым В.Маяковский шиғырҙарында йыш осрай. Бының менән улар шиғырҙың эмоциональ тәьҫир көсөн, логик баҫымдың әһәмиәтен арттырыуға өлгәшәләр.


Һәр һүҙҙе айырым шиғыр юлы итеп ҡуйып, һүҙҙәр аҙағында паузалар яһап, шиғырҙы юғары интонация менән уҡыуҙы талап итә һәм һәр юлдағы һүҙҙәрҙең мәғәнәһен айырыбыраҡ әйтергә мөмкинлек тыуҙыра шағир. Мәҫәлән:

Заводтар,                                                   А кругом!

Фабрика,                                                    Смеяться.

Шахталар –                                                Флаги. 

         кешегә!                                              Стоцветное.

Домналар,                                                  Мимо.

Мартендар –                                              Вздыбились.

      Кешеләр эшенә!                                 Тысячи.

Һәр һүҙҙе айырым юлға бүлеп яҙыу, һүҙ, һүҙ-ара һайын паузалар яңғырашты көсәйтә.


Ике бөйөк шағир фекер тәрәнлегенә һәм тойғолар байлығына уңышлы һайланған фразеологик һүҙҙәр, эпитеттар, сағыштырыуҙар, гиперболалар ҡулланыу аша ла өлгәшә. Мәҫәлән: “маңлайында янған йондоҙҙарҙан йөрәгендә пожар тоҡаныр”  (Р.Ниғмәти), “А вы, глупцы, хранители традиций, Попавшие как белки в колесо”.(В. Маяковский) кеүек һүҙҙәр үҙҙәренә образлы тәрән фекер туплағандар.

Ниғмәти тәбиғәтте йәнлерәк күрһәтеү өсөн йыш ҡына кеше тормошона ғына хас булған оҡшатыуҙарға мөрәжәғәт итә йәки киреһенсә кешене тәбиғәт менән сағыштыра. В.Маяковский поэзияһында ла йыш күҙәтелә был алым. Мәҫәлән: “Талға ҡунған һары турғай кеүек, мандариндар үҫә ишелеп” (Р.Ниғмәти), “Гладкий парикмахер сразу стал хвойный, лицо вытянулось, как у груши. (В.Маяковский)”. 

Р.Ниғмәти һүҙҙәрҙең матур яңғырауын, шиғырҙың музыкаллеген көсәйтеү маҡсатынан һуҙынҡыларҙың (ассонанс) йәки тартынҡыларҙың (аллитерация) ҡабатланып килеүенә, рифмаларҙың роленә ныҡ әһәмиәт бирә. Мәҫәлән: Шишмә тауышына, 

Моңо – һағышына

Һоҡланалар икән йырсылар.

Ул строфаларҙы төрлөләндерергә лә иғтибарлы. Р.Ниғмәти поэтикаһында ла, В. Маяковский поэзияһында ла дүрт юллы куплеттар менән бергә, ике, өс, алты юллы строфаларҙы ла йыш осратырға мөмкин.

Р. Ниғмәтиҙең публицистик характерҙағы шиғырҙарында лозунгылы фразаларҙы осратырға мөмкин. Был поэтик стиль В.Маяковский  стиленә лә хас. Мәҫәлән:

Нефтселәр!

          Бензинһыҙ тормаһын осҡостар,

Ҡоҙғондай туралһын,

                     ҡыйралһын йыртҡыстар!

  (Р.Ниғмәти) 

Граждане!

Сегодня рушится тысячелетнее “Прежде”

Сегодня пересматривается миров основа.

(В.Маяковский)

Шул уҡ ваҡытта шағир әҫәрҙәрендә драматик ваҡиғаны тасуирлаусы “сит кеше” булып ҡалмай, ә актив рәүештә ваҡиғаларға үҙе лә ҡатнашып китә, уларға үҙенең ҡарашын белдерә. Шуның аша күренештең, хәл-ваҡиғаның реаллеге, тәьҫир көсө арттырыла.

Ысынбарлыҡ ҡатмарлы һәм төрлө булған кеүек, Ниғмәти лирикаһының поэтик биҙәктәре лә хисапһыҙ төрлө. Р.Ниғмәти лирикаһы хистәр һәм фекерҙәр байлығы менән генә түгел, ә ошо йөкмәткене биреүсе поэтик формалар байлығы менән айырылып тора. Уның поэтик стиле формалашыуҙа рус классик поэзияһының, бигерәк тә В.Маяковский поэзияһының, йоғонтоһо ҙур.

В.Маяковский рус классик поэзияһының күренекле шағиры, “новаторы”, “ораторы” булһа, Р.Ниғмәти башҡорт поэзияһы үҫешенә ҙур өлөш индергән атаҡлы әҙип, “новатор”.

Кәримова Карина,

 Орджоникидзе районы 64-се гимназияһының 8 синыф уҡыусыһы.

Ғилми етәксеһе: Ғайсина Гөлсинә Хәсән ҡыҙы,

башҡорт теле һәм әҙәбиәте уҡытыусыһы.

Рәшит Ниғмәтиҙең “Үлтер, улым, фашисты ” помаһында халыҡ ижады традицияларының сағылышы.

Рәшит Ниғмәти башҡорт әҙәбиәтендә иң сағыу, иң аһәңле, иң йәйғорлы эҙ ҡалдырған әҙип. Уның бигерәк тә Бөйөк Ватан һуғышы йылдарындағы ижады бик әһәмиәтле. Уның әҫәрҙәре һуғыш ваҡытында халыҡҡа көс, дәрт, ышаныс өҫтәне. Бөйөк Ватан һуғышы йылдары Ниғмәти ижадының яңы бер этабын – ҡәләменең штыкка тиңләнер ҡеүәтле яҡтарын – асып ебәрҙе.

Рәшит Ниғмәти аҫыл әҫәрҙәренең береһе - “Үлтер, улым, фашисты!” поэмаһын (1942) Бөйөк Ватан һуғышының иң көсөргәнешле ваҡытында яҙа.

Милли рухлы шағирыбыҙ йәш сағынан уҡ башҡорт фольклорын, йырҙар, бәйеттәр, эпос-ҡобайырҙар рухын һәм поэтикаһын бөтә зиһене, йөрәге менән үҙенә һендергәйне. 

Беҙ үҙебеҙҙең фәнни тикшереү эшенең маҡсаты итеп, Рәшит Ниғмәтиҙең “Үлтер, улым, фашисты” поэмаһында халыҡ ижады традицияларының сағылышын тикшереүҙе ҡуйҙыҡ.

Ғилми эшебеҙҙең актуаллеген Рәшит Ниғмәтиҙең киләһе быуындарға ҡалдырған әһәмиәте менән иҫбат итәбеҙ, йәғни ул күтәргән проблемалар әле лә актуаллеген юғалтмаған, уның әҫәрҙәре әҙәбиәтебеҙҙең алтын фондын биҙәй.

Халҡының берҙәмлеген, фронт менән тыл бәйләнешен, һалдаттарҙың батырлығын “Үлтер, улым, фашисты” поэмаһы милли колоритлы итеп, героик эпостарҙағыса эпик планда асыуы менән үҙенсәлекле. Илебеҙ тарихындағы иң хәтәр дәүерҙәрҙең береһендә шағирҙың башҡорт халҡы поэзияһының гүзәл традицияларына, һуғышсан рухына мөрәжәғәт итеүенең тәрән идея-эстетик маҡсаты бар. Ғәҙәттә, героик эпостарҙа халыҡ батырҙарының көс сығанағы, изге көрәше сағыла, фиҙәҡәрлек, илде һаҡлау идеялары поэтиклаштырыла.  Рәшит Ниғмәтиҙең “Үлтер, улым, фашисты! ” поэмаһында ла беҙ шуны күрәбеҙ. Мәҫәлән:

Эскадрондар китте атакаға,

“Ур-ра!” яңғырап торҙо күктәрҙә.

Ташландылар Урат егеттәре

Халыҡ приговорын үтәргә.

Үҙ иңдәре менән гитлерсылар

Татынылар Урал ҡоросон,

Яҙғы йәшен кеүек балҡып торҙо

Майор Нафиҡовтың ҡылысы.

Башҡорт фольклорының эпик репертуарындағы ҡобайыр кеүек жанрҙарында ғәйрәтлек, Тыуған ил азатлығы өсөн көсөңдө аямау, дошманға нәфрәт хистәре халыҡты өндәүсе Ватан ораны төҫөн ала. Рәшит Ниғмәтиҙең “Үлтер, улым, фашисты” поэмаһында ошо сағылыш таба. Мәҫәлән:

Приговор шундай:

· Күпме йүкә,

Күпме шыршы булһа Уралда

Урал һәм Дон өсөн һуғышҡанда

Тап шул хәтле дошман турарға.

Приговор шундай:

-Күпме табан,

Күпме суртан булһа һыуҙарҙа,

Иҙел һәм Дон өсөн һуғышҡанда,

Тап шул хәтле дошман турарға!

Халыҡ ижадының бына ошондай поэтик традицияларына мөрәжәғәт итеп, Рәшит Ниғмәти үҙ поэмаһын Ватан ораны, халыҡтың йөрәк һүҙе формаһында еткереү өсөн эпос рухын, ҡобайыр алымдарын бик оҫта файҙалана.

Поэма ваҡытты ҡобайыр алымдарында тасуирлаған эпик күренеш менән асыла:

Ай, таң ине, таң ине,

Ҡыҙарып тыуған таң ине:

Тауына алтын нур ҡойған,

Талына көмөш нур ҡойған

Йөҙ ҙә етмеш өсөнсө

Ҙур ҡояшлы таң ине...

Дошман яуҙарының илебеҙ сиктәрен емереп үткәнен күреп торған Уралтау “юлбарыҫтай ярһынып” аяҡҡа баҫа һәм ил улдары алдында телмәр тота. “Усына шоңҡар ҡундырған, еренә батыр туҙырған, иленә яу килгәндә, егетен атҡа мендереп, дошманын пыр туҙҙырған, дуҫын түргә уҙҙырған, аҫыл, батыр Урал” үҙ телмәрендә Тыуған ил азатлығының ни икәнен әйтә, илен-ерен һаҡлап дан ҡаҙанған батыр улдарын иҫкә ала, хас дошманға ҡаршы яуға саҡыра.

Рәшит Ниғмәтиҙең был поэмала Уралтау образын, шулай уҡ башҡорт халҡының атаҡлы улдары Ҡаһым түрә, Салауат, Шәһит Хоҙайбирҙиндәрҙе иҫкә алауы - әҫәрҙе халыҡ эпосына яҡынлаштыра.

Шағир, шулай итеп Уралтауҙы, башҡорт халыҡ ауыҙ-тел ижадындағыса, символик төҫ алған тере образ рәүешендә һүрәтләй, илгә әфәт ябрылғанын Уралтау һиҙеп, тойоп тора һәм ил улдарын тыуған илде һаҡлар өсөн яуға өндәй. Дошманды еңеп ҡайтырға саҡыра. 

Һыуһағандың теләге һыу була.ти

Аҙашҡандың эҙләгәне юл була, ти

Яу килгәндә, ялман һымаҡ , боҫоп ятһа,

Ир-егеттең үлгәне тап шул була, ти.

Бел: дошмандың ауыҙ-мороно ҡанда булыр,

Күҙ сағараҙ, ҡаҡса йөҙө ҡара булыр,

Шул дошманды ҡырмайынса ҡайтма, улым.

Башҡорт халыҡ ижадында тыуған ерҙең традицион Уралтау образында һынландырылышынан сығып, шағир тәүҙә “Уралтауҙың башына болот сорнаған, алтын билбау ураған, илгә дошман килгәндә һыҡтап ҡарап тормаған” мөһабәт портретын бирә, уның һуғышсан традицияларын күҙ алдына баҫтыра. Автор ошо традицион образға “йәйрәп ятҡан ете ер”, “ташып ятҡан ете күл”, “шаулап торған ете урман” арттарындағы ҙур илебеҙ киңлектәренбергә ҡушып, Тыуған илдең оло образын тыуҙырыуға, бер ғаиләләй йәшәгән халыҡтар дуҫлығын, совет идеяларын данлауға килә.

Уралтау образына бәйләнешле күренештәрҙең ҡобайыр алымдарында бирелеп, бөйөк рус еренә маҡтау яуҙырған өлөштәрҙең, “Игорь полкы тураһында һүҙ” эпосындағыса, рефрен менән башланып, В. Маяковскийҙың шиғри юлдары менән ҡеүәтләнеше үҙе үк милли һәм интернациональ тойғолар диалектикаһының үҙенсәлекле художество алымдарына йәтеш сағылышын һөйләп тора.

Совет кешеләренә дошманға ҡарата нәфрәт уты тәрбиәләү мәсьәләһенә лә Ниғмәти был поэмала бик үҙенсәлекле килә. Шул уҡ һалмаҡ стилле ҡобайыр алымдары ярҙамында ул ил өҫтөнә ябырылған дәһшәттең ҙурлығын, дошмандарҙың мәкерлеген йөрәкте тетрәтерҙәй көс менән асып һала, ҡырағай януарҙан вәхшерәк фашизм менән көрәштең йә үлем, йә йәшәү өсөн барғанын күрһәтә.

Иллеләге инәңде

Хур итмәһендәр тиһәң,

Ынйылай йәшен ағыҙып,

Сейәләй ҡанын тамыҙып,

Кәүҙәһен утта көйҙөрөп,

Һөйәген ондай төйҙөрөп,

Көл итмәһендәр тиһәң,-

Үлтер, улым, яуызды!

Үлтер, улым, яуызды!

Шул алышта кешеләрҙең ҡеүәтен данлай.

Композицион яҡтан поэма Башҡорт атлы дивизияһын ойоштороу күренешен, уның һуғыш хәрәкәттәрен һөйләгән өлөштәрҙән һәм Уралтауҙың телмәре, приказы, хаты рәүешендә бирелгән монолог формаһындағы өлөштәрҙән тора. Монологик бүлектәр һәм поэманың инеш өлөшө, йөкмәтке һәм художество маҡсатына ярашлы рәүештә, ҡобайыр стиленә нигеҙләнгән 

Оҙон-оҙон юлдарҙы

Елеп үткән егетем,

Тәрән-тәрән һыуҙарҙы

Һикереп үткән егетем,

Ҡарағай ҡара урманды

Ҡарғып үткән егетем,

· Бирмәйем,- тип,- Уралды,-

Яуға киткән егетем,

Тыңла,  Урал ни тиер,

Урал һиңә ни тиер.

 Хәл-хәрәкәттәр менән бәйле өлөштәр ғәҙәттәге әҙәби стилгә һалыныр.  Бүлектәр шул уҡ ваҡытта билдәле бер композицион үҙаллылыҡ сифаттарына эйә. Был композицион-сюжет ҡоролошо ҡобайырға тартым поэманың циклизация юлы менән берләшеү ише милли поэтик традицияһына тамырлана. Башҡорт халыҡ традицияларына барып тоташҡан һәм шунан үҫеп сыҡҡан бындай формалар “Үлтер, улым, фашисты!” поэмаһын жанр йәһәтенән поэма-эпосҡа яҡынайталар. Былар, үҙ сиратында, поэманың фольклор һәм әҙәби формалар менән аралашҡан оригиналь бер стилен хасил итә.

“Үлтер, улым, фашисты!” поэмаһы художество үҙенсәлеге менән героик эпостарға яҡын, Уралтауҙы тасуирлаған өлөштәр һәм Урлатауҙың телмәре, фарманы, хат рәүешендә яҙылған бүлектәр ҡобайыр алымдарында бирелгән. 

Ай, Урал мин, Урал мин,

Ай, Урал мин, Урал мин,

Башына болот орнаған,

Алтын билбау ураған,

Илгә дошман килгәндә

Һыҡтап ҡарап тормаған

Мәғрур, бөйөк Урал мин,

Мөһабәт, киң Урал мин.

Былар иһә поэманың күп юллы строфаларының синтаксик параллелизм, поэтик ҡабатлауҙар, һорау-яуап кеүек бай стилистик сараларын, милли үҙенсәлекле поэтик стилен билдәләй.”Алтын йомғаҡ – ал ҡояш”, “типһә тимер өҙөрҙәй, һуҡһа ташты иҙерҙәй”, “Сулпанда эшкә башлаған, Өлкәрҙә эшен ташлаған”, “Һыуһағандың теләге һыу булһа, ти, аҙашҡандың эҙләгәне юл була, ти” тибындағы фразеологик әйтемдәр, “аҫыл ҡала”, “алтын бала”, “мәғрүр, бөйөк Урал” кеүек даими һүҙбәйләнештәр поэманың халыҡсан стиле сараларын характерлайҙар. Шуға күрә лә шағирҙың халыҡсан образлауҙарға, уның традицияларына нигеҙләнеп ижад ителгән был поэмаһы ҙур тәьҫир көсөнә эйә булды. Поэма һуғыш йылдарында халыҡтың яратып уҡыған әҫәренә әйләнде, уның күп строфалары өскөл фронт хаттарында урын алды. 

Шулай итеп, Рәшит Ниғмәтиҙең “Үлтер, улым, фашисты!”поэмаһын халыҡ ижады традицияларына мөрәжәғәт итеп ижад итеүе уны халыҡҡа яҡын итте, бигерәк тә ауыр һуғыш осронда халыҡҡа йәшәүгә көс, ышаныс бирҙе. 

ученица 11 А класса средняя школа № 98 Орджоникидзевского района.

РАШИТ НИГМАТИ

НИГМАТИ Рашит (наст. имя и фам.- Рашит Нигматуллинович Нигматуллин) [27.1(9.2).1909, дер. Дингизбай, ныне Большечерниговского р-на Куйбышевской обл.,- 13.10.1959, Уфа], башкирский советский поэт, нар. поэт Башк. АССР (1959). Чл. КПСС с 1944. Печатался с 1926. В 1933 вышел сб. стихов "Вступление". В поэмах "Голос истории" (1934), "Прекрасны долины Ак-Идели" (1940) и др. запечатлены героич. черты сов. народа. Образы сов. воинов созданы в лучших произв. воен. лет: "Поэма о герое" (1941), героико-патетич. поэма "Убей, сын мой, фашиста!" (1942). Пути Коммунистической партии поев, поэма "Большевик" (1948). Широко звучит в послевоенном творчестве H. тема труда советских людей (поэма "Девушка с Сакмара", 1952; сб.стихов "Слово привета",1955, и др.). Выступал как драматург; писал для детей. Перевёл соч. А. С. Пушкина, В. В. Маяковского и др. Награждён 2 орденами, а также медалями.
Народный поэт Башкирии Рашит Нигмати принадлежит ко второму поколению писателей, продолжающих традиции основоположника башкирской литературы М.Гафури. Лучшие стихи Нигмати, его поэмы «Прекрасные долины Агидели», «Девушка с Сакмара», «Из искры пламя» и другие, отражающие героические дела народа, обогатили молодую национальную литературу, внесли в нее много новых тем и мотивов, новых жанров и поэтических форм. Как драматург, переводчик и публицист, он внес большой вклад в башкирскую литературу.

Начало литературной деятельности Рашита Нигмати относится к середине двадцатых годов. Но период беспрерывного поиска продолжался сравнительно долго, и, наряду с определенными поэтическими удачами, нередко наблюдались и срывы. Он на некоторое время подпал под влияние богемно-пессимистических мотивов в поэзии. Лишь в начале тридцатых годов, когда определяющей темой его поэзии становится люди труда, начинает складываться его индивидуальный поэтический стиль.

Уже в первом сборнике стихов – «Вступление» (1933) – чувствуется стремление Нигмати запечатлеть новые явления действительности, раскрыть образы новых людей и уже выявляются некоторые особенности его стиля: агитационность, публицистический пафос, тяготение к лиро-эпическим жанрам. Появление небольшой поэмы «Приговор полей» (1933) и стихотворений «Под маской», «Любовь» (1933) знаменует новый этап в творчестве Нигмати.

Пафос утверждения и прославления нового составляет одну из наиболее существенных черт лирики Рашита Нигмати, определяет многие её художественные особенности: публицистический накал, афористичность, эмоционально-повышенные интонации. В творчестве Нигмати ярко проявляются традиции В.Маяковского, непосредственное влияние его могучей поэзии, которую талантливый башкирский художник слова сознательно избрал для себя образцом. 

В поэмах «Жизнь, рожденная в бурях» и «Прекрасны долины Агидели», созданных в тридцатые годы, Рашит Нигмати показал себя мастером больших лиро-эпических форм. Если в первой поэме в широком эпическом плане были изображены годы гражданской войны, восстановление народного хозяйства и коллективизация в Башкирии, то во второй поэме нашли отражение героическое прошлое и счастливое настоящее башкирского народа. В поэме «Прекрасные долины Агидели» автор творчески использует многие жанры народной поэзии ( песни, легенды, кубаиры ). Традиционные образы родной земли – реки Агидели и горы Урал-тау – наполняются в поэме новым содержанием, становятся символами Башкирии.

В годы Великой Отечественной войны ещё громче зазвучал голос поэта. Особо примечательно стихотворение «Если не вернусь я». Поэт в этом произведении просто и ясно сказал о том, за что сражаются люди, что мир на земле – это памятник защитнику-воину.

Не вернусь – так памятник не ставьте:

Я ведь только долг свой выполнял.

Вспомнив, скажете:

Простой был парень,

А за мир на всей земле он пал.

Покукует вечером кукушка,

Соловей просвищет обо мне,

Песнями девичьи хороводы

Вспомнят про солдата по весне…

(Перевод В.Казанского)

Вот одно из лучших стихотворений Нигмати, которое отражает самую суть его творчества: без любви нет жизни, но эту любовь нужно взрастить в самом себе, быть достойным её и только тогда твоя жизнь наполнится смыслом.

Я искал тебя ,красу,

Без дороги, без пути, - 

Ни в долине, ни в лесу

Я не мог тебя найти.

Я всю степь с высоких скал

Оглядел издалека, -

Но и в ней не отыскал

Я заветного платка.

Находил твоё жильё

И обманывался вновь

В сердце заглянул своё:

Вот ты где, моя любовь.

 ( Перевод П.Шубина)

Мустай Карим так писал о своём друге Рашите Нигмати: «Прямота и честность, мужество и отзывчивость всегда отличали его цельную натуру. Он поступал не так, как ему выгодно, а только так, как было нужно для общего дела. Требовательный к творчеству товарищей, он был взыскателен и к себе… Рашит Нигмати написал сотни стихотворений, более десятки поэм, несколько пьес и прозаических произведений. Его творчество стало неотъемлемой частью духовного богатства башкирского народа. Поэтому народ и назвал его своим поэтом – народным». 

СПИСОК ЛИТЕРАТУРЫ:
1.Справочное пособие для учащихся общеобразовательных школ. Уфа, 2000

Ҡарабаев Илнур,

Орджоникидзе  районы 80-се урта дөйөм белем биреү мәктәбенең
 7Б синыф уҡыусыһы

Етәксеһе:  Ҡаһарманова Зөлфиә Ғәбит ҡыҙы,

башҡорт теле һәм әҙәбиәте уҡытыусыһы

Р.Ниғмәти  шиғриәтендә   метафоралар.

Рәшит Ниғмәти  шиғриәте - эстәлеге, йөкмәткеһе һәм образлылыҡ көсө менән айырылып торған ижад.    Шағир ҡыҫҡа ғына ғүмерендә беҙгә бай ижади мираҫ ҡалдырҙы. Әҫәрҙәре матурлыҡҡа, әхлаҡ-әҙәпкә өйрәтә, Ватан-Әсәгә һөйөү тойғолары тәрбиәләй, тәбиғәт һәм мөхәббәт менән ләззәтләнеү хистәрен үҫтерә. Р.Ниғмәти поэзияһының тематикаһы бик киң.  Ул – оло һүҙ оҫтаһы, кемделер ҡабатламай, донъяның биҙәктәрен үҙенсә күҙаллай, һынландыра. Шағирҙың һүрәтләү сараларын төрлө.
Рәшит Ниғмәти   уратып алған мөхитте,  кешенең эске донъяһын,  уй-кисерештәрен сағылдырыу  өсөн әллә ниндәй ҡатмарлы һүҙҙәр эҙләмәй. Уның ябай, кешенең күңеленә үтеп инерлек  һүҙҙәр ҡулланып,  йөрәгенән сыҡҡан  хистәр менән һуғарып ижад иткән шиғырҙары  үҙенә  йәлеп  итә.
Поэзия ул – тирә-яҡ донъяны образдар аша күҙ алдына килтереү. Шиғри  әҫәрҙең һүҙ мәғәнәһе күрше  һүҙҙәрҙең мәғәнәһе нигеҙендә асыҡлана. Йыш ҡына шундай бәйләнеш һүҙҙең мәғәнәһен дә  үҙгәртеп ебәрә. Тормоштағы ябай ғына күренештән дә мәғәнә табыу, кеше, донъя яҙмышына бәйләү Рәшит Ниғмәти шиғриәтенең һүрәтләү масштабын билдәләй. Тағы ла шул сифат хас шағир поэзияһына: уның шиғриәте ихласлыҡҡа ҡоролған, уй-хыялдары,  кисерештәре үҙ башынан  һәм йөрәгенән үткән, шуға ла улар тәбиғи, халыҡсан һәм уҡыусы тарафынан ихлас ҡабул ителә. Ул йәнле образ тыуҙырыу өсөн төрлө һүрәтләү сараларын, поэтик биҙәктәрҙе уңышлы ҡуллана.                

Р.Ниғмәти шиғриәтендә метафоралар ҙур урын биләй. Метафора тормошто, тәбиғәтте, теге йәки был күренеште һынлы итеп һүрәтләүҙең бер юлы булып һанала. Улар ярҙамында автор теге йәки был  күренешкә үҙ мөнәсәбәтен асыҡтан-асыҡ белдерә, уй-фекерен кешенең аңына ғына түгел, ә йөрәгенә, күңеленә, эске хистәренә үтеп инерлек дәрәжәлә еткереү мөмкинлегенә эйә була. Метафора әҫәрҙе матурлау-биҙәкләү өсөн генә түгел, ә, бәлки, уның идея-эстәлеген асыҡлау, йәнлелек өҫтәү, төрлө стилистик тасуирлау маҡсатында ҡулланыла. Миҫал:
“Тау артынан болот ҡалҡып сыҡты,

Ташҡын кеүек ҡайнап ,  ҡуйырып,

Әллә океан ,

Әллә барлыҡ диңгеҙ

Күтәрелде микән бер юлы? “

( “Йәйге ямғыр” шиғырынан).

Был өҙөктә   океан, диңгеҙ күтәрелде  - метафора,  ике компоненттан тора, исем  һәм  ҡылымдан килгән, ҡылым шаһитлы үткән заманда бирелгән. Бында һауалағы болоттарҙың горизонттан сыҡҡанда тулҡынланыуы, ҡабарыуы океандың, диңгеҙҙең тулҡынланыуы  аша  һүрәтләнә.

Ҡайһы бер метафоралар  аша  йәнле әйберҙәргә, хайуандарға,  кешеләргә хас хәл, хәрәкәттәр ярҙамында тәбиғәттәге процестар бирелгән:

...Ялан буйлап һалҡын ел йүгерҙе,

Арыштарҙың һыйпап арҡаһын
Талдар шаулаштылар ,  көнбағыштың

Ҡалтыранды һары ҡалпағы.

Аяҡ үрә баҫып ҡыуандылар

Миңә баш эйеүсе игендәр.

Талдар таҡмаҡ әйтте,

Ә көнбағыш
Бейеп торҙо баҫҡан ерендә.

( “Йәйге ямғыр” шиғырынан.)

“Ҡалтыранды һары ҡалпағы”, “ел йүгерҙе , һыйпап арҡаһын”, “игендәр ҡыуандылар”,”талдар таҡмаҡ әйтте”, “көнбағыш бейеп торҙо” – метафоралар,  сөнки уларҙың торошон һүрәтләгәндә автор кешеләргә хас хәрәкәттәрҙе ҡулланған. Һәм  һалҡын ел, арыштар, талдар, көнбағыш беҙҙең  күҙ алдыбыҙға  йәнле нәмәләр  булып баҫа.

Метафоралар күсереү һөҙөмтәһендә барлыҡҡа киләләр һәм  предметтарҙың, күренештәрҙең тура атамаһы кеүек ҡабул ителә. Улар ярҙамында Р.Ниғмәти уҡыусының хәтерендә ҡалырлыҡ картина, тәбиғәт күренештәрен ижад иткән. Йәнле предметтарҙың киҫәктәре, өлөштәре, атамалары  йәнһеҙ нәмәләргә күсерелә. Миҫал:
“Шаян йондоҙ

Тәҙрәләрҙән эйелеп ҡараны,

Бары ла йоҡлай...( “Дала мөхәббәте” шиғырынан)

Бында йондоҙға кеше сифаты( шаянлыҡ) һәм хәрәкәте (эйелеп ҡараны) күсерелгән.

“Йөрәк йырын станоктар

Магнит һымаҡ тартып алдылар” 

(“Беҙҙең мөхәббәт” шиғырынан).

Ғөмүмән, Рәшит Ниғмәти шиғриәтендә нескә мәғәнә төҫмөрҙәрен  белдереү маҡсатында  күсмә мәғәнәләге һүҙҙәр күп ҡулланыла. Был телдең  һығылмалылығын, эмоционаллеген, тәьҫир итеү көсөн арттыра һәм шағирҙың фекерен тәрәнерәк аңларға ярҙам итә. Миҫал:
“Ҡояш ҡаршы сыға,
Далаларға һибеп иртәһен”.

“Далаларҙа йылдар , тракторлап,

Коммунаға табан ағалар...” (“Дала мөхәббәте” шиғырынан)

“Йәште һөртөп була,

Күңел илау – йөрәк яндыра...”( Беҙҙең мөхәббәт” шиғырынан)

 “Һыҙлана йөрәк шул яңғыҙ
Ҡайынды күргән һайын...”

“Күҙ аса ҡайын. Тирә- яҡ

Үрт үткән дала һымаҡ.” (“Яңғыҙ ҡайын” шиғырынан)

Метафоралар  төрлө стилистик биҙәктәргә бай. Улар  әҫәрҙең формаһы һәм йөкмәткеһе менән туранан-тура бәйләнештә тороп, уның йөкмәткеһен асырға ярҙам итәләр.  Тел саралары ярҙамында  Рәшит Ниғмәти  үҙ фекерҙәрен уҡыусыға еткереп кенә ҡалмай,  уның тойғоһона, хыялына тәьҫир итә, уны тулҡынландыра,  үҙенең геройҙары менән  шатлығын да,  ҡайғыһын да кисерергә мәжбүр итә.
“Беҙ мартенда тормош ҡайнатып,

Ғүмеребеҙгә шатлыҡ үрәбеҙ,

Кочагар дуҫ, аҡтар, әйҙә,

Мейестәге ҡояш йөрәген...”         

“Ергә миллион күҙҙән  ҡарап,

Йондоҙ арияһы уянған.

Ай,

Яланғас бала кеүек , 

Һыуға төшкән тәнен йыуырға” (“Трагедиялы төн” шиғырынан)

Метафоралар  һүрәтләү сараһы хеҙмәтен башҡарып, шағирҙың тел һәм стиль үҙенсәлектәрен билдәләйҙәр. Р.Ниғмәти шиғырҙарының яратып уҡылыуы, ихтирам ителеүе, тиҙ хәтерҙә ҡалыуы уларҙың нескә лирикаға бай булыуы менән генә түгел,  ә теленең байлығы, образлылығы менән аңлатыла. Уның шиғри теленең ябайлығын да, тапҡырлығын да, мәргәнлеген дә, халыҡсан үткерлеген дә күрәһең. Миҫал:

   “Тауҙың арҡаһында,

Таңдың атҡанында,

Моңло йырҙар йырлай аҡ ҡайын...”.  

“Ҡояш ҡайнар булған,

Ҡарт партизан шыуған

Йырлап аҡҡан шишмә буйына.”(“Һалҡын шишмә” шиғырынан).

Метафора ярҙамында шағир хәтерҙә ҡалырлыҡ картиналар, тәбиғәт күренештәре ижад итте. Миҫал:

“Яҙ килде , яҙ!

Ергә шатлыҡ килде, 

Ер   ырғытты    эсе     бошоуҙы” ( “Яҙ килде, яҙ!” шиғырынан).

Р.Ниғмәти ижадында метафоралар шулай уҡ ҡош исемдәренән, ҡиммәтле металдарҙан,  әкиәттәргә хас булған һүҙ – атамаларҙан  тора. Тормошта әленән-әле осрап торған һүҙ-атамалар уның шиғри әҫәрҙәренең деталенә әйләнгән :

“Һай, алтын ил ҡыҙҙары,

Ҙур дан менән балҡығыҙ” ( “Еңеүселәргә дан!” шиғырынан)

  “Алтын тауҙар алтын булһалар ҙа,

Мағаш кеүек матур булмаҫтар!”  (“Мағаш” шиғырынан)

“Әйтте: “Улым , бар көрәшкә,

Дошманды емер.

Ҡулдарың ҡорос булһындар,

Йөрәгең – тимер.” (“Әсә һүҙе”)

“Алпамыша һымаҡ ауҙарҙылар

Утыҙ миллион гектар сиҙәмде” (“Ялан ерҙәрҙә” шиғырынан) .

“Аҫыл , батыр Урал мин,

Алтын, баҡыр Урал мин “ (“Үлтер, улым, фашисты!” поэмаһынан)

Шиғырҙарҙағы йәнләндереүҙәр (ҡылым метафоралар)  бик үҙенсәлекле: предметтың эш-хәрәкәтенән тыш,  уның һыны ла, кешеләргә, хайуандарға хас булған тән ағзаларының образы, йөрөш-торошо, килбәте, тағы бик күп билдәләре аша йәнләндерелә, тере картина тыуҙырыла:

 “Алтын йомғаҡ – ал ҡояш

Ерҙе урап ҡайтҡанда” (“Үлтер, улым,  фашисты!” поэмаһынан)

“Түҙалманы Уралтау,

Сыҙаманы Уралтау,

Юлбарыҫтай ярһынып,

Һикереп баҫты Уралтау”((“Үлтер, улым,  фашисты!” поэмаһынан)

“Урал!

Үҙе боҙ диңгеҙҙең һыуын эсә,
Ә ҡойроғо ҡойона Аралда.” (“Йәмле Ағиҙел буйҙары”поэмаһынан)
“Ул йырҙарҙы  тын да алмайынса

Тыңлай торған булған Уралтау. (“Йәмле Ағиҙел буйҙары”поэмаһынан)

Шулай итеп, метафоралар Р.Ниғмәти ижадында шиғырҙың эмоционаллек дәрәжәһен көсәйтеп тә, авторҙың хистәрен, әйтергә теләгән фекерҙәрен тәрәнәйтеп тә киләләр, образдарҙы асыуҙа ҙур роль уйнайҙар.

Ҡулланылған әҙәбиәт:
1.Байым Берйән.Ижадсылар(Ижади портреттар): очерктар, мәҡәләләр.-Өфө:Китап,2008.-232 бит.

2.Рәшит Ниғмәти.Дауылдар тыуҙырған ғүмер: шиғырҙар, поэмалар.-Өфө: Китап, 2009.-264 бит.

3.Башҡортостан уҡытыусыһы, 9-сы һан , 2005 йыл.

Зәйдуллина  Айгөл, 

Орджоникидзе районы   85-се урта дөйөм белем биреү мәктәбенең 

9в синыфы уҡыусыһы

Етәксеһе:  Исиргакова Зилә Зәйнулла ҡыҙы,

 башҡорт теле һәм әҙәбиәте уҡытыусыһы

Рәшит Ниғмәтиҙең “Үлтер, улым, фашисты!” поэмаһында халыҡ ижады традициялары

Бөйөк  Ватан һуғышының иң ҡыҙған осоронда, һуғыш барған айҙарҙа, Рәшит Ниғмәти  “Үлтер, улым, фашисты!” (1942) поэмаһын яҙа. Башҡорт атлы дивизияһының Дон далаларындағы дошманға ҡаршы һуғышып, фронт менән тыл берҙәмлеген сағылдырған был поэма идея-тематик йөкмәткеһе һәм художество үҙенсәлектәре яғынан халыҡтың героик эпостарына тартым. Ғәҙәттә, героик эпостарҙа халыҡ батырҙарының көс сығанағы, изге көрәштәре һүрәтләнә, ғәйрәтлелек, илде һаҡлау идеялары поэтиклаштырыла. Башҡорт  фольклорының эпик репертуарындағы ҡобайыр кеүек  жанрҙарҙа Тыуған ил азатлығы өсөн көсөңдө аямау, дошманға нәфрәт хистәре халыҡты көрәшкә саҡырыусы Ватан ораны төҫөн ала.

Халыҡ ижадының шундай поэтик традицияларына мөрәжәғәт итеп, Р.Ниғмәти үҙ поэмаһын Ватан ораны, халыҡтың йөрәк һүҙе формаһында еткереү өсөн эпос рухын, ҡобайыр алымдарын бик оҫта файҙалана.

Поэма ваҡытты ҡобайыр алымдарында тасуирланған эпик күренеш менән асыла:

Ай, таң ине, таң ине,

Ҡыҙарып тыуған таң ине:

Тауына алтын нур ҡойған,

Талына көмөш нур ҡойған

Йөҙ ҙә етмеш өсөнсө

Ҙур ҡояшлы таң ине…

Дошман яуҙарының илебеҙ сиктәрен емереп үткәнен күреп торған Уралтау “юлбарыҫтай ярһынып” аяҡҡа баҫа һәм ил улдары алдында телмәр тота. “Усына шоңҡар ҡундырған, еренә батыр тыуҙырған, иленә яу килгәндә, егетен атҡа мендереп, дошманын пыр туҙҙырған, дуҫын түргә уҙҙырған,  аҫыл батыр Урал” үҙ телмәрендә Тыуған ил азатлығының ни икәнен әйтә, илен-ерен һаҡлап дан ҡаҙанған батыр улдарын иҫкә ала, дошмандарға  ҡаршы яуға сығырға саҡыра.

“Уралдың приказы” бүлегендә Урал үҙ улына ҡошҡа әйләнеп осҡан дошманды ыласын булып тибеп төшөрөргә, балыҡ булып һыуға сумһа, суртан булып, дөрөп сығырға, төлкө булып өңгә инһә, һунарсылай йәнен ҡыйырға әмер бирә. Башҡорт атлылары иһә йә Гастелло кеүек йән бирергә, йә дошманды еңеп ҡайтырға ант итә.

“Уралдың хаты” тигән һуңғы бүлек халыҡтың һуғышсылары биргән наказы рәүешендә яҙылған. Бөтә ил яҙмышын белеп, иңрәп ятҡан даланы, ҡанап ятҡан яраны күреп торған Урал, алтмыштағы ата, иллеләге әсә, ҡарлуғас-кәләш, бишектәге бала образдары һәм улар исеменән һөйләгән Урал телмәре – барыһы ла ҡобайыр стилендә яҙылған.

Шағир, шулай итеп, Уралтауҙы, башҡорт халыҡ ауыҙ-тел ижадындағыса, символик төҫ алған тере образ рәүешендә һүрәтләй. Башҡорт халҡы күңелендә урынлашҡан тыуған ерҙең традицион образы Уралтауға “йәйрәп ятҡан ете ер”, “ташып ятҡан ете күл”, “шаулап торған ете урман”   артындағы ҙур илебеҙ киңлектәре ҡушылып, поэмала Тыуған илдең оло образы тыуҙырыла. Шуға ла Уралтауҙың үҙ улдарына мөрәжәғәтенә ҙур патриотик, оло туғанлыҡ  тойғолары  һалынған. 

Р.Ниғмәтиҙең ”Үлтер, улым, фашисты!” поэмаһында Уралтау образын биреүе, башҡорт халҡының яугир традицияларын хәтергә төшөрөүе, Ҡаһым түрә, Салауат кеүек полководецтарын атауы, Шәһит Хоҙайбирҙин һымаҡ революционерҙарҙы иҫкә алыуы - әҫәрен халыҡ эпосына оҡшаш ҡороуы - һәммәһе лә ана шул патриотизм һәм  милли ғорурлыҡ тойғоларын тәрбиәләүгә йүнәлтелгән. Ә һуғыш яланында башҡорт егеттәренең Тыуған ил алдындағы мөҡәддәс бурыстарын йәнен-тәнен аямай намыҫ менән үтәүҙәрен, батыр һуғышсыларын һүрәтләү, яңынан-яңы геройҙар тыуыуын данлау оло тойғоларҙың яуҙа ниндәй ҡеүәт биргәнлеген шулай уҡ асыҡ характерлай.

Был поэма художество үҙенсәлеге менән героик эпостарға яҡын. Уралтауҙы тасуирлаған өлөштәр һәм Уралтауҙың телмәре, фарманы, хаты рәүешендә яҙылған бүлектәр ҡобайыр алымдарында бирелгән. Былар иһә поэманың күп юллы строфаларында поэтик ҡабатлауҙар, һорау-яуап кеүек бай стилистик сараларын, милли үҙенсәлекле поэтик стилен билдәләй. “Алтын йомғаҡ - ал ҡояш”, “типһә тимер өҙөрҙәй, һуҡһа ташты иҙерҙәй”, ”Һыуһағандың теләгәне һыу була, ти, аҙашҡандың эҙләгәне юл була, ти” тибындағы фразеологик әйтемдәр, “аҫыл ҡала”, “алтын бала” “бөйөк Урал” кеүек даими һүҙбәйләнештәр поэманың халыҡсан тел-стиле сараларын характерлайҙар. Шуға күрә лә шағирҙың халыҡсан образлауҙарға, уның традицияларына нигеҙләнеп ижад ителгән был поэмаһы ҙур тәьҫир көсөнә эйә. Тыуған илде һөйөү тойғоһо иң ауыр ваҡыттарҙа ла кешегә ҙур көс бирә, тиңһеҙ батырлыҡтарға алып бара. 

Рәшит Ниғмәти поэмала халыҡ поэзияһы традицияларын оҫта файҙаланған, башҡорт халҡының ауыр үткәнен, героик көрәшен асыҡ сағылдырған.  

Ҡулланылған әҙәбиәт:

1.  Урыҫ мәктәптәренең 10-сы синыфы өсөн башҡорт теле һәм әҙәбиәте        дәреслеге. 236-247-се биттәр.

2. “Ватандаш” журналы. Ғайса Хөсәйенов “Дәүер йырсыһы” 33-40- сы биттәр.

3. Рәшит Ниғмәти. “Дауылдар тыуҙырған ғүмер” китабы.

Сирғажина Динара,

Орджоникидзе районы 145-се урта дөйөм белем биреү мәктәбенең 

10 синыф уҡыусыһы

Етәксеһе: Ахунова Альбина Әлтәф ҡыҙы, 

башҡорт теле һәм әҙәбиәте уҡытыусыһы

Башҡортостандың халыҡ шағиры Рәшит Ниғмәтиҙең ижады әҙәбиәтебеҙ тарихында ҙур урын биләй. Уның үткер публицистик рухлы шиғриәте, поэмалары, дра​ма әҫәрҙәре илебеҙҙең, халҡыбыҙ тормошоноң, үткән быуаттағы 30-50-се йылдарын поэтик һәм драматик уткерлек менән сағылдырыуы йәһәтенән айырылып тора.
Рәшит Ниғмәти (Рәшит Ниғмәтулла улы Ниғмәтуллин) бынан йөҙ йыл элек, 1909 йылдың февралендә ул дәүерҙәге Һамар губернаһындағы Николаевка өйәҙенең Диңгеҙбай ауылында крәҫтиән ғаиләһендә тыуған. Уның ырыу тамыры — шәжәрәһе бик затлы: Ҡадир — Бикбау бей — Тәүкәй — Ҡотлогилде — Бикйән — Үтәгән — Юлымбәт — Диңгеҙбай — Өркөнбай — Ниғмәтулла — Рәшит... Ә Рәшит Ниғмәти тыуған Диңгеҙбай ауылына хәҙерге Ҡырмыҫҡалы районы ерҙәренән күсенеп киткән Диңгеҙбай тигән кеше нигеҙ һалған. Ете йәшенән Рәшит ауылдарындағы мәҙрәсәлә купмелер һабаҡ ала. Ләкин уға бары туғыҙ-ун бер йәштәр араһында башта — әсәһе, унан атаһы үлеп китеп, үкһеҙ йәтим ҡалған бала Һамар ҡалаһында, унан һуң Украинала балалар йортонда тәрбиәләнеп тере ҡала. аслыҡ йылдары үткәс, алыҫ Украинанан тыуған ауылына ҡайта. Унда нисек етте шулай бер йыл үкһеҙ йәшәгәс, ололар юллауы менән Өфөгә килеп, етем балалар өсөн асылған Ленин исемендәге мәктәпкә урынлаша.
Өфө мәктәбендә урта белем алып сыҡҡас, рабфакта уҡыу ниәте менән ул Мәскәүгә йүнәлә. Ләкин ауырып китеү сәбәпле кире Өфөгә ҡайтып, 1931 йылда Өфө рабфагын тамамлай.
Хеҙмәт юлы Туймазы районы гәзите редакцияһында эшлэү, 1934-1936 йылдарҙа Алыҫ  Көнсығышта Ҡыҙыл Армия сафында хеҙмәт итеү, унан кире Туймазы районына әйләнеп ҡайтыу, аҙаҡтан Өфөгә күсеп, республика гәзите редакцияларында, Яҙыусылар союзы сафына ингәс, уның аппаратында эшләү менэн дауам итә. Әҙәби ижад эшенең күтәрелеп китеүе лә ошо осорға  ҡарай.
Ижадының иң емешле осоро 30-сы йылдарҙың икенсе яртыһына, Бөйөк Ватан һуғышы һәм һуғыштан һуңғы 40-50-се йылдарға тура килә.
Бала сағынан ауыр тормош юлы, иртә етем  ҡалыу, бары үҙ көсө менән тормошҡа юл ярыу, замананың үҙ  ҡыҫынҡылыҡтары Рәшит Ниғмәтиҙә үпкә ауырыуын көсәйтә һәм 50 йәше тулғанда ғына уны был донъянан алып китә.
Әҙәбиәткә ул «Кереш» (1933) исемле шиғырҙар китабы менән шаулап килеп инде. «Дауылдар тыуҙырған ғүмер» (1938), «Йәмле Ағиҙел буйҙары» (1940), «Минең баҡсала» (1941), «Мөхәббәт һәм нәфрәт йыры» (1942), «Үлтер, улым, фашисты!» (1942), «Һинең кәләшеңдең  хаттары» (1943), «Башҡортостан һүҙе» (1944), «Шиғырҙар, поэмалар» (1946), «Киләсәккә сәйәхәт» (1947), «Һайланма әҫәрҙәр» (1951), «Һаҡмар ҡыҙы» (1952) поэмалары һәм китаптары менән милли шиғриәтебеҙ күгенән яҡты йондоҙҙай балҡып уҙҙы.
          Шағирҙың утыҙынсы йылдарҙа яҙған китаптарында әле ауыл тормошо, далалар һулышы, бала саҡ, йәшлек уй-тойғолары өҫтөнлөк итә. «Дала иртәләре» тигән шиғырҙар циклында үҙе был хаҡта шулай ти:
Үҙем ҡала гражданины булһам да,

Ашап үҫкәнгәме һарымһаҡ,

Белмәйемсе, дуҫтар, ни өсөндөр,

Уйҙар әле минең ауылса.
Тракторҙар шауы гөрөлдәп торған дала, баҫыу тәбиғәтен һүрәтләгәндә лә, һылыу ҡыҙҙарҙы һынландырғанда ла Ниғмәти ши-ғырҙарынан пейзаж лирикаһы бөркөлөп тора. 
Шағир йыш ҡына илебеҙҙең героик көрөш йылдарына ҡараш ташлай. Уның «Дауылдар тыуҙырған ғүмер» поэмаһы шулай ижад ителә. Ватан һәм батырлыҡ проблемалары үҙәк урынды биләй.          

Беҙ йырлайбыҙ  Ватан тураһында,
Тимәк, йырланалар батырҙар.
Йыр батырҙар тураһында булһа,
Тимәк,
Ул йыр Ватан хаҡында —

 ти был хаҡта шағир.
Милли рухлы шағирыбыҙ йәш сағынан уҡ башҡорт фольклорын, йырҙар, бәйеттәр, эпос-ҡобайырҙар рухын һәм поэтикаһын бөтә зиһене, йөрәге менән үҙенә һеңдергәйне. Бының бер матур өлгөһөн айырыуса «Йәмле Ағиҙел буйҙары» поэмаһында күрәбеҙ.
Был поэманың сюжет һыҙығы, Ағиҙел образы тирәһенә тупланып, ул йылға хаҡындағы йырҙарҙың, шулар нигеҙендә тыуған оҡшашлыҡтарҙың, ваҡиғаларҙың тарихи планда эҙмә-эҙлекле үҫеше ерлегендә ойоша. Эпик һыҙаттар аша һынландырылған Урал, Ағиҙел образдарын ли​рик тасуирлау, йырҙар менән ҡушарлап һүрәтләү поэманы лиризм менән һуғара. Быға ҡобайыр, легенда жанрҙарының үрелеп китеүе яғынан эпос элементтарын тағы ла көсәйтә.
Бөйөк Ватан һуғышы йылдары Ниғмәти ижадының яңы бер этабын — ҡәләменең штыкка тиңләнер ҡеүәтле яҡтарын — асып ебәрҙе.
Хәҙер Ниғмәтиҙең ҡәләме совет кешеләренең һуғыш осоронда бар ҡеүәтенә ҡабынып киткән патриотик тойғоларына нығыраҡ һуғарылып, мөхәббәт һәм нәфрәт утында ҡайрала ла йөрәк һүҙҙәре Тыуған илгә ҡайнар һөйөү, дошманға утлы үс булып ташып сыға. 

Шағир ижадында тыуған ер образы совет кешеләре күңелендә илгә оло Ьөйөү хисе, ә дошманға утлы нәфрәт кабыҙыу өсөн иң уткер образ функцияһында ҡулланыла. Был образда ул иң нескә һәм иң киҫкен тойғоларҙы бергә ойоштора. Шуға күрә әле генә күңел түрендә һулҡылдап талпынған хис, йә, «Тыуған илем өсөн!», «Үс ал, патриот!» шиғырзарындағыса, лозунгылы фразалар аша, көслө ынтылыш булып, тышҡа бәреп сыға, йә иһә, «Әсә һүҙе» балладаһындағыса, Ватан ораны төҫөн ала.
1942 йылда сыҡҡан китабының исеме менән «Мөхәббәт һәм нәфрәт йыры» тип атаны. Ул йырҙар фронтта һалдаттарға һуғышсан рух өҫтәне, тылдағыларға хеҙмәт дәрте бирҙе. 
Ниғмәти «Үлтер, улым, фашисты!» (1942) поэмаһын яҙа. Совет халҡының әхлаҡи-сәйәси берҙәмлеген, фронт менән тыл бәйләнешен, совет һалдаттарының батырлығын был поэма милли колоритлы итеп, героик эпостарҙағыса эпик планда асыуы менән үҙенсәлекле. Илебеҙ тарихындағы иң хәтәр дәүерҙәрҙең береһендә шағирҙың башҡорт халҡы поэзияһының гүзәл традицияларына, һуғышсан рухына мөрәжәғәт итеүенең тәрән идея-эстетик маҡсаты бар. Башҡорт фольклорының эпик репертуарындағы ҡобайыр кеүек жанрҙарында ғәйрәтлелек, Тыуған ил азатлығы өсөн көсөңдө аямау, дошманға нәфрәт хистәре халыҡты өндәүсе Ватан ораны төҫөн ала.
Башҡортостан һуғышсыларына шиғри хат рәүешендә теҙелгән был әҫәр үҙенең йөкмәткеһе һәм формаһы менән Башҡортостан хеҙмәтсәндәренең 1943 йылдың 22 авгусында яҙылған «Фронттағы башҡорт егеттәренә башҡорт халҡынан хат»ын хәтерләтә. Республика хеҙмәтсәндәренең фронттағы батырҙарына ебәргән ҡайнар сәләмдәре, бөтә йөрәктән әйтелгән рәхмәттәре, Шайморатов, Кусимов, Әхмәтов, Дәүләтов, Миңлеғолов, 'Кужаков кеүек йөҙләгән халыҡ батырҙары менән ғорурланыуҙары һәм уларға хөрмәт, дан яуҙырыуы шағирҙың был шиғри хатында ысын мәғәнәһендә поэтик төҫ ала.
Рәшит Ниғмэтиҙең һуғыш йылдарында ижад иткән поэзияһы халыҡ йөрәгенән ҡайнап сыҡҡан патриотик хистәрҙе публи​цистик алымдар, лирик биҙәктәр аша төрлөсә нәфисләп, үткер шиғри юлдарға һала белеүе менән айырыуса үтемле һәм тәьҫирле булды.
Бөйөк тарихи еңеүҙән тыныс шарттарҙа дауам иткән данлы йылдарҙа Рәшит Ниғмәти ижады тағы ла яңы бер баҫҡысҡа күтәрелде, халҡына арналған йөрәк хистәре ысын мәғәнәһендә дан булып ташты. 
Башҡортостандың халыҡ шағиры Рәшит Ниғмәти ижады милли әҙәбиәтебеҙ үҫешенең иң дә яуаплы этаптарының береһенә— 30-50-се йылдар арауығына тура килде. Тарихи яҡтан бик ауыр ошо осорҙа — коллективлаштырыу, репрессиялар, һуғыш, унан һуңғы ауыр йылдарҙа — башҡорт  әҙәбиәте һәм сәнғәте ныҡлап аяҡҡа баҫты, үҙен барлыҡ элекке Советтар Союзы кимәлендә танытыуға өлгәште. Рәшит Ниғмәти ошо мөһим дәүерҙә оло әҙиптәребеҙҙең береһе, милләтебеҙҙең иң куренекле шәхестәренең береһе булды. Артабан сәйәси, социаль тормош нисек кенә ҡараштарыбыҙҙы ҡырҡа үҙгәртеп ебәрмәһен, ул үҙ дәүеренең йырсыһы, ә уның ижады — шул дәүерҙең бик асыҡ, яҡты сағылышы булып ҡалды. Ул әҙәбиәтебеҙҙә тотош бер этапты, баҫҡысты билдәләй. Шул ижади баҫҡысҡа үрләп, артабанғы быуындар әҙәбиәткә килде. Башҡорт әҙәбиәтендә шиғриәттең яңы формалары, ҙур күләмле, сюжетлы, эпик характерҙары поэма жанры барлыҡҡа килде, ҡобайыр элементтары әйләнеп ҡайтты. Әҙәбиәтебеҙҙең артабанғы үҫеше ҙур дәрәжәлә Рәшит Ниғмәти һәм уның замандаш әҙиптәре булдырған ижади мөхит менән билдәләнде. Бөгөнгө мөхит, рух  та  уларҙың  мираҫына нигеҙләнә.

Әлмөхәмәтов Вилдан,

Орджоникидзе районы 62-се лицейының 10б синыф уҡыусыһы                                            

Ғилми етәксеһе : Ғәләүетдинова Эльмира Миңлехан ҡыҙы,

башҡорт теле һәм әҙәбиәте уҡытыусыһы 

”Ябай ҙа ул, бөйөк тә ул…”

Р.Ниғмәти бала сағынан уҡ уҡыуға әүәҫ була, атаһының әкиәттәрен, халыҡ хикәйәттәрен, поэтик әҫәрҙәрен йотлоғоп тыңлай, бәләкәс кенә дәфтәр алып, таҡмаҡтар яҙа, шиғырҙар сығара. Өфөлә буласаҡ әҙиптәр Б.Вәлид, Ғ.Йосопов, М.Хәй, М.Абдуллин, Ә.Чаныш менән бергә уҡый, улар бергәләп стена газетаһы сығаралар, ҡульяҙма журналдар сығаралар. Р.Ниғмәтиҙең ике-өс шиғыры ошо мәлдәрҙә “Башҡортостан йәштәре” газетаһында баҫылып сыға. Р.Ниғмәти шиғырҙары респуплика газеталарында, ”Сәсән”, ”Яңылыҡ”, ”Белем” журналдарында йыш ҡына күренә башлай. Был осорҙағы тәүге шиғырҙарында Р.Ниғмәти кешеләр күңелендә нығына барған  шатлыҡ-кинәнес тойғоһон, яңылыҡтың һәр өлкәлә еңеү яулауын һүрәтләргә ынтыла. Ҡалала тәрбиәләнһә лә, Р.Ниғмәтиҙең шиғри  күңеле унда бала сағынан уҡ поэтик хис тәрбиәләгән ауылға, далаға тартыла. Шуға ла уның тәүге ижади тәжрибәләре “ауылса” уйҙарға нигеҙләнә, шиғырҙарында тракторҙар симфонияһына күмелгән ҡырҙар, иртә һайын дала тынлығын “боҙған” хеҙмәт аһәңе (“Далаларҙа”), лирик хискә һөйөү (“Дала мөхәббәте”), дала ҡыҙҙары ( “Иркәләр”) төп һүрәтәләү обьектына әйләнә. Шуға Р.Ниғмәтиҙең шиғрҙарында уҡ поэтик тойғо сафлығы, лирик йылылыҡ айырым-асыҡ һиҙелә. Ауылдың үҙенсә күркәмлеге лә асыҡ һиҙелә. Ауылдың үҙенсә күркәмлеге лә, даланың шифалы һауаһы ла, күңелле хеҙмәт менән ҡайнаған баҫыу ҙа, ҡояш нурын йөҙҙәренә яғып, көлтәләрҙә матурлыҡ тапҡан ҡыҙҙар ҙа шағир күңелендә юғары тойғолар уята, уға поэтик дәрт, илһам бирә.

Р.Ниғмәтиҙең башланғыс осор ижадында, ”үҙенең тиҫтер ҡәләмдәштәре Ғ.Сәләм, Б.Бикбай, М.Марат поэзияһындағы шикелле шиғыр формаларын, ритм-интонацияны төрлөләндерергә тырышыу, поэтика өлкәһендә тынғыһыҙ эҙләнеү хас … Р.Ниғмәтиҙең шағир булараҡ өлгөрә башлауы уның “Маска аҫтында“, ”Һөйөү” ише шиғырҙарында, ”Баҫыу хөкөмө“ тигән поэмаһында сағылған проблемаларҙың идея-тематик актуаллегендә, һүрәтләүҙең художестволы тәьҫирлелегендә күренде. Был әҫәрҙең ижтимағи һәм художестволы-эстетик  әһәмиәте, берҙән, шағирҙың шул дәүерҙәге тормош талаптарын яҡшы аңлауы, дәүер һулышын асыҡ тойоуы, ауыл ысынбарлығын, ауыл халҡы психологияһын белеүе менән характерланһа, икенсенән, улар ят элементтарҙың ауыл хужалығын коллективлаштырыуға ҡаршы дошманлыҡ эштәре алып барыуының, көрәштең нескәртелгән формаларын ҡулланырға тырышыуҙарының реаль бирелешендә сағыла. Өсөнсөнән, сюжетлы был әҫәрҙәрҙә Р.Ниғмәти ижадында ҙур һәм мөһим урын алыр өсөн поэма жанрының, шағирҙың лиро-эпик ижад индивидуаллеген билдәләр төп сифаттарҙың тәүге сатҡылары ла күренә.

Хәрби хеҙмәткә алыныуы һәм махсус әҙерлек үтеүе Р.Ниғмәти ижадында патриотик теманың әһәмиәтле урын алыуына килтерҙе. Ижад һәм тормош тәжрибәһе үҫә барыу менән, уның ижадында Тыуған илде һаҡлау өсөн әҙерлек темаһы әҙәби-художество яғынан да камиллаша бара. ”Һағыныу хистәре” шиғырының лирик геройы, мәҫәлән, үҙенең ил һағында ни өсөн уяу торорға тейешлеген конкрет күҙ алдында килтерә, Ватынды һөйөү хисе менән хәрби әҙерлеген күтәреүҙә ул гражданлыҡ бурысын күрә.

Р.Ниғмәтиҙең патриотик  шиғырҙарында Тыуған илде һаҡлау темаһы, ғөмүмән, тыныслыҡ өсөн, һуғышҡа, фашизмға ҡаршы көрәш мотивтары менән тығыҙ үрелештә, берлектә яҡытыртыла. Уның япон самурайҙарының баҫып алыу теләген фашлаған (“Тулҡын карабы”), испан  патриоттарының героик көрәшен һүрәтләгән (“Испан ҡыҙы Тереза”, ”Ҡыҙыма хаттар”), халыҡтың героик үткәнен һәм тыныс тормоштағы ҡаҙаныштарын данлаған (“Мин постамын”) шиғырҙарында ла именлекте һаҡлау идеяһы төп урынды алды.

                     Р.Бикбаев” Ил сәсәне, халыҡ шағиры”  

Рәшит Ниғмәтиҙең утыҙынсы йылдарҙа яҙылған бер поэмаһы “Дауылдар тыуҙырған ғүмер“ тип атала. Ниғмәтиҙәр, Бикбайҙар,Сәләмдәр, М.Хәйҙәр революцияның дауыллы һауаһын һулап үҫеп, аңы, ҡарашы өр-яңы шарттарҙа асылған һәм нығынған тәүге быуын булып шиғриәткә килде. Минең тиҫтерҙәр өсөн, шулай уҡ беҙҙән олораҡ һәм беҙҙән йәшерәк кешеләр өсөн улар яңы заман шиғриәтенең иң яҡты йондоҙҙары булып балҡыны. Беҙҙең быуын шағирҙары иң элек бына ошо маяҡтарға ҡарап ижад доньяһына юл алды. Ысынлап та, утыҙынсы йылдар тигәндә, беҙҙең күҙ алдыбыҙға ғәжәп яҡты, күтәренке донья, гөрләп яңы тормош төҙөүсе илдең ғорур һыны килеп баҫа торғайны. Сәләмдәрҙең, Бикбайҙарҙың, Ниғмәттиҙәрҙең шиғри тауышы шул осорҙоң дәртле ритмын, ярһыу ынтылышын беҙгә еткерә ине.

Һуңынан ғына, егерменсе сьездан һуң ғына, белдек, утыҙынсы йылдар аҙағында башҡорт әҙәбиәте тулыһынса тиерлек ҡырылған булған. Ҡанлы ҡара ҡойон үткән урында иҫән ҡалған йәш көстәргә әҙәбиәттең изге вазифаһын ниндәй тетрәткес фәжиғәләрҙән һуң дауам итеп алып китергә, асылда күп нәмәләрҙе яңынан башларға тура килгән. Инквизация һуйышында улар иҫән ҡалһа ла, йәндәре иҙелмәй, күңелдәре ҡыйралмай ҡалмағандыр, әлбиттә. 

Ләкин барыбер революцион идеяларға ышанысты юғалтмаҫҡа, халыҡтың киләсәк яҙмышы тураһында ҡайғыртып, уның көслө рухын хәстәрләп, тештәрҙе ҡыҫып булһа ла, эшкә тотонорға кәрәк булған. Күҙ алдына килтереүе лә ҡурҡыныс: күптән инде Аҡмуллаларынан, Бабичтарынан, Йәнәбиҙәренән, Һәҙиәләренән, Ғөбәйҙәренән, Ишемғолдарын, Насриҙарын юғалтҡан башҡорт әҙәбиәтенең яҙмышы, шул саҡта Бикбайҙар, Ниғмәтиҙәр, Кулибайҙар, Даяндар, Мостай Кәримдәр кеүек йәш таяныстар булмаһа, тағы ла ни тиклем аяныслыраҡ булыр ине. Етмәһә, тиҙҙән Сәләм аранан китә, Али Карнай, М.Хәй, М.Харис һәм башҡа таланттар һуғышта һәләк була.

Бына ниндәй шарттарҙа ижад итергә тура килә Рәшит Ниғмәтигә. ”Тырышырбыҙ сафта ауған дуҫтың урынына барып баҫырға”,- тип яҙғайны Ниғмәти, яҡын ҡәләмдәше Сәләмдең иҫтәлегенә. Дауылдарҙан һуң һирәгәйеп ҡалған әҙәбиәтебеҙ урманын яңынан аяҡҡа баҫтырыу өсөн Р.Ниғмәти оҙон булмаған ғүмерендә көсөн йәлләмәй ижад итте.

Эйе,ғүмере оҙон булмаһа ла ижады тос, ижады ғүмерле уның. Был ижад доньяһын ентекле байҡап тормаҫтан, шағир тәбиғәтенең ҡайһы бер һыҙаттары, төп сифаттары хаҡында айырым әйтке килә.

Рәшит Ниғмәти бер ваҡытта ла шиғриәтендә лә, тормошонда ла ваҡланманы. Ул үҙенең тәүге әҫәрҙәренән үк етди булды, олпат булды. Ил яҙмышы, халыҡ яҙмышы тураһында уйланыу, замандың, ил тормошоноң иң үткер мәсьәләләрен күтәреү уның поэзияһында һәр саҡ үҙәктә торҙо. Был сифат утыҙынсы йылдарҙа “Украина “, ”Хистәр тулҡынында”, ”Баҫыу хөкөмө“, ”Мин постамын” кеүек шиғырҙарҙа, циклдарҙа, поэмаларҙа  үҫкәндән-үҫә барҙы һәм “Йәмле Ағиҙел буйҙары “поэмаһында халыҡ яҙмышы тураһында уйланыу үҙенең көслө художестволы сағылышын тапты.

Һуғыш осоро ижады

Бөйөк Ватан һуғышы йылдары Нимәти ижадының яңы бер этабын – ҡәләмдәштәренең штыкка тиңәлер  ҡеүәтле яҡтарын асып ебәрҙе. Һуғыш һәр шағир өсөн ҡаты һынау булды. Һис бер икеләнеүһеҙ шуны әйтергә мөмкин: башҡорт шиғриәтендә һуғыш йылдарындағы был һынауҙың иң ауыр йөгө сәләмәтлеге ныҡ ҡаҡшаған Р.Ниғмәти иңенә төштө. Әле һуғышҡа тиклем үк Ҡыҙыл Армияла иткән сағында  һәм халыҡ-ара хәлдәр ҡырҡыулаша барған йылдарҙа Ниғмәти фашизмға ҡаршы көрәш, илде обороналау темаларын күтәреп сыҡҡайны. Был һынауҙы нисек ир-егеттәрсә еңеп сығыуын уның “Үлтер, улым, фашисты !”поэмаһы буйынса ғына ла күреп була.

Әгәр ошо поэманы ғына яҙған булһа ла, Ниғмәти халҡыбыҙ күңеленә мәңгелеккә инеп ҡалған булыр ине. ”Йәмле Ағиҙел буйҙары”нда уҡ күренгән сәсәнлек таланты “Үлтер, улым, фашисты!” поэмаһында яңы ғәйрәт менән, ярһыу уй-кисерештәр менән тулышты, халҡыбыҙҙың атаҡлы ҡобайыр алымын, тапҡыр сәсән һүҙен Рәшит Ниғмәти халыҡты дошманға ҡаршы яуға күтәреүҙә дәһшәтле осорҙоң дәһшәтле ҡоралына әйләндерҙе.

Был поэманың һуғышта ҡулдан ҡулға күсеп йөрөүе хаҡында, шулай уҡ шағирҙың “Һинең кәләшеңдең хаттары “нан өҙөктәрҙе ҡыҙҙарҙың фронтавик егеттәренә күсереп ебәреүҙәре тураһында ҡыҙыҡлы иҫтәлектәр һаҡлаған. Шағир өсөн ошонан да ҙур ихтирам булыуы мөмкинме?

Милли ерлеккә ныҡлы тамырланып күтәрелгән Р.Ниғмәти шиғриәте – шул уҡ ваҡытта ғәжәп интерноциональ рухлы. Халыҡтар дуҫлығына инаныу уның бик күп әҫәрҙәрендә үҙәк тойғо булып тора. Тағы ла һуғыштың иң беренсе көндәрендә яҙылған шиғыр - “Тыуған илем өсөн!”. Автор башта “мандариндар бешкән, дөгө үҫкән көньяғы”, ”тауҙай боҙҙар йөҙөп йөрөгән төньяғы” булған ҙур иле киңлектәренең дөйөм панорамаһын бирә. Шунан Тыуған илдең данлы тарихына мөрәжәғәт итә. Шағир тарихты байҡау планында Тыуған ил образын артабан аса килгәндә, уның көсөн экономик ҡеүәткә генә ҡайтарып ҡалмай, бәлки , был ҡеүәттең совет халҡының үҙ иленә булған ҡайнар мөхәббәтендә ятҡанлығына баҫым яһай: 

Самолеттар менән

Танкалар ғына түгел көсөбөҙ

Үҙебеҙ төҙөгән илгә үҙебеҙҙең

Ҡайнар мөхәббәттә көслөлөк!

Бөйөк Ватан һуғышының патриотик тойғоларын шулай уҡ бөтә күркәмлегендә поэтиклаштырылған көслө әҫәрҙәрҙең береһе –“Украина” шиғыры. Үҙенең йәшлеге менән бәйләнешле Украина еренең бөтә матурлығын, халҡының киң күңеллелеген лирик планда тасуирлауы аша автор совет халыҡтары араһындағы ҡаҡшамаҫ дуҫлыҡ, идея-политик берҙәмлекте дошманға ҡаршы көрәштә мөһим көс икәнлеген, еңеү беҙҙең яҡта буласағын һөйләй.

Ғөмүмән, Р.Ниғмәтиҙең Бөйөк Ватан һуғышы йылдарындағы поэзияһын ысын-ысындан Тыуған илгә һөйөү, дошманға ҡарата утлы нәфрәт тәрбиәләүсе үткер поэтик ижад тип әйтергә мөмкин.

                  Үҙем тураһында (Р.Ниғмәти)

Ырғыҙ һыуы осо-башы күренмәгән киң ялан уртаһынан ағып ята. Ошо йылда буйына теҙелеп Хәсән ауылы, Кинйәғол, Ҡыпсаҡ, Диңгеҙбай, Бөрйән тигән башҡорт ауылдары, Украинка, Петровка тигән рус ауылдары ултырғандар. Шуларҙың Диңгеҙбай тигәнендә Ниғмәтулла тигән ҡарт йәшәгән. Ана шул ҡарттың ҡатыны (минең әсәйем) мине доньяға килтергән.

Ауыл малайының ниндәй шатлығы булһын?

Мин ҡулыма уйынсыҡ тотоп үҫмәнем. Ҡалас, керәндил, кәнфит тигән нәмәне атайым йылына бер-икеме була торған йәрминкәнән алып ҡайта торғайны. Ләкин мин һәм минең менән тиҫтер малайҙар, минең дуҫтарым, шатлыҡты тиҙ таптыҡ.

Минең атайымдың эсе тулы хазина булып сыҡты. Ил иҫәбенә сыҡмаҫлыҡ әкиәт белә ине. Йәйге кис өй эргәһендә, ут алмай торған ҡышҡы кистәрҙә урындыҡҡа теҙелеп, беҙ атайымдың бер ваҡытта ла туйҙырмай торған әкиәттәрен сәғәттәр буйы тыңлай торғайныҡ. Уның ҡарауы тиҙҙән мин дә атайыма йыуаныс була алдым. Ауыл мәктәбендә ике ҡыш уҡығас, мин”Әфтиәк “те, ”Мөхәмәдиә”не “һыу кеүек эсә инем “ ти торғайнылар.

Ләкин атайым “Хәҙрәти Ғәли”, ”Сәйетбатталл Ғази”, ”Йософ илә Зөләйха” китаптарын ҡат-ҡат уҡытып, көн буйы тыңлай торған булды. Әсәй үлеп киткәс, атайым менән мин әсә яғынан яҡын ағайыма, Фәтҡулла ағайҙарға күстем. Бер мең туғыҙ йөҙ егерме беренсе йыл мине атайымдан айырҙы. Ул, бахыр, үлеп ҡалды. Мин башта Һамар, унан һуң Украина балалар йортонда йөрөп тере ҡалдым.

Үҙем Диңгеҙбай малайы булһам да, унда минең йөрәгемде йылытырлыҡ бер генә иҫтәлек тә ҡалмаған. Һөҙәктау битенә йәйелеп ятҡан әсәйем менән атайымдың миңә билдәлн булмаған ҡәҙерле ҡәберҙәре бар. Минең тыуған илем башта Украина, унан һуң Башҡортостан булды. Украинанан ҡайтыуымдан Ырғыҙ буйы шатлыҡһыҙ ҡаршыланы. Ярҙарынан сыға яҙып  алҡынып ятҡан саф һыулы Ырғыҙ ҡорой башлаған. Ауыл харабә хәлендә, кәртә-ҡура емерелеп бөткән, ҡыйыҡһыҙ балсыҡ өйҙәр ергә түңәрәкләп һалынған ҡарлуғас оялары кеүек күренәләр. Дуҫ-иштәр йә аслыҡтан ҡасып ситкә киткәндәр, йә үлеп ҡалғандар. Ауылды ташлап, Өфөгә киттем. Был   1924 йыл булды. Бында етем ҡалған балалар өсөн мәктәп асыла ине.

Минең ысын тормошом ошонан башланып китте. Стена газеталары. Ҡульяҙма журналдар. Әҙәбиәт түңәрәктәре. Тәүге шиғырҙар. Батыр Вәлит, Ғайса Йосопов, М.Хәй, М.Абдуллин, Ә.Чаныш бер-беребеҙҙе өйрәтеп үҫкән иптәштәр инек беҙ.

Шунан ҡыҫҡа ваҡытҡа ғына Мәскәүгә киттем. Унда мин оҙаҡ йәшәмәнем. Яланда уйнап үҫкән башҡорт малайы Мәскәү мөһәбәтлелеген күтәрә алмағанмындыр инде. Өфөгә кире ҡайттым.

Мин нисек яҙа башланым? Уны мин үҙем дә белмәйем. Минең башыма: ”Яҙыусы булмайым әле“ тигән уй бер ваҡытта ла килгәне юҡ. Мин шиғыр эҙләп йөрөмәнем, шиғыр үҙе килде.

Абдулхаҡ Игебаев “Ул Ватанын,илен,халҡын һөйҙө…”

Тормошта һәр кемдең үҙ ғүмер йомғағы, үҙ йәшәү рәүеше, үҙ күрәсәге, үҙ тәҡдире була. Ҙур, ҡатмарлы тормош юлдары үткән ихлас йөрәкле, мәрхәмәтле әҙәмдәргә хөрмәтем дә, рәхмәтем дә, мөхәббәтем  дә сикһеҙ. Ил яҙмышын, тел яҙмышын, милли моң яҙмышын ҡурсып, уның өсөн борсолоп йәшәгән ижадсылар айырыуса ҡәҙерле миңә.

Мин постамын,Ватан

Фронттарыңдың

Ҡайһы флангыһына ҡуйһаң да-

Йөрәгеңә атҡан дошман уғын

Тәнем ҡаплар минең –уҙғармаҫ.

Бына ошо шиғри юлдарҙы ижад итеүсе ялҡынлы йырсы, ысын Ватансы Рәшит Ниғмәти һоҡланғыс кеше, оло талант эйәһе ине. Баш ҡалабыҙ Өфөлә бына тигән күркәм йорттар күп. Ана шулар араһында минең ҡәҙерлеләренең береһе – Рәшит Ниғмәти йәшәгән йорт.

Заманында был йортта мин йыш була торғайным. Сәғәттәр буйына оло әҙип менән һөйләшеп ултырғаным бар. Рәшит ағайҙың үҙ ауҙынан өр-яңы шиғырҙарын ишеткәнем бар. Үҙәктәргә өҙөп инерлек итеп йырлағанын тыңлағаным бар. Әйткәндәй, Рәшит ағайҙың ҡатыны Сания апай ҙа бик матур итеп йырлай ине.

Шомло яу заманында Темәс балалар йортонда тәрбиәләнгән сағымда уҡ мин Р.Ниғмәтиҙең айырым шиғырҙарын яҡшы белә инем. Бер көндө шағирҙың йоҡа ғына тышлы китабы ҡулыма килеп эләкте. Был китапты бер һыуһында уҡып сыҡтым. Уҡылған биттәрен йәнә ҡат-ҡат аҡтарҙым. Унан шағирҙың һүрәтенә оҙаҡ ҡына ҡарап ултырҙым. Тап ошо мәлдә тәрбиәсе Ғәлиә Манапова апай эргәмә килде. Тәүҙә ул саҡта ғына уйланып торҙо ла  йылмайып:

- Был шағир ағайыңды таныйһыңмы әллә? -тип өндәште.

- Шиғырҙарын оҡшаттым да һүрәтенә лә ҡарайым ҡыҙыҡһынып, - тинем мин. Тәрбиәсе апай, һүҙҙәремде ҡеүәтләгәндәй, башын ҡағып: ”Һин, туғаным, ентекләберәк ҡара. Ана уның күҙ ҡарашынан уҡ күңел нурҙары балҡып тора, шундай ихлас та, яғымлы ла”,- тип үҙ алдына һөйләнеп ҡуйҙы. Был әңгәмәнән һуң нисә ҡабат миҙгелдәр алышынды.

Студент саҡтар ҙа, шулай уҡ редакция ла эшләй башлаған осор ҙа яҙылған шиғырҙарымды бергә туплап, ҡульяҙмамды Башҡортостан китап нәшриәтенә илтеп ташланым. Бер мең туғыҙ йөҙ илле дүртенсе йылда “Йәшлек йыры “исемле тәүге китабым донья күрҙе. Китабым баҫылып сыҡҡас, ҡыуанысымдан түбәм күккә тейгәндәй булды. Китабым уҡыусыларға оҡшармы, юҡмы.

Бер ваҡыт Өфө вокзалында бер танышымды осраттым. Иҫәнлек-һаулыҡ һорашыр-һорашмаҫтан уҡ миңә:

- Һинең хаҡта яҙғандар бит,- тип өндәште ул. Тиҙ генә гәзит һатып алдым. Гәзиттә минең хаҡта мәҡәлә бар икән. Уны Рәшит Ниғмәти яҙған. Үҙ күҙҙәремә үҙем ышанмайынса уҡый башланым. Мәҡәләнең аҙағына еткәс кенә һулыштарым иркенәйҙе. ”Шуныһы шатлыҡлы: китапты йылы бер тулҡынланыу  менән ябаһың һәм башҡорт поэзияһы отрядының сафына яңы бер лайыҡлы һалдат килде тип ышанғы килә. ”Оло әҙиптең минең тәүге йыйынтығыма ҡарата яҙған мәҡәләһе ошондай юлдар менән тамамланғайны. Ә инде бер мең туғыҙ йөҙ илле алтынсы йылда “Тыуған ер”исемле китабым донья күргәс, ул “Советская Башкирия” гәзитенә яҙып сыҡты. Был мәҡәләләр аҙаҡ икеһе лә Р.Ниғмәтиҙең “Һайланма әҫәрҙәр”енең өсөнсө томына индерелде.

“Совет Башҡортостаны “гәзите редакцияһында эшләү дәүерендә Рәшит ағай менән йышыраҡ аралаша башланым. Тора бара шағирға ныҡ эҫендем. Рәшит Ниғмәти кеүек үтә кешелекле, үтә изгелекле әҙәмдәр һирәк тыуа шикелле доньяға. Һөйөклө ҡыҙҙары Флорида менән Лариса өсөн, улы Нур өсөн Рәшит ағай бөтә ғүмере буйына йән атып йәшәне. Ғүмер юлдашы, балаларының ғәзиз әсәһе Сания апайға ул бик тә ихтирамлы булды. Туғандарына, бауырҙаштарына, ырыуҙаштарына мөмкин хәтлем яҡшылыҡ эшләргә тырышты.

Күҙ нурҙарын утлы яу яландарында ҡалдырған яугир шағир Батыр Вәлидкә бигерәк тә иғтибарлы булды, уға дуҫтарса ҡулын һуҙҙы.

Тормоштоң ауырлығын, әсе ғазаптарын ифрат күп татыған ҡаһарман яҙыусыбыҙ Һәҙиә Дәүләтшинаның “Ырғыҙ”романын доньяға сығарыу өсөн Р.Ниғмәтиҙең ни тиклем күп көс һалғанын, ни тиклем йөрәк майҙарын һыҙлатҡанын өлкән быуын яҙыусылары ла, шул осорҙағы нәшриәт мөхәррирҙәре лә яҡшы хәтерләйҙәрҙер, моғайын.

Шул да мәғлүм булһын, Рәшит Ниғмәти фронтовик шағирҙар Яҡуп Ҡолмой, Мәлих Харистың йыйынтыҡтарын мөхәррирләп баҫтырып сығарыуға күп көс һалды. Был йыйынтыҡтар бер мең туғыҙ йөҙ ҡырҡ дүртенсе йылда донья күрҙе. Рәшит Ниғмәтиҙең яу ҡырында йөрөгән ҡәләмдәштәренә, милләттәштәренә күрһәткән изгелектәрен һанап та бөткөһөҙ түгел.

Рәшит Ниғмәти минең өсөн бер туған ағайымдай ғәзиз дә, мәрхәмәтле лә булды. Һөйөнөсөмдө лә, көйөнөсөмдө лә һәр ваҡыт уның менән уртаҡлаштым. Ижад юлында Рәшит Ниғмәти мине вайымһыҙлыҡтан, ғәмһеҙлектән ҡурсыны.

Р.Ниғмәти 1940-1950 йылдарҙа башҡорт әҙәбиәтендә иң сағыу, иң аһаңле, иң йәйғорло эҙ ҡалдырған әҙип. Дәшһәтле яу осоронда шағирҙың әҫәрҙәре ҡала һәм ауыл клубтарында, мәктәп сәхнәләрендә, мәҙәниәт һарайҙарында ла ифрат йыш яңғыраны.

Башҡортостан илселәре исеменән Р.Ниғмәти янып-ялҡынлап сығыш яһаған да, Мәскәү тамашасылары уны йотлоғоп тыңланы, тамашасыларының ҡайнар алҡышынан яҡты залдар зыңлап торҙо. Инде байтаҡ йылдар уҙһа ла, ана шул көндәрҙең яҡты хәтирәләре йөрәк түрендә һаҡлана.

Рәшит Ниғмәти көслө рухлы, айбарлы шәхес ине. Иң кәрәкле, иң мөһим һүҙҙәрҙе ул йөрәк осҡондарын баҙлатып әйтә алды. Ул халыҡ һәм Ватан тураһында, милләт һәм туған тел, тыуған ер һәм атайсал тураһында илһамланып, ғорурланып йырланы.

Мин-башҡортмон

Гүзәл баҡса минең ерем .

Сәскә ата

Башҡортостан –минең илем .

Халҡым халҡы

Хеҙмәт ,ялға һәм уҡыуға ,

Рус телендәй

Ғорур яңғырай туған телем.

- тип яҙҙы.

Р. Ниғмәти 1950 йылда үҙенең “Мин талап итәм “исемле шиғырында. Был урында шуны ла билдәләп үтергә кәрәк тип уйлайым: Рәшит Ниғмәти арҙаҡлы ҡәләмдәштәребеҙ араһында туған тел тураһында иң беренсе булып шиғыр яҙыусыларҙың береһе ине. Уның бынан бик күп йылдар элек үк яҙған “Рус телендәй ғорур яңғырай туған телем!” тип әйткән һүҙҙәре хәҙер ысын мәғәнәһендә бойомға ашты. Эйе, Рәшит Ниғмәти әҙәбиәт һөйөүселәрҙең күңелдәрен ҡанатландырырлыҡ гүзәл шиғырҙар ижад итте.

“Баҫыу хөкөмө”, ”Дауылдар тыуҙырған ғүмер”, ”Йәмле Ағиҙел буйҙары”, ”Үлтер, улым, фашисты”, ”Һинең кәләшеңдең хаттары”, ”Большевик”, ”Һаҡмар ҡыҙы”, ”Осҡондан ялҡын” кеүек поэмаларында шағир мөһәбәт поэтик образдар тыуҙырҙы.

Арҙаҡлы шағирыбыҙ Рәшит Ниғмәти киң ҡоласлы, күп яҡлы ижадында тап ысын халыҡ ҡаһармандарын, ифрат түҙемле, сабыр холоҡло замандаштарын, хеҙмәт кешеләрен данлап йырланы, доньялар именлеген, халыҡтар дуҫлығын данлап йырланы.

Ғайса Хөсәйенов “Ялҡынлы ижади мираҫ”

Башҡортостандың халыҡ шағиры Рәшит Ниғмәтиҙең ижады әҙәбиәтебеҙ тарихында ҙур урын биләй. Уның үткер публицистик рухлы шиғриәте, поэмалары, драма әҫәрҙәре илебеҙҙең, халҡыбыҙ тормошоноң, күңел доньяһының үткән быуаттағы утыҙынсы-илленсе йылдарын поэтик һәм драматик үткерлеге менән сағылдырыуы йәһәтенән айырылып тора.

Бөйөк тарихи еңеүҙән һуң тыныс шарттарҙа дауам иткән данлы йылдарҙа           Р. Ниғмәти ижады тағы ла яңы бер баҫҡысҡа күтәрелде, халҡына арналған йөрәк хистәре ысын мәғәнәһендә дан булып ташты. Уның ижадының төп идея –тематик йөкмәткеһен хәҙер совет халҡының тарихы еңеүе һәм коммунизмды төҙөү юлындағы ижади хеҙмәте, бөйөк көрәше мәсьәләләре билдәләй, әҫәрҙәренең төп ыңғай геройҙары булып шул замандың алдынғы кешеләре – коммунистар, хеҙмәт кешеләре тора.

Башҡортостандың халыҡ шағиры күп яҡлы талант эйәһе ине. Башҡорт әҙәбиәтенең үҫешендә уның шағир булараҡ ҡына түгел, бәлки, күренекле драматург, оҫта тәржемәсе, үткер публицист булараҡ күрһәткән хеҙмәте лә ҙур. Рәшит Ниғмәти – ете пьесаның авторы (“Врач Ғимранов”, ”Урман шаулай”, ”Ағиҙел ярында”, ”Һинең йондоҙоң”һ.б).

Башҡортостандың халыҡ шағиры Р.Ниғмәти ижады милли әҙәбиәтебеҙ үҫешенең иң дә яуаплы этаптарының береһенә утыҙынсы-илленсе йылдар арауығына тура килде. Тарихи яҡтан бик ауыр осорҙа коллективлаштырыу, репрессиялар, һуғыш, унан һуңғы ауыр йылдарҙа башҡорт әҙәбиәте һәм сәнғәте ныҡлап аяҡҡа баҫты, үҙен барлыҡ элекке Советтар Союзы кимәлендә танытыуға өлгәште. Рәшит Ниғмәти ошо дәүерҙә оло әҙиптәребеҙҙең береһе, милләтебеҙҙең иң күренекле шәхестәренең береһе булды. Ул әҙәбиәтебеҙҙә бер этапты, баҫҡысты билдәләй. Шул ижади баҫҡысҡа үрләп, артабанғы быуындар әҙәбиәткә килде. Башҡорт әҙәбиәтендә шиғриәттең яңы формалары, ҙур күләмле, сюжетлы, эпик характерҙағы поэма жанры барлыҡҡа килде, ҡобайыр жанры кире әйләнеп ҡайтты. Әҙәбиәтебеҙҙең артабанғы үҫеше ҙур дәрәжәлә Р.Ниғмәти һәм уның замандаш әҙиптәре булдырылған ижади мөхит менән билдәләнде. Бөгөнгө мөхит, рух та уның мираҫына нигеҙләнә.

Рәшит Ниғмәти һәр саҡ ғәҙел ҡарашлы шағир ине. Әйтер фекерен ул кешенең күҙенә ҡарап әйтте, етешһеҙлектәрен ярып һалды һәм шул уҡ ваҡытта тәнҡитте лә ҡабул итә белде. Шағирҙы уның заманынан, ижади ҡараштарына нигеҙ булҙан тормош шарттарынан айырып аңлау ҙа, аңлатыу ҙа мөмкин түгел.

Ағиҙелдең текә ярындағы баҡсала үҙенең төйәген тапҡан Р.Ниғмәти ғүмере буйы ошо йылғаның матурлығын йырлап туймаҫ ине. Ә Ағиҙелде саф һәм тулы көйө һаҡлау, халҡыбыҙҙың күңел хазинаһын тағы ла байытыу – быныһы инде беҙҙең һәм киләсәк быуындың мөҡҡәддәс бурысы.

Ҡулланылған әҙәбиәт:
1)Башҡорт әҙәбиәте тарихы .4-се том.

2)”Ватандаш”журналы Ғ.Хөсәйенов”Дәүер йырсыһы”№1.2009йыл.

3)”Ағиҙел”журналы Ғ.Хөсәйенов “Ялҡынлы ижади мираҫ”№2.2009 йыл.

 4)”Башҡортостан”гәзите А.Игебаев”Ул Ватанын,илен,халҡын һөйҙө”№18.2009 йыл.

 5)Ғаилә календары- 2009 йыл.Р.Бикбаев”Ил сәсәне,халыҡ шағиры”.

Усманова Зарема,

Орджоникидзе районы 129 – сы урта дөйөм белем биреү мәктәбенең    9 “В” синыфы уҡыусыһы

Етәксеһе: Богданова Ләйсән Урал ҡыҙы, 

башҡорт теле һәм әҙәбиәте уҡытыусыһы

«…Мин хеҙмәтем, уйым, ғүмерем менән

Бурыслымын бөйөк халҡыма»

Мин иҫ киткес матур тәбиғәтле Башҡортостанда тыуғанмын. Ошо ерҙә тыуғаныма ғорурланып бөтә алмайым. Уның йылғаларының таҙалығына, һауаһының сафлығына, яландарының киңлегенә һоҡланғандан-һоҡланамын. Тауҙарҙың бейегенә менеп бар доньяны күҙәткем, ҡысҡырып-ҡысҡырып шиғырҙар уҡығым килә. Эйе, мин шиғырҙар яратам. Тыуған ил, тәбиғәт, мөхәббәт тураһындағы шиғырҙар айырыуса ныҡ оҡшай. Уларҙы мин урынымдан тормайынса, хатта ашарға ла онотоп уҡый алам. Оҡшаған юлдарҙы үҙ көндәлегемә күсерәм, йөкмәткеһенә тап килгән һүрәттәр төшөрөп биҙәйем. Бер ваҡыт шулай олимпиадаға әҙерләнгән саҡта Рәшит Ниғмәтиҙең шиғырҙар китабы ҡулыма килеп эләкте. Бар эшемде онотоп, шул китапҡа йәбештем. Шиғырҙарын яҙып алдым, улар тураһында уйландым. Ә инде уҡытыусыбыҙҙан Рәшит Ниғмәти ижады  буйынса  конференция тураһында ишеткәс, яҙыусының ижады менән ныҡлап мауыға башланым. Буш ваҡыттар табып, китапханаларға барып, материалдар эҙләй башланым, биографияһы менән ҡыҙыҡһындым. Барыһын да ҡарап сыҡҡас, үҙемә яҡын булған темаларҙың береһен һайлап алдым. 

Илебеҙҙең күркәмлеге, матурлығы, иркенлеге кемде генә үҙенә ғашиҡ итмәй. Бар кешелә үҙ тыуған иленә, еренә ғашиҡтыр тип уйлайым. Ә бөйөк яҙыусыларыбыҙ аша, беҙ, уны тағы ла яҡыныраҡ, яҡшыраҡ күҙаллайбыҙ.

                                                                       … Мин хеҙмәтем,

                                                                    уйым,

                                                                            ғүмерем менән

                                           Бурыслымын бөйөк

                                                                        халҡыма.

Бына ошо шиғри юлдарҙың авторы ялҡынлы йырсы, ысын Ватансы Рәшит Ниғмәти һоҡланғыс кеше, оло талант эйәһе ине.

Башҡортостандың халыҡ шағиры Рәшит Ниғмәтиҙең ижады әҙәбиәтебеҙ тарихында ҙур урын биләй. Халыҡсан ижадсы, башҡорт поэзияһын, драматургияһын, публицистикаһын һәм тәржемә эшен үҫтереү буйынса ҙур эшмәкәрлеге менән атаҡлы шағир.

Рәшит Ниғмәти – Владимир Маяковскийҙың поэтик традициялары ерлегендә тәрбиәләнгән, уның поэзияһының ыңғай йоғонтоһо аҫтында үҫкән милли шағирҙарҙың береһе. Шағирҙың ысынбарлыҡҡа актив мөнәсәбәтен белдереүсе үткер образлауҙар, афористик төшөнсәләр, интонацион күтәренкелек, поэтик төрлөлөк был лириканың мөһим һыҙаттарының береһе. Шиғырҙың мәғәнәүи һәм эмоциональ көсөн арттырыу маҡсаты менән шағир, туған телдең эске закондарынан сығып башҡорт шиғырының  ритмик нигеҙҙәрен һаҡлаған хәлдә, Маяковский шикелле, шиғырға тониклыҡ индереү һәм логик баҫымдың ролен күтәреү аша шиғри юлдарҙы семантик цензураларға йәки бүлкәттәргә бүлгеләү сараларын киң файҙаланған.

Р.Ниғмәтиҙең шағир булараҡ өлгөрә башлауы «Маска аҫтында», «Һөйөү» шиғырҙарында сағылдырған проблемаларҙың идея-тематик актуаллегендә, һүрәтләүҙең художестволы тәьҫирлегендә күренә. Был әҫәрҙең ижтимағи һәм художестволы әһәмиәте, шағирҙың шул дәүерҙәге тормош талаптарын яҡшы аңлауы, дәүер һулышын асыҡ тойоуы һиҙелә. Ижад һәм тормош тәжрибәһе үҫә барыу менән, уның ижадында Тыуған илде һаҡлау өсөн әҙерлек темаһы ла камиллаша бара.«Һағыныу хистәре» шиғырының лирик геройы, мәҫәлән, үҙенең ил һағында ни өсөн уяу тоторға тейешлеген конкрет күҙ алдына килтерә, Ватанды һөйөү хисе хәрби әҙерлеген күтәреүҙә ул гражданлыҡ бурысын күрә. Патриотик рух күтәренкелеген йырлау, тыуған яҡтарҙың күркен, илдәге яңы ҡаҙаныштарҙы һәм уларҙың әһәмиәтен данлау мотивтарын шағирҙың «Хат» шиғырында айырыуса тойола. Атаның армиялағы улына теләге рәүешендәге был әҫәрҙә автор һалдаттарға ил именлеген һаҡлау тураһындағы мөрәжәғәтен оҫта дөйөмләштергән. Шуға ла ул Ил-әсә һүҙе булып яңғырай. Тыуған илде һаҡлау темаһы тыныслыҡ өсөн, һуғышҡа, фашизмға ҡаршы көрәш мотивтары менән тығыҙ үрелештә, берлектә яҡтыртыла. Патриотик рух, күтәренке хис Р.Ниғмәти поэзияһының халыҡсанлығын билдәләүсе төп фактор була. Ул һәр әҫәрендә тиерлек Тыуған иле өсөн үҙен ҡорбан итеүгә әҙер торған кеше активлығын, ныҡышмалылығын, Ватанға сикһеҙ һөйөү хисе данлай.

Утыҙынсы йылдарҙың икенсе яртыһында Р. Ниғмәтиҙең формалашып өлгөргән поэзияһы, халыҡ күңелендәге саф хистәргә һуғарылып, замандың поэтик тауышы булып яңғырай башлай.Ул поэзия халыҡ ижадының, рус классик һәм ул заман әҙәбиәтенең иң гүзәл традициялары ерлегендә формалашҡан оригиналь ижад дәрәжәһенә күтәрелгән. Бала саҡтан уҡ әсәһенең моңло йырҙарын, атаһының ялҡытмаҫ әкиәттәрен тыңлап үҫкән Ниғмәти өсөн тәү ижад аҙымдарынан уҡ халыҡ поэзияһына тартылыу характерлы күренеш. Башта шиғырға айырым йырҙар ҡушып ебәреү йәки фольклор мотивтарын ҡулланһа, тора-бара фольклорҙағы айырым биҙәктәрҙе, шиғри формаларҙы ижади файҙаланыу рәүешендә сағыла. Бигерәк тә тәрән фекер һәм хистәрҙең, халыҡ поэзияһындағыса, халыҡсан тел һәм тасуири саралар арҡыры яңғырашына иғтибарын күберәк биргән.

Р. Ниғмәтиҙең поэзияһында әҫәрҙең бөтә рухын, идея-эстетик бөтөнлөгөн, тел-стиль үҙенсәлектәрен халыҡсанлыҡ менән һуғарға килеүенең камиллығы айырата «Йәмле Ағиҙел буйҙары» поэмаһында бар күркенә асылды. Был поэманың халыҡсанлығы һәм художество үҙенсәлеге шағирҙың туған халҡының йөрәк тибешен һәм күңел моңон ысын- ысындан тоя белеүе, шуны халыҡ рухына хуш килерлек поэтик алымдарҙа тасуирлай алыуы менән билдәләнә. Шағирҙың Ағиҙел образына мөрәжәғәт итеүе лә осраҡлы түгел. Ағиҙел тураһындағы йырҙарҙа, ҡобайырҙарҙа, легендаларҙа ул халыҡтың күңел көҙгөһөн күрә. 

«Йәмле Ағиҙел буйҙары» поэмаһы Уралтауы һәм Ағиҙел йылғаһының портретын йәнләндергән күренеш менән асыла. Поэманың сюжет һыҙығы, Ағиҙел образы тирәһенә тупланып, ул йылға хаҡындағы йырҙарҙың, шулар нигеҙендә тыуған ассоциацияларҙың, ваҡиғаларҙың тарихи пландараҡ эҙмә-эҙлекле үҫеше ерлегендә ойоша. Эпик һыҙаттар аша сифатландырылған Урал, Ағиҙел образдарын лирик тасуирҙар, йырҙар менән ҡушарлап һүрәтләү поэманы лиризм менән һуғара, быға ҡобайыр, легенда жанрҙарының үрелеп китеүе яңынан эпос элементтарын көсәйтә. Халыҡтың үткән ауыр яҙмышын характерлаған хәл-ваҡиғалар ағышы һағышлы һәм моңло йырҙар менән оҙатыла барыуы поэманың бөтә рухын хис һәм моң менән күмгән шикелле, әҫәрҙең бөтә стиле лә йырҙар ритмикаһына ҡоролоп, бик талғын аға, Тыуған илгә оло дан бер кантата, гимн формаһын ала.

Ағиҙелдең һыуы һалҡын,

Ярҙары  таш  булғанға.

Ағиҙел   кеүек саф йылға

Юҡтыр инде донъяла.

Алҡынып аға Ағиҙел,

Талпынып аға Ағиҙел

Тауҙар артынан.

Мәскәүгә барып етер ул

Һәм ҡайнар сәләм әйтер ул

Башҡорт халҡынан!

Ваҡиғаларҙың киң ҡолас алыуына һәм Ағиҙелдең эпик һыҙаттарын асыу йүнәлешендә шағирҙың башҡорт халыҡ ижадының иң боронғо жанры һәм иң камил эпик формаһы – ҡобайырға мөрәжәғәт итеүе шулай уҡ законлы. Ағиҙел һыуы төҫлө тоноҡ һәм саф, ҡояшҡа сағылҡан тулҡын бөртөктәре шикелле. Ябай һәм күҙ ҡамаштырырлыҡ. Рәшит Ниғмәти был поэмаһында халыҡ күңелендәге моңдарҙы һайлап ала ла, уларҙы үҙ йөрәге аша үткәрепзиннәтле шиғри юлдарға ҡоя. Ул, Ағиҙелгә мәңгелек һәйкәл булып торған йырҙар рухынан сығып, үҙе лә, шул халыҡ поэзияһындағыса, йәмле Ағиҙелгә, гүйә, бер поэтик һәйкәл тора. Ул поэтик һәйкәл, үткән тарихтың моңо һәм даны, беҙҙең замандың йәме, ә үҙ ижадының гүзәл бер күрке булып һынлана. Ағиҙел дә - халыҡ яҙмышының символы. Ул быуаттар буйына һуҙылған тарихи хәҡиҡәттең ҡайғыһын да үҙ иткән йәнле шаһиты. Ул тауҙар ватып, таштар аҡтарыусылар менән һалсыларҙың байғуралар тарафынан ауыр хеҙмәткә ҡыуылыуҙарын да күргән, бәхетһеҙ ғашиҡтарҙың һағышлы йырын да күп ишеткән һәм халыҡтың аһ-зарын үҙенә һеңдергән. Шул уҡ ваҡытта йылға азатлыҡ хәрәкәтенән дә ситтә ҡалмаған. 

1941 йылда Р.Ниғмәти «Мөхәббәт һәм нәфрәт йыры» тигән шиғырҙар йыйынтығын баҫтырып сығара. Ошо ике тойғоноң юғары художестволы сағылышы шағирҙың Бөйөк Ватан һуғышы осорондағы бөтә ижадын характерлай. Һуғыштың тәүге көндәрендә үк яҙылған иң беренсе шиғыр - «Тыуған илем өсөн!». Ул Тыуған илдең данлы тарихына мөрәжәғәт итә. Шағир тарихты байҡау планында Тыуған ил образын артабан аса килгәндә, уның көсөн экономик ҡеүәткә генә ҡайтарып ҡалдырмай, халыҡтың үҙ иленә булған ҡайнар мөхәббәтендә ятҡанлығына баҫым яһай: 

Самолеттар менән

Танкылар ғына түгел көсөбөҙ…

Үҙебеҙ төҙөгән илгә үҙебеҙҙең

Ҡайнар мөхәббәттә көслөлөк!

«Киң Ватанды һынмаҫ ҡалҡан булып ҡаплаған» шул мөхәббәт илебеҙгә һөжүм иткән яуыз дошманға ҡарата утлы нәфрәт менән ҡушыла. Былар иһә яу йылдарында кешеләрҙе подвигка илтә торған иң көслө тойғоларҙан ул: 

Беҙҙең һөйөү көслө!

Подвиг яһар, еңеү килтерер.

Беҙҙең нәфрәт утлы!

Һәр нәфрәтле

Дошмандарын ҡырыр, көйҙөрөр.

Шағир ижадында тыуған ер образы кешеләр күңелендә илгә оло һөйөү хисе, ә дошманға утлы нәфрәт ҡабыҙыу өсөн иң үткер образ функцияһында ҡулланыла.

Р.Ниғмәтиҙең ошондай уҡ рухлы «Үлтер, улым, фашисты!» поэмаһы – һуғыш осоро поэзияһының иң күренекле әҫәрҙәренән. Уның исемендә үк әйтеп бирелгән төп идея халыҡтың ошо осорҙағы бурысын билдәләй. Поэма совет халҡының рухи-политик берҙәмлеген, фронт менән тыл айырылғыһыҙлығын, үҙ иркен яҡлап яуға күтәрелгән һуғышсыларыбыҙ менән тыл хеҙмәтсәндәренең батырлығын сағылдырыуға арналған. 

Поэмала фольклорҙағыса символик образдар һәм алымдар йыш һәм урынлы ҡулланыла. Рәшит Ниғмәти үҙ поэмаһын Ватан ораны, халыҡтың йөрәк һүҙе формаһында еткереү өсөн эпос рухын, ҡобайыр алымдарын бик оҫта файҙалана. Шағир әҫәрҙең төп геройы итеп ошо ваҡиғаларға, күренештәргә шаһит булған Уралтау образында бөтөн Башҡортостанды дөйөмләштереп алған һәм уны символик һынлы йәнле образға әйләндергән.   Халыҡта дошманға ҡарата нәфрәт уты тәрбиәләү мәсьәләһенә лә шағир үҙенсәлекле килә. Шул уҡ һалмаҡ стилле ҡобайыр алымдары ярҙамында ул ил өҫтөнә ябырылған дәһшәттең ҙурлығын, дошмандың мәкерлелеген йөрәкте тетрәтерҙәй көс менән асып һала, ҡырағай януарҙан вәхшиерәк фашизм менән көрәштең йә үлем, йә йәшәү  өсөн барғанын күрһәтә. Алышта кешеләрҙең ҡеүәтен данлай.

Композицион яҡтан поэма Башҡорт атлы дивизияһын ойоштороу күренешен, уның һуғыш хәрәкәттәрен һөйләгән өлөштәрҙән һәм Уралтауҙың телмәре, приказы, хаты рәүешендә бирелгән монолог формаһындағы өлөштәрҙән ойоша.Әгәр монологик бүлектәр һәм поэманың инеш өлөшө йөкмәтке һәм художество маҡсатына ярашлы рәүештә ҡобайыр стиленә нигеҙләнгән булһа, хәл-хәрәкәттәр эҙмә-эҙлекле ағышына бәйләнешле рәүештә тығыҙ береккән булһалар ҙа, бүлектәр шул уҡ ваҡытта билдәле бер композицион үҙ аллылыҡ сифаттарына ла эйә. Был композицион-сюжет үҙгәлеге ҡобайырҙарға тартым поэманың циклизация юлы менән берләшеү ише милли поэтик традицияһына тамырлана.

Илебеҙ халҡының Бөйөк Ватан һуғышында еңеп сығыуы менән яңы тарихи осор – тыныс төҙөлөш осоро, халыҡ хужалығын аяҡҡа баҫтырыу һәм артабан үҫтереү осоро башланып китте. Был ваҡытта Башҡортостан яҙыусылары ла романдар, повестар, драмалар, поэмалар һәм шиғырҙар Ватан кешеләренең күңел донъяһын, ынтылышын, ысын йөҙөн асыуы һәм уны яңы хеҙмәт подвигтарына әйҙәүсе булдылар. Шулар араһында Рәшит Ниғмәтиҙең әҫәрҙәре лә айырым көскә эйә булған ижад хеҙмәте ул.

«Рәшит Ниғмәтиҙең һуғыштан һуңғы поэзияһында яңы тарихи шарттарға бәйләнешле рәүештә хеҙмәт, тыныслыҡ темаларын яҡтыртыуҙа артабан үҫеш билдәләнде, шағир палитраһына өр-яңы буяуҙар, төҫмөрҙәр өҫтәлде. Шағир Тыуған илебеҙҙе, хеҙмәт һәм тыныслыҡ әсән көрәште синонимик төшөнсәләр формаһында сифатлай». Тыуған еребеҙ байлығының, халҡыбыҙҙың хәләл көсөнөң тормошто биҙәр һәләте донъялар именлеге менән тығыҙ бәйләнгән. Шуға күрә лә Ниғмәти поззияһында, ҡалған яҙыусылар шикелле, ижади хеҙмәт, тыныслыҡ һәм именлек темаһы менән бергә үрелеп барыуын дауам итте.

Шулай итеп, башҡорт әҙәбиәте тарихында Рәшит Ниғмәти ижадының үҙ күркәм урыны бар. Оптимистик рухлы лирикаһында һәм поэмаларында шул замандың ыңғай яҡтары, төҙөү, көрәш пафосы, совет кешеләренең күңел күрке көслөрәк яңғыраш алған. Р.Ниғмәти үҙенсәлекле шиғриәте менән башҡорт шиғыр мәҙәниәтен, поэмаһын, тасуирлау сараларын, поэтик форма, ритм-интонацмон мөмкинлектәрен һәм төрҙәрен байыҡтырған. Ул бай әҙәби мираҫ ҡалдырған, шағирлыҡ таланты уны поэзия күгендә күтәрҙе, һәм халыҡтың мөхәббәтен ҡаҙанған дан шағир итеп танытты.

Рәшит Ниғмәти ғорур тәбиғәтле, шиғри күңелле шәхес ине. Ул ни уйлаһа, шуны әйтте, ниҙәр кисерһә, шуны яҙҙы. Һүҙе тура, күңеле саф булды. Коммунистик идеалдарға, инаныстарға тоғро булған икән, әле килеп, идеалдар алмашынған заманда беҙҙең уны битәрләргә, бигерәк тә хөкөм итергә хаҡыбыҙ юҡ. Хәҙерге күҙлектән ҡарағанда, уның үтә идеаллаштырылған публицистик әҫәрҙәре совет осоро тарихы, шуның поэзиялағы сағылышы булып ҡалыр. Заманалар һынауына бирешмәгән шиғыр һәм поэмалары, фельетондары, драма әҫәрҙәре быуаттар аша яңғырап барыр.Заман улы, шағир үҙе әйткәнсә,«Мин ни менән тын алһам һәм йәшәһәм, мин шуларҙы яҙҙым, иптәштәр!»- тигән һүҙҙәре хаҡ һәм саф ине тип яҙған Н.Нәжми үҙ иҫтәлектәрендә.

Рәшит Ниғмәти иң кәрәкле, иң мөһим һүҙҙәрҙе ул йөрәк осҡондарын баҙлатып әйтә алған. Ул халыҡ һәм Ватан тураһында, тыуған ер һәм атайсал тураһында, милләт һәм туған тел тураһында илһамланып, ғорурланып йырлаған.

                    Мин – башҡортмон.

                             Гүзәл баҡса минең ерем.

                    Сәскә ата 

                             Башҡортостан – минең илем.

                    Халҡым хаҡлы

                             хеҙмәт, ялға һәм уҡыуға,

                    Рус телендәй

                             ғорур яңғырай туған телем! – тип яҙған Р.Ниғмәти 1950      йылда үҙенең  «Мин талап итәм» исемле шиғырында. Был урында шуны ла билдәләп үтергә кәрәк тип уйлайым: Р.Ниғмәти арҙаҡлы яҙыусылар араһында туған тел тураһында иң беренсе булып шиғыр яҙыусыларҙың береһе. Уның бынан күп йылдар элек үк  «Рус телендәй ғорур яңғырай туған телем!»  - тип ялҡынлап әйткән һүҙҙәре хәҙер ысын мәғәнәһендә бойомға ашты.

Моталова Илзирә,

Совет районы 107 – се лицейының 5б синыфы уҡыусыһы

Етәксеһе: Хәсәнова Гүзәл Салауат ҡыҙы,

башҡорт теле һәм әҙәбиәте уҡытыусыһы

РӘШИТ НИҒМӘТИҘЕҢ «ҺАҠМАР ҠЫҘЫ» ПОЭМАҺЫНДА

өлгөлө йәштәр

Утыҙ йылдан ашыуыраҡ ижад ғүмерендә Рәшит Ниғмәти йәш башҡорт совет әҙәбиәте хазинаһына бай һәм әҙәби мираҫ ҡалдырҙы, башҡорт поэзияһы бына тигән поэтик әҫәрҙәр зиннәтләне. Шағирлыҡ таланты уны поэзия күгенә күтәрҙе, һәм халыҡтың мөхәббәтен ҡаҙанған дан шағир итеп танытты.  

Рәшит Ниғмәтиҙең башҡорт әҙәбиәтендә биләгән урынын баһалап бөткөһөҙ. Баҫмаларҙа ул 1926-сы йылдан үҙенең ижад емештәрен баҫтыра башлай. 1933-сө йылда уның тәүге йыйынтығы донъя күрә. Был йыйынтыҡта ул йәш быуындың образын һүрәтләй, яңы тормошҡа дан йырлай. Әҙәбиәт белгестәре фекеренсә, Рәшит Ниғмәтиҙең ижадсы булараҡ формалашыуы 1930-сы йылдарға тура килә. Уның ижадына билдәле рус яҙыусылары Александр Сергеевич Пушкин һәм Николай Некрасов ижады ла ҙур йоғонто яһай. Был шәхестәрҙең ижады Рәшит Ниғмәтиҙең «Тимер юл», «Пушкин ҡаласаҡ», «Кавказ» поэмаларында ла сағылыш таба.

Әйтәйек, лирик шиғырҙарында кешенең яҡты уйҙары, күңел сафлығы сағылһа, гүзәл поэмалары халҡыбыҙ үткән героик юлдың шиғри йылъяҙмалары характерын алды.

Замана менән замана алышынғанда, шанлы һәм данлы йылдар барышында һәр яңылыҡтың тыуыуын, үҫешен шағир зирәклеге менән күҙәтеп барған Ниғмәти айырыуса, шаулы тормошобоҙҙо киңерәк планда һүрәтләү, шәхестең күптәргә өлгө булырҙай яҡты образдарын кәүҙәләндереү йүнәлешендә яңы уңыштарға иреште.

1951-се йылда яҙылған “Һаҡмар ҡыҙы” тигән поэмаһы төҙөүсе кешеләрҙең яңы характер, хеҙмәт тыуҙыра торған һыҙаттарын – Гөлгөл, Байрам кеүек образдарҙа бөтә йәштәргә өлгө булырлыҡ итеп күрһәтеү маҡсатын ҡуйған иң күренекле әҫәрҙәренең береһе. Был ҙур маҡсатты шағир һуғыштан һуңғы йылдарҙа колхозда юғары уңыш өсөн көрәш һәм яңы кешенең хеҙмәттә, коллективта нисек тәрбиәләнеүе мәсьәләләренә бәйләп күтәрә һәм, әйтергә кәрәк, уңышлы хәл итә.

Поэманың төп геройы – Гөлгөл. Гөлгөл – ул Совет власы йылдарында тыуып, тәрбиәләнеп үҫкән. Ул төплө белемгә һәм юғары культураға эйә.

Уға, һауа кеүек, бик-бик кәрәк

Кино, театр, китап юлдары.

Оригиналдә уҡый Пушкинды ул,

Рус телендә Гейне томдарын.

«Күтәрелгән сиҙәмде»де уҡыһа,

Уттай яна уның күҙҙәре.

Ярата ул Шишкин айыуҙарын,

Һөйә Чайковский көйҙәрен.

Кистәрен ул дуҫ ҡыҙҙары менән

«Агроном кәңәше»н уҡыһа,

Агрономдың аҡыллы һүҙҙәрен

Ленин фекере менән нығыта…

Ҙур теләктәр һәм ынтылыштар менән янып йәшәүсе Гөлгөл ауыл хужалығын артабан күтәреү көрәшендә йәштәрҙең тотҡан урынын һәм маҡтаулы бурысын тәрән аңлап эш итә.

Гөлгөл характерының иң яҡшы сифаттары – хеҙмәткә намыҫлы мөнәсәбәтендә, уны намыҫ, дан һәм батырлыҡ эше итеп ҡарауында асыҡ сағыла. Хеҙмәттә еңеү  уның өсөн иң ҙур ҡыуаныс, йәшәү мәғәнәһе, бәхет сығанағы. Быларҙы шағир Гөлгөлдөң тармаҡлы бойҙайҙан юғары уңыш алыу өсөн көрәшен яҡты буяуҙарҙа, күтәренке тонда һүрәтләй.

Ниғмәти үҙ героиняһен хеҙмәт ҡосағында ғына түгел, бәлки, тормоштоң төрлө мөнәсәбәттәрендә лә - ғаилә эсендә, йыйылыштарҙа, тәбиғәт, мөхәббәт иркендә лә һүрәтләп, йәнле  образ тыуҙырыуға килә. Бына  Гөлгөлдөң Фәтхелгә булған эскерһеҙ мөхәббәтен генә алайыҡ. Илаһи зат өсөн мөхәббәт – ул йәшлек ялҡыны, һөйөү хисе генә түгел ә дуҫлыҡ сифаттарының да бер күрке, кешенең рухи байлығының бер һыҙаты. 

Поэмалағы Фәтхел образы үҙенсәлекле һыҙаттар менән һуғарылған. Ул да, ҡарамаҡта, бөгөнгө ауыл йәштәренең алдынғы бер вәкиле. Эштә ударник, бригадаһы былтыр гектарынан йөҙ илле бот иген алған. Ләкин был дан егетте бер аҙ маһайтып ебәргән, унда мин- минлек ҡылыҡтары беленә. Был ҡылыҡтары өсөн Гөлгөлдөң, парторг менән председателдең иҫкәртеүҙәренә Фәтхел башта уның данына көнләшеүҙәре, уның абруйын төшөрөргә маташыуҙары итеп ҡарай. Яппар кеүек иҫке ҡарашлы кешеләр ҡотҡоһона  бирелеп, эсергә тотона, коллективтан айырыла. Фәтхел характерында тар ҡараштар, тиҫкәре ҡылыҡтар менән көрәш, уны коллективтың алдынғы,аңлы кешеһе итеп еткереү өсөн көрәш поэмаһының мөһим психологик конфликт төйөнөн тәшкил итә.

Егеттең төҙәлеү процесын автор, әлбиттә, еңел генә хәл ҡылмай, уны тормоштағыса шаҡтай оҙайлы итеп һәм геройҙың үҙ кисерештәрен һүрәтләү аша психологик күренештәрҙә бирә. Был иһә образдың йәнлелеген, ышандырыу көсөн арттыра,кешенең рухи донъяһын тулыраҡ асырға ярҙам итә. Фәтхелдең колхоз кәнсәһенән сыҡҡас уйланыуҙары, комсомол йыйылышынан һуң парторгка килеүе уңайы менән бирелгән психологик күренештәр аша шуның бик асыҡ үрнәктәре улар.

Парторг Байрамды шағир совет кешеләрен көслө рухта тәрбиәләүсе аҡыллы етәксе, яҡын кәңәшсе итеп яҡтыртҡанда ла психологик күренештәргә ҙур урын биреүе шулай уҡ осраҡлы түгел. Байрам колхозсылар араһында ҙур хөрмәт ҡаҙана, кешеләр уға аҡыллы кәңәшсе һәм яҡын дуҫ итеп ҡарайҙар.

Яппар образында автор үҙ мәнфәғәттәрен генә күҙәтеп мәшәҡәтһеҙ генә йәшәргә тырышыусы, һәр яңылыҡҡа шикләнеп ҡараусы һәм уның үҫешенә ҡамалаусы кире образдарҙың береһен бирә. Ундайҙар, бер яҡтан, Гөлгөлдөң ҡыйыу башланғыстарын шик аҫтына алырға тырышһалар, икенсе яҡтан, Фәтхел кеүек ҡайһы саҡта хаталанып киткән кешеләрҙе юлдан яҙҙырырға ла әҙер торалар. Бындай бәндәләр беҙҙең тормошобоҙҙа әллә ни ҙур урын алмаған кеүек, поэмала ла ул образ ҙур урын биләмәй. Шағир уның тураһында характеристика планында ләм-мим һүҙ әйтмәйенсә, уны үҙ телмәре аша ғына биреү ярҙамында ла теремек образ итеп күҙ алдына баҫтырыуға ирешә.

Поэмала Рәшит Ниғмәти ауылдың көндәлек тормошо ваҡиғаларында ауыл менән ҡала араһындағы, аҡыл хеҙмәте менән физик хеҙмәт араһындағы мөһим айырымлыҡтарҙың аҡрынлап юйыла барыуы, практика менән фәндең бәйләнеше кеүек ҙур ижтимағи һәм философик мәсьәләләргә лә ҡағыла. Хәҙерге колхоз ауылының Гөлгөл һәм Фәтхел кеүек йәштәре кисәге ябай игенселәр генә түгел, ә төплө белемгә һәм юғары культураға эйә булған алдынғы кешеләр, ауыл хужалығын фән нигеҙендә үҫтереүселәр.

Автор ябай эшһөйәр ҡыҙҙарҙың да дәүләт әһәмиәтендәге эш дәрәжәһен һәм уңыштарын реаль шартлы ваҡиғалар арауығында романтик күтәренкелектә оҫта яҡтыртҡан.

Хәҙерге заманда Рәшит Ниғмәтиҙең «Һаҡмар ҡыҙы» поэмаһы мәктәп программаһынан тыш, йәғни өҫтәлмә әсбап булып синыфтан тыш уҡыуҙа даими ҡулланыла. Шулай уҡ бөйөк әҙиптең башҡа әҫәрҙәре лә популярлығын юғалтмаған.

Ҡулланылған әҙәбиәт:
Рәшит Ниғмәти. Әҫәрҙәр ике томда, 1-се том. Шиғырҙар, поэмалар. Өфө, Башҡортостан китап нәшриәте, 1982. -448 бит.

Иҫәнғолова Светлана Салауат ҡыҙы,

Ленин районы  24-се урта дөйөм белем биреү мәктәбенең 
башҡорт теле һәм әҙәбиәте уҡытыусыһы
Башҡорт әҙәби тәнҡите һәм

Р. Ниғмәти.
Башҡорт әҙәбиәтенә Рәшит Ниғмәти 1933 йылда  “Кереш” исемле  китабы менән килеп инде һәм күп йылдар ошо өлкәлә эшләп, яҡты эҙ ҡалдырҙы. Әҙәби процеста, тәнҡиттә әүҙем ҡатнашты һәм уның үҫешенә билдәле бер өлөш индерҙе.

Башҡорт әҙәби тәнҡите һәм Рәшит Ниғмәти хаҡында фекер йөрөткәндә һүҙҙе ике юҫыҡта алып барыу кәрәк булыр:

а) Шағирҙың әҙәби тәнҡит торошон анализлаған сығыштары;

б) Әҙип ижадын тикшергән тәнҡит мәҡәләләре йәки башҡорт әҙәби тәнҡитендә Р Ниғмәти ижады. 

Күренекле шағирҙың әҙәби тәнҡит торошон анализлаған сығыштары буйынса уның тарихын күҙ алдына баҫтырып була, сөнки әҙип үҙенең заманы менән бергә йәшәй, уның зауығын, идеалдарын тормошҡа ашыра. Р. Ниғмәти тәнҡиттә формалашҡан ҡайһы бер ҡағиҙәләр, тәртиптәр менән килешергә теләмәй, уларға ҡаршы сыға. 

Ҡырҡынсы йылдарҙа тәнҡитселәр йыш ҡына әҫәрҙәрҙә патриотик тойғоларҙың сағылышын тикшереп, уның художестволы үҙенсәлектәрен онотоп ебәрә. Был юҫыҡтағы сығыштар йә баһаһыҙ маҡтауҙарға, йә ғәйепләүҙәргә ҡорола. Ошо осорҙа халыҡтың үткәненә мөрәжәғәт итеү милли сикләнгәнлек тип баһаланғанға күрә әҙәбиәттән тарихи темалар юҡҡа сыға. Шулай уҡ, мөхәббәт лирикаһы, тыуған ерҙе данлаған әҫәрҙәр һирәк донъя күрә. Бының сәбәптәрен М. Кәрим шулай аңлата: “Тәнҡитселәрҙән мөхәббәт тураһында шиғыр яҙыусыларға аҙ эләкмәне. Әгәр шағир һөйгәненә “Һине генә яратам” тип яҙһа, тәнҡитсе “Ә илеңде?” тигән һорау бирә. Ғәжәп түгел, бер осор шағирҙар, мөхәббәт, уның шатлыҡтары һәм һағыштары хаҡында яҙмаҫ булдылар”[1]. Күп кенә әҙиптәр был хәл менән килешергә теләмәй. 1951 йылда Башҡортостан яҙыусыларының йыйылышында Р. Ниғмәти ҡайһы бер тәнҡитселәрҙең үҙ ерен данлаған шағирҙарҙы милли сикләнгәнлектә ғәйепләүенә ҡаршы сыға: “Иптәш Чанышев, - тип мөрәжәғәт итә ул Ә. Чанышевҡа, - һеҙ теләйһегеҙме, теләмәйһегеҙме, һеҙгә оҡшаймы, оҡшамаймы, ләкин беҙ, башҡорт яҙыусылары, Урал тураһында ла, Дим тураһында ла яҙасаҡбыҙ. Бөгөн генә түгел, беҙҙән һуң килгән яҙыусылар ҙа яҙасаҡ. Был местничество түгел, ә патриотик тойғо”, тип белдерә[2]. 

1957 йылда З. Ғәпсәләмов С. Ҡудаштың яңы донъя күргән китабына рецензия менән сығыш яһай. Ул шағирҙың шиғырҙарын ҡаты тәнҡитләй, “ҡайһы бер әҫәрҙәрен үҙеңде көсләп кенә уҡып сығырға мәжбүр итәһең”, - тип яҙа[3]. Тәнҡитсенең был сығышына яуап рәүешендә Р. Ниғмәти “Алға барыусы тәнҡит өсөн” мәҡәләһен баҫтыра. Әҙип З. Ғәпсәләмовтың ҡайһы бер фекерҙәре менән килешмәй һәм уны инҡар итә, уҡыусыларҙа яҙыусы ижадына ыңғай мөнәсәбәт тыуҙырырға ынтыла, үҙ ҡараштарын китаптан миҫалдар килтереп дәлилләй. Р. Ниғмәтиҙең был сығышында бер яҡлылыҡ күҙгә ташлана һәм ул совет осоронда йыш ҡулланылған: “Ни өсөндөр, З. Ғәпсәләмовҡа күбеһенсә партия, халыҡтар дуҫлығы тураһында яҙылған шиғырҙар оҡшамай”, тигән ғәйепләү ҙә өйөп ҡуя. Шулай ҙа уның: “Әлбиттә, тәнҡит теге йәки был китаптың етешһеҙлектәрен күрһәтергә, кәмселектәрҙе асып һалырға тейеш. Тәнҡиттә ҡоро “әрләү” генә түгел, ә унда авторға яҡшы ниәт менән ярҙам итеү теләге ярылып ятырға тейеш”, тигән фекерҙәре ҙур иғтибарға лайыҡ[4]. 

Рәшит Ниғмәти ҡәләмдәштәренең ижадын анализлаған мәҡәләләр менән дә сығыш яһай. Бигерәк тә, уның әүҙемлеге утыҙынсы йылдар аҙағына – илленсе йылдар башына тура килә. Шағирҙың утыҙҙан ашыу тәнҡит мәҡәләһе билдәле. Күренекле әҙип ҡәләмдәштәренең яңы донъя күргән китаптарына рецензиялар, баш мәҡәләләр яҙа. Мәҫәлән, И. Абдуллин, Т. Арслан, Б. Бикбай, Ш. Биҡҡол, К. Даян, А. Игебаев һәм башҡа шағирҙар ижадына ҡарата үҙ һүҙен еткерергә ынтыла[5]. Уның сығышында әҙиптәр ижадында осраған яңы күренештәр, образдар баһалана, әммә етешһеҙлектәренә лә ҙур иғтибар бүленә. 

Башҡорт әҙәби тәнҡитендә торғонлоҡ осоронда бер афоризм нығынып ҡала. Был Рәшит Ниғмәти исеме менән бәйле. Торғонлоҡ осоронда башҡорт әҙәби тәнҡитендә генә түгел, рус әҙәби тәнҡитендә лә танылған яҙыусылар ижады тәнҡиттән өҫтөн ҡуйыла, йәғни уларға ҡарата тик маҡтауға ҡоролған рецензиялар яҙыла. Әлбиттә, күп кенә әҙиптәр был хәл менән килешергә теләмәй. Улар тәнҡиттең әҙәбиәтте үҫтереүҙәге ролен дөрөҫ аңлай. Мәҫәлән М. Кәрим: “Яҙыусы ни тиклем билдәлерәк, тәнҡит  тә уларға ҡарата көслөрәк булырға тейеш”, -  тип яҙа”[6]. Шулай ҙа ҡайһы бер танылған әҙиптәр тыныс йәшәргә, тыныс ижад итергә өйрәнә. Был күренеш ҡасандыр әҙәби тәнҡит кимәлен күтәреү хаҡында күп кенә мәҡәләләр баҫтырған Р. Ниғмәтиҙе лә урап үтмәй. Башҡорт әҙәбиәтендә уның тәнҡитселәргә ҡарата әйтелгән: “бер ҙә эшең булмаһа, Игебайҙы тәнҡитлә” тигән фразаһы билдәле. Тәнҡитсе, билдәле ғалим Рәшит Шәкүр был фраза башҡорт әҙәби тәнҡитендә торғонлоҡ осоронда урын алған комплиментарлыҡ күренешен асыҡ дәлилләй, тип иҫбатлай[7]. Беҙҙеңсә, был әҙип ижадына торғонлоҡ осоронда ысын тәнҡит һүҙе әйтелмәүе хаҡында һөйләй. 

Тимәк, башҡорт әҙәби тәнҡитендә Р. Ниғмәти үҙенең билдәле бер эшмәкәрлеге, әүҙемлеге менән үҙ эҙен ҡалдырған. 

Күренекле әҙиптең ижады әҙәби тәнҡиттә үҙ ваҡытында лайыҡлы баһа ала. Уның беренсе китабына рецензия И. Байым тарафынан яҙыла[8]. Р. Ниғмәтиҙең ҡайһы бер китаптарына ҡарата әҙәби тәнҡиттә бер һүҙ ҙә әйтелмәй: “Дауылдар тыуҙырған ғүмер” (1939), “Йәмле Ағиҙел буйҙары” (1940), “Мөхәббәт һәм нәфрәт йыры” (1942), “Петька” (1942), “Һинең кәләшеңдең хаттары” (1943), “Ҡыҙымдың һорауҙарына яуаптар” (1944), “Бөйөк дуҫ тураһында йыр” (1945), “Башҡортостан һүҙе” (1945). Бының сәбәптәре аңлашыла ла: беренсенән, утыҙынсы йылдарҙа “халыҡ дошманы” исеме тағылып күп кенә эшмәкәрҙәр әҙәби процестан ситләштерелә, тәнҡитселәрҙең сафтары һирәгәйә, икенсенән, күп кенә һанап үткән китаптар һуғыш йылдарында донъя күргән, быны әҙәби көстәрҙең етешмәгәнлеге менән аҡлап була.  

Иң ҙур бәхәстәр тыуҙырғаны Р. Ниғмәтиҙең “Большевик” поэмаһы була. Ҡырҡынсы йылдар аҙағындағы әҙәби тәнҡиттә был әҫәрҙе сығыштар бик күп донъя күрә[9]. Ул баҫылып сыҡҡанға тиклем Яҙыусылар союзында тикшерелә. Бөтә сығыштарҙа ла әҙиптең совет иле һәм партия тарихын дөрөҫ һүрәтләмәүе тәнҡитләнә: “Өсөнсө бүлектә “Керенскийға атҡан мылтыҡтарҙы арсеналға тапшырҙылар”, – тип яҙа. Билдәле, Керенскийҙы атмағандар, мылтыҡтарҙы арсеналға тапшырмағандар”. Бына ошондай, әҙәбиәтте тарихҡа иллюстрация тип ҡараған хата ҡараштарға ҡаршы эстетик комментарийҙар яҙыла. Мәҫәлән, Ә. Харисов был поэманы яҡлап: “әҫәрҙә ваҡиғаларҙы нисек булған шулай итеп һүрәтләһәк, ул тик политграмота ғына булып ҡаласаҡ”, тип белдерә[10]. Ҡыҙғанысҡа ҡаршы, “йылыныу” йылдарына тиклем был фекерҙе яҡлаусылар бик һирәк була. 

Иллленсе – алтмышынсы йылдарҙа Р. Ниғмәтиҙең егерменән ашыу шиғырҙар йыйынтығы донъя күрә. Уларҙың барыһы хаҡында ла әҙәби тәнҡиттә ыңғай фекерҙәр әйтелә. Билдәле ғалим, тәнҡитсе Ғ. Хөсәйенов күренекле әҙиптең тормош юлын, ижадын өйрәнеүгә ҙур өлөш индерә. Ул Рәшит Ниғмәтиҙең  ижадын монографик планда тикшереп “Халыҡ шағиры Ниғмәти” (1960) исемле тәнҡит – библиографик очергын яҙа. Шулай уҡ, Х. Ғиләжев, Ә. Вахитов, Ғ. Рамазанов, Ә. Харисов, С. Ҡудаш, М. Ғәйнуллин сығыштарында шағир ижадындағы яңы асыштар, табыш булырҙай яңы образдар тикшерелә, ҡайһы бер кәмселектәре атап үтелә[11].

Башҡортостандың халыҡ шағиры Рәшит Ниғмәти бик ҡатмарлы осорҙа – совет осоронда йәшәне һәм ижад итте. Шуға күрә уның тормошона һәм ижадына ҡайһы бер яңылышыуҙар ҙа хас. Әммә ул бер ҡасан да үҙенең Аллаһы булған - әҙәбиәткә хыянат итмәне, уның кимәле өсөн көрәштә көсөн йәлләмәне, шунлыҡтан әҙәби тәнҡиттә ялҡынлы мәҡәләләре менән сығыш яһаны. Әммә әҙиптең тәнҡит эшмәкәрлеге, әҙәби тәнҡитте үҫтереүҙәге роле хаҡында тикшеренеүҙәр үҙ кешеһен көтә, сөнки был тема башҡорт әҙәбиәт ғилемендә “аҡ таптар”ҙың береһе булып ҡала килә.

Йосопова Ләйсән Рафат ҡыҙы, 
 Дим районы 103-сө урта дөйөм    белем      биреү мәктәбенең башҡорт теле һәм әҙәбиәте уҡытыусыһы 

Рәшит Ниғмәтиҙең ижадында

шағир һәм поэзия темаһының асылышы.

 «Башҡортостандың  халыҡ  шағиры Рәшит Ниғмәтиҙең ижады әҙәбиәтебеҙ тарихында ҙур урын биләй. Уның үткер публицистик рухлы шиғриәте, поэмалары,  драма әҫәрҙәре илебеҙҙең, халҡыбыҙ тормошоноң, күнел  донъяһының үткән быуаттағы 30-50 йылдар поэтик һәм драматик үткерлеге менән сағылдырыу йәһәтенән айырылып тора.» (5.153)

Рәшит Ниғмәтиҙең ижадында Ватан, тыуған ил, партиотизм, тәбиғәт, үҙ заманы халҡының тормошо темалары  үҙенсәлекле, авторға ғына хас булған стиль менән асылып һалына. Ошо темалар менән берлектә шағир һәм ижад темаһына аралған әҫәрҙәрҙә үҙ урынын алып тора.

Теманың актуаллеге:  Р.Ниғмәтиҙең ижады бөгөнгө көндә лә актуаль булып ҡала, сөнки уның ижады  һәр ваҡыт кешелектең тормошонда, әҙәбиәттә борсоған һорауҙарға яуап бирә. Шул темаларҙың береһе булып шағир һәм поэзия темаһы тора.

Эштең маҡсаты: Р.Ниғмәтиҙең ижадында шағир һәм ижад темаһының ни рәүешле асылыуын күрһәтеү.

Эштең өйрәнелеү кимәле: Р.Ниғмәти ижады буйынса яҙылған Ғ.Хөсәйеновтың «Ялҡынлы ижади мираҫ»,  А.Игебаевтың «Айбарланлы ижадсы, ысын Ватансы Рәшит Ниғмәти», Р.Бикбаевтың «Ил сәсән, халык шағиры» монографик яҙмалары, мәҡәләләре өйрәнелде. Тик үкенескә ҡаршы, тап ошо тема өҫтөндә эшләнгән эштәр юҡ кимәлдә.

Эштең предметы булып Р.Ниғмәтиҙең «Яуабым»(1928), «Украина» (1929), «Хистәр тулҡынында» (1931), «Шағир үҙе тураһында» (1931), «Шиғыр» (1939), «Шағир ғүмерендә» (1939), «Шағирҙың бишек йыры» (1939), «Кавказ» (1939), «Шағир ҡәбере өҫтөндә минең телмәр»(1939),  «Шағир яуабы» (1944) һәм «Яҙыусы һүҙе» (1952) шиғырҙары тора.

Эштең объекты Р.Ниғмәтиҙең ижадында сағылыш тапҡан шағир һәм поэзия темаһының ни рәүешле яҡтыртылыуын билдәләү.

Эштең практик ҡиммәте.  Р.Ниғмәтиҙең ижадын өйрәнеүгә башҡорт теле һәм әҙәбиәте дәрестәрендә  сәғәттәр бүленгән. Ошо эш Рәшит Ниғмәтиҙең биографияһын һәм ижадын өйрәнгәндә, уның шәхесе тураһында, уҡыусыларға тулыраҡ мәғлүмәт биреү өсөн өҫтәлмә материал булып хеҙмәт итә ала.

Беренсе бүлек.

Р. Ниғмәтиҙең ижадына байҡау. 

 «Ғәҙәттә яҙыусыға: «Һеҙ нисек яҙа башланығыҙ?»-тигән һорау бирәләр . Мин нисек яҙа башланым? Уны мин үҙем дә белмәйем. Минең башыма «яҙыусы булайым әле», тигән уй бер ваҡытта ла килгәне юҡ. Мин шиғыр эҙләп йөрөмәнем, шиғыр үҙе килде». Нисек яҙа башлауы тураһында шулай ти Рәшит Ниғмәти . (4.179) 

Әҙәби һәләт шағирҙа иртә беленә. Ул тәүге шиғырҙарын ун-ун бер йәштәрҙә үк ижад итә. Быға Р.Ниғмәтиҙең атаһы Ниғмәтулла ағайҙың улына халыҡтың бай хыял-фантазияһы тупланған әкиәттәр, легендалар һөйләүе лә йоғонто яһамай ҡалмағандыр.

Рәшит Ниғмәтиҙең тәүге шиғырҙары 1926-1928 йылдарҙа «Башҡортостан», «Башҡортостан йәштәре» гәзиттәрендә, «Сәсән», «Яңылыҡ», «Белем» журналдарында йыш күренә башлай.

Әҙәбиәткә ул «Кереш» (1933)  исемендәге шиғырҙар китабы менән килеп инә. «Дауылдар тыуҙырған ғүмер»(1938), «Йәмле Ағиҙел буйҙары» (1940), «Минең баҡсамда» (1941), «Мөхәббәт һәм нәфрәт» (1942), «Үлтер улым фашисты!» (1942), «Һинең кәләшеңдең хаттары» (1943), «Башҡортостан һүҙе» (1945), «Шиғырҙар, поэмалар» (1946), «Киләсәккә сәйәхәт» (1947), «Һаҡмар ҡыҙы» (1952) китаптары менән милли  шиғриәтебеҙгә аҫыл өлөш индерә.

Утыҙынсы йылдар уртаһында Р.Ниғмәти үҙен лирик шағир итеп таныта. Шағирҙың был йылдарҙа ижад иткән әҫәрҙәренән бигерәк тә «Мин постамын», «Хат», «Кавказ», «Мәскәү», «Тимер юл», «Байраҡ тураһында поэма» кеүек әҫәрҙәрендә социалистик төҙөлөштөң йәнле картиналарын, халыҡтың Ватанға булған тәрән һөйөү тойғоларын күрһәтә.

«Рәшит Ниғмәти лирикаһындағы патриотизм идеяһы тоғролоҡ һәм батырлыҡ тәрбиәләүсе ҙур тойғо булыуы менән әһәмиәтле.»(4. 180)

Р. Ниғмәти Ватан образын кәүҙәләндереүҙә йыш ҡына тәбиғәт картиналарын һүрәтләүгә ҙур урын бирә. Шағир бик ябай күренгән ваҡиғаларҙың да киләсәген, йәмғиәт тормошонда тотҡан урынын күрһәтергә ынтыла.

Бөйөк Ватан һуғышы йылдарында Р.Ниғмәти ижады идея-художество яғынан тағы ла юғарыраҡ күтәрелә. Һуғышҡа тиклем үк инде Ватанды һаҡлау өсөн көрәш кеүек ҙур темаларҙы үҙ әҫәрҙәрендә сағылдырып килгән Р.Ниғмәти Бөйөк Ватан һуғышы йылдарында был теманы конкрет материалдар ерлегендә тағы ла киңерәк яҡтырта башлай. Ватан, уның азатлығын һаҡлау Ниғмәти ижадының төп темаһына әйләнә.

 «Ғөмүмән, Р.Ниғмәтиҙең Бөйөк Ватан һуғышы йылдарындағы лирик поэзияһын һөйөү һәм нәфрәт йырҙары тип атарға мөмкин. Шуға күрә лә шағир 1942 йылда баҫылып сыҡҡан үҙенең бер китабын «Һөйөү һәм нәфрәт йырҙары» тип исемләүе һис осраҡлы түгел».(4.183)

Һуғыштан һуңғы йылдар Р.Ниғмәти ижадының артабан үҫеше, баҫҡысҡа күтәрелеше менән характерлана. Шағир көндөң актуаль сәйәси темаларын күтәргән, замандаштарының яҡты образдарын кәүҙәләндергән шиғыр һәм поэмалар ижад итә.

Р.Ниғмәтиҙең һуғыштан һуңғы поэзияһында заманына ҡарата шарттарға бәйле рәүештә хеҙмәт, тыныслыҡ темаларын яҡтыртыуҙа артабан үҫеш  билдәләнде. Шағир илебеҙҙә барған ҙур төҙөлөштәрҙе, һәр бер яңылыҡты, кешеләрҙең хеҙмәтен, кешелеклек сифаттарын данлай.

Шулай итеп, Рәшит Ниғмәтиҙең поэзияһы – бай темалы һәм күп жанрлы ижад. Шағир башҡорт әҙәбиәтен сәйәси темаларға арналған иң яҡшы шиғырҙар, поэмалар менән байыҡтырҙы. Уның ижады Тыуған ил, халыҡтар дуҫлығы, тыныслыҡ кеүек ҙур темалар асыҡлығы, мәғәнә тәрәнлеге һәм поэтик формаларҙың аныҡлығы менән айырылып тора.

Р.Ниғмәти поэзияһы, поэтик формалар һәм жанрҙарға бай булған кеүек, теле лә бай. «Ул халыҡ телен яҡшы белә, уның иң яҡшы үрнәктәрен әҙәби телгә ҡыйыу рәүештә индерҙе, әҙәби телде байыҡтырыуға ярҙам итте.»(4.194)

Башҡорт әҙәбиәтенең үҫешендә уның шағир булараҡ ҡына түгел, күренекле драматург, оҫта тәржемәсе, үткер публицист булараҡ күрһәткән хеҙмәте лә ҙур.

Икенсе бүлек.

Шағир һәм поэзия темаһының урыҫ әҙәбиәтендә асылышы.

Рәшит Ниғмәтиҙең шиғыр һәм поэзия темаһының асылышын ҡарап үтеү алдына урыҫ әҙәбиәтендә ошо тема ниндәй урын алыуына байҡау яһайыҡ китеү кәрәктер. Сөнки Р.Ниғмәтиҙең шағир булып формалашыуҙа А.Пушкин, М.Лермонтов, Н.Некрасов һәм бигерәк тә В.Маяковскийҙың ижады ҙур роль уйнай. Ғ. Хөсәйенов бының турала «Рәшит Ниғмәти – Владимир Маяковский поэтик традициялары ерлегендә, уның поэзияһының ыңғай йоғонтоһо тәьҫирендә үҫкән шағирҙарыбыҙҙың береһе. Яңы заман шағирыбыҙ рус классик поэзияның, айырыуса А.Пушкин менән Н.Некрасовтың поэтик традицияларына иғтибарлы булды. Ул үҙенең «Тимер юл» тигән поэмаһында, «Пушкин ҡалыр», «Кавказ» тигән шиғырҙарында әлеге классиктар тәжрибәһенә мөрәжәғәт итте.»- тип билдәләй. (5.154)

Шағир тәүҙә уларҙың ҡайһы бер шиғырҙарын башҡорт теленә тәржемә итһә, һуңынан уларҙың традициялары ерлегендә үҙенең әҫәрҙәрен ижад итә.
Урыҫ әҙәбиәтендә шағир һәм поэзия темаһына күп шағирҙар үҙҙәренең ижадында урын бирә. А. Пушкин, М.Лермонтов, Н.Некрасов ижадында ошо тема әһәмиәтле урын биләй. ХХ быуат башында уларҙың темаһына ауаздаш,  В. Маяковскийҙың ошондай уҡ образдары тыуа.  

Шағир образы төрлө мәлдәрҙә ижад иткән ҡәләм оҫталарыныҡы булһа ла, уларҙы берләштергән һыҙаттар бар. 

Пушкин шағир образын халыҡҡа хеҙмәт итеүсе, ирекле бер кемгә лә бойһонмаҫ шәхес итеп һүрәтләй. Уның шағиры нескә күңелле, аҡыл эйәһе. Ул - күрәҙәсе. Уның «Пророк»(1826), «Деревня» (1819), «Поэт»(1827), «Эхо»(1831), «Я памятник воздвиг неруктворный…» (1836) кеүек шиғырҙары шуны дәлилләй.

Ә Лермонтовтың «Поэт» (1838) , «Смерть поэта» (1837), «Не верь в себе» (1839) һ.б. әҫәрҙәрендә башҡараҡ шағир образы һүрәтләнә.Ул шағир образын кәүҙәләндергәндә уны халыҡтың рухын күтәрергә ынтылған, тик уны береһе лә аңламаған образ итеп күрһәтә. Лермонтовтың лирик геройы трагик образ. Ул күңел иреклегенә ынтыла, тик ул яңғыҙлыҡҡа, өмөтһөҙлеккә бирелә.

Некрасовтың шағиры, тәү сиратта, гражданин булырға тейеш.

ХХ быуат башында ижад икән В.Маяковский ошо теманы яңы ҡараш менән һүрәтләй. Шағир образын сағылдырыу өсөн автор үҙ заманының талаптарына таянып яҙа. Ул шағирҙы заманының яҡты йондоҙо, көслө шәхес итеп уҡыусының күҙ алдына баҫтыра. Шағир бар көсөн халҡына бирергә һаҡлы. Маяковскийҙың шағиры тыуған иленең тоғро хеҙмәтсеһе, яңы тормош төҙөүсе. Халыҡ өсөн йәшәүе   менән ул Пушкин, Лермонтов һәм Некрасов тыуҙырған шағир образдарына яҡын.

Әйтелгән авторҙарҙың ижадында, уларҙың әҙәби шәхес образдарына мөрәжәғәт итеүе күҙәтелә. Мәҫәлән М.Лермонтов «Смерть поэта» (1837), В.Маяковский «Юбилейное» шиғырҙарында урыҫ әҙәбиәтенең бөйөк шағиры, А.С.Пушкин мөрәжәғәт итәләр. Ә  инде А.Пушкиндың «Памятник», В.Маяковскийҙың «Во весь голос» шиғырҙарында авторҙар үҙҙәренең ижадына  ниндәйҙер кимәлдә баһа бирә.

Шулай итеп, урыҫ әҙәбиәтендә һүрәтләнгән шағир образының ҡылыкһырмаһы Р.Ниғмәтиҙең дә ижадында үҙ урынын ала. Бөйөк яҙыусылар күтәргән темаға Р.Ниғмәти лә  мөрәжәғәт итә.                                       
Өсөнcө бүлек

Р. Ниғмәтиҙең ижадында шағир һәм поэзия темаһының асылышы.

Ни менән тын алһам һәм йәшәһәм,

Мин шуларҙы яҙҙым иптәштәр!

Шағир, ижад, поэзия темаһы һәр яҙыусының ижадында төрлөсә һүрәтләнә. Автор был образдарға  үҙ күҙлегенән сығып баһа бирә…

Шағир һәм поэзия темаһы Рәшит Ниғмәтиҙең ижадында билдәле урын ала.  Уның ижадына байҡау яһап сығыу менән ошо теманы асыҡлаған тиҫтәләгән әҫәрҙәргә тап булырға мөмкин. Уларҙы уҡып шағирҙың әҙәбиәткә булған тоғролоғон, шағир өлөшөнә төшкән бурысты нисек үтәүен, уның халҡына ҡарата башҡарған хеҙмәтен күрәбеҙ. Ә шулай ҙа, ниндәй һуң ул, Рәшит Ниғмәтиҙең ҡарашы, уйҙары?!

Р. Ниғмәтиҙең шағир һәм уның ижады, йәшәйеше, хеҙмәте тураһында «Яуабым»( 1928), «Украина» (1929), «Хистәр тулҡынында» (1931), «Шағир үҙе тураһында» (1931), «Шиғыр» (1939), «Шағир ғүмерендә» (1939), «Шағирҙың бишек йыры» (1939), «Кавказ» (1939), «Шағир ҡәбере өҫтөндә минең телмәр»(1939), «Сәғәт» (1940), «Шағир яуабы» (1944) һәм «Яҙыусы һүҙе» (1952) шиғырҙарында асылыш таба.

Шағирҙың нимәгә тәғәйенләнеүен, уның халҡы алдында ниндәй бурысы булыуы тураһында һорауҙарға Р.Ниғмәти  ижадының тәүге осоронда уҡ мөрәжәғәт итә.  Автор «Шағир кем ул ?»,- тигән һорауға яуап эҙләй. 1928 йылда ижад ителгән «Яуабым» шиғырында ул:

                           «Шағир яһар инем,теләһәм,

                           Ерҙә йөрөгән һәр бер кешенән,

                           Тик шағирҙың нимә йырлағанын

                           Аңлай алмай ҡай бер кешеләр.»

Шағир образы башҡаларҙан, ябай күҙ менән күрә алмағанды, үткер күҙҙәре, һиҙгер йөрәге, кешеләргә еткерә алыуы менән  айырылып тора.  Ул «Ваҡ ҡыҙыҡтар өсөн һыҙланмай»,ә илдә халыҡтың яҡшы тормошо, бәхете тураһында уйлана, ғүмерен «ил төҙөү»гә бағышлай.

Ҡайҙа яралған һуң шағир күңеле? Кем тыуҙырған? Авторҙың «Украина»(1929) шиғырында лирик герой ошолай яуап бирә:

                            Украина!

                            Шағир яһанылар

                            Һин үҫтергән уйсан баланан.

Шағир булыу - ул тәбиғәт биргән һәләт. Ул  сабый саҡтан уҡ ярала. Бәләкәйҙән үк тормошҡа иғтибарлы, ҡыҙыҡһыныу менән ҡараған, атаһының әкиәттәрен йотлоғоп тыңлап үҫкән, ә инде үкһеҙ етем ҡалып күпме балалар йорттарында булырға тура килгән Р.Ниғмәтиҙең ошо лирик герой образында авторҙың үҙе булыу уҡыусыға аңлашылып тора.  Ошо ижад осоронда Р.Ниғмәти был теманы «Шағир үҙе тураһында» тип аталған әҫәрендә дауам итә. Шиғыр риторик һорау-яуап менән башланып китә.

                           Мин нимә ул?!

                           Бик бәләкәй булып күренәм.

                           Башҡаларға яҙыр  инем

                           Ә башҡалар артыҡ эреләр

                           Мин нимә ул?!

Лирик герой үҙен «һанһыҙ молекулдың бер бәләкәй генә атомы» на тиңләй. Ул әле эҙләнеүҙәр юлында.  

Р.Ниғмәтиҙең шағиры донъя йөҙөндә миллионлаған кеше араһында көн иткән,  тәпәй баҫа башлағандан бирле тормоштоң мәғәнәһенә үҙенсә яуап эҙләгән малай,  ҡәләм тирбәтеп, халҡына хикмәтле тормоштоң серҙәрен еткерергә теләгән, тик әле эҙләнеү  юлында булған образ булып баҫа.

Ошонан һуң, шағир һәм әҙәбиәт темаһына, ижадында Рәшит Ниғмәти тик ун йылдан ғына әйләнеп ҡайта. Хәҙер инде ул ҡәләме шымарған, тиҫтәләгән шиғырҙар авторы. Р.Ниғмәти 1939 йылда ижад иткән шиғырҙарында шағир образын башҡасараҡ кәүҙәләндерә. Тик шулай булыуға ҡарамаҫтан, автор ижадының тәүге осоронда уҡ тыуған  һорауҙарына яуап бирә. Шағир «Полюста үткән тәүге батыр»ға тиңләнә. Лирик герой «Илең һиңә оло ғүмер биргәс һин үлергә,шағир, хаҡһыҙһың»,- тип яр һала. Шағир үҙ халҡына тоғро хеҙмәт итергә, кеше аяғы баҫмаған ерҙәргә етеп, уларҙың серҙәрен асырға тейешлеген әйтә.

Р.Ниғмәти «Шиғыр» (1939), «Шағирҙың бишек йыры»(1939) әҫәрҙәрендә шағирҙың ижады, әҫәрҙәрҙең тыуыуы хаҡында һүҙ алып бара. Ул шағирҙың ижад итеүен тулғаҡ тотҡан ҡатынға тиңләй. 

                   Родильныйҙа ятҡан әсә кеүек,

                   Тик бер шағир ғына йоҡоһоҙ.

                    Бала табыу кеүек ҡурҡыныс та,

                    Шатлыҡлы ла була йыр яҙыу.  

Лирик герой әйтеүенсә кеше һәм йыр бер береһенән айырылғыһыҙ.Уларҙың донъяға килеүе лә оҡшаш. Ижад тураһында Р.Ниғмәти икенсе шиғырында :

                           Ул йыр яҙа,

                                ә йыр яҙыу

                           Үҙе ауыр, үҙе ҡыуаныс.

тип яңы әҫәр тыуҙырыу өсөн ҙур көс кәрәклеге тураһында тасуирлай.

Р.Ниғмәтиҙең әҙәбиәт, шағир темаһы «Кавказ»(1939), «Шағир ҡәбере өҫтөндә минең телмәр»(1939), «Пушкин ҡалыр»(1938), «Ҡыҙыма хаттар» шиғырҙарында тағы ла киңерәк ҡолас ала. Автор шиғри донъя әҙәбиәтенә ҙур өлөш индергән, оло шәхес образдарына өндәшә. Үҙенең ошондай остаздары булыуына ғорурлана.

  «Ҡыҙыма хаттар» шиғырын 

                       Маяковский миңә маяҡ булды,

                       Ә мин барам шул юлдан»

тигән юлдар менән башлап ебәрә. Шағирҙың поэтик стиле формалашыуҙа ысынлап та В.Маяковский ижады ҙур роль уйнағаны уҡыусыға таныш.

«Кавказ» шиғырында лирик герой бөйөк рус шағирҙары Пушкин, Лермонтов аяғы баҫҡан һуҡмаҡтар аша үтеүен, улар күргән донъяны байҡарға ынтылыуын тасуирлай.

                     Бәлки, Пушкин бик күп йылдар элек

                     Ошо тауға баҫып торғандыр.

                     Әҙләгәндер тыуыр Кавказды ул, 

                     Эҙҙәр менән тишеп томанды…

                      Хәтерләнем Пушкин йырҙарын

                      Ҡара ҡаяларҙа әйләнеп,

                      Лермонтовтың аяҡ эҙе һымаҡ

                       Күренеп ҡала япраҡ шәүләһе

                       Һуңғы ҡабат уҙып үткәндер …

1944 йылда Рәшит Ниғмәти «Шағир яуабы» тип аталған әҫәрен яҙа.

Автор ҡасандыр, әҙәбиәткә яңы ғына баҫҡан сағында ижад иткән «Яуаптарым» шиғырының яңғырауығы төҫлө лә кеүек был әҫәр. Тик инде хәҙер автор һорауҙарға яуап эҙләмәй… Ә бар тормошона, ижадына йомғаҡ яһай. Уның һәр бер һүҙе йөрәгенән урғылып сыға. 

                     Мин хеҙмәтем, уйым  

                                             ғүмерем менән

                     Бурыслымын бөйөк халҡыма.

                     Емеше итеп 

                                     иткән хеҙмәтемдең,

                      Тибеүе итеп  ҡайнар йөрәктең

                      Һәм еңеүе итеп иптәштәрҙең

                      Ҡабул итәм бөйөк бүләкте.

1952 йылда  яҙылған«Яҙыусы һүҙе» шиғырында ла автор «Яҙыусы һүҙе лә бик кәрәк» тип шағирҙың донъяла мөһим роль уйнауын әйтә. Ә инде

                             «Ни менән тын алһам һәм йәшәһәм,

                               Мин шуларҙы яҙҙым, иптәштәр!-

тигән шиғри юлдары уның үҙ заманының, үҙ Ватанының, үҙ халҡының ғәжәйеп ажар йырсыһы икәнлеген раҫлай.

Йомғаҡлау.

Р.Ниғмәтиҙең лирик герой образы уның ижад өйрәнгәндән һуң тулыһынса һәм асыҡ булып килеп баҫты.

Р.Ниғмәтиҙең  лирик геройы, шағир образы автор шәхесенән, уның поэтик «мин»енән айырылғыһыҙ. Ул үҙ биографияһынан һәм тәжрибәһенән сығып уҡыусыға тормоштоң аҙ, ваҡ нәмәләрҙе ташлап иң мөһимен генә асып һала. Лирик геройҙың ҙур тойғолар, оло уйҙар йөрөтөүсе патриот образы икәнлеге асыҡ күренә. Сөнки ул һәр ваҡыт тыуған иле, уның эшсе халҡы менән бергә йәшәй, Ватанының сәскә атыуына, яты киләсәгенә ышана. Һәм ошо ышанысын һәм тыуған иленә булған һөйөүен ул ижады менән барыһына ла еткерергә тырыша.Уның һүҙҙәренә халыҡының битараф ҡалмауы шағир өсөн ҙур бүләк.

Р. Ниғмәтиҙең поэтик стиле формалашыуҙа башҡорт халыҡ ижадының, урыҫ классик поэзияһының, бигерәк тә В.Маяковский поэзияһының, йоғонтоһо ҙур. Р.Ниғмәти-урыҫ әҙәбите классиктары А.Пушкин, Н.Некрасов, М.Лермонтов поэзияһында өйрәнгән шағир. Ул үҙенең «Пушкин ҡалыр», «Кавказ», «Ҡыҙыма хаттар» шиғырҙарын А.Пушкинға эйәреп яҙған.  Үҙенең шиғырҙарында Р.Ниғмәти А.Пушкин, В.Маяковский, М.Лермонтов һәм башҡа яҙыусыларҙың исемдәрен телгә алып китә, улар уҙған әҙәби һуҡмаҡтан атлауын белдерә. Шуға ла урыҫ әҙәбиәтендә тыуҙырылған, халҡына хеҙмәт итеүсе шағир образы Рәшит Ниғмәтиҙең дә ижадында ошондай образ булып тыуа.

Р.Ниғмәтиҙең шағир һәм поэзия темаһын асыу уның поэзия жанрында  ҙур урын ала. Шағир һәм поэзия темаһына айырым әҫәрҙәр яҙылһа ла, уның лирик геройы, автор күтәргән проблемалар бөтөн ижадында бер йомғаҡ булып йыйылған.

Ҡулланылған әҙәбиәт:

Башҡорт телендә.

1. Башҡорт әҙәбиәт тарихы. IVтом. Өфө, 1993.

2. Ниғмәти Р.Әҫәрҙәр. 2-се том. Өфө,1959.

3. Ниғмәти Р. Дауылдар тыуҙырған ғүмер: шиғырҙар, поэмалар.-Өфө,2009.   / Р.Бикбаев Ил сәсәне, халык шағиры.(баш һүҙ.)

4. Хөсәйенов Ғ.Б., Ғималова М.Ғ., Шәкүров Р.З. Башҡорт әҙәбиәте. Урта мәктәптең 10-сы класы өсөн дәреслек.- Өфө, 2009.

5. Хөсәйенов Ғ.Б.  Ялҡынлы ижади мираҫ.//Ағиҙел, №2, 2009.

6. Электрон дәреслек./ Игебаев А. Айбарлы ижадсы, ысын Ватансы Рәшит Ниғмәти. 

7. Нигмати Р. Сборник стихов. Уфа, 1970. /М.Карим Р.Нигмати.

8. Максимов Д.Е. Поэзия Лермонтова. Москва,1964.

9. Пушкин А.С. Лирика. Евгений Онегин. Москва,2002.

10.Тема поэта и поэзии в творчестве А.С.Пушкина. (электронный материал)

11.Тема поэта и поэзии в творчестве Маяковского. (электронный материал).

Солтанова Лилиә Ишкилде ҡыҙы,

 Киров районы  41-се урта дөйөм белем биреү мәктәбенең 

башҡорт теле һәм әҙәбиәте уҡытыусыһы
Халыҡ шағиры Рәшит Ниғмәтиҙең шиғри новаторлығы

Халыҡсан ижадсы, күп яҡлы талант эйәһе Рәшит Ниғмәти башҡорт әҙәбиәте тарихында ғәйәт ҙур урын биләй. Мәшһүр шағирҙың тормош юлы һәм ижады тураһында ғилми хеҙмәттәр күптән баҫылып сыҡҡан. Урта мәктәп, махсус урта һәм юғары уҡыу йорттарында Р. Ниғмәтиҙең әҫәрҙәрен өйрәнеү ҡаралған. Әммә үҙгәртеп ҡороуҙар башланғас, ҡайһы бер шағирҙарҙың ижадына ҡарата кире ҡараш тыуа биреп ҡуйҙы. Бәғзе берәүҙәр, йәнәһе,  Ғ. Сәләм, Рәшит Ниғмәти кеүек шағирҙар коммунистик йәмғиәтте, социалистик үҫеште данлаусылар тип оран һалды. Ә бит һәр яҙыусы ниндәй тарихи осорҙа, ниндәй йәмғиәттә йәшәүенә ҡарамаҫтан, үҙ иленең тарихын һүрәтләй. Шуға күрә башҡорт поэмаларының аҫыл өлгөләрен биреүсе шағирҙарҙың ижадына битараф булырға хаҡлы түгелбеҙ. Ошо хаҡта шағир Абдулхаҡ Игебаевтың мәҡәләһенән өҙөк килтереү урынлы булыр. 

“Әлбиттә, Рәшит Ниғмәти большевиктар тураһында ла, Ленин хаҡында ла тиҫтәләгән әҫәрҙәр ижад итте. Ләкин ҡаһарман халыҡ, ғәзиз Ватан, тыуған ер, туған тел, күк Урал, һөйөклө Башҡортостан образдары һәр ваҡыт уның ижадының төп үҙәгендә торҙо ла баһа! Был дөрөҫлөктө инҡар итергә һис тә ярамай. Ә Рәшит Ниғмәти коммунист-шағир бит ул тип, уның ижадын күрәләтә һанға һуҡмаҫҡа маташыусылар бик ныҡ яңылыша. Йәшерен-батырыны юҡ: коммунистар, миллиондарса ябай коммунистар, һәр ваҡыт алғы һыҙыҡта булды, һәр ваҡыт алғы сафта барҙы...

Ә инде мәшһүр шағирыбыҙ Рәшит Ниғмәти киң ҡоласлы, күп яҡлы ижадында тап ана шул ысын халыҡ ҡаһармандарын, ифрат түҙемле, сабыр холоҡло замандаштарын, хеҙмәт кешеләрен, донъялар именлеген, халыҡтар дуҫлығын данлап йырланы.

Ни менән тын алһам

Һәм йәшәһәм,

Мин шуларҙы яҙҙым, - иптәштәр! – 

тигән шиғри юлдары уның үҙ заманының, үҙ Ватанының, үҙ халҡының ғәжәп ажар йырсыһы икәнлеген раҫламаймы ни?!”
 Ошо урында тағы ла бер нәмәгә иғтибар итергә кәрәк: Р. Ниғмәти үкһеҙ етем ҡалғас, балалар йортонда тәрбиәләнә. Илебеҙ ниндәй ауырлыҡтар кисерһә лә, миллионлаған етемдәрҙе үҙ ҡосағына алған, уларҙы аслыҡ, үлем тырнағынан ҡотҡарып ҡалған. Ошо хаҡта Ниғмәти “Украина” шиғырында әйтеп үтә:

Ете етем инек,

Украина

Беҙҙе үҙенә улдар яһаны.

Һәм беҙ алыҫ монастырщиноны

Батькивщинабыҙ тип атаныҡ. 

                          (“Украина”, 1941 йыл.)

Тимәк, халыҡ шағирының  ижады үҙенең биографияһы менән туранан-тура бәйле. Юғарынан бирелгән ниндәйҙер күрһәтмәләр буйынса түгел, ә  һәр нәмәне үҙ йөрәге аша үткәреп, алдан тойоп, үлемһеҙ әҫәрҙәр ижад итә. Заманында Р. Ниғмәтиҙең ижадына юғары баһа биреп, әҙәбиәтебеҙ аҡһаҡалы Мостай Кәрим үҙенең бер иҫтәлегендә былай тип яҙғайны: “Ҙур турбиналарҙы бик көслө шарлауыҡтар ғына әйләндерә ала. Заманыбыҙҙың ҙур ваҡиғалары, ҙур эштәре, ҙур тойғолары Ниғмәтиҙең ижади фекерен хәрәкәткә килтерҙе...”
  Шағирҙың яман сирле булыуына ҡарамаҫтан, ҡыҫҡа ғүмере эсендә ижад иткән әллә күпме һанһыҙ шиғырҙары, ҙур күләмле поэмалары ошо хаҡта һөйләмәйме ни?! 

  Рәшит Ниғмәти үҙенең ижадында ауыл тормошон, кешеләрҙең хеҙмәтен, Тыуған ил, Ватан, халыҡтар араһындағы дуҫлыҡты һүрәтләй. Шулай уҡ, туған тел  тураһында ла илһамланып, ғорурланып йырлай:

Мин – башҡортмон.

           Гүзәл баҡса минең ерем.

Сәскә ата

          Башҡортостаным – минең илем.

Халҡым хаҡлы

           хеҙмәт, ялға һәм уҡыуға,

Рус телендәй

           ғорур яңғырай туған телем!

              (“Мин талап итәм”, 1950 йыл.)

Был турала А.  Игебаев бына нимә тип яҙа: “Рәшит Ниғмәти арҙаҡлы ҡәләмдәштәребеҙ араһында туған тел тураһында иң беренсе булып шиғыр яҙыусыларҙың береһе ине. Уның бынан бик күп йылдар элек үк “Рус телендәй ғорур яңғырай туған телем!” тип янып-ялҡынланып әйткән һүҙҙәре хәҙер ысын мәғәнәһендә бойомға ашты...”
 . Заманында йәш ҡәләмдәштәренә лә Рәшит Ниғмәти: “Туған тел беҙгә әсә һөтө менән ингән, һеңгән. Уны яратырға, туған тел менән ғорурланырға кәрәк. Ә һин телеңде онотмағанһың, шиғырҙарың шыма, образ менән эш итә беләһең. Тик һәр шиғырыңды матбуғатҡа бирергә ашыҡма”
,  - тип, туған телде хөрмәтләп, аҡыллы кәңәштәрен бирер буған.   

“Утыҙынсы йылдарҙа башҡорт поэзияһы художество йөкмәткеһе яғынан тәрәнерәк, шул заманға ҡарата һиҙгерерәк һәм тема, жанр мөнәсәбәте яғынан күп төрлөрәк булды”
. Шул осорҙоң оло талаптарына яуап биреү өсөн, яҙыусылар күп эҙләнәләр, күп өйрәнәләр, башҡа милләт яҙыусыларына, айырыуса, рус классиктарының ижадына мөрәжәғәт итәләр.

Рәшит Ниғмәтиҙең әҫәрҙәренең тел-стиль үҙенсәлектәренә иғтибар итһәң, уларҙа йәнләндереү, оҡшатыу, ритмик интонациялар, шиғырҙың музыкаллеген көсәйтеү саралары, рифма, строфа төрлөлөгө бик үҙенсәлекле. “Лирик геройҙың поэтик характеры, образдарҙың масштаблылығы, хәл-ваҡиғаларҙы һүрәтләүҙәге тарихилыҡ, шиғырҙың агитацион йүнәлеше, лирик һәм эпик элементтарҙың тығыҙ берлеге, тасуири саралар һәм шиғри формаларҙың милли колориты менән характерланған был поэтик стиль Владимир Маяковский стиленә лә үтә тартым”
. Яңы заман шағиры Р. Ниғмәти, шулай уҡ А. Пушкин һәм Н. Некрасовтың поэтик традицияларына ла ҙур иғтибар бирә.  Ә был шул осор башҡорт поэзиһы өсөн яңы күренеш булды.  Р. Ниғмәтиҙең “маяковскийса” новаторлығы шағирҙың  рус яҙыусыһының әҫәрҙәрендә киң урын алған поэтик сараларҙы, шиғыр төҙөлөшөн оҫта ҡулланылыуынан да килә. Мәҫәлән, шағир патриотик әҫәрҙәренең тәүге юлдарында инеш, шиғри экспозицион характерҙағы форманы ҡуллана  һәм унан һуң теманы тарихи аспектта яҡтырта. Аҙаҡтан төп фекер менән мөһим идеяны тәрән мәғәнәле төшөнсәләрҙә дөйөмләштереп ҡуя. Рәшит Ниғмәти шулай уҡ В. Маяковский башланғысын үҙ итеп, шиғырға тониклыҡ биреү, логик баҫымды күтәреү юлы менән, поэтик юлдарҙы интонацион-мәғәнәүи паузаларға бүлеү алымын да йыш ҡуллана. Мәҫәлән, “Баҫҡыслы шиғыр” аша В. Маяковский шиғри юлдарҙағы баҫымдарҙың һанын бик  оҫта итеп урынлаштыра белгән, юлдарҙы бүлгеләү юлы менән строфа төҙөлөшөнөң ифрат һығылмалылығына ирешкән.

Вы ушли,

     как говорится,

           в мир иной.

  (В. Маяковскийҙың “Сергей Есенинға” шиғырынан.)

Бындай осраҡты Р. Ниғмәтиҙең “Пушкин ҡалыр”, “Ҡайғы”, “Һағыныу” һәм башҡа шиғыр-поэмаларында күрергә мөмкин. Мәҫәлән:

Ах!

          Ул ғүмер әсе,

                   үлем кеүек, - 

Тулҡындырҙы шағир күңелен.

 ( Р. Ниғмәтиҙең “Пушкин ҡалыр” шиғырынан.)

Ҡапыл

               радионан тауыш килә:

· Мәскәү һөйләй.

                        Алло! Тыңлағыҙ!

          Мәскәү һөйләй.

                                     Бик ҙур, бик ҙур ҡайғы...

          ( Р. Ниғмәтиҙең “Ҡайғы” шиғырынан.)

 Шул ай уҡ Ғ. Сәләм,  Б. Бикбай ижадына “бәйет” үлсәүҙәрен емереүҙә, яңы заман темаһын индереүҙә, ритм, рифма өлкәһендә яңылыҡтарға өлгәшеүҙә В. Маяковскийҙың поэтик традицияларын ҡулланыу хас.  


Беҙҙең әҙиптәребеҙ үҙҙәренең ижадын фольклорҙың поэтик трацияларына таянып, халыҡсан әҫәрҙәр  тыуҙырыуға өлгәшкәндәр.

Был йәһәттән халыҡ шағиры Р. Ниғмәтиҙең ижады айырым урын алып тора.Ул  “Йәмле Ағиҙел буйҙары”, “Үлтер, улым, фашисты!” , “Ҡыҙымдың һорауҙарына яуаптар” тигән поэмаларында, шулай уҡ ҡайһы бер шиғырҙарында ҡобайыр жанрын бик уңышлы ҡуллана:


Ай, Ағиҙел, Ағиҙел, // Ай, Ағиҙел, Ағиҙел! // Һыуһап килгән юлсыға//  Һыуын биргән был Иҙел. // Байҙан ҡасҡан ялсыға // Ҡуйынын биргән был Иҙел. 

Ҡобайыр формалары поэмаға эпиклыҡ, хикәйәләү сифаттары өҫтәһә, халыҡ йырҙары әҫәрҙе лиризм менән һуғара. Поэмала йырға тартым ритм-интонациялар күренеп ҡала:

Ағиҙелкәй яры бейек, // Һыуы терегөмөштәй. //  Донъяла шундай һыу бармы,// Булһа, ҡайһы мөйөштә? // Алҡынып аға Ағиҙел, // Талпынып аға Ағиҙел, //Тауҙар артынан, // Мәскәүгә барып етер ул, // Һәм ҡайнар сәләм әйтер ул. // Башҡорт халҡынан!

Ә “Үлтер, улым, фашисты!” поэмаһында шағир эпос рухын, ҡобайыр алымдарын уңышлы файҙаланып, әҫәрен Ватан ораны дәрәжәһенә күтәрҙе. Әҫәр төрлө тулы рифмаларға ҡоролған, унда риторик һорау йәки өндәү, һорау-яуап формаһы, ҡабатлауҙар, эпитеттар, сағыштырыуҙар, мәҡәл-әйтемдәр киң ҡулланыу таба: Дошман алһа ереңде,//Пыр туҙҙырһа илеңде,//  - Илем, илем! – тигәнең,// Айбарлауың ни торор?// Алтмыштағы атаңа://  - Ҡыуанысым! – тигәнең;// Иллеләге инәңә://  - Йыуанысым! – тигәнең;// Көләс йөҙлө кәләшеңә:// - Һандуғасым! – тигәнең; // Бишектәге балаңа://  - Ҡолонсағым! – тигәнең - // Һуҡыр бер тин: шул торор!// Ереңде дошман алмаһын,// Илеңде утҡа һалмаһын, - // Үлтер, улым, фашисты!// Үлтер, улым, фашисты!//

“Уралтау образына бәйләнешле күренештәрҙең ҡобайыр алымдарында  бирелеп, бөйөк рус еренә маҡтау яуҙырған өлөштәрҙең, “Игорь полкы тураһында һүҙ” эпосындағы һымаҡ, рефрен менән башланып, В. Маяковскийҙың мәшһүр шиғри юлдары менән ҡеүәтләнеше  үҙе үк милли һәм интернациональ тойғолар диалектикаһының үҙенсәлекле алымдарында йәтеш сағылышын һөйләп тора.”
 

“Ҡыҙымдың һорауҙарына яуаптар” лоэмаһына халыҡ ижадынан алынған ҡобайыр юлдары ла килеп инә: Ай, тыуған ил, тыуған ил, // Тыуған ил ул – тыуған ер, // Атай кейәү булған ер, // Әсәй килен булған ер, // Кендегемде киҫкән ер... Шулай уҡ уйын фольклорын, һанашмаҡтарҙы уңышлы файҙаланған. Мәҫәлән: Ҡапма-ҡаршы әйтешкәндәр:// “Аҡ тирәк тә күк тирәк”.//  - Аҡ тирәк!//  - Күк тирәк!//  - Күктә-күктә ниҙәр бар?// - Сыбар ала ҡоштар бар.//  - Ҡанатында ниҙәр бар?// Шәкәр менән йофар бар.//  - Шәкәреңде бир миңә?// Ниңә бирәйем һиңә?// -Аҡ тирәк! // Күк тирәк!// Беҙҙән һеҙгә кем кәрәк?//  - Беҙгә Мәстүрә кәрәк!..//  

Шулай итеп, Рәшит Ниғмәти халыҡ поэзияһы өлгөләрен дә уңышлы файҙаланып, башҡорт халҡының үткәне, үҙ бәхете, Ватан азатлығы, бәхетле тормош хаҡында бик әҫәрҙәр ижад итте. Башҡорт әҙәбиәтендә ул шағир булараҡ ҡына түгел, шулай уҡ оҫта драматург, оҫта тәржемәсе, үткер публицист булараҡ та билдәле.

Мирхәйҙәрова Гөлнара Рифҡәт ҡыҙы, 

Октябрь районы 155-се урта дөйөм белем биреү мәктәбенең башҡорт теле һәм әҙәбиәте уҡытыусыһы
Рәшит Ниғмәти  ижадында Ватан, Тыуған ил темаһы

Башҡорт әҙәбиәте тарихында Р.Ниғмәти бына тигән әҫәрҙәр ижад иткән талант эйәһе. Уның ижад иткән әҫәрҙәрен мәктәп уҡыусылары, уҡыу йорттарындағы студенттар әлеге көндә лә яратып уҡыйҙар. 

Ул үҙенең әҫәрҙәрендә үҙе йәшәгән тарихҡа бай осорҙо асыҡ итеп күрһәтә һәм һәр уҡыусы күңеленә еткерә алған. Ысын халыҡ ҡаһармандарын, ифрат түҙемле сабыр холоҡло замандаштарын, хеҙмәт кешеләрен, донъялар именлеген, халыҡтар дуҫлығын данлап йырлай алған шағир.

Ни менән тын алһам

Һәм йәшәһәм

Мин шуларҙы яҙҙым, иптәштәр!

Килтерелгән шиғыр юлдары уның Ватанына тоғро хеҙмәт иткәнен раҫлай. Р. Ниғмәти әҫәрҙәрендә ил кешеләренең яу йылдарында фронтта күрһәткән батырлыҡтары, Тыуған иленә булған һөйөүе аша үрелеп бирелә. Шулай уҡ, хеҙмәт, йәшлек , дуҫлыҡ темалары аша Тыуған ил темаһын асырға тырыша.

XX быуаттың 40-сы йылдарында ижад ителгән “Ҡыҙымдың һорауҙарына яуаптар” шиғырында Р. Ниғмәти Ватан, Тыуған ил төшөнсәләрен бик ябай, халыҡсан телдә төшөндөрөп бирә. Был юлдар уҡыусыға уңышлы тәьҫир итә, уның күңелендә тәрән эҙ ҡалдыра. Уҡыусыла Тыуған иленә – Ватанына, уның тәбиғәтенә һәм, ғөмүмән, ергә ҡарата һөйөү тәрбиәләү поэманың төп маҡсатын тәшкил итә.

Төрлө стиль туҡымаһынан торған Р.Ниғмәтиҙең ижадында патриотизм төп урынды биләһә, уның был йүнәлештә эшен дауам итеүсе М. Кәрим Тыуған иленең мул тормошта йәшәүсе хөр күңелле халҡын данлай. Был халыҡ шағирҙарының ижадын сағыштырмаса планда өйрәнеү ҙә хата булмаҫ ине. Уларҙың икеһенең дә 40-сы йылдар ижадында Ватан, һуғыш, хеҙмәт, йәшлек темалары төп урынды биләй. Улар ошо темалар аша шиғырҙары менән халыҡ алдындағы мөҡәддәс бурыстарын үтәгән шағирҙар, тип әйтер инем.
Рәшит Ниғмәти  (Рәшит Ниғмәтулла улы Ниғмәтуллин) 1906 йылдың  9 февралендә хәҙерге Куйбышев өлкәһенең Больше-Черниговский районы Диңгеҙбай ауылында тыуған. Йәшләй етем ҡалып балалар өсөн асылған мәктәптә, һуңынан рабфакта уҡый.

Р. Ниғмәтиҙең бала сағы хәҙерге Ырымбур өлкәһендәге боронғо башҡорт ауылы Диңгеҙбайҙа үтә. Сабый ғына көйө ауыр ҡайғылар кисерергә, ҡаты һынауҙар үтергә тура килә уға. Аслыҡ йылында бөтә күрше-күләненең, туғандарының һәләк булыу ҡайғыһы, тормошта иң ҙур байлыҡ – һаулыҡ, сәләмәтлек булыуын төшөнә, ошонан сығып бала күңеле менән оло һығымта яһай. Ауыр йылдарҙа баланың киләсәге өсөн борсолоп, 85 йәшлек олатаһы Рәшит Ниғмәтиҙе балалар йортона оҙатырға мәжбүр була.

Өфөләге балалар йортонда бер аҙ тәрбиәләнгәс, уны икмәкле Украинаға күсерәләр. Был илдең яҡты сырайлы, изге күңелле кешеләренә ул ғүмере буйы рәхмәтле булып ҡала. Украинаны ул яратып “Батьковщина” тип атай.

Һуңынан Өфөгә ҡайтҡас, интернатҡа урынлаштыралар. Ошо йылдарҙа ул беренсе шиғырҙарын яҙа башлай ҙа инде. 

Һуғыш башланғас, уны фронтҡа алмайҙар, шулай ҙа уны һалдаттарҙы снайперлыҡҡа өйрәтеүсе инструктор итеп эшкә алалар. 1943 йылда фронтта, Башҡорт кавалерия дивизияһы һалдаттары алдында сығыштар яһап йөрөгәндә, ҡамауҙа ҡалғандан һуң, ҡаты ауырып китә. Уны ҡатыны Сания Өфөгә алып ҡайта. Сәйфи Ҡудашҡа хат яҙып Өфөгә күсереүҙәрен һорай. Ошо 1943 йылда Өфөгә күсеп киләләр, балаларына:  Флоридаһына – 6 йәш, Ларисаға – 3 йәш, Нурға 6 ай ғына була. 

Уны Өфөлә Яҙыусылар союзына секретарь булып эшкә алалар. Р. Ниғмәтиҙең балалары ла аталарының йөҙөнә ҡыҙыллыҡ килтермәй. Ҙур ҡыҙы Башҡортостан дәүләт университетын тамамлағандан һуң, педагогия училищеһында 50 йыл студенттар уҡыта. Лариса башҡорт мәҙәниәтен, әҙәбиәтен халыҡҡа еткереүгә бөтә көсөн һала. Режиссер булараҡ республиканың бөтә театрҙарының спектаклдәрен төшөрҙө. Нур Рәшит улы Ленинград политехник институтын тамамлағандан һуң, өлкән инженерҙан алып станцияның фән һәм ядро хәүефһеҙлеге буйынса баш инженер урынбаҫары вазифаһына тиклем юл үтә. 

Шулай уҡ, Р. Ниғмәтиҙең шәжәрәһе лә Ҡазан студенты Әхмәт Йәрмөхәммәтов һәм фән докторҙары буйынса табылды.

Р. Ниғмәти 1926 йылда яҙыша башлай. Төрлө газета, журналдарҙа беренсе шиғырҙары донъя күрә. Комсомол сафында тәрбиәләнгән йәш шағир үҙенең ижадында, совет йәштәре, комсомол тураһында яҙҙы.

1933 йылда Р.Ниғмәтиҙең “Кереш “ исемле беренсе китабы баҫылып сыға. Был китапта йәшлекте, колхоз ауылы тормошон һүрәтләгән шиғырҙар ҙур урын биләйҙәр. 

Әҙәбиәт өлкәһендә күрһәткән ҙур хеҙмәттәре һәм халыҡтың мөхәббәтен ҡаҙанған ижады өсөн  1959 йылда Рәшит Ниғмәтигә Башҡортостан халыҡ шағиры тигән исем бирелә. 

         Социалистик төҙөлөштөң яңынан-яңы уңыштары, илебеҙҙең хужалыҡ һәм культура тормошоноң сәскә атыуы Р.Ниғмәти поэзияһында тағы ла киңәйтеп бирелде. Уның “Мин постамын”, “Хат”, “Тимер юл” кеүек поэтик әҫәрҙәрендә совет халҡының үҙ Тыуған иленә һөйөү тойғоһоноң көслө икәнен күрергә була.

Публицистик лирика, героик эпос Рәшит Ниғмәти поэзияһында иң көслө сифаттарының береһе булды. Ул поэзияның идея-художество юғарылығына ирешеүҙә бөйөк совет шағиры В. Маяковскийҙан бик ныҡ өйрәнә. Был хаҡта башҡорт шағиры “Ҡыҙыма хаттар” шиғырында, “Маяковский миңә маяҡ булды, ә мин барам ана шул юлдан”, тип хаҡлы әйтте.

Р. Ниғмәти 1939 йылда иң популяр әҫәрҙәрен һаналған “Йәмле Ағиҙел буйҙары” тигән лиро-эпик поэмаһын ижад итте. Автор был поэмаһында башҡорт халҡының үткән героик тарихын, бөгөнгө бәхетле тормошон тасуирлай, иҙеүселәргә баш эймәгән үҙ хоҡуғын үҙе яулап алған халыҡҡа, уның батырлығына дан йырлай. Башҡорт халҡының тыуған ер хаҡындағы традицион Ағиҙел һәм Уралтау образдары арҡылы шағир совет патриотизмы, халыҡтар дуҫлығы идеяларын матур сағылдыра алған.

Бөйөк Ватан һуғышы йылдарында ла шағир ижад итеүен дауам итә. Был ауыр йылдарҙа шағир бөтә көсөн Ватанға хеҙмәт итеүгә, кешеләрҙе көрәшкә рухландырырлыҡ ялҡынлы әҫәрҙәр тыуҙыра. Уның “Тыуған илем өсөн”, “Әсә һүҙе” һәм башҡа бик көслө публицистик шиғырҙары кешеләр күңеленә илен һөйөү ялҡыны һалыу, дошманға нәфрәтте арттырыу рухы менән һуғарылғандар ине.

Әсә һүҙе ғәзиз Ватан һүҙе булып, уландарын ҡыйыулыҡҡа саҡыра.

Бул, улым, ҡыйыу,

Пулялар алмай.

Ҡыйыуҙар һыуҙарҙа батмай,

Уттарҙа янмай,

Пулялар алмай.

Был шиғыры аша шул осорҙы, уларҙың патриотик пафостарнын күҙ  алдына баҫтырыуға ярҙам итә.

“Һинең кәләшеңдең хаттары” поэмаһында ике йәш йөрәктең бер-береһенә булған хис-тойғолары Ватанға, Тыуған илгә булған һөйөүҙәренә үрелеп бирелгәндә, дошманға булған нәфрәте ярылып ята. Егет саф мөхәбәтте, Тыуған илде, бәхетле тормошто яҡлап яуға күтәрелә. Ә саф тойғолары менән күркәм һәм көслө. Ҡыҙы егетенә һөйөү һәм дошманға ҡаршы нәфрәт хистәренең көсөн Ватан аллдындағы бөйөк бурымтарға тиңләй:

Шатланырмын, 

әгәр шул һөйөүем

Ярҙам итһә яуға инергә.

Ҡыуанырмын,

әгәр шул нәфрәтем

Дошманыңды уттай көйҙөрһә! – тип әйтергә, һис шикһеҙ, хаҡлы.

Йырға тартым, тәрән лиризм менән һуғарылған был поэмала һүрәтләү саралары бик уңышлы ҡулланылған.

Шағир һуғыштан һуңғы йылдарҙа ла бик тырышып ижад итте. Был уның “Большевик”, “Һаҡмар ҡыҙы” поэмаларының уңышлы килеп сыҡҡанынан уҡ күренеп тора. Р. Ниғмәти “Һаҡмар ҡыҙы” поэмаһында Һаҡмар буйының матурлығын, тәбиғәт күренештәрен оҫта итеп яҡтырта. Тимәк, Тыуған еренә булған һөйөүен уның тәбиғәте аша тапшыра. Поэманың төп геройы Гөлгөл – ҡатын-ҡыҙҙарҙың тулы йөҙөн билдәләүсе образдарҙың береһе. Уның тырыш, намыҫлы хеҙмәткәр икәнен иҫбатлай. Ҡыҙ ауырлыҡтарға бирешмәй, үҙ маҡсатына ирешеү өсөн бөтә көсөн, тырышлығын һала. Тыуған ил, Ватан өсөн хеҙмәт бүләге әҙерләү Гөлгөлдөң маҡсаты.

 Р. Ниғмәтиҙең ҡайһы ғына әҫәрен алма, унда Тыуған илгә, Ватанға һөйөү, дан йырлана. Р. Ниғмәтиҙең поэзияһы бай темалы ла, күп жанрлы ла. Шағир драматургия, тәржемә өлкәһендә лә әүҙем эшләй. Уның “Ағиҙел ярында”, “Урман шаулай” драмалары Башҡорт дәүләт академия драма театрында ҡуйыла. А. Пушкиндың “Руслан һәм Людмила”, В. Маяковскийҙың “В.И. Ленин”, “Бөтә тауышҡа” поэмалары, Д. Фурмановтың “Чапаев”, С. Злобиндың “Салауат Юлаев” романдары башҡортса уның тәржемәһендә сыға. Нәфис әҙәбиәт өлкәһендә оло хеҙмәттәре өсөн Р. Ниғмәти Хеҙмәт Ҡыҙыл Байраҡ ордены һәм ике тапҡыр “Почет билдәһе” ордендары менән наградланды.

1944 йылда донъя күргән иң популяр, мәктәп уҡыусыларының яратып уҡыған “Ҡыҙымдың һорауҙарына яуаптар” шиғырына әүерелгән. Автор был шиғырында Тыуған илгә, Ватанына дан йырлай. Уҡыусыларҙа тыуған ергә ҡарата һөйөү тәрбиәләй, ата-әсәләргә өгөт-нәсихәт бирә. Был әҫәрҙә атаһына һорау биреүсе бәләкәй ҡыҙ бөтә нәмәне белергә ынтылыусы әүҙем образ итеп һүрәтләнә. Түбәндәге шиғыр юлдарында меңәрләгән аталарҙың оло хистәре һалынған:

Һәм беләм: һинең ҡыҙың да,

Минеке кеүек матур.

Шулай бит һәр ата өсөн

Үҙ ҡыҙы була алтын.

Пар алма – уның биттәре,

Ирендәр – ер еләге, 

Күҙҙәре яҡты йондоҙҙар,

Леп-леп тибә йөрәге.

Әгәр ҙә балаң һиңә һорау бирә икән, юғалып ҡалмаҫҡа һәр кешенең шағир әйткән шиғыр юлдары иҫеңдә булырға тейеш, һәр баланың бөтә нәмәне төпсөргә, һорарға, белергә булған, ынтылышына бәйләп Ватан, Тыуған ил, Мәскәү төшөнсәләрен аңлайышлы һәм шул уҡ ваҡытта яҡын телдә төшөндөрөп бирә:

          Эй, Тыуған ил, Тыуған ил,

Тыуған ил ул – тыуған ер,

Атай кейәү булған ер,

Әсәй килен булған ер,

Батырға дан биргән ер,

Халҡына һан биргән ер, -

Ана шул ер – Тыуған ил,

Ана шул ил, тыуған ер.

Шағир был әҫәрендә Ватанды ошо юлдар аша аңлата. 

Ер йөҙөндә йәшәгән һәр әҙәмгә үҙенең тыуған ере яҡын. Шағир халыҡтың тарихҡа бай  үткән тормошон, киләсәк бәхетле яҙмышын да һүрәтләй.

Башҡортостандың халыҡ шағиры М. Кәримдең “Ватан” тигән әҫәрен генә алып ҡараһаҡ та, Ватан тураһында бик йылы һүҙҙәр уҡырға була: “Ватан – ул беҙ йәшәгән ауылдар һәм ҡалалар, күккә ашҡан тауҙар һәм киң далалар, тәрән диңгеҙҙәр һәм күлдәр, ҡалын урмандар һәм йырсы шишмәләр, зәңгәр күк, мең төрлө үҫемлектәр һәм ер аҫтындағы мең төрлө хазиналар… Ике шағир ҙа үҙҙәренең әҫәрҙәрендә Башҡортостандың бай тарихына дан йырлай. Р. Ниғмәти үҙенең шиғырында түбәндәге юлдарҙы яҙа:

Беҙең Ватан, ҡыҙым, матур,

Ҡояштай балҡып тора;

Тауҙары, зәңгәр болоттай,

Күктәргә ҡалҡып тора.

Һыуҙары терегөмөштәй,

Йылтырап ағып тора;

…Урмандар, әкиәт шикелле,

Гөр килеп шаулап тора.

Шулай итеп, шағир Башҡортостандың бөтә байлығын һанап сыға.

Ысынлап та, беҙҙең Урал тәбиғәте бик бай ул. Донъяла  төрлө илдәр бар. Бер ил үҙенең тауҙары, икенсеһе – далалары, өсөнсөһө - һыуҙары, дүртенсеһе урмандары менән дан тота. Ә Башҡортостан иһә шуларҙың бөтәһе менән дә мәшһүр. Шуның өсөн дә, тәбиғәтебеҙ менән ғорурланырға хаҡлыбыҙ. Ғорурланыу ғына етмәй, ә ошондай бай тәбиғәтле тыуған еребеҙҙе һаҡларға, яратырға тейешбеҙ.

Башҡортостандың халыҡ шағиры Р. Ниғмәтиҙең шиғыр юлдарындағы кеүек, донъялар мәңге яҡты, имен булып торһон! Үҙемдең яҙған эшемде Р. Ниғмәтиҙең һүҙҙәре менән тамамлар инем:

Был илдә һәр ваҡыт яҡты,

Был илдә һәр саҡ ал таң – 

Шул бына беҙҙең Тыуған ил,

Шул бына беҙҙең Ватан.

Шулай итеп, Башҡортостандың халыҡ шағиры Р. Ниғмәти үҙенең утыҙ йылдан ашыуға һуҙылған ижад ғүмерендә байтаҡ образдар аша Тыуған ил, Ватан образдарын сағыу итеп асып бирә алды һәм шул осор уҡыусы күңеленә еткереүгә иреште.

Ҡулланылған әҙәбиәт:

1. Иҙелбаев М.Х., Сөләймәнов Ә.М., Юлмөхәмәтов М.Б. Туған әҙәбиәт, 5 синыф уҡыусылары өсөн.

2. Мостай Кәримдең “Ватан”, “Элек һәм хәҙер” текстары.

3. Ғәйнуллин М., Хөсәйенов Ғ. “Совет Башҡортостаны яҙыусылары”.

4. Шарапов И.Ә. “Урта мәктәптә Р. Ниғмәти һәм Ғ.Сәләм ижадтарын өйрәнеү”.

5. “Башҡортостан ҡыҙы” журналы, 2009, 1.

Барлыбаева Рузинә Шаһибал ҡыҙы,

Орджоникидзе районы 57-се урта дөйөм белем биреү мәктәбенең 
башҡорт теле һәм әҙәбиәте уҡытыусыһы

Рәшит Ниғмәтиҙең ҡәләмдәш дуҫтарына яҙған хаттарынан өҙөктәр

Р.Ниғмәтиҙең хаттарын уҡыу бик еңел һәм ҡыҙыҡлы. Сөнки ул ябай халыҡсан тел менән яҙған. Хаттарында урыҫ һүҙҙәрендә, әйтем-мәҡәлдәрҙе лә, сағыштырыуҙарҙы ла бик күп ҡулланған.

Бына Сәйфи Ҡудашҡа яҙған хаттарынан өҙөктәр.

…Хатты яҙыусы Рәшит. Көнсығыштың ОКДВА-һында хеҙмәт итәм.Тиҙҙән бер йыл тула инде. Өфөнән-ундағы иптәштәрҙән хат та алғаным юҡ.Яҙмайҙар, шайтан таяҡтары! Ну, үҙегеҙ нисек? Башҡорт әҙәбиәте ни хәлдә? Әле сирләмәйме? Юҡһа беҙ уның тәненә көтмәгән язваларҙы һалып ҡуя торғайныҡ, хәйер, инде ундай “бунтарҙар” юҡтыр.  … Дауыт аға кетәкләһә, берәй тауыҡтан йомортҡа һалдырмайынса ҡуймаҫҡа тейеш! Б.Хәсән, С.Агиш, Д.Юлтый аға, Ш.Шәһәр, Б.Дауыл, Ғ.Сәләм һәм Б.Фәйзи братишкаларға Япон диңгеҙе ҡырындағы батҡаҡтар күплегендә һәм ҡуйылығында  өлкән сәләм ебәрәм!

30.07.1934 йыл.
…Алыҫ Көнсығышта күргән берҙән-бер замечательный нәмә - ул да “Чапаев” булды. Бында  тормош яғы насарҙан булмаһа ла, культура яғы  әле яңы ғына япраҡ яра башлаған.Уның ҙур ҡалаларында улай уҡ насар түгел, ләкин  ауылдарын Башҡортостан ауылдары менән сағыштырып булмай, унда яңы осорҙоң  яңы культураһы сәскә ата! Шуға ла мин һеҙҙе, ошо культураны тыуҙыра торған кешеләрҙе һағындым…

                                                                   ДВК,г.Владивосток,

                                                                   пос.Славянка,п/я28

                                                                   Р.Ниғмәти.
…Хәҙер беҙҙә яҙ. Яҙҙың килеүен  күсә торған  боҙҙарға , йылына торған көндәргә ҡарап беләбеҙ. Һеҙҙә, конечно, улай түгел. Ағиҙел, Дим… Боҙҙар. Ағастар араһына тиклем йәйелгән һыу. Ниндәй күңелле! Но, ничего, мин сентиментальный кеше түгел. Ҡайтыуҙы көтөп, ғүмерҙе ҡыҫҡартабыҙ… Был хатты яҙыуҙың төп сәбәбе түбәндәге ине: Мин бынан бер ай самаһы элек Башгиз адресына һәм И.Байым исеменә “Тарих тауышы” тигән йыйынтыҡты ебәргәйнем. Ул минең уйымса, хәҙер инде барған булырға тейеш. Һиңә һөйләп тораһы юҡ: беҙҙең аппаратҡа барған материал - ул йә сукно аҫтына керә, йә, эсендәге матурлыҡҡа ҡарамаҫтан, иғтибарһыҙ ҡалдырылып, “бәҙрәфкә” йөрөү өсөн “ҡоралға” әйләнә. Шуның өсөн һинән ярҙам һорайым: шул йыйынтыҡты баҫтырыу сараһын күр әле. Одним словом, ярҙам ит инде, шул йыйынтыҡтың баҫылып сығыуына һәм шуны эшләүеңә ышанам! Үҙемдең тормошҡа күскәндә инде: бында бер аҙ күңелһеҙ инде. Кинолар, спектаклдәр- һирәк. Ҡатын-ҡыҙҙар почти – нема. Ҡайтыуға 8 ай ҡалды. Был хат барғансы 7 буласаҡ.

                                                                          26.03.1935 йыл.
…Мин һинең 11.06-һында яҙған хатыңды алдым. Рәхмәт! Һин быйыл да Ҡырымға барып ҡайтҡанһың икән - насар түгел! Үҙем, баштағы кеүек ҡабаланып-сәбәләнеп яҙыуҙан, әкрен һәм уйлап яҙыуға күстем. Айырыуса армияла ваҡыт тар. Армия - океан. Тема күп һәм ҡатмарлы - айырыуса Япон сигендә. Яңынан 4-5 айҙан ҡайтам. Өҫтәге бурыстар ҡайтҡас эшләнә торған эштәр планы булыр.  Адрес элеккесә. Сәләм Булат ағаға, Бәшәргә. 

                                                                         Ҡустығыҙ Рәшит.

                                                                         15.07.1935 йыл.
Сәләм, Сәйфи аға!

     … Һәр алты көн һайын армиянан китеү, айырылыу яҡынлаша. Ҡайтаһы ла килә, ҡалаһы ла килә! Ләкин ҡайтмайынса ярамай. Алға күбә-күбә булып йыйылған темаларҙы бесән сапҡан кеүек сабыу ҡайтыуҙы талап итә. Шунһыҙ булмай. Мин хәҙер “Алмаш” һәм “Һау бул, ОКДВА” тигән ҙур шиғырҙар яҙып ятам. Ноябрҙең 15-тәрендә ҡайтыу яғына сығырбыҙ тип көтәбеҙ.

                                                                            Сәләм менән Рәшит.

                                                                            15.09.1935 йыл.
Сәләм, Сәйфи аға!

…Журналдың икәүһен дә уҡып сыҡтым. Бер генә шиғырҙа ла, бер генә башҡа хикәйәлә лә минең шиғырҙарымда ебәрелгән кеүек күп  һәм  тупаҫ хаталар юҡ.

А.Ғәли ниндәй  “соображениелары” менән  “тарих тауышының” фамилияһын алыштырған, уның  һуйған тауыҡ кеүек йөнөн йолҡҡолаған, бөтә куплеттар, юлдар төшөрөп ҡалдырылған. Ярты куплет көйө киткән урындар, бер юлһыҙ сулаҡ куплеттар  до черта. Мин быға риза түгел!.. Был шиғирҙарҙы уҡыу менән минеке икәнлектәренә ышанмайыраҡ торҙом. Билдәле, шиғырҙарҙа булған хаталарҙы һин күрһәтергә тейешһең һәм довольно асыҡ, шарран-яра күрһәткәнһең, дөрөҫ. Булған  хаталарҙы һин йәшерә алмайһың һәм хаҡың да юҡ. Ведь шулар менән бергә яҙыусының үҫеүен, уның күтәрелеүен дә күрһәтергә кәрәк…

Сәләм А.Таһировҡа, һиңә һәм һинең ғаиләңә, Б.Ишемғолға, Д.Юлтыйға, Б.Бикбайға һәм башҡа ағаларға. Бына һиңә бер айлыҡ нагрузка. Быларҙы өләшә-өләшә арып бөтөрһөң инде, Сәйфи аға.

                                                                         Сәләм менән Р.Ниғмәти.

Пароход хатты 26-һында алып китте.          23.09.1935 йыл.
Сәйфи аға! Һиңә һәм һинең кәләшеңә ялҡынлы сәләм!

…Мине һәм бер нисә “супчиктарҙы” ай ярымға тотоп алып ҡалдылар. Шуның өсөн һиңә бер үтенесем бар. Ике йыл яҙҙым. “Башҡортостанда”, “Октябрҙә” бер тин гонорар һалғандары юҡ. Төхвәт ағайға специально хат һалдым. Мыйығына ла ураманы. Мин ҡайтыуға ҙур поддержка булыр ине. Үтенәм.

                                                                        Сәләмләп һеҙҙең Рәшит.

                                                                       15.11.1936 йыл.
Сәйфи ағайым!

Иртәгә 1-се апрель! Һине алдап яҙырға була ине. Ана шул алдау булмаһын тип, бөгөн яҙырға ашыҡтым. Һиңә  өй эсендәге бөтә йән эйәләрегеҙ менән сәләм! Мин Туймазыла йәшәй башланым инде. Бында килгәс, бисә алдым. Бисәмдең исем-шәрифе - Сания. Йәшәү - насар түгел, матур. Яңы темалар өҫтөндә эшләүем хөрт. Шарттар юҡ.  Шулай ҙа “Телмәр” тигән  оҙон шиғыр яҙып,  Йәнәбигә ебәргәйнем, күптән инде, баҫманы. Төхвәт минең  баштың продукцияларын яратмай икән!

                                                                      Сәләм менән Рәшит.

                                                                      Туймазы, 31.03.1937 йыл.
Дауыт, Сәйфи ағайҙар, Марат иптәш!

… Иртән саҡ почта килеү менән “Башҡортостан”, “Коммуна” газеталары фетнәгә осрайҙар. Уларҙы аҡтарабыҙ, фамилиялар араһынан таныш һәм яҡын сырайҙар, дуҫтарға хас булған йылмайыуҙарҙы эҙләйбеҙ. Ләкин… юҡ! Ниңә яҙмайһығыҙ? Мин  “Испан ҡыҙы Терезанан” башҡа “Дауылдар тыуҙырған ғүмер” фамилияһын биреп, бер ҙур поэма яҙҙым. Уны ошо көндәрҙә һеҙҙең хөкөмөгөҙгә ебәрәм. Унан тағы бер һорауым бар: мине  һеҙ үҙ сафығыҙға алаһығыҙмы инде, юҡмы? Әллә, мин булмаһам да сафығыҙ тулымы? Минең союзға инеүҙе һорап ғариза биреүемә йылдан ашты бит инде!.. “Отшельник” булып йөрөүҙән арыным инде. Ҡош телендәй генә яуап көтөүгә батырсылыҡ итеп, һеҙҙең

                                                                        Р.Ниғмәти.

                                                                        Туймазы, 11.11.1936 йыл.

Сәйфи ағайым! Сәләм! Һинең хатыңды күптән алған булһам да, эш менән буталып йөрөп, яуап яҙа алманым. Мин 17 ноябрҙә Өфөлә булдым. Ләкин Б.Фәйзиҙән башҡа берәүҙе лә күрмәнем. Башгосиздат ифрат алыҫ күскән икән: барып булманы, ваҡыт тар булды. Һинең кәңәшең буйынса, 700 юлдарҙан торған “Дауылдар тыуҙырған ғүмер” тигән поэмамды “Октябргә” ҡалдырҙым. Ни эшләтерҙәр икән? Шул уҡ поэманың өҙөгөн әллә ҡасан “Башҡортостанға” биргәйнем. Һаман баҫҡаны юҡ. Сөнки Төхвәт ағайға минең ҡиәфәтем килешмәй буғай. Шулай булғас, поэманың  баҫылыуына ла шикләнәм.

                                                                     Сәләм менән Р.Ниғмәти.

                                                                      Туймазы, 27.11.1936 йыл.
Сәйфи ағайым!   

…Белмәйем, ни өсөндөр инде, мин үҙемдең ҡайғымды ла, шатлығымды ла һиңә һөйләргә өйрәндем. Бәлки, һин миңә башҡаларға ҡарағанда күберәк иғтибар итә, аңлай  торғанһыңдыр, белмәйем. Шуныһы асыҡ: мин һиңә башҡа иптәштәремә яҙа торған хаттарымдан айырмалы хат яҙам, үҙемдәге“серҙәрҙе” һиңә күберәк һөйләйем. 7 ай буйына яҙған “Дауылдар тыуҙырған ғүмер” тигән поэмамды Төхвәт ағай “Башҡортостандала”, “Октябр”ҙә лә баҫтырманы. Ниңә был Төхвәт ағай минең аҡыл продукциямды яратмай? Әллә минең шиғырҙарым, әллә минең физиономиям хөртмө? Черт его знает! “Пушкин ҡалыр”тигән нәмә яҙып ятам (100 йыллыҡҡа). Быны “Башҡортостанға” бирһәң, конечно, баҫмайҙар. Шуның өсөн мин инде Татарстан матбуғаты яғына ҡарарға уйлабыраҡ торам. Беҙҙә, минеңсә, кешегә “иң ҡиммәтле капитал” тип ҡарай белмәйҙәр. Ағайҙарыма ҡарата йөрәгемдә оло үпкә йөрөтәм. Минең менән тыуған шағирҙарҙың хәҙер ҙур томдары, унлаған китаптары бар. Мин бер китап менән ултырам. Быйыл берәй йыйынтыҡ бирермен тип торам. Уның өсөн издательствоның планына инеп ҡалырға кәрәк. Шул турала һорап кемгә хат яҙайым икән? Миңә шул турала кәңәш биреүеңде һорайым. Ғөмүмән, минең настроением “хөрти”: ағайҙар - оло булып, ҡустылар - кесе булып мине аңларға теләмәйҙәр. Төкөрөр инем барына ла, булдыра ғына алмайым. Йырҙарым минең иркемдән башҡа тыуалар, улар фонтан булып бәрәләр, шул фонтанды туҡтатырға минең көсөм етмәй.

                                                                 Ярай, Сәйфи аға, хуш, пока.

                                                                 10.01.1937 йыл.

Тимер!

Хатыңды һәм “Украина ҡыҙын” алдым. Шиғырың матур. Ғөмүмән, һин насар яҙа торған, шаблон яҙа торған кеше түгелһең бит. Ләкин бер кәмселегеңде әйтәм… Шиғырыңды “Октябрҙә” баҫырбыҙ. Сверхсрочно ҡалһаң- сик һаҡлаусы бер шағирыбыҙ булыр ине.

                                                                  Сәләм менән Р.Ниғмәти

                                                                 19.06.1938 йыл.

Ип.Ҡолмой!

“Аҙымдар аша” тигән йыйынтығыңды уҡып сыҡтым. Ләкин, ҡыҙғанысҡа ҡаршы, йыйынтыҡ рәүешендә баҫып сығарыу өсөн  ярарлыҡ шиғыр тапманым. Улар өҫтөндә һин аҙ эшләгәнһең, художестволы түгелдәр, стилистик халары күп - баҫырға ярамайҙар.

                                                                 Сәләм менән Рәшит.

                                                                 09.12.1939 йыл.

Сәйфи аға!

…Ошо көндәрҙә тағы ауырып алдым. Ҡәҙер белмәгән кеше кеүек бер нәмә һорайым әле: анау Сөндөклө тигән кешелә минең тәмәке булырға тейеш, шуны госпиталгә алып килһен әле. Юҡһа мин үҙемә лә етмәгән икмәгемде ашамайынса тәмәкегә алмаштыра башланым.

                                                                 Үтенеп Р.Ниғмәти.

                                                                 Эвакогоспиталь, Өфө, 24.04.1941.

Сәйфи аға һәм Бикбай! 

…Мин 5 көн инде госпиталдә ятам. Хәл артыҡ ҡыйын түгел дә, сәнсеп маташалар. Миңә аҙ ғына ҡағыҙ һәм конверт, аҙыраҡ тәмәке кәрәк. Шуларҙы үтәһәгеҙ, үлгәс тә риза булыр инем. Килһәгеҙ, врачтар алдында авторитетты ла күтәреп ҡуйыр инегеҙ. Үҙҙәре ҡыҙыҡһынмайҙар.

                                                                 Сәләм менән Рәшит.

                                                                 24.04.1941 йыл.

Сәләм,  Сәйфи аға!

Хатыңды, газетаңды һәм заданиеларыңды бөгөн алдым. Ҙур рәхмәт! Сәләмәтлек хөрт, плевралар һаман ауырта, күкрәк миҙгел-миҙгел ҡаты һыҙлап ҡуя. Бикбай өйҙәме? Кирә? Хәй хаҡында һүҙ юҡмы? Теге башҡорт һәм рус телдәрендә сыҡҡан ике шиғыр китабын алдырып ебәрт әле, расходы минең иҫәптән булыр.

                                                                Р.Ниғмәти.

                                                                26.05.1942 йыл.

Тимер туған!

Хатыңды алдым. Поэтик ижад эшендәге активлығың  беҙҙе бик ҡыуандыра. Молодец! Бына удостоверение ебәрәм, хәйерле булһын! Беҙ бында Башҡортостандың 25 йыллығына әҙерләнәбеҙ.

                                                               Сәләм менән Р.Ниғмәти.

                                                               12.11.1943 йыл.

Ҡәҙерле Ғәйнан!

Һинең һуңғы хатыңа яуап яҙырға ашығам. Минең әүәлге хаттарымды ала алмауың ҡалай йәл, бик йәл! Уларҙы бит, ҡәҙерлем минең, ҡабатлап булмай. Алла бирһә, “һуғыштан һуң киске сәғәт алтыла” осрашырбыҙ әле, туйғансы һөйләшербеҙ! Тик ошо көткән көн тиҙерәк килһен ине! Һинең иҫән-һау булыуың кәрәк: һин әйткәнсә, до зарезу кәрәк. Республикаңа, халҡыңа кәрәк. Беҙ бит, китап уҡыусыларыбыҙ алдында ҙур бурыслы. Һуғышырға ла кәрәк. Ләкин яҙыусы барыһынан элек яҙырға тейеш. Уның ҡоралы-ҡәләм “Катюшанан” кәм түгел. Хатта шәберәктер ҙә әле. “Катюша” эшләгәнде  яҙыусы ҡәләме лә эшләй ала, ә бына яҙыусы ҡәләме эшләгәнде “Катюша”эшләй алмай. Беҙ бер-беребеҙҙән бик алыҫта көйө лә  һәр беребеҙҙең нисек йәшәгәнен, нисек тын алыуын белеп торабыҙ. Ә был бик мөһим! Беҙҙең, яҙыусыларҙың, кешелектең  киләсәк бәхетен күрә алыуыбыҙ шәп. Бәхет буласағына ышаныу - ул һәйбәт. Был - тормош!

                                                             Һинең Рәшит.

                                                             Өфө ҡалаһы, Ленин урамы, 2

                                                              25.07.1944 йыл.

Ҡәҙерле Ғәйнан!

…Һинең шиғырҙарың миңә оҡшаны. Кулибай менән Әкрәм, ниһайәт, фронтҡа киттеләр. Үҙем Мәскәүгә барырға йыйынам. Әгәр белһәң ине, нисек миңә бында һин, Мостай, Хәй етешмәй! Ох, ҡалай ҡыйын. Халтура менән булашалар, Агиш та, Кирәй ҙә. Ой, ҡалай халтурлашалар! Үтә насар яҙалар! Бик үкенесле! Ләкин был турала -һуңынан. Хәҙергә, хәҙергә, дуҫым! 

                                                             Һинең Рәшит.

                                                             21.08.1944 йыл.

Ҡәҙерле Ғәйнан!

…Мин бөтөнләй Өфөгә күстем, ғаиләм менән. Яҙыусылар союзында яуаплы секретарь булып эшләйем. Специалистар йортонда торам. Яҙһаң, сикһеҙ шат булырмын. Һиңә тағы ла һуғышсан уңыштар теләйем. 

                                                              Рәшит.

                                                              29.11.1944 йыл.

Ҡәҙерле Сәйфи ағай!

Һиңә һәм мине һорағандарға сәләм! Хатыңды алдым, кәңәштәреңде тоторға тырышырмын. Мине главврач саҡыртып алды. Тәүге 15 көндә ни бары 400 гр. артҡанмын. Ул миңә бер стакан ҡаймаҡ, бер литр ҡымыҙ өҫтәне (көндә). Эш мөмкинлеге юҡ. Мин күҙгә күренеп һимерә барам. Мыйыҡ ҡуйырып китте. Үпкә менән эш хөрт… Ләкин  рух төшөнкө түгел…Сәйфи ағай! Ошо хатты алғас миңә ярҙам итеүеңде һорайым. Журналдың №4 гонорарым бар. Шул 500 һумды телеграф аша ебәрһендәр. Юғиһә эш артыҡ хөрт. Өйҙән дә хат-хәбәр юҡ. Бик бошона башланым әле. Хатта әллә ниҙәр уйлап бөтәм, төндәр буйы йоҡламай ятам. Семьяның да хәлен белеп хат-хәбәр яҙһаң, бик шат булыр инем.

                                                            Хөрмәт һәм сәләм менәң Ниғмәти.

                                                           Ҡаҙағстан, г.Щучинск, санат.”Бармашино

                                                            03.06.1947 йыл.

Был хат  өҙөктәре әҙиптең хаттарының бер нисәһе генә. Уның хаттарын баҫтырып сығарһаң, үҙе бер китап булалыр тип уйлайым. Ул үҙенең хатлашып торған дуҫтарын “Халыҡ күңелендә йондоҙ булып балҡырҙай эштәр эшләп ҡалырҙай халҡыбыҙҙың уҙамандары бит һеҙ! Шулай булып бирешмәй йәшәгеҙ!” – тигән матур һүҙҙәре менән күңелдәрен күтәрер, илһамландырыр булған.

Эйе, бөйөктәрҙең үлеменән һуң үлемһеҙлеге башлана. Исемдәре таштарға яҙылғанға тиклем үк халыҡ хәтеренә яҙыла. Р.Ниғмәти ҙә халыҡ күңелендә, тарих биттәрендә сағыу йондоҙ булып балҡыны. Үҙе үлһә лә, ул һаман да тыуған иленә, халҡына тоғро хеҙмәт итеүен дауам итә. 

Ҡулланылған әҙәбиәт:
1. Башҡорт әҙәбиәте тарихы. Т.3;

2. Р.Ниғмәти. Әҫәрҙәр, Т.1,Т.2;

3. “Ағиҙел” журналы.№ 2,1999 йыл. 104-115-се биттәр

Ҡаһарманова Зөлфиә Ғәбит ҡыҙы,
Орджоникидзе  районы  80-се урта мәктәбенең

башҡорт теле һәм   әҙәбиәте   уҡытыусыһы

Дәһшәтле ғәрәсәт шаңдауы .

(Р.Ниғмәтиҙең шиғырҙарында Бөйөк Ватан һуғышы  темаһы).

“Үҙгәргән тормош  ысынбарлығында  әүәлге килеш ҡалыу мөмкин түгел...” 

(Стефан Цвейг)
Шәхес – конкрет  социаль мөхиттең емеше, тиҙәр реалистар. 

Бөйөк Ватан һуғышы ХХ быуаттың дәһшәтле катаклизмы булараҡ, халыҡ-ара сәйәсәткә, Евразия дәүләттәренең социаль-иҡтисди ҡоролошона  һәм миллиондарса  кешеләр психологияһына  киҫкен  үҙгәрештәр индереү менән бер рәттән,  сәнғәттәр һәм әҙәбиәттәр  үҫешендә лә көтөлмәгән яңылыҡтар тыуҙырҙы һәм өр-яңы этап барлыҡҡа килтерҙе. Уҡыусы шағирҙар, яҙыусылар менән бергә төрлө илдәр, ят халыҡтар, экзотик интерьер һәм тәбиғәт күренештәрен күҙәтеп кенә ҡалманы, әҙәби ҡаһармандарҙың күңел донъяһында ла  яңы киңлектәр тойҙо. Шуға ярашлы  яңы жанрҙар әүҙемләште. Башҡорт поэзияһы Бөйөк Ватан һуғышы йылдарында идея-тематик, образ, ритмик яҡтан  үҫте, байыны.
Башҡорт поэзияһының иң көслө сифаты – уның һалдат поэзияһында булыуҙалыр. Һуғышты һәр быуын үҙенсә күрҙе, баһаланы  һәм кеше ҡиммәте, батырлыҡ, йәшәү һәм үлем төшөнсәләренә ҡарап үҙ фекерен әйтергә тырышты. Ватан  яҙмышы өҫтөндә дәһшәтле гитлерсы илбаҫарҙар ҡылысы  ялтыраған һәм үлем менән йәшәү  яғалашҡан аяуһыҙ көрәш йылдарында кешегә һайланырға  һәм тәрән фәлсәфәгә төшөргә урын юҡ ине. Илдәге бөтә нәмә, хатта кеше ғүмере лә ил бойондороҡһоҙлоғон һаҡлап ҡалыуға йәлеп ителде. Беҙ бөтә донъяны яулап алырға йүнәлтелгән ударҙы беренсе булып үҙ иңебеҙгә алдыҡ. Шуға ла һуғыш осоро әҙәбиәте  үҙенең төп бурысын халыҡты дошманға ҡаршы күтәреүҙә күрҙе. Фашистарға ҡаршы нәфрәт тәрбиәләү, үс алырға саҡырыу,  Ватан өсөн үҙ ғүмереңде лә ҡыҙғанмаҫҡа өндәү - һуғыш йылдарындағы әҙәбиәттең төп мотивтары булды. Бөйөк рус яҙыүсыһы Л.Н.Толстой “Һуғыш һәм солох” романында уҡ алышта һалдаттың рухы  хәл иткес көскә эйә икәнен  геройҙары Андрей Болконский һәм Пьер Безуховтың һөйләшеүе  аша әйтеп биргәйне инде.

Р.Ниғмәтиҙең  шиғриәте  үҙен һуғыштың тәүге көндәренән үк ысын-ысындан  мобилизацияланған итеп танытты. Был турала Рауил Бикбаев:”Һис бер икеләнеүһеҙ шуны әйтергә мөмкин: башҡорт шиғриәтендә  һуғыш йылдарындағы был һынауҙың иң ауыр йөгө сәләмәтлеге ныҡ ҡаҡшаған Рәшит Ниғмәти иңенә төштө.Был һынауҙы нисек ир-егеттәрсә  еңеп сығыуын  уның “Үлтер , улым, фашисты! тигән поэмаһы буйынса ғына ла күреп була,”- тип яҙҙы. Р.Ниғмәти  ҡанлы дәһшәтле  заман һынауын  ғәжәп балҡышлы үтте, уның шиғырҙарында бөгөн дә  ул  ғәрәсәт шаңдауы ишетелгәндәй.

Самаларҙы самаға, әйтәсәк фекерҙе  ипкә  һалып, һуғыш тыуҙырған  тәүге тойғоларҙан, аптырап-ҡаушап ҡалыуҙан һуң әйтәсәк фекерҙәре ипкә һалынып килде уның шиғри һүҙҙәре! Ауыр яранан шаңҡып, тәү башлап күҙен асҡан яралы һалдат төҫлө улар. Утлы осорҙа яралған шиғриәт. Ерҙең һәм шағир йәненең иңрәүенән яралған, өмөт һәм  еңеү рухы менән ҡанат йәйгән, һалдат менән бергә атакаға  ҡалҡынған   Р.Ниғмәтиҙең  һүҙҙәре шағирҙың ижад  кредоһы, иманы булып яңғырай.
Уның  һуғыш йылдарының тәүге  мәлдәрендә яҙылған  шиғырҙары кешене яуға  әйҙәү, саҡырыу, дөйөмләштереп әйткәндә -  лозунгылар һымағыраҡ яңғырай. Тик был ул йылдарҙа йыш осраған рифмалы көн лозунгылары, амбициялы декларациялар кеүек ҡоро рифмалы дыуамал  патриотизм түгел, киреһенсә,  эске гражданлыҡ тауышы менән йәнләндерелгән  тәбиғи пафос. Миҫалдар:

”Ватан өсөн!

-Тыуған тупраҡ өсөн!

-Алға! Еңеүҙәргә, иптәштәр! “(“Тыуған илем өсөн”шиғырынан, “Дауылдар тыуҙырған ғүмер: шиғырҙар, поэмалар.-Өфө.Китап, 2009.-82- се бит)

 “Әйҙәгеҙ , йәштәр һәм йәштәре уҙғандар,

Баҫыуға,баҫыуға, баҫыуға, туғандар!” (“Баҫыуға, туғандар!” шиғырынан, шунда уҡ, 84-се бит)

”Патриот! Тот ҡорал!Дошмандан ал үсең!

Һәр һүнгән домна һәм һәр бер ваҡ таш өсөн!”(“Үс ал, патриот!”шиғырынан, шунда уҡ, 85- се бит)

“Күберәк нефть бирегеҙ, күберәк нефть, иптәштәр!”

(Күберәк нефть , иптәштәр!” шиғырынан , шунда уҡ, 85 – се бит).

 “Сыҡ баҫыуға!
Һабанда һайраған

Ыңғырашмай тигәндәр, ырҙында.

Карпат янындағы фронт шикелле

Ҙур  фронт барһын колхоз ҡырында”.(“Колхозсы дуҫтарға”шиғырынан,  шунда уҡ, 110- сы  бит).

”Әгәр ҙә һин ошо донъябыҙҙа

Тиҙерәк бөтһөн , тиһәң, һуғыштар,

Ҙур еңеүҙе яулап алыу өсөн,

Аҡса биреп тор һин бурысҡа!” (“Һинең аҡсаң”шиғырынан, шунда уҡ,111- се бит).  Шағирҙың тәүге оранында уҡ шәхес булараҡ уның  юғарылығы тоҫмаллана, поэтик кредоһы аныҡ сағылыш таба. Бында шуны билдәләргә була: шиғырҙарҙың тәүге юлдарынан уҡ шиғирҙың көйө, һалдат аҙымдарындай ҡаты  һәм дәртле ритмик үлсәүе  һиҙелә. Образдар артынан образдар, шиғри картиналар  һине  арбап ала.Шул уҡ мәлдә ижады ватансылыҡ, халыҡсанлыҡ, партиялылыҡ  ерлегендә тамырланған  шағир  ялҡынлы һүҙҙәре менән  дошманға ҡаршы  ҡалҡынған халҡыбыҙ йөрәгенә ҡанатлы өмөт, дәрт һәм көс-ҡеүәт өҫтәй.

Ә нәфрәт тураһында ул   “Ҡыҙымдың һорауҙарына яуаптар” шиғырында  былай тип яҙа:

“Нәфрәт ул – шундай ғәжәп ҡош,

Ҡанаттар уттан уның,

Ҡауырһындаы, әйтерһең,

Ялҡындан һуҡҡан уның...

Яуыздар башы өҫтөнән

Шул Нәфрәт осһа әгәр,

Яуыздың ҡанлы ҡулынан

Шаҡарып тотһа әгәр,-

Күмергә әйләнә яуыз,

Елдәр туҙҙыра көлөн,

Яуыздың ғүмерен туҡтата

Ошо ғазаплы үлем;

Әгәр ҙә бар гүзәллекте

Бөлдөрөп килһә яуыз,

Һин яратҡан матурлыҡты

Көйҙөрөп килһә яуыз;

Һәм әгәр һинең йөрәктә

Яуызға тыуһа асыу,

Үҙеңде дер ҡалтыратһа

Тыйғыһыҙ көслө ярһыу,-

Шул була Нәфрәт тигән ҡош,

Ул илтер һине яуға,

Ул илтер һине йәшәүгә,

Илтер хеҙмәткә, данға!” (“Ҡыҙымдың һорауҙарына яуаптар”шиғырынан, шунда уҡ, 123 – сө бит)

Рәшит Ниғмәти шиғырҙары аша һуғыштың мәғәнәһеҙлеген күрһәтә, фажиғәһен асыҡлай. Шул рәүешле халыҡ күңелендә нәфрәт, асыу тойғолары уята:
“Фашистар  алып киләләр

Ҡараңғы көндәр,

Күҙ йәшле ,  ҡанлы, ҡайғылы,

Бығаулы төндәр,

Ҡараңғы көндәр. (“Әсә һүҙе” 82-83- сө биттәр),

“Фашистар Ватандың таштарын емерә,

Ҡояштай яҡтырған домнаны һүндерә...” (“Үс ал, патриот!”, 85- се бит.)

  “Дошман килһә, ерҙәреңде тартып алыр,
Тауҙарыңа, һыуҙарыңа бығау һалыр,

Илең бөтөр, иркең бөтөр, ниең ҡалыр?...

...Һемәйтер ул һикһәндәге ҡарт атаңды,

Бил бөктөрөп , ҡол яһар ул ҡарт  әсәңде,

Телен ҡырҡып , һүҙһеҙ итер бар сәсәнде...

...Кәләшеңде мыҫҡыл итер сырылдатып,

Бәпесеңде утҡа атыр сыйылдатып,

Ҡош-ҡортоңдо ҡурҙаҡ итер , шыжылдатып...”  (“Үлтер, улым ,  фашисты!” поэмаһынан, 224- се бит).

Шиғырҙарҙа трагик ноталар ҙа яңғырай, тик уларҙа  һәр саҡ Еңеүгә булған  ҡайнар дәрт, өмөт яҡтылығы, сағыла  һәм  кешеләрҙә  яуаплылыҡ тоәғоһо уятыла,  ҙур бурыстар йөкләтелә..

“Улым , бар көрәшкә,

Дошманды емер.

Ҡулдарың ҡорос булһындар,

Йөрәгең – тимер.

Дошманды емер.

Ҡыҙғанма тормошоңдо һис,

бул алғы сафта.

Кәрәкһә , танкыға ултыр,

Кәрәкһә- атҡа.

Бул алғы сафта.”   (“Әсә һүҙе”,  82-83- сө биттәр)

Шағир  өсөн Ватанға хеҙмәт итеү,  илгә тоғро булыу изге бурыс. Лирик геройы халыҡ бәхете, ил азатлығы өсөн ут-һыуҙарға инергә әҙер торған батыр йөрәкле патриот булып сығыш яһай. Ватан менән намыҫ төшөнсәһен бер дәрәжәгә ҡуя ул :
Намыҫ, азатлыҡ һәм бәхет өсөн

Ватан саҡыра беҙҙе көрәшкә.

-Ватан өсөн!

-Тыуған тупраҡ өсөн!

-Алға! Еңеүҙәргә, иптәштәр! (“Тыуған илем өсөн”, 82- се бит)

Шағирҙың оптимистик ҡарашы һандуғас  образы аша  һиҙелә: уның дәртләнеп  һайрауы  тормоштоң матурлығына, дауам итеүенә ишара - тормош матурлығына гимн  булып ҡабул ителә. Һуғыш йылдарында тыуған шиғриәтендә лә ул  тарихтарҙан, тормоштоң әсеһен дә сөсөһөн дә татыған  ябай ил улдарынан һәм ҡыҙҙарынан, эшсән халҡынан  айырылмай: үҙ халҡы менән  уйлаған  уйы ла, эшләгән эше лә бер уның. Дошман образын һүрәтләүе лә яңылыҡ: фашистарҙы ғәҙәттә эт, йылан, йыртҡыс кеүек ҡәбәхәт исемдәр менән атайҙар. Ә Рәшит Ниғмәти  төрлө һүҙҙәр тапҡан.Миҫалдар:

Совет ерҙәренә 

Фашист эттәр бомба аттылар. ( “Тыуған илем өсөн”, 81-) се бит.

  “Нефтселәр! Бензинһыҙ тормаһын осҡостар,

Ҡоҙғондай туралһын,  ҡыйралһын  йыртҡыстар!, (“Күберәк нефть ,  иптәштәр!”, 85- се бит),

 “Фашист  тигән илбаҫарҙы тамам   еңгәс...(“Башҡортостан һүҙе”, 100- сө бит),
“Ләғнәт һуҡҡан фашист илбаҫарҙар

“Үләт йыҡҡан кеүек ятырҙар”. (“Ҡарт белорус йыры”, 107- се бит)

“Фашист тигән аждаһаны аямағыҙ!...( шунда уҡ, 102- се бит),

“Фашистар уҫал икәндәр,

Ҡоторған бүре кеүек ...” (Ҡыҙымдың һорауҙарына яуаптар”, 118- се бит)

 “Ҡара йөрәк, ут  телле
“Тигр”ҙарын үкертеп,

Суйын суҡыш, йот төҫлө

“Мессер”ҙан үлем төкөртөп,

Бүреләй күҙен ҡыҙартып,

Ҡабандай һыртын ҡабартып...( “Беренсе һүҙ, 133- сө бит)

“Ҡара ҡоштоң суҡышы

Тимер-суйын икәне.” ( Үлтер, улым , фашисты!,221- се бит)

“Бел: урын юҡ ҡәбәхәткә беҙҙең күктә-

Ыласын булып , тибеп төшөр , батыр улым!” ( Үлтер, улым , фашисты!, 225- се бит)

“Бер саҡ Берлиндағы шомло өйҙә

Әҙәм ите ҡурған шакалдар.  ( шунда уҡ, 227- се бит)

Фашист барыһынан да үҙенең кешегә оҡшаған булыуы менән ҡурҡыныс икәнен күрһәтә  ул ошо юлдарҙа.

Рәшит  Ниғмәтиҙең  Бөйөк Ватан һуғышы йылдарында яҙылған шиғырҙарында өндәш һүҙҙәр  бик күп. Бының менән шағир отҡан ғына, сөнки ул һәр саҡ кемгәлер, нимәгәлер  өндәшә, һөйләшә, үҙ фекерҙәрен сағылдыра һәм ошо үҙенең хис-тойғоһон, күңел    һәләтен башҡаларға ла бирә. Кешелә ниндәйҙер хистәр  уятырға тырыша Мәҫәлән:

“Украина!

Һине мәңге һөйөр

Хатта бер ҡат күргән кешеләр” (Украина, 87- се бит)

“Кисер , иптәш!

Шиғыр итеп яҙҙым

Һинең кәләшеңдең хаттарын.”( “Һинең кәләшеңдең хаттары, 89-  сы бит)

 “Барыбер  ҡайт, ҡулһыҙ көйөнсә лә

Элеккесә һөйәм, күҙ алмам” (“Һинең кәләшеңдең хаттары, 92- се бит)

 “Ҡайтмай ҡалһам ,  һәйкәл күтәрмәгеҙ,
Мин һәйкәлгә хаҡлы түгел бит.

Ләкин хәтерләгеҙ:

-Ябай егет

Оло йәшәү өсөн үлде,- тип”. (“Егеттең яуаптары,97- се бит)

“Һаумы, Еңеү!

Ауырлыҡта үткән,

Дүрт йыл буйы һине һағындыҡ,

Һәм ышандыҡ балҡып ҡалҡырыңа

Ошо ғәйәт гүзәл таңыңдың” (“Еңеү”, 126- сы бит),

“Һай, аҫыл ил улдары,

Яуҙан еңеп ҡайтығыҙ.

Һай, алтын ил  ҡыҙҙары,

Ҙур дан менән балҡығыҙ!” (“Еңеүселәргә дан!, 127- се бит)

“Һалдат ҡайтты.Ҡосаҡланы һылыуы:

-Һаумы , иркәм, һаумы , күҙ нурым!

Шул һылыуы булып,Башҡортостан

Шулай ҡосаҡланы үҙ улын.” (“Һалдат ҡайтты” 129- сы бит).

Р.Ниғмәтиҙең  һуғыш йылдары шиғырҙарын  уҡығанда  уның образдарының томанланмаған яҡтылығына, изгелекле  һәм гармониялы донъяһынаң  ниндәйҙер серле  һәм эске  көс менән тартып  торғанына хайран ҡалырлыҡ. Хәүефле, илгә ҡурҡыныс янағанда  яралғанғамы ул шиғырҙарҙың  ниндәйҙер тылсымлы,  йәшерен көсө бар һымаҡ: ул  еңел уҡыла, тиҙ хәтерҙә ҡала, ятлана. Ә ни саҡлы инаныу  һәм гражданлыҡ дәртен туплаған “Башҡортостан һүҙе” тигән тетрәткес шиғыры! Был шиғырҙа иҫ китмәле метафоралар, кеше күңеленә үтеп инерҙәй һүҙҙәр-уҡтар, Ватан менән ғорурланыу тойғолары балҡый. Был әҫәрҙең эске һулышы- Башҡортостан    исемле Ватан-әсәнең  күңел һүҙе , масштаблы уйланыуҙары,  еңеүгә тиңһеҙ инаныу, халыҡтың  һүнмәҫ-ҡаҡшамаҫ рухына ышаныу .

Шулай итеп, Ватанды яратыу, уны дошмандарҙан һаҡлау , уның хаҡына батырлыҡтар  яһау, шулай уҡ  йәшәү мәғәнәһе һәм ғүмер ҡиммәте,  рухи бейеклектәр тураһында кешене уйлатыу, шулай уҡ уҡыусыларға әхлаҡи, патриотик  тәрбиә биреү яғынан Р.Ниғмәтиҙең һуғыш йылдарында ижад иткән  шиғырҙарының  башҡорт әҙәбиәте тарихында үҙ урыны бар. Сөнки шиғырҙары шундай аңлайышлы, ябай,  әммә  ҡәтғи миҫалдар  ҡулланып яҙылған. Уның шиғырҙары дәһшәтле ғәрәсәт – Бөйөк Ватан һуғышы йылдарының шаңдауы кеүек ҡабул ителә: шул замандың һулышы,  тормошо, халыҡтың  йәшәү мәғәнәһе, рухи кимәле  ап-асыҡ күҙ алдына килеп баҫа.        

Һуғыш осоро  шиғриәтенең ҡиммәте юғары баһалана.Еңеү байрамын байрам иткән тарихи көндәрҙә был баһаны тормош ҡайтанан  раҫлау менән генә сикләнмәне, ә уны тағы ла юғарыраҡ  күтәрҙе.  ”Үлтер, улым, фашисты!”, “Алға, еңеүҙәргә!” тигән  тиңһеҙ ғәйрәтле ауаз бөгөн дә  тетрәтмәйме ни кеше йөрәген?! 

Кеше ғүмеренең йондоҙло сәғәте һымаҡ Р. Ниғмәтиҙең Бөйөк Ватан һуғышы йылдарында ижад ителгән  шиғырҙары уның поэтик осошондағы  емешле бер мәле булып ҡалды. Сөнки был шиғриәт  үткән ҡанлы алыштың  хәтер ҡыңғырауҙарын ғына сыңлатып ҡалмай, ә кешелек алдына баҫҡан көсөргәнешле  ситуация фонында  бөгөнгө көндөң саҡырыу ауазы булып та яңғырай.

Ҡулланылған әҙәбиәт:
1.Байым Берйән.Ижадсылар(Ижади портреттар): очерктар , мәҡәләләр.-Өфө:Китап,2008.-232 бит.

2.Муса Ғәли. Ваҡыт ҡанаттары- шиғриәттә: шиғриәт хаҡында уйланыуҙар, ижади портреттар, юлъяҙмалар.-Өфө: Китап,2008.-240 бит.

3.Рәшит Ниғмәти.Дауылдар тыуҙырған ғүмер:шиғырҙар, поэмалар.-Өфө: Китап, 2009.-264 бит

4.Башҡортостан уҡытыусыһы, 9-сы һан , 2005 йыл, 31-34- се биттәр
5.Башҡортостан уҡытыусыһы ,4 – се һан,2008 йыл.

6.Ватандаш,11/2007 29-34 се биттәр

Сәйфуллина Наилә Наил ҡыҙы, 
Орджоникидзе районы 79-сы урта дөйөм белем биреү мәктәбенең башҡорт теле һәм әҙәбиәте уҡытыусыһы

Рәшит Ниғмәти шиғырҙарында патриотик тойғо
Бөйөк Октябрь Социалистик революцияһы еңгәндән һуң илдә социализм төҙөү барышында өлгәшелгән иң һоҡланғыс ҡаҙаныштарҙың береһе - социалистик шәхес формалашыу.

Яңы тарихи эпоханы асҡан социалистик шәхес кешелек өсөн өр-яңы типтағы бик матур һыҙаттар аса. Шуларҙың береһе - Тыуған илгә, социалистик Ватанға сикһеҙ бирелгәнлек. Совет кешеһенең төп асылын билдәләгән ошо хәҡиҡәтте Рәшит Ниғмәти «Мин постамын» тигән шиғырында аса:

О, Ватаным!

Ошо йөрәгемдә:
уңғы тамсы ҡанын һалһа ла,

Тиңдәше юҡ оло атакала,

Шул һуңғы ҡан ергә тамһа ла,

Ул бары тик һине һөйөр,

Һине өсөн яныр һуңғы ҡат.


«Үлтер улым, фашисты! », «Мин постамын» кеүек шиғырҙарында шағир миллиондар күңелендә тәрән урын алған тойғоларҙың ҙур талант көсө менән һүрәтләүен күрергә  мөмкин. Рәшит Ниғмәти тарафынан ҡанатлы һүҙ итеп күтәрелгән ватансылыҡ тойғоһо, йылдар үткәс, Мостай Кәримдең «Россиянмын» әҫәрендә яңыса балҡый.


Социаль-тарихи шарттарҙың конкрет йөкмәткеһенә ҡарап, ватансылыҡ тормошта төрлөсә кәүҙәләнә һәм шиғриәттә лә төрлөсә сағыла. Мәҫәлән, Көнбайыш Европала фашизмдың баш күтәреүе һәм активлашыуына бәйле, яңы һуғыш башланыуы ихтималлығы көндән-көн нығыраҡ асыҡлана барған ваҡытта совет патриотизмын кәүҙәләндереү илде обороналау темаһына үрелеп үҫә.

Рәшит Ниғмәти халыҡтың күңел түрендәге уй-теләктәрҙе, хис-тойғоларҙы ватансылыҡты нисек ялҡынлы тойғолар менән әйтеп бирә.


1938 йылда яҙылған «Мин постамын» шиғыры бөгөн дә заманса актуаль яңғырай. Һәм был шиғыр шунда уҡ халыҡтың яратҡан әҫәренә әүерелә, нисәмә быуындың теленән төшмәҫ шиғыры булып китә.Патриотик рух, ватансылыҡ тойғоһо, халыҡты батырлыҡҡа рухландырыусы әүҙем көс булып сығыш яһай. Ватанға һөйөү тойғоларын йырлау дошманды ҡыйратырға саҡырыу ауазынан айырылғыһыҙ булып китә. Һуғыштың тәүге көндәрендә яҙылған «Тыуған илем өсөн» шиғырында ла Тыуған илгә һөйөү һәм дошманға нәфрәт тойғолары бергә ҡушыла.

Р.Ниғмәтиҙең 1942 йылда донъя күргән шиғырҙар китабы ла «Һөйөү һәм нәфрәт йырҙары» тип аталыуын иҫкә төшөрөү шул хәҡиҡәтте нығыраҡ дәлилләй. Сөнки совет яҙыусылары һәм шағирҙары, бөтә совет халҡы кеүек, үҙҙәрен һуғыш эшенә, Ватан азатлығын һәм намыҫын һаҡлау өсөн ҡуйылған һаҡсылар тип иҫәпләй. Дәһшәтле һуғыш йылдарында Р.Ниғмәти үҙе өсөн түгел, ә Тыуған иле өсөн йәшәй. Патриотик рухлы шиғырҙары менән халыҡты еңеүгә әйҙәй. Рәшит Ниғмәти тураһында Сәғит Ағиш «Сталинградта» тигән очеркында шулай тип яҙа: “1943 йылда беҙ - Башҡортостандың бер төркөм вәкилдәре – Башҡорт атлы дивизияһына халыҡтан йыйылған күстәнәстәрҙе тапшырырға барҙыҡ. Артистка Зәйтүнә Бикбулатова «Үлтер улым, фашисты!» тигән поэманы уҡырға тип барҙы. Беҙҙең алып барған бүләктәребеҙҙең иң ҙуры, иң ҡәҙерлеһе һалдаттар өсөн ошо поэма ине, тиһәм, һис арттырыу булмаҫ. «Был әҫәр беҙгә ғәжәп тәьҫир яһаны. Көс бирҙе, ҡайтҡас, рәхмәт әйтегеҙ Рәшит ағайға!»-тигән һүҙҙәрҙе ҡат-ҡат ишеттек. Бик күптәр поэманың айырым юлдарын күсереп алғайны. Поэма өсөн дивизия командованияһы Рәшитте «Гвардия значогы» менән бүләкләне.

Ҡәләмдең штыкҡа тиңләнеүен символлаштырған Рәшит Ниғмәти поэзияһының совет патриотизмы тәрбиәләүҙәге көсө һәм әһәмиәтенә тормоштоң үҙе тарафынан бирелгән оло баһа була. Нәҡ ошондай шиғырҙарҙа ҡаһарман халыҡ үҙен, үҙе ижад иткән дәүерҙе күрә.

Рәшит Ниғмәтиҙең  «Үлтер улым, фашисты!», «Тыуған илем өсөн», «Мин постамын» кеүек шиғырҙарында яу һәм хеҙмәт фронттарындағы батырлыҡ, халыҡтың героик характеры бөтә ҡырыҫлығында һәм дөрөҫлөгөндә күҙ алдына баҫа.


«Үлтер улым, фашисты!» тигән шиғырын атайҙар, әсәйҙәр улдарына хат итеп яҙалар.

Үҙ илен бөтә йөрәге менән һөйгән, Тыуған ере өсөн һуңғы тамсы ҡанына тиклем көрәшергә әҙер булған, үҙ шиғырҙары менән халыҡты еңеүгә өндәгән шағирҙарыбыҙ булғанда, халыҡ күңелендә ышаныс, киләсәккә өмөт һүнмәйәсәк, һалдаттарыбыҙ ҙа ил именлеген нығыраҡ һаҡлаясаҡ.


Рәшит Ниғмәти тап ошондай шағир. Уның патриотик тойғоло шиғырҙарын уҡыған кеше һәр ваҡыт Тыуған илгә тоғро ҡаласаҡ.

Туҡаева Илгизә Рафаил ҡыҙы,
Киров районы 126-сы урта дөйөм белем биреү мәктәбенең 
башҡорт теле һәм әҙәбиәте уҡытыусыһы

Поэзияла лирик, эпик, лиро-эпик поэмалар йыш осрай. Шулар араһында иң киң таралғаны — лиро-эпик поэмалар.
Поэмаларҙың был формаһы лирик һәм эпик элементтарҙың күләменә, үҙ-ара бәйләнеш рәүешенә ҡарап төрлөсә була.

Лирик башланғыстың башҡорт шиғриәте өсөн әһәмиәте Рәшит Ниғмәти поэмаларында тағы бер тапҡыр раҫланды. Лирик геройҙың барған һайын роле көсәйә төшеү күренеше уларҙа көн кеүек асыҡ күренә. Ул ғына ла түгел, башҡорт поэзияһында уртаҡ темаға яҙылған һәм ярым үҙаллы характерҙәге лирик шиғырҙарҙы берләштергән бер төркөм циклик поэмалар барлыҡҡа килде. Рәши Ниғмәти ижадында “Һаҡмар буйы”, “Йәмле Ағиҙел буйҙары” поэмалары тап шундайҙар иҫәбендә.

Рәшит Ниғмәти поэмалары халыҡ ижады өлөгөләрен файҙаланыуы менән үҙенсәлекле. Башҡорт халыҡ ижадының аҫыл өлгөләре “Йәмле Ағиҙел буйҙары” поэмаһының образ үҙенсәлеген билдәләй. Фольклор традициялары әҫәрҙең поэтик сағыулығында мөһим урын тота. 

Рәшит Ниғмәтиҙең «Йәмле Ағиҙел буйҙары» поэмаһында лирик элементтар өҫтөнлөк итә. Тәбиғәт күренештәре, йырҙар — бөтәһе лә лиризм менән һуғарылған. Эпик элементтар тарихты һөйләгән ҡайһы бер эпизодтарҙа, башлыса, Чапаев тураһындағы легенда өлөштәрендә генә, сағылып ҡала. Был поэмала лиризмдың пейзаж күренештәрендә, йыр формаһында ҙур урындарҙа күренеп ҡалыуы ундағы лиро-эпик элементтарҙың үҙенсәлеген билдәләй.

Ағиҙел йылғаһы һәм Урал тауы буйҙарында борон-борон-дан йәшәп килгән башҡорт халҡы ошо йәмле йылға һәм тау тураһында бик күп йырҙар, ҡобайырҙар, легендалар сығарған. Был ижадта халыҡтың күңел байлығы, ҡайғы-шатлыҡтары ла тулы сағылған.

Башҡортостандың халыҡ щағиры Р. Ниғмәти ижадында ла лиро-эпик жанр һәм фольклор традициялары, халыҡ ижадының традицион образдар системаһы билдәле бер урын биләй.

Рәшит Ниғмәти 1939 йылда яҙған «Йәмле Ағиҙел буйҙары» поэмаһында халыҡ ижадының ошо гүзәл өлгөләренә мөрәжәғәт итә. Ағиҙел йылғаһы тураһындағы йырҙарға, ҡобайырҙарға, легендаларға таянып, ошо поэмаһын яҙа.

Шағир әҫәрен Урал менән Ағиҙелдең матур тәбиғәт күренештәрен тасуирлау менән башлай.

Халыҡтың Тыуған илгә булған һөйөү тойғоларын, уйҙарын һәм теләктәрен шағир ошо образдарға бәйләп сағылдыра. Поэмала Ағиҙел менән Урал халыҡтың бар шатлығын һәм ҡайғыһын уртаҡлашып йәшәгән тере образдар кеүек һүрәтләнелә; улар, гүйә, халыҡтың быуаттар буйына йыйылып килгән уй һәм тойғоларын һөйләп торалар.

Хеҙмәтсән халыҡ тыуған илдең ирке, үҙенең азатлығы өсөн хакимлыҡ итеүсе синыфтарға ҡаршы туҡтауһыҙ көрәш алып барған, әленән-әле яңы ихтилалдар күтәргән. Пугачев етәкселегендә көрәшкән урыҫ халҡына ҡушылып, үҙ милли батыры Салауат менән башҡорт халҡы ла көрәшкә сыҡҡан. Эммә был ихтилалдар халыҡҡа ысын ирек алып килә алмағандар, улар һәр саҡ еңелеү менән бөткән. Ләкин батша самодержавиеһының аҫыу-киҫеүҙәренә, ауылдарҙы яндырыуына, һөргөнгә һөрөүенә ҡарамаҫтан, халыҡ иҙеүселәр алдында теҙ сүкмәгән, киләсәккә ышаныс-өмөтөн тамсы ла кәметмәгән. Халыҡ үҙ өмөтөн, теләктәрен йырҙарға һалған, ошо йырҙарҙы тыңлай килгән Ағиҙелгә, гүйә, шул йырҙарҙан мәңгелек ҙур һәйкәл ҡоролған. Шуға поэмала Ағиҙел халыҡ кеүек тере бер образға әүерелә:

Һыуһап килгән юлсыға 

Һыуын биргән был Иҙел. 

Байҙан ҡасҡан ялсыға 

Ҡуйынын биргән был Иҙел... 

Дуҫтар яуға сапҡанда, 

Айырылған ул икегә...

Лирик һәм эпик планда тасуирланған хәл-ваҡиғалар «Йәмле Ағиҙел буйҙары» поэмаһының үҙенсәлекле сюжетын тәшкил итә. Поэманың сюжет һыҙығы — ваҡиғалар үҫеше Ағиҙел образы тирәһенә туплана, һәм ул образ, халыҡ ижадындағыса, Тыуған илдең символы дәрәжәһенә күтәрелә. Ағиҙелдең тулы образын тыуҙырыу өсөн шағир ошо йылға хаҡындағы башҡорт халыҡ йырҙарын һәм легендаларын оҫта файҙалана, тәбиғәтте тасуирлау һәм тәбиғәт күренештәрен йәнләндереү алымдарына мөрәжәғәт итә. Мәҫәлән, ташсы һәм һалсы йырҙары, ҡобайырҙар революцияға тиклемге Ағиҙел буйҙарындағы ауыр тормошто, Чапаев тураһындағы легенда граждандар һуғышы йылдарының героик күренештәрен күҙ алдына килтерергә ярҙам итә.

Халыҡ ижады традицияларын уңышлы дауам итеү йүнәлешендә Рәшит Ниғмәти айырыуса ҡобайыр жанрын поэмала бик оҫта ҡуллана:

Ай Ағиҙел, Ағиҙел, 

Күпте күргән Ағиҙел, 

Ҡартлас Урал ни күрһә,

 Шуны күргән Ағиҙел.

Ҡобайыр формалары поэмаға эпиклыҡ, хикәйәләү сифаттары өҫтәһә, халыҡ йырҙары әҫәрҙе лиризм менән һуғара. Поэмала йырға тартым ритм-интонациялар ҙа йыш осрай:

Ағиҙелдең һыуы һалҡын, 

Ярҙары таш булғанға, 

Ағиҙел кеүек саф йылға 

Юҡтыр инде донъяла. 

Алҡынып аға Ағиҙел, 

Талпынып аға Ағиҙел 

Тауҙар артынан. 

Мәскәүгә барып етер ул, 

Ҡайнар сәләм әйтер ул 

Башҡорт халҡынан!

Бындай строфалар Рәшит Ниғмәти поэзияһы өсөн хас ябайлыҡ һәм образлылыҡ менән айырылып тора. Шул уҡ ваҡытта улар һүрәтләү саралары һәм интонациялары менән дә йыр жанрына яҡын. Поэмала бик йыш осраған «көмөш һыу», «саф йылға», «зифа тал» кеүек халыҡсан эпитеттар, Ағиҙелде тасуирлағанда «һалҡын терегөмөш шикелле», «үҙең кеүек тәрән, үҙеңдәй киң», «төптәрендә ваҡ таш, әйтерһең дә, барлыҡ йондоҙ шунда байыған» тибындағы сағыштырыуҙар ҡулланыу был әҫәрҙә һүрәтләү сараларының ябай һәм мәғәнәле икөнлеген күрһәтә. һүрәтләү сараларының ябайлығы һәм образлылығы, ҡобайыр, йыр, легенда жанрҙарының ҡулланылыуы, йырға тартым интонациялар поэманың халыҡ ижады традициялары менән тығыҙ бәйләнешен күрһәтә.

Рәшит Ниғмәти «Йәмле Ағиҙел буйҙары» поэмаһында, халыҡ поэзияһы традицияларын оҫта файҙаланып, башҡорт халҡының ауыр үткәне, героик революцион көрәше һәм хәҙерге бәхетле тормошо хаҡында лиро-эпик характерҙағы уңышлы әҫәрен тыуҙырҙы. Был поэма — шағирҙың үҙ ижады өсөн генә түгел, бәлки башҡорт поэзияһы өсөн дә әһәмиәтле бер әҫәр ул.

Дөйөмләштереп әйткәндә, башҡорт әҙәбиәтенең рухи тамырҙары һәм поэтик образдар системаһы, жанр традициялары фольклорға барып тоташыуын, лиро-эпик башланғыстың милли художестволы фекер үҫешендә ҙур роль уйнауын Р. Ниғмәти әҫәрҙәре өлгөһөндә асыҡ күрергә мөмкин. Бөгөнгө көндә лә был традициялар уңышлы үҫтерелә, поэтик яҡтан тағы ла сағыуыраҡ, баҙыҡ була бара.

Хужахмәтова Гөлсиә Фәрит ҡыҙы, 
Киров районы 9-сы урта дөйөм белем биреү мәктәбенең 

башҡорт теле һәм әҙәбиәте уҡытыусыһы

“Рәшит Ниғмәтиҙең «Урман шаулай» драмаһы патриотик рухлы әҫәр” 

Башҡортостандың халыҡ шағиры Рәшит Ниғмәтиҙең ижады әҙәбиәтебеҙ тарихында ҙур урын биләй. Бөйөк әҙиптең ҡайһы ғына әҫәрен алып уҡыһаң да ватансылыҡ тойғоһо, Тыуған илде сикһеҙ һөйөү хисе ярылып ята.

Бөйөк әҙиптең «Урман шаулай» драмаһы патриотик рух тәрбиәләү йәһәтенән пьесалар араһында иң отошлоһо. Был драмала Бөйөк Ватан һуғышы йылдарында партизандар һәм оккупацияла ҡалған кешеләр тормошо һүрәтләнә.

«…Үлтер, улым, фашисты!» - тине ул миңә, фронтҡа  киткән саҡта. Һәм мин халҡымдың ошо боевой приказын үтәп йөрөйөм…» Мораҙымдың был монологында үҙ иленә ҡайнар мөхәббәт, дошманға көслө нәфрәт сағыла.

Немец офицеры Шпан телмәрендә; «…Ҡайҙан алалар һуң рус кешеләре бындай көстө? Нимә һуң уларға аҙыҡ бирә, нимә рухландыра? Рустар намыҫ, азатлыҡ, мөхәббәт тураһында күп һөйләйҙәр. Ләкин былар минең башҡа һыймай. Ҡайҙа һуң ул ваҡытта рустарҙың шәхси тормоштары?  Ни нәмә хаҡына улар үлемгә баралар?...» - ти. Автор немец офицереның һорауҙарына яуапты уҡытыусы Мария Федоровнаның үлер алдынан әйткән һуңғы һүҙҙәре аша бирә;  «…Эх, һиңәме һуң рус кешеһендәге рух бөйөклөгөн аңларға!.. Һин мине, әлбиттә, үлтерә алаһың, ләкин мин намыҫымды һинән тапатмам! Юҡ, тапатмам!.. Мин рус ҡатыны, мин рус әсәһе!..» 

Драматург батыр, намыҫлы кешеләр менән бер рәттән һатлыҡ йәндәр йәшәүен дә, тормоштоң ике яҡлы булыуын – бер атанан яҡшы ла, яман да тыуыуын да күрһәтә.  Шульга ҡарттың бер улы – Матвей – һатлыҡ йән.

Икенсенән, драмалағы ваҡиғалар фашистар оккупацияһында ҡалған Украина ерендә бара. Ә Башҡортостандың халыҡ шағиры Р.Ниғмәти өсөн Украина ере – икенсе Тыуған ере. Сөнки ул ауыр аслыҡ йылдарында, ата-әсәһеҙ ҡалғас, Украиналағы балалар йортонда тәрбиәләнә.

Уҡыусыларҙа патриотик рух  тәрбиәләү маҡсатында пьесаны Еңеү көнө алдынан, синыфтан тыш уҡыласаҡ әҫәрҙәр исемлегенә индереп, анализлау бик әһәмиәтле булыр ине.

	Рашит Нигмати.


	80

	21. 
	Ҡарабаев Илнур
	80-се 

урта мәктәп
	Р.Ниғмәти  шиғриәтендә   метафоралар.
	82

	22. 
	Зәйдуллина Айгөл
	85-се 

урта мәктәп
	Рәшит Ниғмәтиҙең “Үлтер, улым, фашисты!” поэмаһында халыҡ ижады традициялары
	85

	23. 
	Сирғажина Динара
	145-се 

урта мәктәп
	Рәшит Ниғмәти. 
	87

	24. 
	Әлмөхәмәтов Вилдан
	62-се лицей
	”Ябай ҙа ул, бөйөк тә ул…”
	90

	25. 
	Усманова Зарема
	129-сы 

урта мәктәп
	«…Мин хеҙмәтем, уйым, ғүмерем менән

Бурыслымын бөйөк халҡыма».
	96

	26. 
	Моталова Илзирә
	107-се лицей
	Рәшит Ниғмәтиҙең “Һаҡмар ҡыҙы” поэмаһында өлгөлө йәштәр
	101

	27. 
	Иҫәнғолова 

Светлана 

Салауат ҡыҙы
	24-се 

урта мәктәп
	Башҡорт әҙәби тәнҡите һәм Р. Ниғмәти.
	103

	28. 
	Йосопова

Ләйсән Рафат ҡыҙы
	103-сө 

урта мәктәп
	Рәшит Ниғмәтиҙең ижадында

шағир һәм поэзия темаһының асылышы.
	106

	29. 
	Солтанова 

Лилиә 

Ишкилде ҡыҙы
	41-се 

урта мәктәп
	Халыҡ шағиры Рәшит Ниғмәтиҙең шиғри новаторлығы
	111

	30. 
	Мирхәйҙәрова 

Гөлнара 

Рифҡәт ҡыҙы
	155-се 

урта мәктәп
	Рәшит Ниғмәти  ижадында Ватан, Тыуған ил темаһы
	115

	31. 
	Барлыбаева 

Рузинә 
Шаһибал ҡыҙы
	57-се 

урта мәктәп
	Рәшит Ниғмәтиҙең ҡәләмдәш дуҫтарына яҙған хаттарынан өҙөктәр
	119

	32. 
	Ҡаһарманова 

Зөлфиә Ғәбит ҡыҙы
	80-се 

урта мәктәп
	Дәһшәтле ғәрәсәт шаңдауы.

(Р.Ниғмәтиҙең шиғырҙарында Бөйөк Ватан һуғышы  темаһы).
	124

	33. 
	Сәйфуллина

Наилә Наил ҡыҙы
	79-сы 

урта мәктәп
	Рәшит Ниғмәти шиғырҙарында патриотик тойғо
	129

	34. 
	Туҡаева

Илгизә 

Рафаил ҡыҙы
	126-сы 

урта мәктәп
	Рәшит Ниғмәти. 
	130

	35. 
	Хужахмәтова

Гөлсиә Фәрит ҡыҙы
	9-сы 

урта мәктәп
	“Рәшит Ниғмәтиҙең «Урман шаулай» драмаһы патриотик рухлы әҫәр” 
	132

